
"Wannan kwalliyar ai dole ki kasance ke kaɗai a wajen Abba, wallahi Amma kin yi kyau" cewar Tasleem tana kashe min ido ɗaya cikin dariyar shaƙiyanci, na rarumi pillown da ke kan kujera na jefa mata cikin dariya na ce "ja'ira mara kunyar yarinya" na shige hanyar da za ta sada ni da sashen Alhaji cikin takuna ɗagwas ɗagwas kamar budurwa, bakina ɗauke da sallama na tura ƙofar ɗakinsa, ban same shi a ciki ba sai dai na ji alamar shower da ke kunne wanda hakan ya tabbatar min yana banɗaki ne. Duk da komai na ɗakin yana nan tsaf da shi bai hana ni miƙewa ba na ƙara ƙalƙale wajen tare da jona burner na ƙara turaren wuta, gudun AC na ƙara sannan na nufi gado, hannuna na miƙa na ɗauki wayarsa da ke kan gadon na latsa don duba lokaci, Alhaji da ya fito daga wanka ya yi hanzarin isowa gareni ya amshi wayarsa ya ce "wai ba ni da halin ajiye waya sai kin taɓa Hadiza?" 

Na taɓe baki na ce "lokaci na duba" ban kawo komai a raina ba duk da password ɗin da ya maƙala wa wayar tasa da bai taɓa sawa ba tsayin lokacin da muka ɗauka tare, sama da shekara ashirin a inuwar aure.

Abinci na gabatar masa marar nauyi ya tsakuri abin da zai tsakura ya miƙe yana faɗin "wallahi cikina a cunkushe yake,ɗan sa Inya ta dafa min shayi" 

"Bari na dafa maka, Inya yanzu ai ina jin karatu take yi" na ce ina miƙewa.

"A'a Hajiyata kira ta a waya ki ce ta dafa min shayi ta kawo min, ke zauna a nan na kalli wannan kwalliyar da aka yi min na more" ya ce yana ɗaga min gira. Na yi murmushi na ce "an gama ranka ya daɗe" na ɗaga waya na saka Inya ta dafa shayin ta kawo min. Na juya ga Alhaji ina jin daɗin yadda soyayyarmu har yau bayan mun hayayyafa take nan kamar ta saurayi da budurwa. Hira muka shiga yi ta abin da yake faruwa a ƙasar har Inya ta shigo, sanye da sabuwar doguwar rigar da na siya musu ɗazu ita da Tasleem, ta ɓoye dogon gashinta cikin hula sai doguwar jelar da ta kitse da ke ta reto a ƙasan wuyanta, hannunta ɗauke da tray wanda aka ɗora flask ɗin shayi ƙarami na zamani da ƴan kofuna. Ta ɗora tray ɗin kan centre table ɗin da ke ɗakin tare da cewa "ga shi nan Amma" 

"Na gode, Allah Ya yi miki albarka" na ce 

"Ameen, sai da safenku" ta ce da murmushi ta yi waje. 

Na dubi Alhaji da murmushi na ce "ga shayin da ka ɗauka ibada a kwanakin nan" 

Ya yi ƴar dariya ya ce "yanzu na gane masa ne". Hira ce ta kuma ɓarkewa a tsakaninmu kafin daga bisani muka koma ɗaki don kwanciya. Bayan na idar da addu'a na shafe jikina na dubi Alhaji da ya tsiri latse-latse a waya cikin ƴan kwanakin nan, na taɓe baki na ce "wai fisabilillahi me kake yi da waya ne duk dare yanzu" 

Ya ɗago ya kalleni ya ce "Hadiza ai yanzu duk cinikayya ta koma ta yanar gizo, kuma kin ga ni ba wani samun lokaci nake da rana ba, yanzu nan muna magana ne da Basiru kan kayan da zai turo mini daga China" 

"To Allah Ya taimaka" na ce ina gyara kwanciya, ya jima yana latse-latsensa kafin na ji kwanciyarsa a bayana yana rungumata, na yi murmushi kan yadda Alhaji sam ba ya gajiya da abu ɗaya kullum jin sa yake kamar sabon ango, sai da na sa ma masa nutsuwa sannan muka miƙe don tsarkake jikinmu, wayarsa da ke gefen pillownsa ta kawo haske idona ya kai kan screen ɗin,ban iya karantawa ba sai kalmar ƙarshe da na gani wani abu sannan aka ƙara da baby, Alhaji ya yi saurin ɗaukar wayar ya kashe bakiɗaya, jikina ya yi wani irin sanyi ƙalau na kasa motsa wa, ya ja siririn tsaki ya ce "yaron nan Basiru sam ba shi da hankali, bai son mutum na buƙatar hutu ba, yanzu fa muka gama magana da shi amma kin ga ya sake turon wani saƙo akan kaya." Ya wuce hanyar toilet, na bi bayansa ina ƙaryata idanuwana da suka gane mini Baby, na tilasta wa zuciyata cewar Basiru idanuna suka gani, da wannan na samu na yaƙi zargin da ya so ya ɗarsu a zuciyata.

Assalatu na farko na tashi, sai dai ko da na tashi babu Alhaji babu dalilinsa, ba ɗabi'arsa ba ce tashi da wurwuri, wani lokacin ma sai na yi da gaske yake tashi, nauyin bacci garesa. Ƙarar famfo da na ji na ta zuba babu ƙaƙƙautawa sama da minti goma ya sa na nufi banɗakin da nake kyautata zaton Alhaji ne ke amfani da shi, ina ƙoƙarin buɗewa sai na ji kamar wanda yake magana da wani a ciki, na tura ƙofar na gansa tsaye da waya a kunne alamun waya yake, cikin daburcewa ya fara inda-inda tare da sauke wayar yana washe baki da cewa "ashe kin tashi, nima yanzu na tashi ba a yi ko minti biyar ba, Sagiru ya tasheni" 

"Shi ne kake waya a banɗaki" na ce ina kallon yanayin da ya shiga na rikicewa. 

"E, ai..." Ya fara sosa ƙeya daidai lokacin aka fara kiran sallah hakan ya sa ya ratsa ta gefena ya wuce da sauri, na bi bayansa da kallo ina mamakin wannan sabon sauyin da ya shigesa. Alwala na ɗaura zuciyata cike da tunannuka na nufi dadduma, na yi sallah, da na idar sai na tsinci kaina da kwararo addu'o'i ga mijina kan Allah Ya tsare min shi daga sharrin wannan zamani, ya kauda duk wani abu da zai shigo rayuwarmu wanda ba alheri ba, bayan na shafa na jawo Qur'ani na soma karantawa, da wannan na samu nutsuwar zuciya. Bayan na idar na rufe tare da miƙewa na nufi sashen yara don na faɗi abin da za a ɗora don na san sun tashi. Tasleem sam da asuba ba ta da mamora, duk yadda ka so ta yi maka aiki ba za ta yi ba, sai ta koma wannan baccin nata na ƙa'ida yayin da Inya kuma ba ta komawa bacci kamar Ni, sai an gama gyara gidan tass yara sun tafi makaranta ta karya sannan za ta koma, da sallama na tura ƙofar ɗakinsu Bahijja da Nadiya, sanye suke cikin kayan makaranta, Bahijja na duba littafi yayin da Nadia ke kwance kan gado tana bacci, "Amma ina kwana" cewar Bahijja.

Na yi murmushi na ce "lafiya lau, har kun yi wanka" 

"E, yanzu na gama shirya Nadiya ta koma bacci" ta ce. 

"Madalla, Allah Ya yi miki albarka, bari na saka Inya ta muku break fast" na ce ina ficewa.

Tura ƙofar ɗakin na yi da sallama, kamar yadda nake zato Tasleem na kwance ta koma bacci, yayin da Inya ke linke hijabi alamun wadda ta yi salla ce, da murmushi ta ce "Amma ina kwana?" 

"Lafiya lau, kin tashi lafiya?" 

"Lafiya lau" ta ce. 

"Madalla, ki yi hanzarin ɗora doya da ƙwai don Allah kar ki bari yaran nan su makara" na ce ina ƙoƙarin fita.

"In sha Allah" ta ce. 

Ko da na tura ƙofar ɗakin Alhaji gabana ne ya yanke ya faɗi dalilin ganinsa da na yi, ya yi ruf da ciki yana waya har wani shilla ƙafa yake alamun cike yake da shauƙin wayar. 

"Da Basirun kake waya da safiyar nan?" Na ce muryata na kakkarwa. 

Ya yi wata iriyar hantsilawa ya dira kan ƙafafunsa bayan ya kashe wayar yana sosa ƙeya ya ce...

*YA KUKA GA KAFCEN?*

#SHARE

*NI NA RAINETA*
       *©M...*
*FCWA*
*Bismillahi rahamanir raheem*
2️⃣
"Wani irin sa ido kika koya ne Hadiza, ba hali in yi waya ko in latsa waya sai ki sakoni a gaba,ba zan yi amfani da waya kike nufi ba kome, to da Hajiya nake magana, ba na son sa ido" ya fitittike yana faɗa sannan ya miƙe ya fice. 
Alhaji bai shigo ba sai da sha ɗaya ta gota, a gaggauce ya shirya ya ci abinci ya fice ba tare da ya ko kalli inuwata ba, wannan abu ba ƙaramin ciwo ya yi min ba, don hakan ba ta taɓa faruwa tsakaninmu ba tsawon shekarun da muka kwashe, muna samun saɓani amma duk faɗan da zamu yi wuyarta na ɓata rai, duk fushin da yake zai sauko ya shiga rarrashina ko da ni ce da laifi, bala'in sona yake, gaban kowa kuwa har da ƴaƴanmu ba ya ɓoye son da yake mini, bayan fitarsa sai na kwanta a gado cike da jimami,komai sai na ji ya fice min a rai, baccin ma na gagara komawa sai na yi ta juye-juye tunanin sauyin Alhaji na ta kai kawo a raina. Wajen sha biyu da rabi Inya ta shigo ɗakin bakinta ɗauke da sallama. 
Da murmushi ta ce "Amma yau na ji ki shiru, halan ba kya jin daɗi ne?" 
"Kaina ke ɗan sara wa, an kammala abinci ne?" Na tambaya. 
"E, dambun couscous na yi da miyar hanta." 
"Yawwa, kira Isiya ya kai wa Alhaji abincinsa don ba wani abincin kirki ya ci ba" 
"La! Amma bari kawai na biya na kai masa, zan je saloon duk hanya ɗaya ce." ta ce.
"To shi ke nan, sai kin dawo Allah Ya yi miki albarka, Ina Tasleem ne?" 
"Ameen. Tasleem tana kallo" 
"Aikin ke nan!" Na ce ina miƙewa yayin da Inya ta fice.
Alhaji yau kwata-kwata bai kirani ba, kira biyar na masa bai ɗaga ba. Sai gabanin magariba ya shigo gidan, duk da na ji dirar motarsa ban bi ta kansa ba don na tanada masa komai da zai buƙata na ajiye a sashensa. Bayan sallar isha'i kwalliya na ɗauka ƴar gaske kamar wata sabuwar amarya na karya ɗauri, ko kusa ban yarda na maida kaina tsohuwa ba, duk abin da zamani ya zo da shi amsa nake, ban bari an bar Ni a baya ba, fannin kwalliya da girki na zamani ƙaryar budurwa ta koya min sai dai ta koya a wajena. Na saka takalmi mai ɗan tsini na bi ko ina na jikina da turaren da suke haukata Alhaji, ko laifi na yi masa in har na yi kwalliya ta musamman shi ke nan, ya gigice a kaina ke nan, na nufi locker ta da nake ajiye kayan mata na asalin sakkwatawa masu inganci na buɗe, haɗa wannan, dama wancan na shanye tass na kwankwaɗi ruwan kwararo ni'ima, sannan na kuskure bakina na fesa mouth fresh na jefa mint a baki na fita ina takuna ɗas ɗas ɗas, a parlor na tadda yara suna kallo, nan kowa ya hau zuzuta kyawun da na yi, kullum cikin ado nake ba wai ban saba ba ne, amma adon yau ɗin na musamman ne, na yi murmushi na ce "Bahijja da Nadiya ku gaggauta tashi zuwa bacci"
"Hooo! Amma wallahi kin wanku kamar a injin" cewar Tasleem, na girgiza kai ina dariya na dubi Inya na ce "ki saka su Bahijja su kwanta yanzu, Ni na shige, sai da safenku" 
"To Amma, wallahi kin yi kyau sosai" ta ce tana murmushi. Murmushin nima na yi na wuce su. Ina jin daɗin yadda gidan nawa yake cikin farin ciki da ƙaunar juna a kodayaushe. 
Da sallama na tura ƙofar ɗakinsa, sassanyan ƙamshin da ya gauraye da sanyin Ac suka hura ni, na ɗan lumshe ido ina jin wani abu da ya taso ya tokaren zuciya yayin da na yi tozali da Alhaji yana latsa waya yana ta sakin murmushi, na daure zuciyata na shimfiɗa murmushi a leɓena, so nake yau na yi nasarar shafe koma mene yake yi a wayar nan, na farfaɗo da soyayyata da na ga tana neman disashewa, na ƙarasa wajensa cikin takun ƙaniya na zauna gefensa, ya yi hanzarin latsa wayarsa ya kashe ya ɗago yana kallona, na saki murmushin zuciyata fal takaici na yi narai-narai da idanuwana tare da kama kunnena ina aika masa kallon da na san yana gigitasa, ya kauda kansa gefe, na taushi zuciyata da ke azalzalar na tashi na ba shi wuri bai da gaskiya sam, na kwanta a kafaɗarsa na ce "karon farko tsayin zamana da kai ba ka taɓa ƙin ɗaga wayata da watsar da lamurrana ba sai a yanzu, me na aikata da zafi haka Alhajina?" 
Ya ja doguwar ajiyar zuciya tare da kamo hannuna ya riƙe yana cewa "ke ce ai Hajiyata na kasa gane miki, da na ɗauki waya sai bin diddiƙi kamar wata ƴar sanda" 
"Ni ai ba zan taɓa zama ƴar sanda ga mijina ba sai dai lauya" na ƙare ina kanne masa ido ɗaya. 
Ya saki murmushi ya ce "amma fa dole na ba da tukwicin wannan kwalliya, don an burge ni" 
Na yi wal da ido na ce "tukunna ma dai burgekan" 
"Allah ko, ki ce yau akwai harka" 
"Ƙwarai! sai na ga tunƙwal uwar daka" na miƙe ina dariya. Ya sa hannu ya janyoni na faɗa jikinsa ya ce "ai ba zan iya jira ba Hajiyata, yanzun nan za a fara dakan" 
Mun murji juna sosai cike da soyayya, sumbatu sosai na saka Alhaji kafin muka rankaya toilet don wanka. Daren hanasa latsar wayar na yi, a ƙirjina ya kwanta har bacci ya sure shi, na bisa da kallo ina jin ƙaunarsa da mugun kishinsa na rufeni, sai na tsinci zuciyata da addu'a Allah Ya sa ba tarkon mace ya faɗa ba, na ƙanƙame kayana ina jin wani bacci mai cike da nutsuwa na figata, na yi nisa na ji zum zum akan katifa, na buɗe idona cikin bacci na dubi gefen Alhaji da wayarsa ke haske, na janyo cike da mamakin wane zai kirasa a irin wannan lokacin. _Sweet baby_ idona ya sauka a kai wani abu ya caki zuciyata, kiran ya yanke wani ya shigo. Sosai zuciyata ke tunzura ni na ɗauka na zagi uwar wadda ke kira, jiki babu ƙwari na ɗaga tare da sallama,ba a amsa ba aka yi shiru, na ciji leɓena na ce "yanzu baiwar Allah bai yi dare a wajenki ba ki kira mutumin da kika san yana da aure, in ke ce aka yi wa haka ya za ki ji?" Tausar zuciyata kawai na yi ban cusa mata zagin kutumar kutumar ba. Katse kiran aka yi daidai lokacin da na ji kuka na ƙoƙarin kufce min, na sauke wayar ina bin fuskar Alhaji da kallo da ya tashi yanzun nan, wani mugun haushinsa ya samu gurbi a zuciyata,na cilla masa wayarsa...

Na janyo doguwar hijabi da ke rataye a hanger na saka na nufi hanyar ƙofa ina jin wani mugun kishi na taso min, abun da mugun ciwo a ce Alhaji tun da bai yi aure ba sai a yanzu da girmana yarana duk sun zama ƴammata a ce wai yanzu mijina zai ƙaro aure, na cije leɓena da mugun ƙarfi lokacin da na zauna a gadona,na ɗaga kai na kalli agogo da ta nuna ƙarfe uku na dare har ya gota, "watssatsiya ta rasa yaushe za ta kira mutum mai aure sai ƙarfe ukun dare" na ce hawaye na zubo min. Bacci a daren bai san idona ba, kuka na dirza na baƙin ciki sannan na ƙarasa raya daren da sallah,bayan na yi sallar asuba kwanciya na yi kawai, na san Inya za ta shirya su Nadiya, ta yi break fast, ban fito ba sai wajen ƙarfe goma da rabi,a parlor na tadda Inya tana kallo. 
"Alhaji ya fita?" Na ce ina ƙoƙarin zama.
"Ya fita tun ɗazu, Amma me ya sameki?" Ta ce a rikice. 
"Idona ke ciwo, kawo min break nan" na ce ina duban tv, babu wani abin da nake ganewa har ta dawo ɗauke da tray. Duk ƙaunata da dankalin turawa soyayye ban iya cin ko ƙwara goma ba na ture, na kurɓi shayi na koma ɗakina, wuni zungur ina kan gado babu abin da ke tada ni sai sallah. Kafin magariba wani mugun zazzaɓi mai ragargazar jiki ya kama ni, wayata na ɗauka na kira Alhaji kira biyu bai ɗaga ba. Sai a na ukun ya ɗauka ba tare da ya ce komai ba.
"Zan je asibiti" na ce. 
"Allah Ya kiyaye" ƙit ya kashe wayar, na bi ta da kallo. Ban taɓa sanin wannan baƙin cikin wasu matan ke ƙunsa ba sai a yau, haka na cije zuciyata na shirya muka fita tare da Inya. 
Wani irin ɗaci nake ji a ƙasan raina, na tuna yadda Alhaji  ke shiga tashin hankali in ya ji kaina na ciwo, sai na tsinci kaina da matsar ƙwalla.
"Sannu Amma, tun da an miki allura muna komawa gida ki ci abinci, ki sha magani sai ki kwanta" ta ce cike da kulawa. 
Na share fuskata ina jin wani sanyi na ratsani, haƙiƙa ƴaƴa ni'ima ne, kulawarsu da nuna damuwarsu ga lamurranka kan sauƙaƙa wani raɗaɗin, da na tuna ni'imarsu da Allah ya yi mini kuma na sani har abada ba za su sake wata uwar ba kamar Alhaji da zai iya sake mata sai na ji nutsuwa na saukar min. Wayar Inya da ke cikin jaka ta sake tsuwwa, na kalleta da mamakin wa ke ta kiranta haka ta ƙi ɗauka. Na ce "ki ɗau wayar mana ana ta kiranki" 
Ta sunkuyar da kai tana wasa da zobenta ta ce "Amma zan kira in mun koma" ta kashe wayar bakiɗaya.
Na yi murmushi ina yaba hankali da nutsuwarta don na san ba zai wuce saurayinta ne ke kira ba, na ja tsaki da na tuna a yanzu da yaranmu suka tasa suka kai munzalin aure wai a yanzu ne Alhaji ke fara soyayya.
"Amma me ya faru?" Ta ce. 
Na girgiza kai tare da cewa "ba komai". Har muka ƙarasa gida ban kuma cewa kanzil ba na shige ɗaki. Tasleem ce ta shigo da abinci ɗakina ta ajiye tana min sannu, dole na ɗan ci don takurarta sannan ta fita, ban waiwayi Alhaji ba don na ƙudurtawa raina sai dai ya nemeni ba dai ni na nemesa ba, don ban masa laifi ba. Ga mamakina har dare ya tsala babu ɗuriyar Alhaji a sashena. Ina idar da sallar asuba na dira a ɗakinsa, bai dawo daga masallaci ba na kame akan gado ina kaɗa ƙafata cike da baƙin ciki da takaici, babu jimawa ya turo ƙofar ɗakin da waya maƙale a kunne, hira yake cike da jin daɗin. Muna haɗa ido ya sha murr nima na ɗaure fuska. 
"Ina zuwa, zan kira" ya ce yana katse wayar. 
"Da ka gama hira da sweet babyn taka ai" na ce cike da takaicinsa. 
Bai tankani ba sai kuma tsuke fuska da ya yi. 
"Alhaji ka ji tsoron Allah wallahi, ina matsayin matarka na ce maka bani da lafiya amma ko tambayar me ke damuna ka kasa yi" 
"Halan ni likita ne Hadiza?" Ya ce yana watso min harara. 
Na yi murmushi mai ciwo na ce "kai yanzu ba ka ji kunya ba saboda ka yi budurwa ni matarka da muke tare shekara sama da ashirin na zamo abar wulaƙantawarka" 
"Hadiza fitar min a ɗaki" 
"Ba zan fita ba don ban gama abin da ya kawoni ba, wallahi ka ji kunya, ka rasa yaushe za ka fara soyayya sai yanzu tsofai-tsofai da kai, ga ka da zagada-zagadan ƴammata ƴaƴan cikinka har wasu sun isa aure, Allah Ya kyauta" na ce na fice na bar shi yana huci.
Ko da na koma ɗaki sai na kasa kataɓus kawai na zauna ina ta zancen zuci, wayata da ke gefe ta ɗauki ruri na duba na ga Inno sai na ɗauka da sallama. 
"Hallo Hadiza ce?" Ta ce. 
"Ni ce Inno, ya..." 
"Innalillahi wa'ina ilaihi raji'un, Hadiza an ya kina tsoron Allah kuwa, yanzu Hadiza dama kaba'irar zunuba kike aikatawa, na shiga uku ni Abu! Hadiza bayan kin mallake wannan bawan Allah kullum yana biye da ke sumi-sumi awa jela Hadiza hakan be miki ba sai ki kama sa ki dinga sassoka masa zagi, an ya Hadiza Ni na haifeki kuwa, yanzu tsakaninki da Allah ke ba ki ga yadda nake girmama mijina ba, miji ɗan ƙwai kike wa haka Hadiza, Hadiza kina dai gani in zan ba wa Malam ruwa kamar na hantsila saboda biyayya, shi ne ke Hadiza kike zagin Muntari bawan Allah, to billahillazi huwa rahamanu kika kashe aurenki bani da wani wajen da zan ajiyeki, ga Iliya nan mai almajirai dama Barira matarsa Allah Ya yi mata rasuwa, sai na roƙesa ya aureki, amma ba zan zauna da ke kafaɗa-kafaɗa ba a gida tsofai-tsofai da ke, ai sai a zagemu, ki kiyaye in ba haka Ni akan yaron nan Muntari ma mai muguwar kyauta sai na miki baki, kuɗina za su ƙare,yawwa sai anjima" ta kashe wayar. 
Inno ta gama cuccusa min baƙin ciki sai na ji kamar na kama Alhaji na yi ta bugu, ya san halin Inno don me zai haɗani da ita, kuma a yaushe ma na zagesa, na yi ƙwafa ina cewa " za ka dawo ka tarar da ni" 
Karatun Qur'ani na wuni yi, sai na ji zuciyata sakayau. Mace mai fushi da shegiyar zuciya na sani ita ce a ƙasa kodayaushe, da wannan tunanin na gyara jikina na shiga kitchen da kaina na yi sanwa na gyara sashen Alhaji na zauna dakon dawowarsa. Bai dawo ba sai gaf da isha'i, Ni da nake zaune na sha kwalliya bayan amsa gaisuwata bai kuma ce min komai ba, ya faɗa bandaki, bayan ya fito daga wanka sai ya zaro dakakkiyar shada sabuwa dal blue color ya saka, ya taje sumarsa da gemanya ya murza hula, ya yi ɓarin turare a jikinsa, sosai ya yi wani mahaukacin kyau sai sakin murmushi nake a zuciyata ina hamdala da ya sa ba wai dukka Alhaji ya daina sona ba, al'adata ce ya koya, kamar yadda nake ado na musamman in na yi masa laifi haka shima yake yi in ya yi min. 
"Ka yi kyau Alhajina" na ce ina murmushi tare da miƙewa na shiga saka masa links. 
"Na gode" ya ce lokacin da na sakesa ya ɗauki makullin mota. 
"Fita za ka yi?" Na ce cikin mamaki.
"E!" Ya ce a taƙaice ya ɗau hanyar ƙofa. 
"Abinci fa" na ce ina haɗiyar abu mai ɗacin da ya cika min baki. 
"Sai na dawo" ya ce ya sa kai. 
"Muntari!" Na ƙwala kiransa ina yaƙi da zuciyata kan kar na masa rashin kunya saboda kishi. Ya tsaya cak ba tare da ya waiwayo ba. Na ƙarasa wajensa na saki murmushin takaici na ce "lallai yanzu na tabbata kai ma namiji ne Alhaji, amma ba zan ga laifinka ba ka yi yadda ka so, komai lokaci ne, in har aka cimma lokaci kai da kanka in an ce ka yi ba za ka yi ba,abu ɗaya nake roƙonka da wannan soyayyar zubar da ƙimar, waya kullum, yawon zance gara ka aurota kawai, yafi kafin su Tasleem su ankara da halin da kake ciki, gara ka aurota na san matarka ce ba budurwa ba ta sa ka susuce haka...

Na fice daga ɗakin raina duk a jagule, ina jin lokacin da ya tada mota ya fice, sai na rafka tagumi ina tausayin kaina, wato ni sai da shekaru suka kamani sannan zan gamu da irin wannan jarabawar ta aure, hawaye suka zubo min na goge, Hajiya Kubra ce ta faɗo min a rai, ƙawata da muka tashi tun ƙuruciya babu wani sirrinta da ban sani ba kamar yadda ita ma babu nawa da ba ta sani ba, mu kashe mu binne babu wanda ya ji, shawara ta bani na bata babu wanda ya sani haka muka ta so. Bugu ɗaya ta ɗauka tana cewa "ka ga mai mulkin gidan Alhaji Muntari , sai yau aka tuna da ni" 
"Wani mulki ina neman komawa bora ƙarfi da yaji" na ja ajiyar zuciya. 
"Duk sonki da Alhaji Muntari ke yi" 
"Ba ga shi ya ture duk son ba yana wulaƙantani son ransa" na ce hawaye na ɗigo min. 
"Kin ga kwantar da hankalinki me yake faruwa?" Ta ce. 
Kwashe komai na yi na faɗa mata murya na rawa na ce "yanzu idan da ƙaramar yarinya yake soyayya fa?" 
Ta saki dariya ta ce "lallai kishi mai susuta mata, yanzu ke har kika bayyanar da kishinki ya fahimta, tukunna ma mene don ya ƙaro aure a yanzu, yaranki duk sun girma, me zai ɗaga miki hankali" 
"Ba ki ga yadda yake rawar ƙafa akanta ba" na ce 
"Ai ke kika jawo, wallahi kar ki yarda saboda wata ƴar iskar yarinya faɗa ya shiga tsakaninki da mijinki, ki kwantar da hankalinki duk rawar ƙafar da yake yi a waje ne, da ta shigo ya santa ɗiya mace ya gama, ki kuma janyo mijinki a jiki, kin san lagonsa, kar ki bari saboda wata banza ku fara samun saɓani, nuna masa kin fi sa jindaɗi ya yo aurenma, kar ki bari ya ja bikin da nisa, don ke za ki ga boni, in ta shigo kuma soyayya ta ƙare ai"
Mun jima muna magana da ita, ta kwantar min hankali sosai, ta yi mini tuni kan abubuwan da kishi ya kwasheni na manta, sosai na samu nutsuwa da shawarwarinta. 
Wajen ƙarfe goma da rabi na ji dirar motar Alhaji, sai da na tabbatar ya shigo sannan na bi bayansa, cikin kissa na rage masa kayan jikinsa, bayan mun kwanta na mirgina na faɗa ƙirjinsa na ce "Alhajina" 
"Uhm"
Na yi ɗan murmushi mai sauti na ce "ka san dai so da kishinka ne yasa na yi haka ko" 
Bai ban amsa ba dama ban tsammaceta ba na ɗora da cewa "tunda ka san hakan bai kamata ka ɗau gaba da ni ba, abu ne da ban taɓa zato ba duba da tsawon lokacin da muka ɗauka baka taɓa gwada min kana son ƙarin aure ba sai yanzu da shekaru suka kama mu, amma ka yi haƙuri ni ban isa na ce zan haramta maka abin da Allah ya halatta maka ba, da ba ka min ɓoye-ɓoye ba, ka aurota, Ubangiji Allah Ya bamu zaman lafiya ya kuma baka ikon yin adalci a tsakaninmu" na ƙare muryata na rawa.
Janyoni ya yi ya haɗeni da ƙirjinsa yana buga bayana alamun rarrashi ya ce "na gode da fahimta ta da kika yi Hadiza in sha Allahu Rabbi za ki fini jin daɗin zama da ita ma, Allah Ya yi miki albarka, kuma ki sani so da ƙaunarki da su aka halicceni da su zan koma, wallahi ba ki ji azabtuwar da na yi ba ɗan nesa da ni ɗin nan da kika yi" ya ƙare yana saka bakinsa cikin nawa. 
Sai da muka samawa juna nutsuwa, sannan muka shiga wanka ina ta mamakin yadda yake nan nan da ni amma wai zai ƙara aure, namiji sai a bar shi, yanzu na gasgata ko naman jikinki kike ba shi ba za ki iya masa ba, na san ta kowani fanni ni ɗin expert ce, fannin ado kamar ɗawisu nake, abinci na kowacce ƙasa na ƙware, fannin tarbiyya ina bayar wa iyalina iyakar iyawa ta, boko da arabi na yi fintinkau, iya soyayya duk hassadar mutum sai ya sara min, fannin shimfiɗa sai da na yi course a class na *hot tea by Mss Flower* babu ta inda na ragi Alhaji. Don dole na kwantar da kaina muka cigaba da zaman lafiya, wanda hakan kuwa ba ƙaramin kwantar min da hankali ya yi ba, don ya rage latsa wayar nan in dai ina tare da shi, haka ba kasafai ya cika wayoyin nan ba. 
An yi hutun makaranta inda Tasleem da Bahijja suka shirya tafiya hutun wajen Inno, Nadiya kuma za ta je gidan Hajiya Kubra nata hutun. Ba yadda ban yi da Inya ta bi ƴan uwanta ba ta ƙi, ta ce in kowa ya tafi aiki zai min yawa, gidan ya rage daga ni sai ita. Hutun da suka tafi ba ƙaramar shaƙuwa muka ƙara da Alhaji ba don ya rage fita, kusan kodayaushe muna manne da juna.
Tun asuba yau nake fama da faɗuwar gaba, Duk jikina ya yi sanyin da ban san dalili ba, ga shi zamu je dinner wata ƴar ƙawarmu da Hajiya Kubra, bayan magariba na shirya cikin kwalliyata na nufi ɗakin su Inya, turus na yi da na ganta kan gado ido ya yi jajawur, don na faɗa mata tare zamu fita bayan magariba, na kalleta na ce "ya na ganki haka?" 
Ta ɗago a jigace ta ce "Amma wlh ciwon mara ne ya sakoni gaba, bana jin daɗi sosai" 
"Kin sha peldin?" Na tambaya.
"E" 
"To bari na je ni kaɗai, ki ƙara shan paracetamol, ki duba ɗakina in pad ɗinki ta ƙare ki ɗau wata,sai na dawo" 
"A dawo lafiya" ta ce ina ficewa. 
Har na isa wajen dinner muna waya da Alhaji da yake motar gida ce, har yake ce min shi ma za shi zance kafin na dawo, muka dai yi sallama cikin barkwanci na kashe wayata, muka shiga gun dinner da Hajiya Kubra da ta iso tuntuni zancen soyayyar Alhaji kawai muke inda take kuma kwantar min da hankali tana nanata min ba abin damuwa ba ne ba, ana tsaka da shagali na ji ƙirjina ya yi mugun bugawar da sai da na dafesa, kawai gabaɗaya na ji zuciyata gida take son yi kamar wacce ake wa kiranye. Na dubi Hajiya Kubra na ce "Ni fa gida nake son tafiya yanzu" 
Da mamaki ta ce "lafiya" 
"Ba na jin dadi ne tun safe wlh" 
Na ɗauko wayata da niyyar kiran direba na ga ta mutu dama bani da caji, na ja siririn tsaki. 
"Kin ga mu je mu yi mata sallama kawai sai mu wuce nima zaman me zan yi" 
Bayan mun mata sallama na ce Hajiya Kubra su ajiyeni da ke hanyarsu ce. A mota sai tsokanata take wai ko kishin zancen da Alhaji ya ce zai je ne. Ni dai kawai dariyar yaƙe nake don ban san yadda zan kwatanta abin da nake ji ba, duk tsoro ma ya kamani gani nake kamar wani abu ne yake faruwa da Inya, sai yanzu na ga wauta ta da na bar ta cikin halin rashin lafiya na taho wani biki. Ko sallama ban mata ba ana tsayawa na buɗe mota na fice, na tura gate, burina kawai na ga Inya na ga tana cikin aminci, ko da na shiga babu ita a parlor na wuce ɗakinsu nan ma ba ta nan, na wuce kitchen da dakina duk ba ta nan, jiki na rawa tsoro duk ya kamani kar wani abu ya samu ƴata na nufi sashen Alhaji, ko da na tura ƙofar ƙarar fanka ce kawai ke tashi, sai na ga hular Alhaji a parlor da rigarsa, na yi bedroom ɗinsa ina cewa ashe ma ya dawo.
"Innalillahi wa'ina ilaihi raji'un" na shiga nanatawa yayin da na yi tozali da Alhaji da Inya, ya tura nononta ɗaya baki yana murza ɗayan daga ita sai skirt ya rabata da riga da brazier, shi kuma daga shi sai dogon wandonsa ta tura hannunta cikin wandon....

Gabaɗaya jikina rawa yake sai nanata innalillahi nake, ban taɓa tunanin idona zasu gane min wannan mummunan tashin hankalin ba ko a mafarki, duk tsayuwar da nake ba su san ina tsaye ba, Alhaji sai nuna zaƙuwa yake yana son kai hannunsa ga skirt ɗinta tana turewa, na ma rasa mai zan yi, ba kowane zai iya jurar ganin irin wannan tashin hankalin ba a ce ƴarka da mijinka suna wannan watsewa a gadon aurenka na sunnah, yadda yake ƙumin ya zare skirt ɗinta da wandonsa shi ya tunzurani na nufi gadon gadan-gadan na yi wani super na dira gadon bayan Alhaji na din ga kai masa duka ina ihu, gabaɗaya a gigice suka saki juna suka ɗago, Alhaji ya shiga kiciniyar ƙwace kansa don mugun duka nake kai masa har da yakushi, burina na kai ga lalatacciyar abar tasa mara godiyar Allah na murɗe shegiya, haukace masa na yi duk abin da yake faɗa kunnena ma ba ji yake ba, da ƙyar ya kucce daga hannuna ya fice na raka shi parlor a guje, ya warci rigarsa da makullan mota, sai bayan ya fita na koma ɗakin na tadda Inya a durƙushe tana wani irin kuka kamar za ta haɗiyi zuciya, cikin zafin nama na isa wajenta na miƙar da ita tsaye na shiga kifa mata maruka, fara ce tass take fuskar ta yi jajawur, wani irin baƙin ciki nake ji kamar na haɗiyi zuciya na mutu. 
Cikin kuka da shassheka ta zube a ƙasa ta riƙe ƙafafuna ta ce "Amma don Allah ki yi haƙuri, wallahi ba laifina ba ne ba, na yi iyakar iyawata na hana amma ƙarfina da nasa ba ɗaya ba"
Yadda idona ya nuna min gani na yi kamar ta ba shi haɗin kai amma na san halinta, yarinya ce mai mugun hankali da sanin yakamata na kuma san shu'umancin ɗa namiji zai iya komai don ya ribaceta, sai tausayinta ya kamani ganin yadda take kuka na ɗagota na rungume a ƙirjina hawaye na zubo min, Alhaji ya gama wulaƙantani ko a mafarki aka ce min zai yi haka da wata ba zan yarda ba bare Inya wacce take ƴa a wajenmu, cikin kuka na ɗago na kalleta na ce "yaushe ya fara miki haka" 
Da gunjin kuka ta fara cewa "Amma don Allah kar ki fushi, nima bana so" 
"Yaushe ya fara miki!" Na daka mata tsawa, ina jin yadda zuciyata ke bugu cike da tsoro.
"Sau shida ne!" Ta ce cikin kuka tana yarfe hannu. Sai na ji kamar an kwara min ruwan zafi, ƙarfin imani ne kawai yake riƙe da ni ban faɗi ba, gabaɗaya Alhaji ya gama tsotse min ruwan kai,ba don idona ne ya gani ba Ni mai dafa Qur'ani ce akan ƙazafi za a yi masa. 
Cikin rawar jiki na dafa kafaɗarta na shiga girgizawa a tsorace ina cewa "ya shige ki?" Tsorona Allah,tsorona ta ce hakan don ni na san faɗuwa zan yi,abin da matuƙar ciwo a ce wai ƴarka ta sadu da mijinka, ni ban san ma wa zan faɗa wa ya bani shawara ba, abin kamar ka yi kururuwa ne ka daɓa wa cikinka wuƙa. 
"Ya shige ki?" Na kuma maimaitawa ina addu'ar na ji ta ce "a'a", maimakon ta amsa sai ta fice daga ɗakin da mugun gudu ta bar ni a tsaye,tamkar an zare min lakar jikina na faɗi jagwab kan kafet tare da sakin wani gunjin kuka, yadda zuciyata ke tafarfasa a yanzu idan na ga Alhaji tabbas zan iya soka masa wuƙa, ban taɓa tunanin zai iya cin amanata ba, bare ma da ƴata Inya. Sai yau na san baƙin cikin da mata ke ƙunsa idan mazajensu na bin mata, duk da abin nawa yafi ƙazanta wai mijina da ƴata. Zazzafar tsanar Alhaji ta dinga shigata, ji na yi ba zan iya jurewa ba, na ɗauki wayata na kirasa, burina kawai ya ɗaga na sussurfa masa zagi ƙila na ji sassaucin tozarcin da ya yi min, yanzu ma na tabbata ya jima yana watsewa a waje tunda har zai iya haiƙewa Inya, ashe wadda yake waya da ita har nake neman haukata kaina a kai lalata kawai suke yi, yadda na ga safiya haka na ga daren nan ban rintsa ba ina kan kafet ina dakon Alhaji amma har asuba bai dawo ba, sai da na yi asuba sannan na samu nutsuwa da damar shawara da kaina, ƙarfe shida na tura ƙofar ɗakin Inya, na hangeta a durƙushe a ƙasa ta haɗe kai da gwiwa, sai na ji wani irin tausayinta ya shige Ni, wasu hawaye suka gangaro min, tabbas Alhaji ya gama cutar damu,tsakanina da shi sai dai Allah Ya isa, burina bai wuce na ga ranar da zan miƙa yarana gidan mazajensu ba cikin mutunci amma ga shi ya keta wa yarinyar da ba ta san komai ba alfarmarta sabida son zuciya da zalunci, na samu waje na zauna ina ƙare mata kallo don ba ta ma san da shigowata ba. "Inya" na kira sunanta. 
A zabure ta ɗago tana ja da baya tana kallona, idanunta duk sun kwarma sun yi jajur alamun ta ci kuka ta ƙoshi. Na kauda kaina daga dubanta bana iya jurar ganin yarana a cikin tashin hankali ko kaɗan bana so, son Inya a zuciyata daban yake don har ya zarce na su Tasleem, ta fi kowa cikin yarana haƙuri, ga shi ba ta da ganda, ga ta da sanyin hali, tun ƙuruciyarta ni ba zan ce ga wani abu mara kyau da ta min ba ban da tsananin biyayya, in ban da lafiya tama fi ni shiga tashin hankali don har kuka zaka ga tana yi, ba ta barina na ɗauke ko da tsinke in har tana nan, wannan abu da Alhaji ya yi min ba ƙaramin illata zuciyata ya yi ba, Ni na tabbata in aka gwada jinina za a ga ya yi mugun hawa. Ganin duk a tsorace take na ce "kwantar da hankalinki,magana zamu yi"
Hawaye na ɗiga a idonta kanta a ƙasa ta ce "to Amma" 
Na ja numfashi na ce "yaushe Alhaji ya fara miki hakan?" 
Kanta a ƙasa ta ce "tafiyarsu Tasleem"
"A waje duk aka yi sau shidan?" Na tambaya
"A cikin gida" ta ce muryarta na rawa. Na runtse idona ina jin wani malolon abu a maƙogwarona, na daure na ce "ina bacci ko kuwa?" 
Cikin kuka ta ce "idan ya dawo gidan kafin ya shiga sashensa yake biyowa, ko idan kina sallah" 
Sai na ji duk wani kuzarina ya ƙare, gidan nawa babba ne, kuma akwai tazara tsakanin sashen Alhaji da nawa, idan aka rufe ƙofa ma tamkar ba gida ɗaya ake ba saboda ba za ka ji ƙarar komai ba, abin ya doki zuciyata a ce mijina da nake yabonsa sallah yana cin ƴata a cikin gidana, idona biyu, sai yanzu nake tunowa tabbas na kan ji dirar motarsa amma sai ya yi sama da awa kafin ya shigo sashensa, kuma sai ya yi wanka yana kiran ya aikatu, kamar wanda ke aikin rijiya, ashe haƙar ƴata yake ni kuma da tausayi da soyayya ke fizga na mammatsa masa ƙafa na rungume a ƙirjina ina lallaɓawa har ya yi bacci, don ina gaban Inya ne na daure ban yi kuka ba na dubeta na ce "me ya sa baki gaya min ba" 
Ba ta ce komai ba sai kukanta da ya ƙara ƙarfi, na ja ajiyar zuciya na ce haɗa kayanki kala goma ki shirya" na ce na fice. 
Ko da na koma ɗaki wani kukan na kuma yi kafin na faɗa ɗaki, ni da nake mace a tsaye da jiki da zati cikin awanni in ka dubeni duk na rairaye, lallai tashin hankali masifa ne, ba na fatan irin wannan halin da nake ciki ya riski kowace uwa. Ƙarfe bakwai ta yi min a gidan Hajiya Kubra, retired matron ce, ko da muka shiga tsura min ido ta yi tana kallona. Na goge ƙwallar da ke neman sirnano min ganin Nadiya da ta sheƙo da gudu tana tsallen Amma. 
Na shafa kanta da murmushi, ina jin tausayinta, tsorona ka da abin da ubansu ke aikatawa ya cigaba da shafar min yara. 
"Nadiya je ki wajen Kulsuum ba mu waje" ta ƙare tana jan hannuna bayan ta zaunar da Inya da ke tsaye tana share hawaye. 
Cikin dauriyar zuciya da muka shiga ɗakin na ce "ɗinki na kawo Inya" 
Cikin rashin fahimta ta ce "ɗinkin me?" 
Kallonta kawai na yi hawaye suka shiga zubo min. 
"Innalillahi wa'ina ilaihi raji'un" ta shiga maimaitawa don ta gane abin da nake nufi. 
Kuka ya ƙwace min na kifa kaina a cinya na shiga rerawa, Ni mace ce mai dakakkiyar zuciya ban taɓa zaton zan ga abin da zai hargitsa min zuciya na yi ta kuka wiwi ba kamar ƙaramar yarinya. 
Ta riƙe hannuna tana zama a kusa da ni ta ce "Hadiza haƙiƙa Allah Ya sani kin yi iyakar iyawarki wajen ba wa yaranki tarbiyya, babu wani da zai ce ga wani abun assha tattare da yaranki, kin yi namijin ƙoƙarin da dole a sara miki, kin ba su tarbiyya bisa turbar Islama, ni shaida ce haka dubban jama'a za su shaida, ki ɗau abin da ya faru da Inya a matsayin ƙaddararku da jarabawarku, ki fawwalawa Allah komai, ki kai kukanki gare shi in sha Allah za ki ga ribar hakan, Inya zan mata ɗinki mai kyau na ciki da na waje, alfarmar nabiyyun rahmati mijinta ba zai taɓa gano ba budurwa ba ce ba, in na yi mata ɗinki mai kyau ke kuma sai ki dage da gyarata tun yanzu ba ko sai an kusa aurenta ba" 
Yadda abin ya daki Hajiya Kubra sai na ga kamar ma in na faɗa mata mijina ne ya haiƙewa Inya abin zai zama kamar na watsa sirrina ne duk da tun tasowarmu tare muke kashewa mu binne, amma wannan ɗin ya girmama ne. Inya ba ta ce min Alhaji ya shigeta ba, amma ni na san ya zura duba da yadda Alhaji ba ya iya jurewa dogon romance tsayin sanina da shi. 
Kan gadon Hajiya Kubra ta shimfiɗa leda ta ce Inya ta kwanta ta zare pant ɗinta, baya kawai na juya musu a raina ina addu'ar Allah Ya sa in ta duba ta ce min ba a shigeta ba, ƙila baƙi da tsanar Alhaji da nake ji ya ragu...

"Hadiza!" Cewar Hajiya Kubra ta ɗago tana kallona. Yadda ta min kiran sai na ji zuciyata na wani irin tsitssinkewa. 
Na ɗago na yi musu ƙuri ina kallonsu, Inya ta damtse idanunta hawaye na ta zuba. 
"Ai wannan ba ko sau ɗaya aka shigeta ba, ki ga fa yadda wajen ya buɗe" 
Duk sai na ji karsashina ya idasa mutuwa murus, hawaye suka cigaba da zarya a idona, ita ma ba ta kuma cewa komai ba,ta shiga aikinta.
Allah Ya sani yadda nake jin kaina a lokacin na gwammaci mutuwa na yi da haɗiyar baƙin ciki, wai ƴata ce mijina ya yi lalata da ita a gidan aurenmu, gabaɗaya na tsorata da duniyar, tun da uba zai iya lalata da ƴarsa sai na ji duniyar ta fice min. Ba ma ni ta kishi nake a halin yanzu ba,baƙin cikin da nake ciki yafi gaban kishi da kwatance, Allah Ya isar da na ja wa Alhaji in za a ƙirgata ta yi buhun hatsi. 
"Kar kike shiga ruwan zafi, ruwan ɗumi dalam za ki dinga tsarki da shi, ki tabbata kin shanye maganin da zan rubuta miki" Hajiya Kubra ta ce wa Inya da ke ta matsar hawaye. 
Da na so na bar Inya ne wajen Hajiya Kubra, amma da ta tabbatar min ba ma sau ɗaya aka shigeta ba sai na ga barinta nan kamar wata masifar za ta ja min, a gaban idona cikin gidana mijina ya ratsa ta, ina ga bayan idona, gara kawai na koma da ita na sanya ido sosai akan ta. Karɓar takaddar na yi daga hannun Hajiya Kubra na nufi ƙofa. 
"Hadiza!" Ta kira suna na. Na tsaya ina kallonta don itama kallon nawa take. Ta ƙaraso gabana ta ce "kar ki manta Ubangiji na jarabtar bayinsa mafi soyuwa a wajensa da jarabawa mai tsanani, kar ki bari wannan ƙaddarar ta taɓa ki da yawa, ki yi tawakalli ki duƙufa kai kukanki ga Allah, na ga duk kin susuce ko sallama ba ki min ba kin nufi ƙofa". Allah Ya sani ba ma a hayyacina nake ba, tsayin rayuwata babu abin da ya taɓa kiɗima Ni irin haka, gabaɗaya na rasa focus na rasa me zan yi, ina zani, wa zan kai wa kukana, gani nake babu wanda ya kai ni shiga tashin hankali a duniyar ma, da a ce ina ganiyar ƙuruciya ne, ko ban manyanta haka ba, da na tsufa a gida,don yadda nake jin tsanar Alhaji ba na jin har abada zan ga farinsa har na iya zaman aure da shi, ya riga da ya ragargaza min duk wani farin ciki da sukuni,yadda nake buri da tattalin yarana ban taɓa hasaso wannan mugun abu akan su ba bare da Alhaji mijina. Amma yanzu girma ya kama ni, in na ce zan tafi ina zani tsofai-tsofai da ni, shekara sama da arba'in ga yara mata. Haka dai muka yi sallama da Kubra tana ta bani haƙuri. Ko da muka fita gate na zarce don na manta da mota ma muke, sai da Inya ta kamo ni ta ce "ga motar can". Allah kawai ne ke riƙe da ni har yanzu zuciyata ba ta buga ba. A mota baka jin motsin komai sai mutsu-mutsun da Inya ke yi wanda na san na tsananin ciwo ne. Bayan mun ƙarasa gida ɗaki na shige,sai a lokacin ma na samu zarafin tunanin ina Alhaji ya shiga, take zuciyata ta raya min yana wajen watsewarsa da sweet baby. Jugum na yi na rafka tagumi ina jin yadda duniyar ta juya min baya ina tsakiya da jin daɗi da kwanciyar hankali, wayata na ɗauka na kira Alhaji amma har ta katse bai ɗaga ba, kamar an mintsine ni na zabura na nufi kitchen, sabuwar wuƙa na ɗauko tana ta walainiya na nufi ɗakin da Inya take. 
Kwance na taddata tana ta kuka da murƙususu, zuwa yanzu allurar da aka mata ta kashe zafi ta saketa, don haka na san tana cikin raɗaɗin azaba, na dubeta cike da ƙoƙarin kauda tausayinta akan fuskata kar ta za ci wasa na zo yi na ce "Inya" 
Ta ɗago idanunta da suke shaɓe-shaɓe da hawaye ta kalleni, na ɗaga wuƙar na nufeta ta shiga ja da baya tana girgiza kai a tsorace. 
 "Amma don Allah kar ki kasheni, ba zan ƙara ba, don Allah" ta ce tana sakin kuka. Na ruƙo hannunta na ce "nutsu!" Cikin daka tsawa. Ta haɗe kukanta tana kallona a tsorace
Na ɗaga wuƙar na ce "Inya mene wannan a hannuna?" 
"Wuƙa ce" ta ce da makyarkyata. 
"Kin san me zan yi da ita?" 
"A'a" ta ce tana zare ido
"Kasheki zan yi" na ce ina kuma ɗaga wuƙar. 
Ta duƙe tare da haɗe hannayenta waje guda ta na kuka alamun roƙo, kukan nata ni kaina ɗaga min hankali yake, cikin kwana ɗaya duk ta zabge itama don tashin hankali. 
"Inya duk ƙarshen wata zan dinga kai ki a duba min ke kafin Allah Ya baki miji na aurar da ke, wallahi duk aka kuma ce min wajen nan ya buɗe sai na kasheki da wuƙar nan, da a kirani uwar ƴar bariki gara a ce min uwar marigayiya, babu abin da ya dameni da fin ƙarfi aka miki, burina kawai ki tsare wannan wajen, da a kuma kwanciya da ke gara ki bari na zo na ga gangar jikinki an yi faɗa da ke ba a samu an kuma shiga jikinki ba aka kasheki, wallahi wallahi komai zan iya aikatawa in har ba ki kiyaye kanki ba, na faɗa miki"na miƙe na fice. 
Ko da na koma ɗaki ban iya komai ba, ba ni da nutsuwar komai ko karatun Qur'ani da na ɗauka ji na yi ba zan iya ba,sai na jingina da bango kawai na faɗa tunani. Sai bayan na sallaci magariba bacci ya ɗaukeni a nan kan dadduma, kamar a mafarki na ji dirar motar Alhaji. Zumɓur na miƙe na nufi taga, idanuna suka hango min shi, ya yi ƴar rama shima, tafiya yake kamar wanda ƙwai ya fashewa a ciki. Wani mugun tsanarsa nake ji kamar na cakumo shi na kashe mugun nake ji, duk wani tunanin abin da ya kamata na masa ya kasa zuwa ƙwaƙwalwata. Sai da na tabbata ya shiga sashensa na bi bayansa. Zaune na taddasa akan gado ya haɗe kai da gwiwa, gani nake bai cancanci sallama ba don haka ban masa ba. 
"Ashe kai mara imani ne azzalumi, ashe ba ka tsoron Allah, ashe lulluɓin biri ka yi min, Musa kake a fuska,zuci fir'auna, yanzu kai ba ka ji kunya ba ka haiƙe wa Inya ka yi lalata da ita, Inya fa ƴarmu, ka ci uwa ka ci ƴa saboda kai maƙetaci ne, tsakanina da kai Muntari Allah Ya isa ban yafe ba,ina roƙon Allah Ya yi min baƙar isa a kanka, a gadonmu na sunna kake surfa  ƴata saboda kai la'ananne ne, Allah Ya isa" na ce cikin kuka. 
"Hadiza!"ya kira muryarsa na rawa, na kallesa, idanunsa ya cika da hawaye sai ɗiga suke yi, kallonsa da nake sai na ji ana ingizani na ɗau wuƙa na caka masa,na bala'in tsanarsa,da na kallesa tunawa nake da yadda ya haye min ruwan cikin yarinya yana tsotsa da murzar nononta. Ji nake kamar ana caccaka min kibau a zuciya, na ja tsaki na nufi ƙofa. 
"Wallahi ban taɓa saduwa da wata mace ba bayan ke"
Kamar an saka remote an dakatar da ni haka na ji...

Ya yi mugun raina min hankali, in kai yarinyata a duba ta a ce an shigeta ba sau ɗaya ba ma sannan ya raina min wayau wai ni kaɗai ya sani, ni Alhaji zai yi wa tantirancin ɗa namiji. 
"Hadiza da gaske nake ban shigeta ba, kin san halina ba zan aikata zina ba" ya ce yana miƙewa tare da nufo Ni, yadda zuciya ke kwasata so nake in sossoka masa zagin kutumar-kutumar har sai ya yi ƙwalla, amma hakan ba girmana ba ne, na yi murmushi mai ciwo na juya na fice.
Kasa zama na yi ko da na shiga ɗakina na yi ta kewaye-kewaye tunani nake wani hukunci zan ɗauka, turo ƙofar aka yi. Na juya na tsura masa ido ganinsa da wuƙa ya kuma murzawa ƙofar key ya jefa ƙasan gado, ya tako har zuwa gabana sannan ya zube bisa gwiwoyinsa hawaye na zuba a idonsa ya ce "ba ni da bakin ce miki ki yi haƙuri,in ni ne a matsayinki kisan kai ma zan aikata,na cutar da ke,na ci amanarki, wallahi Hadiza ban san me ya kaini aikata haka ba, ko a mafarki ban taɓa sha'awar zama silar zubar hawayenki ba bare a zahiri,na yi nadama, na yi kuskure, da ƙuruciyata ban aikata haka ban san me ya fizge ni ba da girmana, Allah Ya sani kina bakin ƙoƙarinki a kaina, ba ki rage ni da komai ba, haka samunki irinki cikin mata ɗari wallahi sai an tona, ta kowanne ɓangare ke mace ce, shaiɗan mugu ne ya ja ni na aikata haka, ki min alfarma a karon farko da na saɓa miki, ki yafe min, don Allah Hadiza ki yi haƙuri ki yafe min" ya ce yana kallona da idonsa shaɓe-shaɓe da hawaye. Kalamansa sai suka zame min fami, tabbas kamar na kashe kaina don gyara duk don kar na ragi Alhaji da wani abu,shan maganunuwa tamkar ƴar me ganye, wanka kamar mamiyota,ado kamar ɗawisu, ko su Inya da Tasleem da suke ƴammata ba za su nuna min kwalliya ba,sau tari Ni zan yi ɗauri ko ɗinkin da za su kwafa amma a ce Alhaji wai shi ne da bin mata har da ƴata. Kawai sai na fashe da kuka na durƙushe a wajen, haƙurin da ya bani ba ƙaramin cuta ta ya yi ba, na so na ƙare masa tanadi amma sai na ji duk gwiwata ta yi sanyi duk da ba wai ina jin na yafe masa ɗin ba ne, da a ce waje ya yi abin sa, nadamar da na gani tattare da shi na iya sa wa na yafe masa amma ya ɓata rawarsa da tsalle da Inya ya yi lalata. Sai na ji karsashi da na tuna Inya na miƙe na nufi ƙofa na manta ma a rufe take, jiki na rawa ya taso ya riƙe ni kamar mai neman gafara ya ce "don Allah Hadiza ki min kowani hukunci amma ki yafe min, in kuma ba za ki iya ba ga wuƙa ki kashe ni don Allah" ya ce yana sa min wuƙa a tafin hannu.
"Yanzu kai yafiyata kake nema, lokacin da kake aikatawa ba ka ji tsoron Allah ba, ba ka yi tunanin ko ba daɗe ko ba jima zan gane ba, ba ka jin tsoron kar a yi wa su Nadiya ba, Inya da ta tashi a hannunmu tun tana jaririya, a nan gidan fa muka shayar da ita madara har ta girma, Inya babbar ƴarmu ka haiƙe wa, akan idona fa ka din ga murzar nononta kana tsotsa, kana ƙaimin tura hannunka pant ɗinta, in na yafe ma kana ganin zan taɓa mantawa, da wani ido zamu kalli yarinyar da ka ruguza wa rayuwa, wallahi tirrr ka ji kunya" na ƙare hawaye na gangaro min. Ya runtse ido yana cije leɓe, ya kama hannuna ya ce "in kin buɗe zuciyarki kin iya yafe min da sannu zan daidaita komai in sha Allahu, ni dai burina ki yafe min" 
"Ka bani lokaci" na ce ina zare hannuna na nufi ƙasan gado ina neman key, ina buɗewa ya yi saurin ficewa, sai na koma na zauna ina tuna yadda na gansu, Allah Ya sani Alhaji duk ya fita a kaina, na rasa me ya sa ya fara bin mata, ina wannan tunanin Inya ta turo ƙofa, na ɗaga kai na kalleta na sauke. Ta ƙaraso ta zauna a ƙasa, cikin sanyinta ta ce "Amma!", Ban amsa ba na dai kalleta, ta sunkuyar da kai tare da cewa "Amma don Allah ki yafe wa Abba kamar yadda na yafe masa, in har ba ki manta ba gidan namu zai tabbata cikin ƙunci, ba laifinsa ba ne shaidan ne kuma ya nemi yafiyata, na yafe masa da zuciya ɗaya, don Allah kema ki yafe masa Amma mu taru mu manta komai" ta ce tana wasa da zoben yatsanta. 
Sai na ji wannan mummunan ɓacin rai na ta zagwanyewa a hankali, Ni kaina na san tuna abin da damuwarsa neman kassara lafiyata yake, tun da har Inya ta yafe, Alhaji ya nuna nadama kuma babu alamun yaudara gara na yafe ɗin don illata ni  damuwar take yi, "Allah ya yafe mu bakiɗaya!" Na ce a sanyaye. 
Bayan isha'i na daure na watsa ruwa, yaƙi nake ta yi da zuciyata kan na manta komai, na gyara abin da na ɓata har ta kai mu ga haka, bayan na ɗan kimtsa na nufi kitchen na dafa jallop ɗin taliya da ta ji wadataccen kifin gwangwani, har ɗaki na kai wa Inya na mata sai da safe sannan na nufi sashen Alhaji da food flask, ina tura ƙofar bedroom ɗinsa firgigit ya ɗago daga wayar da yake dannawa, ya kashe yana washe baki, alamun rashin gaskiya duk sun dabaibaye shi, sai na ji kamar na koma, taso wa ya yi ya amshi kwanon yana "uwargida kamar kin san yunwa nake ji" na taɓe baki tare da kwanciya akan gadon don sai na ji abincin ma ya fitar min a kai, na san Alhaji sam bai da gaskiya, take ƙila watsewa suke da sweet baby ya faɗo min, sai na ji raina ya yi baƙiƙirin. Bayan ya gama ya kashe wayarsa bakiɗaya ya hayo kan gadon ya fara lalubata, tamkar garwashi ne ake ɗora min na yi maza na turesa ban kallesa ba na ce "ka bani lokaci don Allah" hotonsa kawai ke dawo min da Inya. 
Duk yadda na so yin bacci gagarata ya yi har na fara jin saukar munsharinsa, kamar wadda ake ingizawa haka na ji, na zare wayarsa da ya tura ƙasan pillow na yi waje. Ɗaki na shiga na murza makulli, bincike nake son yi sosai. Wayar na kunna, tana kamawa na faɗa message, in da na ci karo da text ɗin zafafan kalamai na soyayya da tsantsar batsa, hankalina ya yi mugun tashi ba kaɗan ba, jikina har rawa yake na shiga WhatsApp ɗinsa in da na ga ya saka pin, cikin hukuncin Allah ina zuba numbobinsa na atm ya buɗe, sweet baby dai idona ya kuma tozali, "uhum zo ki sha min burata baby plsss" idona ya gane mini rubutun Alhaji na ƙarshe, jiki na rawa na shiga swipping na fara daga farko inda bai yi deleting ba, zance ne na batsa muraran, idona ya sauka kan fararen nonuwanta da ta tura masa masu jajayen kai, "Wayyoooo baby zan sha, ba ƙaramin hutawa zan yi a nan ba, wallahi ban taɓa ganin nonuwa mai kyau irin wannan ba, ashhhh Allah dai ya nuna mana aurenmu" yadda ƙirjina yake duka ƙafafuna ke rawa dole na zauna cikin hawaye ina ta sallalami, ban tsaya ba na cigaba da bi, "ɗan turo min hoton gindinki pls wlh sha'awa ta kama Ni" 
"Uhm, kai da kake da Hajiya a gida" ta yi masa reply. 
"Plss baby mana wannan ai tsohon injin ce, sabo nake son gani, ɗan nuna min mana" tashin hankalin da nake ji gabaɗaya sai na ɗimauce, wai ni Alhaji ke kira tsohon injin, na kalli hoton da ta turo masa na gabanta fari sol babu ɗigon gashi, wani kuma ta gwale ta turo masa ga maiƙo nan nashe-nashe tana roƙonsa su yi aure ya ci ta, tun da nake ban ma taɓa sanin ana irin lalatar nan ba a duniya, wani irin yunƙurowa zuciyata take kamar ta fasa ƙirjina ta fito, kuka nake irin wanda ban taɓa yi ba a duniyata, a zuciye na miƙe sai dai na ji na koma luuu na faɗi ...

Tun da na koma na faɗi hawayen idanuna suka ƙafe, ji kawai nake yadda zuciyata ke bugu irin wanda ba ta taɓa yi ba, sai wani abu da ya tokaren ƙirji kamar mulmulen dutse, mamaki da al'ajabi suka mini rub dugu, ko aure Alhaji zai ƙara ban cancanci wannan wulaƙancin daga garesa, Ni zai kira tsohon injin, na yi murmushi mai ƙuna ina tuna yadda ya yi ruwa ya yi tsaki lokacin da nake budurwa, tamkar zararre haka yake a kaina, kuka ya sha yi a gabana har ƙasa yake durƙusa min,a lokacin da nake ƙuruciya na yi ganiyar kyau da ba ni da ta biyu duk garinmu, fara nake ɗau tamkar ka taɓa jini ya zubo, da Kabiru abokinsa zan aura mijin Kubra, sai da aka ga yana neman haukacewa Kabiru ya janye ya basa, da na so a lokacin zan ƙi shi don manema aurena ciki har da masu takarar sanata, amma tausayi irin nawa na amince masa ba don wai ina wani mugun sonsa ba, shi yake rawar ƙafa a kaina har na haifi Nadiya, Alhaji duk ya manta kyautatawar da na yi masa, yake wulaƙantani da ƙasƙantar da ni wajen budurwarsa, a karo na biyu na ji wata sabuwar tsanarsa ta rufe ni, ina neman kashe kaina wajen gyara amma duk ashe tsohon injin yake kallona, na sani ƙarya yake don tunda yake bai taɓa shigata zuruf ba, haka ni'imata ba ta ƙafe don mai kyau nake ci, na sha mai kyau sannan kuma na gyara, haihuwa ba ƙarya ba ce, shayarwa ba wasa ba ne, haka shekaru abin dubawa ne amma ƙirjina bai yi irin lalacewar da Alhaji don yaga nonon can zai rikice ba, har na yi haihuwa ta uku nonona ƙyam suke kamar wancan in na yaye yaro, tsayawa ma tunani sai na ga fami yake yi min, cikin ƙanƙanin lokaci wani ciwon kai ya rufeni, ban iya komawa sashen Alhaji ba, na kwanta a nan bacci na ja na kaɗan-kaɗan. 
Bayan na yi sallar asuba na watsa ruwa, na faɗa kitchen, abinci na yi mai sauƙi, na tsakuri abin da zan tsakura na tashi, ɗakinsa na nufa batare da ɓacin rai ba, ya riga ya fice min a rai, idan na din ga tunawa hawan jini ne zai kama ni a banza daga nan sai ciwon zuciya, ban manta wata ƙawar Kubra ba da aka ce baƙin cikin mijinta ya kasheta zuciyarta ta fashe, har aka saka gawarta a rami jini zuba yake, lokacin sai nake ganin dacen miji ne ba ta yi ba, ashe Ni ma tawa jarabawar tana tafe. Na tura ƙofar na shiga, zaune yake kan gado kamar wanda aka zarewa laka, ya rafka uban tagumi. 
Na miƙa masa wayarsa, bai amsa ba ya ƙura min ido cikin damuwa sosai, namiji munafuki ne, na riga na gama sanin babu ɓurɓushin ragowar sona a zuciyarsa mamaki ma nake yadda yake wani labgaɓewa kamar maraya, na taɓe baki na ajiye masa wayar ganin ba zai amsa ba, Allah Ya sani ban taɓa ganin muni da baƙin Alhaji ba irin haka, wani irin yanayi nake ji na a ciki, ɗaci da nake ji kamar an fasa min maɗaci a jiki. 
"Me ya sa kika ɗaukar min waya Hadiza" ya ce cikin wani irin sanyi. 
Kayana nake tattarewa daga wardrobe ɗin ɗakin don na bar sa ke nan, bana son zuciya ta kwasheni na aikata abin da zan yi dana sani, ban ko juya ba bare na ba shi amsa. 
"Hadiza me kika gani a wayata?" Ya kuma tambaya. 
"Babu!" Na ce a taƙaice, idan na yi masa banza ba zai ƙyale ni ba. 
"Hadiza don girman Allah ki yi haƙuri in kin ga wani abu da ya ɓata ranki, wallahi ba a hayyacina nake ba" ya sauko daga gadon yana shirin taɓani, na janye da hanzari. Ido cikin ido na kallesa na ce "ai ba ka yi min ba, bare har na yafe maka. Don ka nuna wa wata al'aurarka ta nuna maka nata wani abu ne?, Ko kuwa don ka kira ni da tsohon injin laifi ne, ai jikinka ka nuna kuma gaskiyarka ka faɗa, haihuwa biyar ba wasa ba ce, don me zan ce ka yi min, bayan ba ka yi min ba" na ƙare fuskata babu alamun ɓacin rai, sai dai wani irin kuka nake a zuciya mai mugun ƙuna kuwa, na san mata da yawa ba ƙaramin hauka za su yi ba suka tsinci kansu a halin da nake, da ciwo mijinka na sunna ya haɗaka da karuwa, abun bai tsaya nan ba har yake kusheka ya kiraka da tsohon injin, abin takaicin idan Alhaji ya aureta wani irin kallo za ta yi min,Ni na san raini zan sha wajenta ba kaɗan ba, na yi hanzarin goge ƙwallar idona da ta samu damar sirnanowa. Na raɓa ta gefen Alhaji da ya rintse ido hawaye na bin kuncinsa tun da na gama magana bai ce komai ba, yana nan tsaye.
Sati kusan uku a tsakani doguwar magana ba ta haɗa ni da Alhaji, duk wata walwala ta gidana ta ragu, Alhaji ya cutar da Ni, na yi zaton zan iya watsar da komai abin da ya faru na mayar kamar ba a yi ba kar na tuna,duk da na yi nasarar ba wa banza ajiyarsa, amma hirarsa sai ta dawo tana hunting ɗina, motsi ɗaya sai tsohon injin ya faɗo min, sau ba adadi na yi kuka kamar raina zai fita a ɗaki, ban taɓa jin na munana ba tsawon rayuwata sai da na ga hirar uban ƴaƴana da budurwarsa. Na je asibiti sau wajen huɗu a ɗan tsakanin inda duk duba BP na za a ce min ya hau, duk na rame, kalmomi na neman haukata min ƙwaƙwalwa. Tasleem da suka dawo ganin bana cikin yanayi mai daɗi sai suka ja ragamar komai na gidan ita da Inya, sai na kwana na wuni ban leƙo ba. 
Bayan sallar isha'i yau, ina zaune kan dadduma ina lazimi aka turo ƙofar, ƙamshin turaren ya sanar da Ni wanda ya shigo don haka ban ko ɗaga na kallesa ba har ya yi masauki akan gadona. Ganin ba kulasa zan yi ba ya ja ajiyar zuciya ya ce "Hadiza!" 
Na ɗaga ido na kallesa cikin ido, ya sadda kansa ƙasa ya yi shiru, na ɗauke kaina na maida kan carbin hannuna ina ja a zahiri, a baɗini kuma rarrashin zuciyata na fara da ta shiga yunƙuri. 
"Wallahi kunyar kaina, da kunyar ba ki haƙuri nake, Allah Ya sani ban kyauta miki ba, kuma ba don ba na sonki ba ne ban san me ya ja ni ba", hannu na ɗaga na ce "dakata! Me ka zo yi ɗakina?" 
Ya ɗan yi shiru ya ce "zuwa na yi na sanar miki an saka rana nan da wata biyu" 
"Da sweet babyn?" Na tambaya ina jin wani abu da ya ziyarceni kamar kishi, bai ban amsa ba ya sadda kansa ƙasa. 
"Allah Ya sanya alkhairi" na ce ina daure zuciyata. 
"Don Allah Hadiza ya kamata ki manta da abin da ya faru,tun da ya riga ya faru mu fuskanci gaba, gidan ya koma kamar na ƴan birsina, Ni, ke, yara duka ba walwala, na yi duk abin da zan yi don ki gane na tuba, na yi nadama amma ko a jikinki, don Allah..."  "Ya isa! Idan ka gama faɗa min abin da ya kawoka ka tafi kawai" na ce a ɗan hassale. 
Bayan fitarsa sai na shiga kai wa Allah kukana, ban ɗaga daddumar ba sai da sha biyu na dare ya gota, a hankali na miƙe na shiga linke dadduma,jin taku na yi an wuce da gudu, ƙofa na nufa na murɗa, Inya na hango...

Ta sha kwalliya cikin siket ɗin turawa mai roba wanda ya yi ɗam ya fidda ƙugunta da tudun ɗuwawunta, ta saka farar riga mai net a gaba sai baza ja kalar siket ɗinta, ta saka ƴar hula da ta fidda asirin baƙin gashinta da ya sauko har gadon bayanta, ta tura ƙofar sashen Alhaji. Ji na yi zuciyata na tsitssinkewa, wani mugun tsoro ya kama ni har jikina ya ɗauki rawa, na runtse ido na buɗe a tunanina mafarki nake yi, kamar maganaɗisu na ji ana ja na zuwa hanyar gabaɗaya parlorn ya baɗe da ƙamshin turarenta, tafiya nake kamar mutum-mutumi har na ƙarasa sashen don ba ta wani datse ƙofa ba. 
Idona ya sauka akan Alhaji da ya sha kwalliya cikin dakakkiyar shadda ya murza hula ina jin ƙamshin turarensa, ya washe baki da ya ganta tare da miƙewa ya ware mata hannuwa, sai ta noƙe kafaɗa ta samu kujerar kusa da shi ta zauna tana rufe fuska, mamaki ya kasheni iya kashewa, tsabar sun dulmiya a cin amana ba su ma ko kula da tsayuwata ba, ban san me suke cewa ba na dai ga ta langaɓar da kai ta kai masa duka cikin shagwaɓa, sai kuma ta faɗa ƙirjinsa ya rungume yana shafa bayanta, hankalina in ya yi dubu ya tashi, ƙafafuna suka shiga kokawar kayar da gangar jikina, sai nake gani kamar ma da gayya suke mini wani abun, na maimaita sunan Inya a ƙalla ya kai sau hamsin cikin tsananin tashin hankali da zallar mamaki, kai jama'a yadda na ga hannun mijina na kyarma yana ƙoƙarin zare brazier ƴata ya mummunan tada min da hankali, idona ya rufe gabaɗaya, zuciyata umarni kawai take ba ni, na rantse da Allah a lokacin in na ga wuƙa sai na caka wa tsinannun duk su mutu daga baya a kasheni, kukan ma bai zo min ba, tafarfasa kawai zuciyata ke yi, nan tsaye ina kallonsu suka shiga tsotse-tsotse, na fita a ɗakin da hanzari jikina na ɓari na nufi wajen injin, cikin sa'a na tadda jarkar fetur, ina ji mai gadi yana "lafiya Hajiya" ban ko kalli inuwarsa ba na ja na nufi ciki, na zarce cikin jikina wata rawa yake burina bai wuce na ƙone su  su yi baƙi ba kamar baƙar zuciyarsu, duk hankalina a kiɗime yake neman ashana nake ido rufe na rasa, can idona ya gane min ita na miƙa hannu zan ɗauka, na ji an ɗauketa. A haukace na ɗaga kai na sauke akan Tasleem
"Ba ni ashana" na ce muryata na rawa tsananin baƙin ciki. Cikin kuka ta girgiza kai ta ce "Amma wannan ba hukuncin da ya dace ki ɗauka ba ke nan" 
"Ba ni ashana don ubanki, kafin na ɓaɓɓalaki" na ce cikin faɗan da ban san ina da shi ba Ni kaina, zuciyata wani irin tuƙuƙi take, na ji duk na tsani duniyar da abin da ke cikinta. 
"Amma ka da ki zartar da hukunci cikin fushi, ki duba mu da su Nadiya, don Allah ka da ki aikata abin da zai sa mu cikin tashin hankalin da yafi wannan" ta ƙare tana riƙe hannayena. Yaraf na yi zaman daɓaro a kitchen ɗin, kokuwa kawai nake da numfashina da yake neman ƙwacewa, wani irin nishi da haki suka taso min waje guda. "La'ilaaaa haaa ilal laaa" na shiga furtawa ina jin wani yanayin da ba zan iya fasalta shi ba, yayin da nake jin zuciyata na yunƙurin tarwatsewa ga mugun bugun da take yi.
"Inya ta ci amanarmu Amma, me muka yi mata?" Tasleem ta ce cikin wani irin gunjin kuka. Gabaɗaya sai na kasa komi na bi ta da ido, ina nanata Inya a zuciyata, sai nake tunanin ma ko dai haukacewa na yi in ba mafarki ba, ƙwaƙwalwa da zuciyata suka shiga bayyana min wannan mummunan abun. Tasleem ta jima tana dirzar kuka a wajen kafin ta miƙar da ni ta ja ni ɗaki, na kuwa bi ta kamar ƙaramar yarinya, gabaɗaya na ma rasa gane meke damuna, ina dai jin matsanancin ciwo da zafi a zuciyata, amma mamaki da tashin hankali ya ɗauke murya da duk wani damar tunani da nazarin da zan yi, Tasleem ta kwantar da ni a ƙirjinta ta shiga tofa min addu'a, har aka yi kiran asuba ina nan kwance jikinta tana hawaye tana tofa min addu'a. Yayin da idona ke ta ƙyasto min hoton yadda suka rungume juna cike da tsantsar soyayya. 
"Amma kina iya yin sallah?" Tasleem ta ce cikin wata iriyar sassanyar murya. 
Na gyaɗa kai kawai, na miƙe sai dai na dawo luuu na faɗi, ta yi hanzarin tare ni kuka na ƙwace mata, ita ta taimaka min na yi alwala ta saka min hijabi ta zaunar da ni kan dadduma ta ce "Amma ki yi a zaune tunda ba za ki iya tsayuwa ba", na kabbara sai dai karatun sallar ma ya gagareni, ina kamowa yana kufcewa, da ƙyar na idar daidai lokacin da na saki wani gigitaccen kuka, Tasleem da ta sallame ta yo wajena da gudu ta rungume ni tana kukan tana buga bayana alamun rarrashi. 
"Tasleem me na yiwa Inya, na taɓa banbantaku da ita" cikin matsanancin kuka, ba ta bani amsa ba don itama kukan take, sai girgiza kai kawai take. Iya hasashena na kasa hasaso abin da na yi wa Inya da ya cancanci wannan sakayyar, lokuta da dama mutane kan ce soyayyar da nake mata ta yi yawa,bana ko jin kunya matsayinta na ƴar fari,ga waɗanda suka san ƴata ce ke nan, waɗanda ba su sani ba kan ce kina ji da ƙanwar nan taki duk inda aka ganki an ganta,su kan ce haka don a ganinsu ban isa haihuwar Bahijja ba ma bare Inya, don shekaru ba su bayyanar min ba muraran,yadda nake son Inya wallahi bana son kaina irin haka,komai na gani mai kyau Inya, Tasleem kanta ba ta san ba ni na haifi Inya ba sai wata rana da Inno ta faɗa mata ta je hutu, da ta dawo ta ce min "Amma dama ba ke kika haifi Inya ba amma kike mata irin wannan fifikon akaina" tun da na tsinketa da mari na ce "kika kuma tada min wannan zancen sai kin nemi uwarki ba ni ba" ba ta ƙara ba. Dukkan sirrikana Inya,na kan ɓoye wa su Tasleem abubuwa da dama a kaina amma ban da Inya, ta sanni sanin da Inno ba ta yi min ba, ta san sirrikana babu wanda ba ta sani ba sai na abin da Alhaji ya tsiri yi min. Cikin kuka na ce "Tasleem kin ga yadda Inya ta rungume Abbanku tana masa shagwaɓar soyayya, Tasleem me na yi wa Inya, ko dai asiri Alhaji ya yi mata?", Ba na son gasgata abin da idanuwana suka gane min, ko kaɗan ba na son yardar wa kaina wai Inya ƴata amanata ta ci, ba na ma ko son tunawa "Inya fa!" Na maimaita. Wani kuka ya ƙwacewa Tasleem ta ce "Amma yau sai na ci uwar yarinyar nan, wallahi annoba ce a rayuwarmu, duk kallon da muke mata ba haka take ba, macijin sari ka noƙe ce"na tsinka mata mari, cikin kuka na ce "zargi babu kyau, Inya ba za ta ci amanata ba Tasleem, akwai abin da ke faruwa,jira za ta zo da ƙafarta yau ta faɗa min" na ce ina juyar da kaina gefe, Tasleem ba ta ce komai ba cikin kuka ta miƙe. 
"Ina zaki?" Na ce. 
"Zan shirya yara" ta fice ba ta jira cewata ba. Na koma gado na kwanta ina jin yadda nake haki sosai na jingina siraran hawaye suka shiga zubo min. Zuwa can aka turo ƙofar ɗakin,na yi hanzarin rintse ido ina kwararo addu'a a zuciyata, hotonta da Alhaji ya shiga gilmawa a ƙwaƙwalwata, wani irin abu ya shiga zagaye ƙirjina, kunnuwana suka kwaɗaitu da son jin "Amma jiya Abba ya kuma haiƙe min" duk da ba haiƙewar na gani ba, zan so ta furta hakan wala alla na ji zagwanyewar kaɗan a baƙin cikin da nake ji. 
"Amma har sha biyu ta gota ba ki fito ba, ko ba ki da lafiya ne?" Na ji saukar muryarta. 
Na buɗe idona da suka kumbure don kuka na kalleta na ce "Inya!" da alamar mamaki. 
"Na'am" ta ɗago idonta ta kalleni sai ta sunkuyar. 
"Me kika je yi sassan Alhaji jiya?" 
A zabure ta ɗago ta kalleni ta ce "Ni...Ni Amma...ai da wuri na yi bacci...ba ...ba ni ba ce ba"
"Kau!" Na ɗauketa da mugun marin da ya kiɗimata ta miƙe, na kuma ƙara mata a ɗayan gefen, ta riƙe kumatunta dukka biyun ta saki kuka. Sai a lokacin na ji ƙarfi ya zo min, na shaƙeta ina jijjigawa da mugun ƙarfi ina cewa "don kutumar ubanki mijina za ki nema,mijina Inya da shi kike lalata, me na yi miki da na cancanci haka daga wajenki" na ce ina shaƙeta da mugun ƙarfi ta shiga ƙoƙarin ƙwatar kanta, daidai lokacin Tasleem ta faɗo ɗakin, ta ƙwace Inya daga riƙon da na yi mata ta shiga dukanta iya ƙarfinta, na kauda kaina gefe ina wani irin kuka mai ɗaci, duniya idan zan yarda Alhaji zai ci amanata ba zan taɓa gasgata Inya za ta iya min haka ba, kuka nake sosai, Tasleem na kuka tana jibgar Inya, Inya na kuka tana kiran shaiɗan ne, Tasleem na ce mata ita ce shaiɗaniyar. 
Ban san ya aka yi ba, sai ganin Alhaji na yi ya shigo, cikin tashin hankali yake cewa "Tasleem ki ɗaga yarinyar nan kar ki kasheta, zan muku bayani" 
"Bayanin uwarka za ka min Muntari, ko ka fita daga ɗakin nan ko na ci kutumar babbar bura ubanka don uban babanka" na ce tare da wawuro bedside lamp da ke gefen gadona na wurga masa tare da miƙewa na nufesa a haukace. Ya yi hanyar waje da gudu yana "ya Rasulullahi, innalillahi wa'ina ilaihi raji'un" 
Na dawo cikin tsananin ɓacin rai na dubi Tasleem da ke ta jibgar Inya na ce "Tasleem idan ba ki lallasa min yarinyar nan ba sai kin biyani nonona da kika sha...

Na zauna kan gado ina haki, ji nake kamar numfashina zai ɗauke yayin da zuciyata take wani irin zugi, kamar tana tsattsagewa. Ban damu da kukan da Inya ke yi don jibgar da Tasleem ke mata, idanuna sun rufe kawai hangota nake da Abbansu lokacin da suke watsewa, ashe ni ce kidahuma da ina zaune a cikin gida suke iskancinsu duk ban sani ba, na yafe na farko a matsayin mummunar ƙaddara ashe daga shi har ita tsinannu ne maciya amana, ko kaɗan a lokacin ji na yi an zare min tausayin Inya wannan soyayyar da tarin ƙaunar da nake mata ta din ga zagwanyewa na shiga ganin muninta.
Wayata da ke gefena ta shiga ruri, na duba na ga Inno na ɗauka ba tare da na ce komai ba. 
"In har ni na haifeki Hadiza ka da ku kuma taɓa Inya, ki jira zuwana anjima, ki yi ta nanata innalillahi wa'ina ilaihi raji'un, Ubangiji ne da kansa ya ce idan kuka ga masifa ta tunkaro ku,ku ce hakanan, don haka ba za ki taɓa taɓewa ba sai na zo" ta kashe wayar ta. Ban sauke ba wayar Hajiya Kubra ta shigo, ina ɗaga wa ta ce "ga ni nan zuwa, don Allah kar ki kashe Inya duk da tsaurin laifin da ta yi miki, ina hanya, ki jira Ni" na sauke wayar daidai lokacin na ɗaga wa Tasleem hannu, na juya tare da rushewa da sabon kuka,a duniya ban ga abin da aka wulaƙanta aka ƙasƙanta kamata ba,mutanen da na so,yarda da amana na damƙa musu wai su suka min irin wannan ha'incin, Inya da na ci kashinta na ci fitsarinta, na goge tumbuɗinta, na wanketa na goye a bayana, na rungume ta ji ɗumin jikina tun jarirantaka har jiya kallon matsayin ƴata nake mata, a ranar da aka haife ta mahaifiyarta ta koma ba ta ko ganta ba, ni na ɗauki Inya cikin tsumman haihuwarta na rungume a ƙirjina na ce "har abada ba za ki maraicin uwa ba, zan so ki kamar abin da zan haifa,zan ƙauna ce ki kamar yadda zan ƙaunaci abin da zan haifa" na kuma ƙanƙameta na ɗora a gadon bayana na goye, bakina bai taɓa furta wa wani ban haifi Inya ba,in har na zauna a waje dole a san da Inya,bana gajiya da ba da labarin ƴata Inya,ashe ni ƙarshen butulci take shirya min, ta shiga sashen mijina ya murji nonuwanta ya dakata a gadon aurena, na tsagaita kukan ina tariyo komai tun daga lokacin da ya tsiri shan shayi, lokacin da na gansu yana murzarta, har jiya da na tabbatar ya ci ta,don yadda suka dulmiye a saɓon Allah da wuya su tsallake. 
"Wai me yake faruwa?" Cewar Kubra da ta shigo ɗakin.
Na ɗaga kaina na kalleta kawai ina takaicin bankaɗar da Alhaji ya yi min. Ta ɗago kan Inya da bakinta ya fashe tana ta kuka kamar ta haɗiyi zuciya, ta kuma duba na ta ce "Amman Inya me ya kuma haɗaki da Inya har aka kirani za ki kasheta saboda zargi?"
"Zargi!" Na ji kamar an soka min mashi a ƙirji, na ɗago jajayen idona na ce "bai gaya miki abin da ya faru ba?" 
"Haka kawai ya ce, amma sai na yi tunani ko kin kuma kamata ne?" Ta ce cikin tausayawa. 
Kuka ya kufce min abin da kunya kuma da nauyi na ce da mijina na ƙara kamata, me na rasa,da me na ragi Alhaji da har zai jawo min wannan abun tereren, saboda tsabar bariki ya ce wai zargi ma nake, na haɗiyi wani abu mai ɗaci. Ban yarda na fitar wa da Kubra wannan sirrin ba, hakan gani nake kamar na yi kururuwa ne na daɓa wa cikina wuƙa. Ta jima tana tausata kafin ta tafi bayan ta ja wa Inya kunne a rashin saninta ta ce gara koma waye ta ce ya fito su yi aure. Tana fita na kira Tasleem na ce ta tattare komai na Inya a waje ɗaya,yau za ta bar min gida. 
Wajen uku da rabi Inno ta shigo gidan tare da Sadiya cousin ɗita, wadda take yaya wajen mahaifiyar Inya. Suna shigo Sadiya ta ƙwala kiran Inya, ta fito cikin hijabi kanta ƙasa fuskarta jazur ta ci kuka ta ƙoshi, Sadiya ta fincikota ta tsinketa da mari ta ƙara mata,sai ta durƙushe ta saki kuka.
"Bar dukanta haka Sadiya,duka ba zai yi maganin komai ba" 
Sadiya ta fashe da kuka ta ce "na rantse da Allah Inno ji nake kamar na kashe yarinyar nan,yanzu fisabilillahi wannan abin kunya da cin amana har ina, me ne Hadiza ba ta mata a rayuwa ba,ta fifita ta sama da ɗiyan cikinta,wane gata ne Hadiza ba ta mata ba,ba don Hadiza ba don uban yarinyar nan da tuni tana gidan matsiyacin ubanta da ko abinci ba ya iya ba yar wa,ta ɗaukoki daga ƙauye ta dawo da ke birni ta riƙe ki tun kina jaririya, ta ci kashi da fitsarinki,ta miki sutura ta baki ilimi shi ne za ki mata irin wannan sakayyar,wallahi Inya Hadiza uwa ce a wajenki, muddin kika baƙanta mata ƙarshenki wutar jahannama, Allah Ya tsinewa ma ci amana,ya rugu-rugu da ke shegiya butulu,kina sunna kai yawa uwar turwa" sai ta kuma sakin kuka ta zube a ƙasa ta ce "Hadiza don girman Allah ki yi haƙuri, wallahi wannan ba halin Fa'iza ba ne, mugun jinin ubanta ke yawo jikinta,ban da haka duk alkhairan da kika yi mata ai ba ta miki haka ba" 
Hawaye suka surnano min na share ina runtse idona, Sadiya ta sa ƙafa ta shure Inya ta ce "don ubanki je ki ɗauko kayanki,tunda ke butulu sunanki daga nan sai ƙaraye gidan ubanki, ki kwana kan dandagaryar ƙasa,sauro su sharɓi jininki, ki yi surfe ko wankau ki samu na sawa a bakin salati" 
Inya ta fashe da kuka ta rarrafo har inda nake ta ce "Amma don Allah ki yafe min, wallahi ba laifina ba ne, Abba ne!" 
Na juyar da kaina ina wani irin kuka,sam na kasa daina tuna abin da idanuwana suka gani. 
"Tashi mu je don ba zama muka zo yi ba, zan ga kuma uban da ya isa ya ɗaura wannan auren cin amanar" cewar Sadiya. 
"Aure!" Na maimaita a fili,jikina ya ɗauki rawa. 
"Ai ki kwantar da hankalinki ba zan taɓa lamunta a yi wannan auren ba, ki sa a ranki Inya ta tafi ke nan" 
Cikin wani irin karyewar murya na ce "Inya dama ke ce sweet baby,ke ce wadda Alhaji zai aura!" Na shiga wani irin haki take na soma ganin hajijiya na zube... 

1️⃣1️⃣
A hankali na buɗe idona da suka min nauyi, wani irin ciwo kaina ke mini kamar ana buga min guduma, na bi hannuna da kallo zuwa ruwan da aka ɗaura min, na ƙare wa ɗakin kallo na fahimci ina gadon asibiti ne, na ja ajiyar zuciya wadda ta dawo da hankulan Inno da Tasleem kaina.
"Amma kin tashi, ya jikinki?" Ta ce hawaye na ɗan sauko mata. 
Na gyaɗa kai da ɗan murmushi kawai a fuskata. 
"Je ki kira likita ya kuma duba ta" cewar Inno, bayan fitarta ta dube ni ta ce "ke wacce iriyar bahaguwa ce, kan shege namiji mara amana za ki so halaka kanki, kan butulu za ki ja wa kanki wannan mugun ciwo na hawan jini da ba a warkewa, ina kika bar Allah da ba ya bacci duk daren daɗewa wallahi sai ya miki sakayya, don me za ki tashi hankalinki har ki ja wa kanki lalura, ki nemi mai da yaranki marayu Hadiza" hawaye suka zubo min, na lumshe ido na ce "Inno dole na shiga tashin hankali, kin ga yadda Alhaji ya zauce, ya haukace akan Inya, yarinyar da muka raina tare da shi, yarinyar da ke bacci a tsakiyarmu tana jaririya, muke wa ƙauna irin ta ɗa da iyaye, Inno Inya fa Alhaji yake soyayya da ita, yarinyar nan fa NI NA RAINE TA tamkar ƴar cikina, Inno burina a rayuwa bai wuce na ga na aurar da ita ba, na kai ta ɗakinta cikin aminci, amma a ce wai Inya da duniya ta gama shaida ni uwa ce a wajenta ita ƴa ce a wajena ta auri mijina, Inno sama da wata ina ta fama da baƙin ciki da cuta ashe Inya ce sila, Inya a cikin gidana tare da mijina suke watsewa, Inno da idona na ga Alhaji da murzar Inya a gadona na sunna, aka ce min mummunar ƙaddara ce yanzu a ce wai Inya za ta zo matsayin kishiyata, Inno na yi haƙurin na yi juriyar iya haka, na gaji ba zan iya ba, gara na rabu da Muntari kawai, ya zauna da Inya tunda suna son juna" na goge hawaye masu ɗumi da hannuna. Inno ta ce "duk abin da yake da mafari dole zai yi ƙarshe, Allah ba zai taɓa tozartaki ba, kina tare da albarkar uwa da uba, kuma kin raini Inya da zuciya ɗaya babu cutarwa, kina ganin Allah zai bar wanda ya zalunceki, bar ma ta wannan aurensu ba haramci a ciki, zafin cin amana ke ɗawainiya da mu, amma ai ba komai duk abin da ya faru tuntuni yana rubuce cikin littafi ne, ki kwantar da hankalinki ki samu lafiyar kanki tukunna, likita ya ce kin kamu da hawan jini, komai sai ya biyo in kin ji sauƙi" ta ce tana miƙe wa ta fita. Na rufe idona hawaye suka shiga bin fuskata, wai na yi kishi da Inya, yarinyar da na ɗauka matsayin ƴar cikina, yarinyar da na shayar madara,na mata wanka, na mata wanki, na wanke mata kashi,na yi mata kwalliya, na wanke mata fitsari, na goge mata tunbuɗi, na zaga gari na ce musu ga ƴata ta fari, a ce wai da ita zan yi kishi, abu ne da ba zai taɓa yiwuwa ba, gara na rabu da auren Alhaji ya je can su ƙarata baƙin munafuki, ashe duk tashin hankalin nan da ɓacin ran da ya saka ni kwanaki, waya da chatting babu ƙaƙƙauntawa da Inya yake yi, yarinyar da yake ɗauka ya rirriga ta yi bacci, yarinyar da kalmomin da ta buɗe baki da su shi ne Amma da Abba, wai wannan yarinyar da ta kira sa Abba ita zai aura ya kawo wa ni Amma a matsayin kishiya, namiji bai da tausayi, bai ko damu da irin halin da zan shiga ba burinsa idonsa ya rufe ya mallaki Inya. Tasleem ta turo ƙofa da likita, ya yi ƴan dube-dubensa ya tambayi akwai abin da ke damuna na ce babu sai ciwon kai, ya rubuta magunguna da takaddar sallama ya ba Tasleem.
Bayan mun koma gida na rama sallolina na watsa ruwa, Inno ta tursasa min cin abinci, ina son zama na keɓe na yi tunani amma ita da Tasleem sun hana haka suka cikani da hira ko da wasa ba su sako zancen Alhaji da Inya duk don kar na tuna sai dai abun na maƙale a zuciyata, dauriya kawai nake yi, Allah Ya sani ji nake kamar na haɗiyi zuciya na mutu, sai wajen goma suka bar ni na yi ɗakina, na kwanta take abin ya dawo min fil, na zauna na jingina ina tuna tun daga ranar haihuwarta da na ɗauketa, in mata tawai ta yi dariya, ta fara koyon zama, magana, rarrafe, cin abinci,tafiya, yanzu ga shi tana shirin shigowa a matsayin kishiyata. Aka turo ƙofar ɗakina da sallama. 
Na runtse ido ina jin yadda zuciyata ta shiga tsere, wani baƙin ciki da ɓacin rai ya taso min. 
"Ba ki bacci ba" ya tambaya. Ban ko kalli inuwarsa ba bare na ba shi amsa. 
Ya samu kujera ya zauna ya ce "Hadiza ni na rasa laifin da na yi miki, ke da kanki kika ba ni damar yin auren nan, don me za ki tada hankalinki har ki sa cikin dangi a fara ƙananan maganganu", na cije leɓena na haɗiyi yawu mai ɗaci. 
"Don Allah ki yi haƙuri bisa kuskuren da na yi miki, ɓacin ran nan da kike yi wallahi duk ɗaga min hankali yake yi, abun nan in sha Allahu ni na san za ki ji daɗinsa" 
"Muntari kai ƙara min ɗan iska ne tun da ba a ɗaura maka aure da Inya a jiya da na faɗi ba, yarinyar da ba ta da maraba da Tasleem a wajena, yarinyar da na riƙa matsayin ƴa na ci kashinta da fitsarinta, na raineta har ta kawo yanzu za ka aura sannan ka ce in kwantar da hankali zan ji daɗi, Muntari in har ka ga ka auri Inya hmmm..." Na yi ƙwafa tare da cije leɓe cikin ƙunar rai. 
"Na ba ki haƙuri, na yi rarrashi da ban baki tuntuni nake sauke kaina Hadiza amma ke ba kya gani,ni fa nake aurenki ba ke kike aurena ba, ban da so da ƙaunarki da nake yi kin yi kaɗan ki gaya min wasu maganganun har da zagi na ƙyale bayan ban aikata haramci ba, don kin raineta wani hadisi ko aya ta ce ba zan aureta ba, aure yanzu na ɗaura ɗamarar yi" ya ce cikin ɗaga murya.
"Sai dai kuwa ka sakeni Muntari, wallahi ba zan zauna da Inya a matsayin kishiya ba,kai har kana da bakin cewa ba ka yi haramci ba, yarinyar da ba ta da maraba da ƴar cikinka, ka nuna ta matsayin ƴarka a duniya kake tura wa hoton tsiraicinka, ta turo maka hoton nononta da gabanta kana wani ka matsu ka ci ta, nonon da ta fara akan idonka ne zai ruɗeka, yarinyar da ka goge wa kashi ka canza wa pampers har gindinta ne zai burgeka don kai najadu ne, yarinyar da ta ce maka Baba ita ka damƙa kana yamutsar nonuwanta kana zuƙa ka tura hannunka gabanta ka sa mata hannu gabanka kuna watsewa, yarinyar da kake yawo da ita ka siya mata alawa da pampers ita ce ka daka ka haƙeta a ɗakin da ta koyi zama, duk wannan ba haramci ba ne Muntari, wallahi tsanarka nake ji,dama ka nisanceni da ka rufa wa kanka asiri" 
"Ni ban san me zan ce miki ba, kin riga kin gina zuciyarki akan zargi,aure na da ke daram Hadiza, auren Inya kuma babu fashi ba gudu ba ja da baya, tun da ba saɓon Allah na yi ba" ya ce yana nufar ƙofa.
"Ka ci kutumar ubanka da zargin Muntari!" Na kwarara ihu sai dai tuni ya fice. 
Inno ta sako kai Tasleem na bayanta, Inno ta kwasheni da mari ta ce "lallai Hadiza kin haukace, mijin naki kika kutuntumawa ashar haka, sam yanzu ban ga laifin Muntari ba wannan wani irin rashin arziki da rashin wayo ne, akan ki aka fara kishiya ne?" 
Ban ji zafin marin da ta min ba don suyar da zuciyata ke min tafi shi zafi, na dubi Inno na ce "Inno na gama zaman aure da Muntari, wallahi ko shi ne autan maza na haƙura da shi, babu yadda zan zauna da Inya matsayin kishiya, na bar mata shi, abin da suka yi min su je da Allah, yaudara da ha'inta ta da suka yi na bar su da rabbil samawati, amana da yardar da na damƙa musu suka mini butulci Allah Ya min baƙar isa a kansu, ban taɓa riƙe wanninsu da zuciya biyu ba, na yi ƙoƙarin da zan yi akan su, na kusa kashe kaina akan kyautata wa Muntari, na ƙaunaci Inya na riƙe ta da ƙarfi,lafiya, da dukiyata, na yi wahala da ita wahalar da ban yi da Tasleem ba amma sakayyar da za su min ke nan, su je don kansu, Allah Ya isar min, gobe zamu tafi Ƙaraye, ki yi wa Malam magana ya amsar min takaddata" Tasleem ta fashe da wani irin kuka...

"Allah Ya kai mana rai da lafiya"Iya abin da Inno ta ce ke nan ta fice. Tasleem ta ƙaraso inda nake cikin kuka ta ce "Amma yanzu sai ki bar gidanki saboda wata Inya, Amma don Inya mu kuma sai mu ƙare rayuwar mu cikin ƙunci." Ban tankata ba na zauna ina dafe da saitin zuciyata sannan na dube ta na ce "in har ba so kike na faɗi na mutu ba Tasleem kar ki yi abin da zai tsananta halin da nake ciki, wallahi zuciyata na iya buga wa matsawar na zauna a wannan gidan, ki kula da ƙannenki,na bar amanarsu a hannunki, Allah Ya tsare min ku ya kare min ku. Wuce ki je ina son na rintsa" na kwanta tare da juya baya,tana fita wani kuka ya ƙwace min, ban taɓa hasaso zan riski irin wannan lokaci ba a rayuwa, tun da nake sama shekara ashirin da aure ban taɓa fita gidana ba wai da sunan iyalaina sun ɓatan rai na tafi wani wajen ba, amma a yanzu zuciyata ta yi na'am da barin gidan nan shi ne hutunta,tsorona Allah tsorona nesa da zan yi da yarana mata,yadda zina take bashi ina tsoron abin da mahaifinsu ya aikata ya bibiyesu, na share hawayen da suka ɗigo min na ce "bakina ba zai yanke daga muku addu'a ba, Ubangiji Allah Ya kare min ku, ya tseratar min da mutuncinku har gidajen mazajenku". Yadda nake ji, gidan kamar akan ƙaya nake cikin hayaƙin barkano duk ya gundure ni, bacci dama ko na kwanta ba ɗaukata zai yi ba, don haka na ɗaura alwala na fara sallah ina roƙon Allah Ya bani juriya da ƙarfin zuciya, da wannan na ji rai da gangar jiki sun mini sakayau, na janyo manyan akwatina na na kwashe kayana da abubuwana masu amfani da duk tarkacena,na buɗe drawer ta da nake ajiye tsadaddun kayan matana wanda ma fi yawansu na ƙasar Indonesiya ne. Sai dai wayam sama ko ƙasa babu ko guda, kuɗi tsababa kusan dubu ɗari biyu amma ko abin da ba a so ba a bar min ba, sai na yi tunanin ko Tasleem ta canza musu waje, na bar shi zuwan gobe da safe na tambayeta na cigaba da tarkata abubuwana. Assalatu na yi wanka na shirya cikin doguwar rigar abaya, ina idar da lazimi na faɗa kitchen na fere doya na tafasa na soya, na dafa shayi mai citta, na shirya wa su Bahijja da Nadiya food flask, kafin na fito daga kitchen ɗin Tasleem ta taimaka musu sun shirya duk da Bahijja ce kan yi musu komi na shirin school, na same su a parlor ana wa Nadiya bita wai za su yi spelling bee yau a makaranta, ta ajiye takardarta ta nufo ni ta ce "Amma me ya sa kika tashi yau da wuri, Amma ko banki za ki je ne?" Na yi murmushi ina ji a raina ba ƙaramar kewar yarana zan yi ba, na shafa kanta na ce "ba banki za ni ba amma zan je unguwa ne, ba na son rashin kunyar da kike wa Bahijja, haka komai Anty Tasleem ta ce ki yi kar ki ƙi ji, ban da tsokana" ta yi ƙuri tana kallona ta ce "Amma ko kema Karaye za ki tafi, Anty Tasleem ta ce Anty Inya ta je Karaye" 
"E, ba na son surutu, mu je a ci abinci" na tattara yarana kan dining, cikin dubara nake wa kowa nasiha, Tasleem in muka haɗa ido da ita sai ta ɗauke ƙwallar da ke ta gangaro mata, gabaɗaya zuciyata ta kakkarye, ba na ƙaunar duk abin da zai nesanta ni da yarana, amma na sani hakan shi zai samar da nutsuwa da kwanciyar hankalina, abincin sam ba ya min wani ɗanɗano ruwan citta kawai nake sha, ƙarar buɗe ƙofa ta maida hankulanmu gabaɗaya kansa, kamar koyaushe waya yake yi yana ta sakin murmushi, ban san dalili ba amma sai na ji duk wannan ɓacin ran da nake ji a baya in na gansa a haka ban ji sa ba, kwata-kwata ban ji ɗigon damuwa ba, na masa kallo guda na ɗauke kaina na mayar kan kofin da ke gabana ina kurɓa, ya ja kujera a kusa da ni bayan ya tada Nadiya ya zauna, yaran suka shiga gaidasa ban da Tasleem da ta miƙe ma ta bar wajen, abin da ta yi na kula ya ɓata ransa don a fili ya yi ƙwafa, ya shiga hira da yaransa suna ba shi labarin makaranta har suka kammala direba ya musu horn, na kama kan yarana na yi musu addu'a kamar haka "u'ithuuki bikalmatillahi tamaat min kulli shaitaani wa hamma wa min kulli aini lamma walahaula wala quwwata illah billah", ina jin idonsa a kaina har na rakasu bakin ƙofa na dawo, na wuce ba tare da na kallesa ba, ɗakin da Inno ta sauka na nufa na tarar ta shirya, ta gama karin kumallo tana lazimi, na gaisheta ta amsa na ce "yanzu idan direban su Nadiya ya dawo, zai kai mu tasha"
"To ai na shirya tuntuni" na yi mamakin yadda Inno sam ba ta ƙalubalanci tafiyata ba, duba da a kusan komai sai mun samu saɓanin fahimta duk da ita mahaifiyata ce, amma ba zan ɓoye rigimammiya ba ce, in ta ga baƙi sai ta rantse fari ne ba kuma za ta bar abun ba sai ta tabbatar kuma kun ce fari ne. Daga nan ɗakin Tasleem na shiga na sameta kan gado ta zabga uban tagumi, da alamu ba ta ma ko ji sallamata ba bare ta amsa, na ƙarasa gadon na dafa kafaɗarta na ce "tunani ba ya haifar da komai sai ciwon kai da damuwa"
Sai ga hawaye zirrr sun sauka kan kundukukinta ta dube ni ta ce "Amma na kasa aminta wai rabu wa za ki damu kan Inya, ni dai in ba za ki zauna ba kawai gara na bi ki, don ba zan haɗiyi baƙin cikin nan ba, ba mai rarrashina." 
"Wa ya ce miki sai dole da ni za ki rayuwa, in ban tafi ba ma yanzu kin san ai akwai mutuwa, kuma za ki aure dole watarana za ki tafi ɗakinki" 
"Ni dai Allah Ya isa tsakanina da Inya" ta rushe da kuka. Na rarrasheta tare da ban baki daga ƙarshe na tsoratar da ita bisa biyayya da iyaye da kaucewa duk abin da zai ɓata ransu, na san halin Tasleem sarai tsaf za ta yi ta abubuwan da zai ɓata ran mahaifinsu. Rabuwar da muka yi was so emotional Tasleem na ta kuka kamar ƙaramar yarinya ina share hawaye, don kar ta kuma karaya ne nima na daure zuciyata ban rushe da kuka ba, Inno kanzil wannan ba ta ce da mu ba har muka shiga mota, na jingina da kafaɗar Inno ina kuka mai tsuma zuciya, ta ture ni ta ce "Hadiza ke kika so ai, abin da haƙuri bai bayar ba, rashinsa zai bayar ne, wa ya gaya miki rayuwa dole sai ta gara miki yadda kike so, a banza zamu shiga aljanna ba mu ga jarabawa ba, sama da shekaru nawa kike ji ana cewa gidan aure ɗan haƙuri ne, kina neman kashe kanki saboda kishin banza da hofi akan wanda bai damu da ɓacin ranki ba, yanzu Inya ta kore ki ta zuba ruwa ƙasa ta sha don murna, wallahi na raina wayonki ko don ƴaƴana da ganin ƙarshen cin amana zan zauna na zuba ido na ga tunƙwal", ban iya ce mata komai ba, don duk bayanin da zan yi ba za ta fahimci raɗaɗin da nake ji ba, na rantse har ga Allah ko da mata uku Alhaji zai ƙara a rana guda ba zan taɓa fitar da ɓacin raina irin haka ba, ba zan kiɗima na rasa sukuni irin haka ba, amma yarinyar da nake wa kallon ƴata ce fa, yarinyar da na damƙa wa yarda na buɗe wa dukkan sirrina, yarinyar da na raina tun tana jinjira, idona ya gane mini suna watsewa a gidana a gadona yake ƙoƙarin haƙarta,sannan kuma a ce ya aureta, na ci kashi da fitsarinta sannan a ce da ni wai na zauna gida guda da ita ƙarƙashin miji ɗaya, matsayi guda, na shiga turakarsa, ta shiga turakarsa, na yi girki ta yi girki, na yi kwalliya ta yi mai kwalliya, ya kusanceni ya kusanceta ai abin da ciwo, cin amanar da zafi tun da zuciyata ba ta ƙarfe ba ce ai tsaf za ta yi rugu-rugu ta tarwatse, ni na san ba don ina da dauriya da hangen nesa ba a ranar da na fara ganin Inya da Alhaji sai na musu muguwar illa, ba don ni ba ce duk haƙurin da Tasleem za ta bayar da na kama su a karo na biyu sai an ƙonesu yarda na yi niyya, a hakan za a ce ba ni da haƙuri, abin da yake hunting ɗina dare, safiya da wuni kamar zautacciya, ba zan nema wa kaina magani ba sai na haukace a shiga yawo da ni asibitoci ƙarshe a gaji a bar ni ina bin bola, saboda mace ba mutum ba ce ita komai sai dai ta yi haƙuri ba ta da gata, daga zarar da aka kai ki gidan miji an yayeki ke nan, ko yankar namanki ake ki dai yi haƙuri ki mutu an zo a miki wanka a kaiki kabari a yi jimami na kwanaki a watsar da lamarinki, mijin ya wanke sabuwa sai in an tuna a ce Allah sarki wance, ranar biki a yi shagali, cikin masu baki haƙuri har da su za a haɗa masa gudummawa a je ganin amarya,taki ta ƙare,su cigaba da gashi. 
"Ba wayarki ba ce wai ake ta kira" Inno ta zungureni, na duba na ga lambar Alhaji na ja siririn tsaki a fili, daidai lokacin mota ta parker a tasha, na nemi mota guda na biya shata har Ƙaraye. Har muka ɗau hanya bai fasa kira ba, ban fasa yankewa ba, da ya gaji ya turo min saƙo _Hadiza har ki fita gidan nan ba da izinina ba ki je Ƙaraye, me ya sa ba ki da haƙuri ne, zan zo gobe, yau ina da meeting_ na ja siririn tsaki. 
Tafiya tafiya har muka isa Ƙaraye gari mai tarin ni'ima da karamci, har ƙofar gida ya kawo mu, na ziro ƙafata wata ni'imtacciyar iska ta doke Ni, na lumshe ido ina jin wani sanyi da shauƙi na ratsa kowacce huda ta jikina. Inna kawai muka tarar tana tata, ta ajiye mataci ta dafe ƙirji ta ce "na shiga uku Ni Indo, me nake gani haka Hadiza da akwatuna, gaske ne ke nan wannan raɗe-raɗin da ake yi wai Muntarin Hadiza zai auri Inya" ta ce tana gyara zaninta da ke ƙoƙarin kwancewa.
"Ga zahiri kin gani, don sokonci na Hadiza wai kuma saki take nema" 
"Allah Ya mata mugun tsari, har dai ta huce, abin ne da ciwo da ɗaga hankali, wannan yarinya Inya an yi tambaɗaɗa wallahi, shegiya kullum kina ganinta simi-simi kamar wadda ƙwai ya fashewa a ciki, kwantar da hankalinki Hadiza sakayya yanzu tun a duniya ake fara gani kan a je gidan lahira, Inya sai ta durƙusa gabanki ta baki haƙuri da hawayen jini, Allah Ya yi miki baƙar isa akan ta,talaka dai bai da halacci na rantse uban Inya don ƙarmashewa sai ki ce in kin sa mai hannu baki ba zai ciza ba, amma wai shi zai ɗaura auren Inya, ina ruwan matsiyaci don dangin mahaifiyarta kaf na ji an ce sun ce babu hannunsu tun da ya fi ƙarfinsu ya je da Inya duniya ce ta ishi kowa riga da wando" 
"Ina ruwan butulu" cewar Inno. 
"Butulu ko, a ɗau jinjira a tsumma babu ko riga a jikinta, a rainar maka ita, a bata abinci, sutura da ilimi don kai Sarkin butulun duniya ka aura wa mijin wadda ta ma wannan halaccin" 
Na yi murmushi mai ciwo, ban ce da su komai ba na faɗa ɗakin Inno. Yammaci na yi ƴan uwa da abokan arziƙi kamar jira suke suka shiga ɓarkowa da aiko da kwanukan abinci, mutunci irin na mutan Ƙaraye sai muka rasa ina muka sa, ina muka aje da abinci, ban ma san labari ya watsu ba ban kuma san ta ina ya watsu ba kowa ya shiga ya jajanta min ya yi Allah wadai da Inya. Ni dai ba na cewa komai sai murmushi. 
Kiran Saratu wadda nake siyan hakki na mata masu kyawun gaske ya shigo wayata, na ɗauka tare da sallama. 
"Ubangiji Allah Ya sanya alkhairi, na kuma gode da ciniki wallahi, ashe Inya lokacin aure ya yi, ina ta so in kira ki tun jiya da ta zo ta amshi kayan to bani da caji, har da kyautar dubu biyar Hajiya, Allah dai ya ƙara buɗi,na kuma haɗa mata kaya masu kyawun gaske, in sha Allahu ba dai ta yi boranci ba, Allah Ya sanya alkhairi, Ya ba su zaman lafiya" na haɗiyi yawu mai ɗaci na ce "na gode sosai, a gaida yaran" na kashe wayar. Inya ba za ta daina bani mamaki ba, wato har maganin mata ta je ta siya a inda nake siya, lallai shu'umancin yarinyar mai girma ne, na lalubi wayata na kira Tasleem bayan mun gaisa na ce "kin canza min wajen kayan da nake sawa a ƙaramar drawer ne?" 
"A'a wallahi Amma, wani abu kike nema?" Ta tambaya. 
"Ba komai, ki gaida su Nadiya" na kashe wayar. 
Ina ajiye wa na ga sabon saƙo daga Alhaji, na ja tsaki har zan goge sai na ga gara na shiga na ji mai zai ce _KE CE RAYUWATA, NA JIMA INA RAINON SOYAYYARKI, KI BAR TADA HANKALINKI BABU ABIN DA ZAI SAKA A FASA AURENMU, INA SONKI NIMA SOSAI SWEET BABY_ wani abu ya daki zuciyata, kawai sai na danna masa kira in ji dalilin da zai sa ya turon saƙon wata shegiya sweet baby...

*ALHAJI* 
Ban da Innalillahi wa'ina ilaihi raji'un babu abin da yake nanatawa, hankalinsa in ya yi dubu ya tashi, yanzu da ya dace ya lallaɓa Hadiza a yi abin nan cikin kwanciyar hankali, shi wane rashin nutsuwar ce ya kai sa tura mata saƙon da zai tura wa Inya, Allah Ya sani abubuwan da ke ta faruwa ba a son ransa ba ne, sam kasa controlling kansa yake in sun haɗu da Inya a gu ɗaya, yarinyar wani fizgar hankalinsa take, ko kusa bai so Hajiya ta gansu a gida cikin wannan halin ba, kuskure ne, da iya office ɗin da mota suka tsaya babu abin da zai ja masa wannan mummunan tashin hankali, da ya san yadda zai tausheta a yi auren nan har a gama cikin salama, Allah Ya gani yana son Hadiza ta masa halacci ba ɗan kaɗan ba, lokacin da tana budurwa ya san shi bai kai ya kawo a manemanta ba, tausayi irin nata ta amince da shi, kuma ta yi haƙuri da shi tun bai da komai ai ba karen hauka ne ya cije sa da zai rabu da uwar ƴaƴansa ba, yana sonta, amma kuma ba ya jin don ɓacin ranta zai hana kansa Inya, yarinyar da ke gigita sa ta warware masa duk wani lissafin kansa, kiranta ya shigo wayar daidai lokacin ya ji wani shauƙi ya lulluɓe sa, kwata-kwata ba ya gajiya da jin muryarta da ɗumin jikinta, ba ƙaramin kewarta ya yi ba. Ya ɗauka tare da cewa "Assalamu Alaikum" 
Zazzaƙar muryar nan mai gigita tunaninsa ta saki kuka cikin shagwaɓa iya ƙarfinta take cewa "gaskiya na fasa auren, Allah Ya sani ban yi da niyyar butulci ba, iya ƙoƙarina na yi don na cire sonka, amma ya na iya, so cuta ne da ba ya jin magani, kowa sai zagi da kirana butulu yake yi, Tasleem ta kira ni ta zagi har mahaifiyata da ke kabari" ta kuma rushewa da kuka. Wani abu ya caki tsokar ƙirjinsa hankalinsa ya yi mummunan tashi, kafin ya buɗi baki don wata magana ta kashe wayarta, kira ɗaya biyu, har goma Sweet babynsa ta ƙi ɗauka, cikin kiɗima ya juya kan motarsa ya yi gida, burinsa ya yi tozali da Tasleem ya lallasa ta har sai ta gaya masa uban da ya aike ta zagin matar da zai aura nan da kwanaki. Ya shiga hankali a tashe yana kiran Tasleem. Sai ya isketa zaune kan kujera ta ƙura wa tv ido hawaye na ɗiga a idanunta sai ya ji duk karsashinsa ya mutu, sai ya ji damuwa ta cika sa ko ba komai ya san shi ne silar zubar hawayen ƴarsa dalilin tafiyar mahaifiyarta wanda shi ya jawo hakan, ya nemi faɗan da ya yi niyyar yi mata sama ko ƙasa ya ɓace. Ya ratsa ta bayanta ya wuce sashensa, ya watsa ruwa ya tsakuri abincin da aka ajiye masa, ba ya jin daɗin girkin kowa in ba na Inya ba, duk bai cikin nutsuwa, jira yake a yi sallar isha'i ya kira ta ya san zuwa lokacin ta sakko, bayan ya dawo daga masallacin sallah isha'i, ya duba lafiyar yaransa ya ƙule ɗaki, ya so kiran Hadiza amma sai ya manta zuciyar ta karkata ga Inya kawai, cikin sa'a yana kira ta ɗauka da cewa "na yi kewarka sweet", ya lumshe ido yana jin daɗi na ratsa zuciyarsa. 
"Ke da kika yi fushi da ni, har kike kiran kin fasa auren" 
"Allah kai ma ka san ba zan iya ba, sai dai mace ta yi haƙuri mu yi tattalinka mu biyu, ɓacin rai ne, ba ka san yadda gangar jiki ta yi kewarka ba" 
"Allah ko?" 
"Sosai ma, ko kana son shaida ne" ta ce .
"Ƙwarai, a nuna min" 
"To hau WhatsApp ka gani" ta kashe kiran, jiki na rawa ya kunna data, yana shiga sunanta ya yi tozali da kyawawan fararen nonuwanta cikin jar brazier, a tsaye ƙyam nipples ɗin sun leƙo ta ƴar kwalliya, ya lumshe ido yana jin wani abu na tsirga masa tun daga yatsansa har kwanyar kansa, ɗayan hoton gabanta ne da ta suturta cikin jan pant mahaɗin brazier tana masa ƙwalele, tuni ta birkita lissafinsa, suka shiga chat wanda ya kuma susutasa tana masa zancen ya kawo abarsa ta tsotse, chatting ba ya kai masa yadda yake so ya danna mata kira. Ta ɗauka suka shiga hira kamar sa kamo juna don soyayya, Alhaji bai farga ba sai ga shi ɗaya da rabi na dare ya yi, take hankalinsa ya dawo jikinsa,yana da niyyar kiran Hadiza amma gaba ɗaya ya manta, ya ja ɗan siririn tsaki ya kwanta bacci, da niyyar da asuba ya kirata. Washegari da sassafe ya ɗau hanyar Ƙaraye da direbansa, tun a hanya Inya ke masa rikicin sai ya biyo ta fara ganinsa ya ci abinci kafin ya je ko ina, ba yadda ya iya da rigimarta gidan ya yi wa tsinke bayan ya sallami direbansa kan sai yamma za su tafi. Tun daga nesa yake hangota sanye cikin  dogon hijabi har ƙasa hannunta riƙe da kwandon cin abinci, ya ja ajiyar zuciya har wani cikowa ya ga ƙirjinta ya kuma yi, ta buɗe murfin motar ta rufe ta kallesa ta sakar masa lallausan murmushi ta hure mai ido ta ce "mu je"
Ya zaro ido da mamaki bayan ya dawo hayyacinsa ya ce "ina fa" 
"Gidanmu na Ƙaraye na gwada maka yadda na yi kewarka", ya yi shiru, gidan nasa ne amma ya riga da ya mallaka wa Hadiza shi tuntuni, idan ya je kuma ya san labari sai ya karaɗe ilahirin Ƙaraye an gansa a gidan da Inya.
"Ga abincin, ka gaidata in ka je"ta murɗa handle, da hanzari ya fizgota ya riƙe hannunta, ta sadda kanta ƙasa ta shiga rera kuka da ke taɓa zuciyarsa tana faɗin "ni dama na sani ba wani sona da kake yi, ni kaɗai nake haukana, saboda kana tsoron Amma ko tausaya min ba za ka yi ba, kwana biyu ban saka a ido ba, ban ji ɗuminka ba, ka ɗan bani lokaci na ganka na yi hira da kai shi ne ka tsaya dogon tunani kar ka ɓata ran Amma, ni da nake cikin ƙunci kowa ya tsane ni ya tsangwame ni, babu inda nake zuwa a Ƙaraye ina gidanmu duk don dalilin soyayyata gareka", kukan nata wani ragargazar zuciyarsa yake ya gyara motar ya rungumota ƙirjinsa ya shiga rarrashi yana faɗin "ƴar shilata zan iya rantse miki akan ki na san haƙiƙanin soyayya, ki yi haƙuri idan na baƙanta miki, tunani nake yadda mori abata ne in mun je"ya kanne mata ido guda, ta saki dariya ta goge hawayenta, abu guda da ke kuma burgesa da sweet babynsa sam ba ta dogon fushi, rarrashi kaɗan ya wadatar da ita ko don ita ƴar baby ce a wajensa, ina ma zai yarda ya yi asarar wannan yarinyar saboda wata Hadiza na kishi, ai ya mata adalci shekara sama da ashirin bai kuma aure ba, yanzu take son masa baƙin cikin Inya, in ya aureta ai ya san ya ƙura daɗi, yarinyar ko iya jikinta da yake laguda Allah kaɗai ya san dabgen da yake kwasa,ina ga an kai ƙarshen wasan ya kutsa kai cikin kogin daɗinta. Ya lumshe ido ya ja motar, suna hirar ƙauna. A parlor suka yasar da suturun jikinsu suka shiga gogar juna, iya nutsuwa ya samu da Inya duk da furrr ta ƙi bari ko abarsa ya goga a iya laɓɓan, sai dai ya yi wasa da yatsansa kawai, ƙauna ta yi ƙauna aka ci abinci aka ɗora da shauƙin juna, Alhaji bai farga ba sai da aka yi kiran magariba, ba azahar, ba la'asar ana ta saɓon Allah (tirrrr! In ji Mss Flower)
*HADIZA* 
Ina zaune bisa tabarma muna hira da Inna da Inno, Malam ya shigo, na gaidasa ya amsa, ya shiga gaida su Inno, Malam shi ne babban ɗa a gidanmu wanda ya gaji mahaifina mai tarin sani a addinin musulunci, ya samu waje ya zauna yana "Hadiza ya kika baro yaran?" 
"Suna lafiya ƙalau, ya iyalin" 
"Alhamdulillahi! Ashe haka abu ya faru tun da daɗewa na ji zancen a bakin mata sai jiya da Atine ke ce mini kin zo, ta labarta min, in ce dai shi Muntarin ba sakinki ya yi ba" 
"E, sai dai ina son ka shige min gaba wajen karɓo min takaddata" na ce idona ƙasa hawayen da ban san na meye ba na zuba. 
"Yaro dai yaro ne, Hadiza kika ce takadda, wace takadda dai tukun?" 
"Rabu da shirmen Hadiza, ko ta ɗauka goyon bayanta zan yi ta bar gidan uban ƴaƴanta,na ɗaukota ne dai ta samu nutsuwar zuciya" 
"Lallai dai to, ai babu haramci don ya aureta, zafin zuciya ne dai kawai, amma shi abin da Allah Ya tsara ai babu wanda ya isa ya kawo sauyi, tun da har kika ga zai aureta tun farkon zuwanta duniya ke tun kafin zuwanta a rubuce yake shi ɗin mijinta ne, ki dage da addu'a Allah Ya baki dangana, zamu tayaki in sha Allahu, zan turo a kawo miki ruwan addu'a zuwa gobe"
Sai na ji duk farin cikina ya koma ciki, na miƙe na shiga ɗaki na shiga kuka ƙasa-ƙasa wato babu mai fahimtar halin da nake ciki, har Malam ya tafi ban fito ba. 
"Ashe Babansu Tasleem ya zo?" Na ji muryar Abul ɗan autanmu na gun Inna, a tsakar gida.
"Ya zo ina?" Cewar Inno. 
"Wallahi na gan shi da wata mace a gaban mota, sun ɗau hanyar gidan Anti Hadiza."...
*SHARE*
*NI NA RAINE TA*
  *©Mss Flower🌸*
*FCWA*
*My book is 500 only via 1401611541,Fatima Lawal Sa'id,Access bank, DM 08167888934. Ga mutanen Niger 500f airtel za a tura wa wannan lambar +22795045822*
RAHUSA DATA AVAILABLE (MTN)
1GB-280
2GB-560
3GB-840
4GB-1120
5GB-1400
10GB-2800
(1401611541, Fatima Lawal Sa'id,  Access bank. Call 08167888934) All network available.
1️⃣4️⃣
Yadda na ji ƙirjina ya doka har sai da na dafe ƙirjina, al'amarin Alhaji da Inya ba zai daina ba ni mamaki ba, gida dai nawa ne mallakina halak malak, miliyan ɗaya da rabi gadon mahaifina na ba wa Alhaji ya siyar min, duk da ya so ya bar min kyauta firr na ƙi amincewa, duk da ya min ragi ai mallakina ne bai da ikon yi min wadda ya so da dukiya, na yi ƙwafa, sai da na ji zuciyata ta yi sanyi wajen goma da rabi na dare na kirasa, ban yi zaton zai ɗauka ba, sai ya cira murya ba kuzari "Assalamu Alaikum" 
"Wa'alaikha salam" na ce. 
"Ba ki bacci ba, na kikkira ki sau ba adadi tun jiya amma ban samu ba na ce ƙila network ɗin Ƙaraye ne" 
"E!" Na ce a taƙaice. 
"Ya kika samu su Inno, gobe ai ina tafe Ƙarayen in sha Allahu, yau wani abu ya riƙe ni ban samu zuwa ba" 
"Muntari!" Na faɗi sunansa bayan na yi murmushin mamakin da ya bani wai bai zo Ƙaraye ba. 
"Na'am" 
"Yanzu ka yi min adalci ke nan fisabilillahi, a gida na mallakina za ka ɗau karuwarka ka kai min, Muntari mai na yi maka don Allah da na cancanci wannan tozarcin, kai irin naka halaccin ke nan?" Cikin ɗacin zuciya na kai ƙarshen zancen.
"Innalillahi wa'ina ilaihi raji'un, yaushe na zo Ƙaraye da za a ce na kai mace, yanzu ke Hadiza ba ki ga mahassada da maƙiya ba sun mana zobe, ta kowacce hanya ko wani hali neman raba mu suke, don kishi ya rufe idonki komai sai a gaya miki ki yadda, ni mahaukaci ne da zan ɗau mace in kai gidanki don Allah?"
Na so in cuccusa masa zagi da ya ce wai kishi, na rantse har ga Allah a yanzu babu marmashin kishinsa a raina, gabaɗaya ya sire min, ba na jin ko ɗigon sonsa bare har na yi kishinsa abu guda ke ta ci min tuwo a ƙwarya yadda suka ci amanata duk ƙoƙarina na kyautata musu. Hawaye suka ziraro min na ɗauke na ce "Muntari"
"Ina jin ki, amma Hadiza ni me rantse miki ne wannan ƙazafi ne kawai na mutane, ke fa matata ce kuma auren so da ƙauna muka yi, don me dan zan kuma aure na yi miki irin wannan butulcin, sharrin mutane ne kawai" 
"Ka ce auren so da ƙauna, ka dai manta Muntari, amma ai alfarma na yi maka, a tunanina kai ɗin ɗan halak ne, Muntari da ana iya maida hannun agogo baya wallahi ko gurguncewa za ka yi tsabar tsugunno, ka yi kukan jini ba na hawaye ba, ba zan taɓa aurenka ba, ai ban san kai butulu ba ne ba, ka kawo min mukullin gida na gobe ka tahon da takaddar saki na" na ajiye wayar, sai na ji zuciyata wasai ko ba komai na gaya masa mai zafi. Ina ƙoƙarin kwanciya na ji wayata ta ɗauki ruri, na duba sai na ga baƙuwar lamba ce, special number, na saka wayar silent, sai dai wayar na yankewa wani kiran ya shigo, har sau uku kana na ɗauka na ce "Assalamu Alaikum" 
Aka ja ajiyar zuciya sannan aka ce "Wa'alaikhi salam, Hajiya Deeja" ko a mafarki na ji mai muryar sai na gane mamallakinta domin hallacinsa a gare Ni. 
"Hello, kina ji na?" 
"Wa ke magana?" Na ce ba don ban gane ba. 
"Alhaji Umar Modibbo" ya ce cikin kakkausar muryarsa. Na kasa furta komai na yi kasake kawai da waya a kunne. 
"Hajiya Deeja jiya nake ji ashe lokacin aure ya ƙare" da alamun jin daɗi a muryarsa yake maganar. "Da igiyata uku" na ce tare da katse wayar ina jan siririn tsaki, duk maza yanzu sun sire min wallahi, ba wani shegen daɗin bakin da zan ji na yarda da mutum, idan na duba Alhaji da irin butulcinsa gare Ni, duk sai na yaɓa musu baƙin fenti. 
A ranar wani bacci na yi mai cike da ni'ima da nutsuwar rai, ba ni na farka ba sai da aka yi kiran asuba, na tashi na yi sallah, na gyare gidan fess na ɗora mana karin kumallo kana na yi wanka, na shirya cikin doguwar rigar atamfa wadda ta sha ado da duwatsu, ɗaki na koma misalin goma na kwanta bacci. Cikin bacci na ji Inno na kiran Hadiza, na tashi da hamma bakina ɗauke da addu'a 
"Muntari ya fi minti goma fa yana jiranki" ta ce. Na ɗan ja tsaki a raina na ce da an ce masa ya koma ai ina bacci, sai kuma na tashi tuna wa da na yi ya kawo min abin da yanzu nake ganin shi zai wanken dattin da suka zuba min a zuciya, na zura rigar da na cire da zan kwanta, na ja hijabi na fita. Bakina ɗauke da sallama na shiga ɗakin da nan ne masaukin duk wani baƙo namiji a gidan, na hangosa zaune kan kujera ya zabga uban tagumi alamu tunani yake yi, na ƙare masa kallo ya rame kaɗan ya yi duhu, na taɓe baki ina wa kaina tuni da meye nawa. Na ƙarasa ciki tare da dubansa na ce "Assalamu Alaikum", firgigit ya ɗago da cewa "wa'alaikhi salam" ya ja ajiyar zuciya ya yi ƙuri yana kallona. Na kauda kai na ce "ba ka buƙatar ruwa ko?" 
"E, Alhamdulillah!" Ya washe baki. 
"Ma sha Allah, to bani saƙona" na miƙa masa hannu. Ya zaro mukullan gida ya bani baki a washe, duk baƙinsa nake gani,dariyar ji nake kamar yana fesa min wuta. Na kuma miƙa hannu na ce "sai ɗayan" 
"Me fa?" Ya yi kutun-kutun da fuska. 
"Takardar saki, ko ba ka ji jiya da kyau ba?" Na ƙura mai ido ina son ganin ƙarshen rashin mutuncinsa.
"Hadiza Allah Ya sani ko kotun ƙoli za ki kai Ni ba zan taɓa rubuta miki takaddar saki ba, haba, ina sonki kina sona, ga albarkar yara har uku a tsakaninmu, yanzu ba kya ko tausayin Nadiya, ki yi haƙuri kawai ki koma ɗakinki, za ki ga saɓanin abin da kike tunani in sha Allahu, ke kika raini Inya na tabbata sai yadda kika ɗorata za ta tafi a kai, ki tuna ke da kanki kin sha ce min tsakanin Inya da Tasleem ba za ki ɗau Tasleem ki bar Inya ba, tana da haƙuri da sanyin hali, ta fi damuwa da damuwarki, to don me zamu raba gidanmu bayan in kin kwantar da hankalinki za ki ji daɗin zaman sama da kowa", kamar yana watsa min fetur haka nake ji, so nake na kutuntuma masa zagi amma na san halinsa sarai in na yi hakan mahaukaciya zai maisheni ya yi tafiyarsa. Na danne ɓacin raina na ce "Alhaji Muntari!'"
"Na'am!" Ya amsa.
"Ran Nadiya da Bahijja a hannun wa yake?" 
"Allah" 
"In na mutu yanzu ke nan ba za su rayu ba?" 
"Me ya kawo wannan maganar?" 
Na yi murmushi na ce "furta min da bakinka kana son Inya. 
"Ina sonta haka zalika kema ina sonki fiye da baya" ya ce yana ƙura min ido. 
"Allah da ya halicci Nadiya da Bahijja zai kula da lamuransu. Wallahi babu ɓurɓushin so ko ƙaunarka a zuciyata, Allah Ya sani tsana ce danƙare a raina, don Allah don Annabi, don darajar iyayenka ka sakeni" 
"Wallahi tallahi in har na sake ki ba zan kuma farin ciki a gidan duniya ba, don Allah Hadiza ki kwantar da hankalinki ki yi haƙuri, wallahi ba zan iya sakinki ba, ina sonki" 
"Son naka ya ci bura ubansa Muntari, ka sakeni!" Na daka mai gigitacciyar tsawar da ya zube gabana cikin kuka ...
*Ƴan Aljanna masu gudun haƙƙin wani na ta biya, Allah ka hana duk mai nema ya karanta a kyauta alfarmar Nabiyyu rahmati🤲*

"Hadiza wannan wace iriyar rayuwa ce wai, duk gidanmu da muka gina tsawon shekara ashirin cike da ƙauna sai ki rusa mana shi saboda kishi, don girman Allah ki daure zuciyarki duk ɓacin rannan mai wuce wa ne, Hadiza ina sonki wallahi ke ɓangare ce mai muhimmanci a rayuwata, ba zan iya rabuwa da ke ba", Muntari ba ƙaramin raina min hankali yake ba, kalamansa jin su nake kamar ɗigar ruwan dalma a kunnuwana, na sani dama ba zai sakeni cikin sauƙi ba, sai an kai ruwa rana da shi, ba kuma zan iya haƙura na koma gidansa ba,idona ba zai juri ganinsa da Inya ba a inuwar aure,Inya da na ɗauka ƴata ba zan iya zama da ita matsayi ɗaya ba matar Alhaji, koma dai mene na gama zaman aure da Alhaji, takaddata kuwa zan iya ƙarar da komai nawa don ya bani ita. Tsayawa zance da shi ɓata lokaci ne don haka na yi shigewa ta na bar shi, ban wa kowa zancen abin da ya kawo sa ba na yi shiru da bakina, sama da awa biyu ina ta sha'anin gabana sai ga Malam ya shigo yana cewa "ashe Muntari na waje Hadiza kuma kika bar shi shi ɗaya" 
"Na sallame sa ai, ban san zaman da ya zauna yi ba" na ce. Ya gyaɗa kai tare da cewa "Allah Ya kyauta." 
Sama da sati biyu ina ta saƙa da warwara akan yadda zan samu takaddata, don zahirin gaskiya sosai na samu kwanciyar hankali da nutsuwa a nan ɗin, ga ni kusa da rigimammiyar mahaifiyata, ga ƴan uwa dabaibaye da ni. Yarana kullum muna waya kuma Tasleem na kula wa da su sosai,don haka ban da wani tashin hankali, har wata ƴar ƙiba na yi na yi haske. Yau ɗin na tashi da nishadi ne, da yammaci kuwa wata sassanyar iska ake yi, muna zaune kan tabarma da Inna da Abul, yayin da Inno ke gefe kan kujera tana tsintar zogale, hira muke gwanin sha'awa muna ta tuna dramar da aka sha a baya sanda Malam (mahaifina) ke raye,wayata da ke gefena na ji alamar saƙo ya shigo, kamar ba zan duba ba kuma sai na ja wayar na ga sunan Inya raɗau a jiki, na buɗe na shiga karantawa a fili kamar haka _Amincin Allah Ya tabbata a gareki Yayata kuma Ammata, haƙiƙa abubuwa marasa daɗi sun faru tsakaninmu amma har raina wallahi na yafe miki, ban riƙe ki don dukan da kika sa aka min ba, ina farin cikin sanar da ke wannan asabar ɗin mai zuwa za a ɗaura aurena da Alhaji, don maƙiya sun mana ca suna neman raba mu, muka yanke matso da bikin, Allah Ya haɗa kanmu ya bamu ikon yi wa Alhaji biyayya, in sha Allahu ba za a samu matsala daga ɓangarena ba, a gaida Inno_ na haɗiyi wani abu mai ɗaci, na yi murmushi mai ƙuna. Duk yadda na so na daure na cigaba da walwala ta zuciyata ta min nauyi, wai yau Inya ce ta kira ni ta gaya min maganganun cin mutuncin nan ai ya zama dole ma na ƙara ƙaimi wajen karɓar takaddata, kamar daga sama na ji muryoyin mata,  na ɗaga kai na kallesu dangin Muntari ne suna ɗauke da akwatuna mai guda uku, nan aka shiga gaisawar mutunci, kowa ya buɗi baki ya ce "Hadiza an miki ba daidai ba, amma ki yi haƙuri tun da babu haramci komai mai wuce wa ne, in sha Allahu za ki ga hasken abin", Ni dai ban da bakin magana ban da gyaɗa kai don na dai gama zama da Muntari kome ne za su ce ba zama zai yi ba, bayan gaishe-gaishe Inna Yalwa wadda take kamar ƙanwar uwa wajensa ta ce "Hadiza ta so mu je ciki mu yi magana", na miƙe na bi bayanta, muka kuma gaisawa ta kama hannuna ta riƙe ta zaunar da ni kan gado ta ce "Hadiza zan soma da baki haƙuri,ki yi haƙuri,ki yi haƙuri tabbas an miki ba daidai ba, babu wanda za a yi wa haka zuciyarsa ba ta sosu ba,ban da namiji namiji ne ban ga abin da kika rasa da zai so Inya ba, amma da yake matar mutum kabarinsa Allah Ya tsara zai aureta, don Allah don darajar Annabi Muhammadu Sallallahu alaihi Wasallama ki koma ɗakinki gaban yaranki, yaranki mata ne, ki sani in har don auren Muntari da Inya za ki rabu da su kuma ba ki musu adalci ba, ki dubi ƙarancin shekarunsu, idan kin tafi wa za ta riƙe su ta tallafe su tamkar uwarsu, wa za ta kula da tarbiyyarsu, da ciwo na sani, amma daurewa za ki, albarkacin ƴaƴanki, ba don Muntari ba sai dan ki tallafi rayuwarsu, ki koma ki tarbiyyantar da yaranki, wannan zamani ka yi tarbiyyar ma ya aka ƙare bare ka miƙa yara a hannun bare, da bai san ciwonsu ba" zuwa lokacin kuka ƙwace min ya yi, cikin kuka nake cewa "Inna Yalwa wallahi na bar su Nadiya a hannun Allah, ba zan iya komawa gidan Muntari ba, haba! Yarinyar nan fa NI NA RAINE TA tun ranar da aka haifeta ta dawo hannuna, a ce yanzu na koma mu haɗa miji guda da ita, ba zai yiwu ba, su je su ƙarata kawai" 
"Kul! Hadiza kika yi haka ai ke ce a ƙasa,me aka yi ke nan in baki nuna wa Inya ita ta zo duniyar ta tarar da ke ba,ki koma kan yaranki ki riƙe gidanki ƙam, ki ga ƙarshen rashin kunya da butulci irin nata" sai take cire Muntari ta manta shi ma butulcin ya yi min, ban iya cewa komai ba, ta dafa kafaɗata cikin ƙasa da murya ta ce "kin san Allah mijinki ba ƙaramin sonki yake ba, da ya zo min nan har da kukansa in taimakesa ki dawo,na ji labarin mahaifin yarinyar biye-biyen malamai yake yi wallahi, tunda ma kika ga yana so ki koma ba ƙaramin sonki yake ba duk da asirin da ke ɗawainiya da shi,ki koma kan yaranki ki dage da addu'a, ga kaya can na toshiyar baki akwati uku da kit in ji mijinki, Allah Ya baki juriya da haƙuri, ki koma ɗakinki wallahi tun kan yarinyar ta tare, ta tarar da ke daram a cikin gidanki" 
"Inna Yalwa ku maida masa..." Ta toshen baki ta ce "kar na ji komai daga bakinki Hadiza, kar ki bani kunya, ki dai yi haƙurin nan, wallahi in har don a ɓata miki aka yi hakan, Allah zai nuna miki ƙarshen maƙetaci" ta sa kai ta fice, na zabga uban tagumi hawaye na cigaba da gangaro min, ina jin hayaniyarsu suna wa su Inno sallama, ɗaya bayan ɗaya suka riƙa ɗaga labulen suna min sallama, ban haƙurin na koma ɗakina. Bayan fitarsu Inno ta shigo ta zauna ta dubeni ta ce "Hadiza kin ga komai na duniya ɗan haƙuri ne, kin san Allah Ubangiji na sonki da rahama, ki ga yadda dangin mijinki ke ƙaunarki da mutuntaki,mijinki babu laifi yana sonki tunda har kayan faɗar kishiya ya yi miki ba ki ji labarin an ɗaura auren a gari ba, ki taimaki kanki ki koma ɗakinki, kin ga Ni fa ba ƙuruciya nake ƙarawa ba, ina daf da rami tun da har na wuce sittuna, Malam kuma da nauyi a kansa, ke marainiya ce gatanki Allah, gatanki ɗakin mijinki, wallahi babu macen da ba ta fuskantar ƙalubale a rayuwar aurenta, kowa lallaɓawa take tana zaune da daɗi da ba daɗi, da zan buɗe miki cikina ki ga irin zaman auren da na yi da mahaifinki lokacina wallahi sai kin ga lamarinki gidan aljanna ne, to duk mace dole ta haɗu da ƙalubale a gidan aurenta, ke ba yarinya ba ce da in kin kashe aurenki za ki samu wani gidan da ba mace ki zauna ke kaɗai, wallahi inda zaki ɗin sai ki ga gara gidanki sau dubu akan nan ɗin, wani lokacin har gara mugun da ka sani akan wanda ba ka sani ba, Inya ba ta isa ta miki isa a gidanki ba, wani gidan kuwa sai yadda kika tarar ana yi za ki yi, mijinki bai rage ki da komai ba, a faɗin Ƙaraye ana sakaki cikin matan da suka yi dacen aure, don me saboda wata banza Inya za ki bar gidan mijinki, ki bar yaranki, tarbiyya da ta zama yadda ta zama, ka kula ya aka ƙare bare ka yi wasarairai,wallahi tun baki tuna bara ba, ki koma ɗakinki" ta miƙe ta fice, ban iya motsawa ba daga inda nake sama da minti goma, gabaɗaya jikina ya yi sanyi ƙalau, duk maganganunsu sun shige ni amma gani nake ko na koma wulaƙanci kawai zan fuskanta don ga shi ƙiri-ƙiri tun ranar da muka rabu da Alhaji bai kuma nemana ba, kiran duniya na masa kan takaddata ma bai ko ɗaga wayar ba, ina saƙa da warwara har aka yi kiran magariba, ko da na idar ban ɗaga sallayar ba sai da aka yi isha'i. Ina idar da sallah kiran Tasleem ya shigo wayata, na ɗauka cikin tashin hankali take cewa "Amma hau WhatsApp ki ga wani abu." Sai da n shafe jikina da addu'a tukunna na yi shirin kwanciya, na hau gado na kunna data, wani irin dokawa ƙirjina ya shiga yi, na kira sunan Allah na tashi zaune,bakina bai yanke daga salatin da yake ba, sai gani ina kokawa da numfashi na,Inya tik haihuwar uwarta tsaye ga Siyama a bayanta ta maƙalƙaleta itama ba kaya, ɗayan kuwa da wani namiji yana riƙe da nononta, jikina na rawa na danna kiran Tasleem. 
"Amma kin gani?" Ta ce. 
"Gidan ubanwa kika samu wannan hoton?" Ƙirjina bai bar dokawa ba don tsoro. 
"Wallahi Siyama ce ta turo min, wai tunda Inya ita take wulaƙanta wa sai ta tona mata asiri, ashe ƴar iska ce, yanzun nan Abba nake ƙoƙarin tura wa kika katseni" ta ce...

"Tasleem!" Na kira ta da kakkausar murya. 
"Na'am Amma ai kashinta ya bushe, zan ga ƙarshen aure, ba ki ga iskancin da ta ɗora a status ɗinta ba an mata lefe, wallahi Amma ki duba ma ki ga uban lefen da Abba ya yi wannan kazar yarinyar" 
"Kar ki sake ki kuma tura wa kowa hoton nan, ki goge shi daga wayarki" na ce. 
"Amma me ya sa?, Bayan tana ta buri ta raba mana kan gida tun kan ta shigo, Allah Ni sai na..." 
"Ba ki ji me na ce ba! Kar ki sake ki tura wannan hoton ga kowa, kina hauka ne, mene ribarki in kin tozarta wani ne?" 
"Amma duk butulcin da ta yi miki?" 
"Tasleem Ni ta yi wa ko ke ta yi wa?, Allah da ba ya barci bare gyangyaɗi yana sane da ita, shin ba za mu zuba ido mu ga yadda Allah zai yi da ita ba, sai mun yi abin da zai ɓata rayuwar wani,kul! Na haneki da ƙoƙarin tona asirin wani, Allah ba ya son haka, in ta tuba fa?" 
"Shi ke nan Amma, ba zan tura ba, Allah Ya yi mana sakayya, Amma don Allah ki dawo haka nan, Nadiya kullum hana min sukuni take, yau ma da ƙyar ta je makaranta wai sai na kai ta Ƙaraye", sai na rasa abin da zan ce, bana so na dawo ɗin har yanzu amma tabbas zuciyata ta yi wajen yarana. Ban bata amsa ba na yi mata sai da safe na kashe wayar. Sai na nemi baccin da nake son yi na rasa, hoton Inya na ta gilmo min da gardin ƙato rungume da nononta, na kunna wayata wai ko na ga editing ne na yi zooming fuskar, sai dai iya ganina wallahi Inya ce ba wani editing, gabaɗaya yarinyar ta ƙarar min da ruwan kai, wallahi ko Qur'ani ina dafa wa a baya in ka sa wa Inya yatsa a baka ba ta ciza ba, al'amarin da ya ɗaure min kai bai wuce yadda duk ta lulluɓeni ba, duk tarbiyyar da nake ganin nawa Inya har ina fifita halayenta akan na Tasleem lokaci ɗaya ta yi wata irin rikiɗar da ta tsorata Ni har ta susuta ni ba kaɗan ba. Na kunna data don baccin ya gagari idona, ga shi ba na jin kuzari, jikina ya yi laƙwas, saƙonni na gani har guda 20 daga Inya, sai na ji zuciyata ta buga da mugun ƙarfi, na san ko mene ba alkhairi ba ne, tada min hankali kawai zai yi, sai na share na kashe wayar, kamar wadda ake mintsinar zuciyarta sai na ji na kasa sukuni saƙonnin na ta faɗo min a rai, na tashi zaune na jingina na jawo wayata na kunna, wasu video wasu hotuna, na buɗe su tass, akwatuna na ne masu shida seti biyu da irin nawa mai kala uku da Muntari ya bani bambancinsu kala, akwatuna seti uku ke nan ya yi mata na lefe, na saki murmushi mai ciwo ina ta kallon videon da manyan atamfofi ne ko ta ina da manyan lesuka, ka rantse Muntari na da muƙami a siyasa irin lefen da ya yi, idan aka ce ban ji zafi ba ma an ɓata baki ne, wallahi ƙuna da ciwo zuciyata ta shiga yi, na tuna lokacin da ya kawo nawa lefen akwati biyu kacal kuma duk super print sai mai barewa, amma ga shi zai ƙara aure ya cika seti uku dam da kaya masu tsada da kyau, ya aiko min akwati uku duk da ban buɗe ba, na buɗe wani video wanda sarƙar gwal ce mai suna sarƙa, seti ne har da mundulan awarwaraye, a ƙalla kuɗinsu yana miliyan ɗaya da rabi, na haɗiyi wani abu mai ɗaci, take na ji zuciyata ta kuma ƙeƙashewa a kar na koma gidan Muntari don ni na san zaman wulaƙanci da boranci zan yi, wannan shi ake kira da tsuntsun da ya ja ruwa kwata-kwata nutsuwa ta gagareni,na fa san dama ba alheri zan gani ba amma na buɗe na ja wa kaina, saƙo na ƙarshe Inya ta ce "a saka mana albarka.", Ko da na gama sai na miƙe na jawo akwatinan na buɗe, ko kafin na gama cizan leɓe kawai nake, ina murmushin baƙin ciki, babbar atamfa ita ce Chiganvy, sai shadda kampala guda uku, ban samu albarkacin lesi ba, sai jaka da takalmi ƙafa uku, sai mayuka da tarkacen kayan kwalliya, sai na ji kamar na zazzaga wa kayan fetur na cinna ashana, na kuma buɗe lefen Inya na gani, Ni na ja wa kaina bacci ya kasa ko saceni,yadda na ga rana haka na ga dare, sai da na yi asuba sannan na samu bacci ɓarawo da sace Ni, ina cikin bacci na ji Inno na kirana, na yi hamdala na yi miƙa haɗe da addu'a na tashi. 
"Wannan bacci ko na lafiya ne Hadiza?" 
"Lafiya lau, ina kwana?" 
"Alhamdulillahi! Malam ya jima yana ta jiranki kina ta bacci, ga shi zai fita shi ne na tasheki, tashi ki je yana tsakar gida" ta ce tana ficewa. Sai na ji ƙirjina ya yi wata jriyar bugawa, sai nake jin kiran Malam ba zai zamo alkhairi a gare Ni ba, na saka hijabi na nufi tsakar gida, muka gaisa cikin mutunci ya ce "halan Hadiza jikin ba daɗi ne wannan bacci" 
"Alhamdulillahi! Ya iyalin" 
"Suna gaida ku, dama kasuwa zan wuce sai na ce bari dai na biyo mu tattauna kada lokaci ya ƙure baki yi shirye-shirye ba" 
"Shirin me fa Malam?" Na tambaya ina kallonsa, ya muskuta kan kujera ƴar tsugunno ya ce "watau Hadiza komai kika ga Allah Ya yi akwai hikimarsa ta aikata hakan, kin ga aure babban arziƙi ne ga ƴa mace komai girmanta aure na suturta ta, zawarci ba ya da daɗi Hadiza musamman ke da shekaru sun ja miki, da ni da ke da Inno ba shekaru muke ragewa ba a kullum kusantar kushewa muke, Hadiza idan yau na faɗi na mutu, babu ran Inno duk duniya ba ki da wani gata da ya wuce Muntari, da daɗi da ba daɗi ke ɗin dolensa ce ko ba ya so, ke ce uwar yaransa, kin ga tsokar da ke nan!" Ya yi nuni da ƙirjinsa ya ce "guba ce, zuciya ba, guba ce Hadiza na nanata miki na kuma faɗa miki, wallahi ita ke kai mutum ya aikata da na sani, Allah Ya rufa miki asiri kina zaune gidanki cikin sutura, ina guje miki ta kai ki ga abin da za ki yi dana sani. Idan kin kashe aurenki kin shiga gidan wani kin san me za ki taras?, Saboda fushi kin jefa rayuwar ƴaƴanki mata a halaka, ki zo daga baya kina cizon yatsa, tun dare bai miki ba ki tattara ki koma ɗakinki, jibin nan ki haɗa kayanki Hadiza mota za ta zo ta maida ki gidan mijinki, da shi Muntarin gobe ya so, na ce ya bari zuwa jibi ki kimtsa, ki je ki tallafi rayuwar yaranki mata, ki gyara inda aka fi ki a gidan aurenki, ki tsare mutuncin ƴaƴanki da mijinki, kar na sake na ji an ce, bare kin yi, ki yi haƙuri kowacce rayuwar aure da na ta ƙalubale da jarabawowi, ki daure ki cinye watarana sai dai ya zamo tarihi", "Malam..." Ya ɗaga min hannu tare da cewa "dakata Hadiza, ban buƙaci jin komai daga bakinki ba, ba shawara nake baki ba umarni ne, ki koma ɗakinki don ba a yi miki komai ba, babu haramcin auren da mijinki zai yi a addini, don haka bana son dogon musu jibi za ki koma ɗakinki, kin ga duniyar nan ki kama sirrinki, babu abin da wata halitta ta isa ta yi miki in har ba Allah ne ya yi miki shi ba, don haka ki kama bakinki in har kin san ba za ki samu magani a gun mutum ba to kar ki yarda ki fallasa sirrinki gare shi, duk abin da ya dameki ki kai kukanki ga Allah, zai miki maganin ko mene, kar ki soma, Hadiza kar ki soma, kar ki kuskura ki soma ki biye wa ruɗin duniya a ce za a kai ki gun wani ya miki maganin matsalar ki. Wallahi duk abin da Allah bai yi miki ba, babu mahalukin da ya isa ya yi miki shi,ki ji tsoron Allah, ina tunasar da ke ki ji tsoron Allah ki zauna da yarinyar nan da zuciya ɗaya tunda zama da muke fatan na dindindin ya haɗaku, in har kika cutar da ita Allah na ganinki, ina sake miki tuni da ki ji tsoron Allah babu haramci a aurensu", kuka mai ƙarfi ya ƙwace mini, Allah Ya isa tsakanina da Inya ba zan taɓa yafe mata ba wallahi, wai Ni ce yau aka zaunar ana mini nasiha irin ta yara, Allah sai ya saka min wallahi don ta jefa Ni cikin mawuyacin halin da ban taɓa shigarsa ba tun zuwana duniya, na jima ina kuka Malam bai ce min komai ba na yi mai isata na yi shiru don kaina sai shassheka. 
"Hadiza!" Ya kirani. 
"Na'am" na amsa cikin sanyi. 
"Hadiza shiga aljanna sai an daure, sai an ci jarabawa, ki ɗauka auren Inya ƴarki da mijinki na cikin jarabawoyinki na gidan duniya, ki yi haƙuri, duk abin da ya miki tsanani, ya baki tsoro ki kai kukanki ga Allah, wallahi ya isar miki, idan abu na baki tsoro ko fargaba Hadiza kafin ki ce komai yayin da kika haɗu da shi ki ce HASBUNALLAHU WA NI'IMAL WAKIL da SUBHANAL MALIKIL QUDUSSI,RABBIL MALA'IKATI WAR RUHI,JULLILATUL SAMAWATI WAL ARDHI BIL'IZZATI WAL JABARUTI. IDAN WANI AL'AMARI NE YAKE BAKI WUYA CE NE QADDARALLAHU WA MA SHA'A FA'ALA. IDAN MAƘIYINKI YA NUFO KI KI CW IYYAKA NA'ABUDU WA IYYAKA NASTA'IN KO MENE NE YA NUFE KI DA SHI ZAI KOMA KAN SA. Kin ga Hadiza idan kika riƙi wannan, kika riƙi Allah, kika tsare azkar,kika riƙe addu'a da karatun Qur'ani wallahi kin gama, duniya babu mai ganin bayanki, da zatin Ubangiji sai dai ki ga ƙarshen maƙiyinki, idan ɓacin rai ya taso miki, ɗauro alwala, ki kalli gabas ki ja salatin Annabi na Ibrahimiyya ki kwararo wa Ubangiji damuwarki wallahi sai kin ji zagwanyewar ɓacin ran nan, Allah Ubangiji ya raya miki zuri'arki ya albarkacesu, ya raba ki da maƙiya, ya sanya albarka a rayuwarki da ta iyalinki, tashi ki je ki fara shirin komawa ɗakinki", na gyaɗa kai tare da cewa "in sha Allahu Malam, za ka sameni bai bin umarninka da shawarwarinka, na gode sosai, Allah Ya ƙara lafiya da tsawoncin rai, na gode sosai" ko da na tashi babu kuzari a tare da Ni, haka na shiga ɗaki na jaɓe, baccin da ban cigaba ke nan. Tun daga nan Inno ta shiga shirin tafiyata Inna na taya ta, wani abin nasu ma dariya ya ɗin ga bani don sosai suke aikin haɗa min kayan ƙarin ni'ima ba su san wanda nake amfani da su ba haɗaɗɗu ne wasu ma daga Indonesiya, amma Alhaji ya tsallake ni ya daka Inya a gadon aurena, ina dai sha da ci don ko ba komai da nagartattun kayanmu ake samar da su, ko ba don ni'ima ba sa ƙara ma wani abun, na dai ƙudurta a raina shimfiɗa har gaban abada ba zan kuma haɗata da Muntari ba, tsohon injina zan adana shi ba zai kuma tashi ba har ƙarshen rayuwata. 
Ana gobe zan koma mulkeni Inna ta yi da lalle wanda ya sha haɗi, ta haɗa kurkur ɗinta da ƙwai da madara ta dilkeni, sosai farar fata ta ta ɗauka sai sheƙi take yi, Ni dai dariya kawai nake wa tsofaffin yadda duk suka gigice suna ta gyarani, ba su son babu abin da bana yi ba, gyaran jiki ƙarshen watan duniyan nan sai na je da gyaran ƙafa, da rana Inna ta kira mai lalle da kitso, aka yarfa min ƙananun kitso har suka zubo a dokin wuyana, har wasu ƙananun duwatsu Inna ta siyo aka kitse min kan da shi sosai kuwa ya yi kyau wallahi har ba a magana, aka yarfa min lallen saletif ya yi raɗau a hannayena da ƙafafuna, ko da na kalli madubi sai na ganni kamar wata matashiya wadda ba ma za ka ce ta yi talatin ba, a daren ranar raba dare muka yi da Inno muna hira tana bani shawarwari, sai da ɗaya da rabi ta doka muka kwanta, washegari ko kafin na tashi Inna ta jiƙa lalle ta zuba iyayen madarar turare, da na yi wanka ta sakani tsugunno kan wasu itatuwa da ta haɗa da kanumfari. Sai da iccen ya ratsa jikina na tashi, bana so na ce musu su bar wahalar da kansu don ba zan kuma haɗa shimfiɗa da Muntari ba, amma na san suka ji ƙarshenta Malam ya yi min kaca-kaca da wa'azi wanda ba na ma son ji bare ya sanyaya zuciyata na fasa. Ƙarfe sha biyu direban gida ya zo ɗaukata a sabuwar mota, Inna ta tisani na ƙara wanka na sake da na jiƙaƙƙen lallen nan da ya sha turaruka, ko da fito kai ka ce an yi ɓari ne na kantin turare a jikina, na saka atamfa mai laushi, fara tas sabuwa mai adon ja da kore, ɗinkin riga da zani, na feshe jikina da turarena bakarat rouge,sai ga ƙwalla a idona kamar ƙaramar yarinya, haka na shiga mota iyayena da ƴan uwa, maƙota na ƙwarai na ta kwararo min addu'a. 
Ko da muka isa na sanya ƙafata guda waje ta taka ƙasar gidan Muntari sai na ji wani irin baƙin ciki ya cika Ni, iskar gidan kuwa da na shaƙa sai na ji numfashina na ƙoƙarin sarƙewa kamar wata me asthma ban sani ba ko hakan ya haɗa saboda zazzafar tsanar Muntari da nake ji, na shiga ciki riƙe da jakata ina jin wani abu na yawo a ƙirjina, gabaɗaya yarana suka yo kaina suna faɗin "oyoyoo Amma", na rungumesu ina jin ƙaunarsu na kuma ratsa ni cike da farin ciki, Nadiya ta fashe da kuka tana cewa "Ni dai ba zan yadda ki kuma tafiya ki bar ni ba, ina Anty Inya, au Abba ya ce sai ranar asabar za ta dawo" na rungumeta na share mata hawaye ina cewa "to suda" 
"Yaushe ne ranar asabar ɗin Amma, ina son na ga Anty Inya" Tasleem ta bige mata baki tare da galla mata harara ta ce "me na ce miki", Nadiya sarkin rigima ta zumɓura baki ta shige jikina, nan parlor na shiga gaisawa da yarana, Tasleem ta kawo min dankalin turawa da ta soya da miyar ƙoda, sai da na yi nak na shige ɗaki lokacin an yi kiran magariba, ban fito ba sai da aka yi isha'i bayan na yi wanka na saka sassauƙar doguwar riga. A parlor muka zauna bayan yara sun kammala home work ɗin su,muna kallon wani film nan home alone muna ta dariya, Nadiya dai na maƙale da ni, da na motsa ta kuma ƙwaƙumeni, sai nake jin zuciyata sayau da na ganni cikin yarana, sai a lokacin na ji ina ma ban ɗauki yarinyar da za ta zame min annoba ba ta rusa wannan gida mai cike da farin ciki, ina wannan tunanin Alhaji ya shigo, yana gani na ya shiga wage baki, kamar ya ture Nadiya ya zauna kusa da ni, ya miƙa wa su Tasleem leda suka baje gasasshiyar anta da ta ji haɗi, ina matuƙar son anta na san shi ya sa ya siyo, ana kallo ina jin idon Alhaji a kaina, ni ko bayan gaisuwa ban kuma ce masa ci kanka ba, sai wajen tara da rabi na sa aka kashe kallon, da ƙyar Tasleem ta ja Nadiya zuwa ɗakinsu wai firr da ni za ta kwana, bayan na shiga ɗaki sai na dauro alwala na yi sallah raka'a biyu na roƙi Allah Ya haɗa ni da alkhairan da ke gidan duk abin da zai zame mini sheri ya nisanta ni da shi, ina naɗe dadduma Alhaji ya shigo bakinsa ɗauke da sallama. 
"Wa'alaikha salam" na amsa ciki-ciki ba tare da na dube shi ba. 
"Hadiza sannu da dawowa" ƙamshin turarensa ya gauraye ɗakin,sai na dube sa don na ga da wacce ya zo, wanka ya sha ta dakakkiyar shadda fara ƙal ya murza hula da agogo, irin wankan da nake bala'in so a baya, amma yanzu ko kusa da burgeni bai yi ba. Ya ajiye leda cikin fara'a ya ce "ga abin da kika fi so"
"Na gode kana iya tafiya" ban ko dube sa ba. 
"Haba! Yau ai sabon ango nake Hadiza, more daren zamu yi, wallahi tun shekaran jiya nake mafarkinki" 
Na saki siririyar dariya mai sauti na kallesa da dariyata na ce "ko dai ka za ta Inya ce Alhaji, Hadiza ce fa wannan tsohon injin"...

Ya dafe kai tare da cewa "Hadiza wai me ya sa kika son tuna abin da ya wuce don Allah, zancen nan fa bisa kuskure na yi shi kuma ya wuce,amma sai kike tuno baya da ba ta da amfani" 
"Wace baya?, Kai da za ka yi sabon injin ai tsohon ya haramta a gareka, jira sabon ya iso nan da kwana uku" ban kuma kallonsa ba na nemi waje na kwanta ina jin tsayuwarsa sama da minti goma kafin ya fice bayan ya ja tsaki ya bugo min ƙofa, na taɓe baki tare da cewa "ohoo dai", bacci mai daɗi ya fara kwasata. Kamar a mafarki na ji ana laluba ta na tashi bakina ɗauke da addu'a na ture hannun da yake shafata. Na kunna fitilar wayata na ga Alhaji ya yi min ƙuri jikinsa har rawa yake idanu sun sauya kala, muguwar jarabar ta ci yo sa take tunanin watsewa suka gama yi a waya da Inya hankalinsa ya tashi, ya zo ya rage zafi da ni tun da ba ta kusa, da sauri na ture sa na haɗe girar sama da ta ƙasa na ce "wai meye haka ne Muntari?"
"Don Allah Hadiza wallahi a matse nake" ya ce cikin wata iriyar murya gwanin ban tausayi, da ada ne lokacin da zan saka shi a ƙirjina na sarrafa shi da baiwata ban ma sani ba, ko kusa Allah Ya sani bana barin sa cikin damuwa bare ɓacin rai,ta kan sex yadda ka san shugabar da ke koya kama sutra haka nake, don ma bai jure dogon romance, amma yanzu sai na ji wani haushinsa ne ma ya turnuƙe ni na ce "kar ka kuma zuwa wajena ka kawo min irin wannan buƙata, ba don na dawo gidanka ba ne za ka ɗau ciwon da kuka cusa min a zuciyata ya warke, ko kuma dattin da nake ganin ku da shi ya wanke, wallahi na tsaneka Muntari, ka nisance ni"
"Hadiza kina cikin hankalinki kuwa,  ke fa matata ce, ni za ki ke jifa da irin wannan kalaman?" Ya ce cikin fusata. 
"Muntari ka san Ni matarka ce ka tsallakeni a lokacin da nake taltalinka ka watse da yarinyar da na riƙa, ka dakata a gidan aurena, ka murje ta bisa gadon aurena don ba ka da kunya, ko ka yi tunanin don na dawo gidanka na manta ne Muntari?" 
"Ya isa! Na fita haƙƙinki, Allah Ya sani na yi bakin ƙoƙarina sai yanzu nake ganin mugayen halayenki Hadiza, yarinyar nan sau da ƙafa biyayya take miki, ta kira ki ta miki saƙo don ta baki matsayinki, na lallaɓaki na rarrasheki na yi ta bibiyarki duk a banza, muna son junanmu don ke sai mu haƙura da abin da yake halastacce har a addini, na gaji,in sha Allahu Ni Muntari na shafa miki lafiya Hadiza, ki yi wadda kika so" ya fice ya bar ni. Hawayen baƙin ciki suka gangaro min sai a yanzu na tabbatar da lallai namiji ɗan bushiya ne, wai suna son junansu, wai ni Inya ta ba wa girma, yarinyar da ta din ga surfa min rashin arziƙi kamar wadda ba su taɓa zaman mutunci ba, na yi ƙwafa, baccin da ban iya yi ba ke nan sai talatainin dare ya kwasheni. Washegari ta kama alhamis da safe wajen ƙarfe goma sai ga Tasleem nan ta shigo ɗakina, ta ajiye min kuɗi dubu ashirin da ƴar takadda tana cewa "ga shi Abba ya ce na baki kafin ya fita" 
Na buɗe takardar na karanta kamar haka _Assalamu Alaikum, Hadiza ga kuɗi nan a yi abincin rana mai kyau don ƴan jere za su zo misalin sha biyu, zan aiko da kaji in na fita da lemo_
"Kutumar uba! Amma ke za ki wa su Inya ɗin abincin ƴan jere", murmushin na yi kawai mai mugun ciwo, Allah kaɗai ya san irin tafasar da zuciyata ke yi, bana son duk abin da zai jawo ƙananan maganganu ko raini daga yarinyar da danginta, uwa uba bana son duk wani abu da zai tsawaita maganata da Muntari don haka na dubi Tasleem na ce "je ki gidan Maman Amira ki ce Talatu ta zo don Allah" Maman Amira maƙociyata ce kuma muna mugun mutunci da ita, haka Talatu mai aikinta, mace mai barkwanci da dattako. 
"Tabbb! Amma to me za a yi in an kirata?" Na san Tasleem ba ƙaramin zafi ta ɗauka ba, hakan ya sa na daure nake ƙoƙarin tausar zuciyata don na san ɓacin raina kuma harzuƙata zai yi, ba kuma na san ta yi abin da za a tafar min da yarinya a baki. Don haka na yi murmushin ƙarfin hali na ce "to meye a ciki Tasleem?, In ka ba da abinci ma lada za ka samu ai" 
"Tabb! Gaskiya Amma kar ki yi, lallai ma" 
Na yi ƴar dariya na ce "ai ba ni zan yi ba, ke da Talatu za ku yi,maza je ki kira min ita" 
"Ai kuwa wallahi gishiri zan zambaɗa musu in kin matsa da ni za a yi aikin nan" ta tashi tana ƙwafa. Fitar Tasleem wasu hawaye masu ƙuna tun daga zuciya suka sauka kundukukina. Babu jimawa na ji sallamar Talatu, na fita parlor muka gaisa cikin mutunci kana na ce "Talatu kina wani abun ne?" 
"A'a na ƙare aikina" ta ce. 
"Yawwa abinci nake so ku yi da Tasleem don Allah, dafa dukar shinkafa mai kyau, baƙi ne zamu yi ƴan jere kin san baban Tasleem zai ƙara aure ranar asabar ɗin nan, to ba na jin daɗin jikin nawa aikin kuma ya wa Tasleem yawa" 
"Allah Sarki! Ubangiji Allah Ya haɗa kawunanku, ba komai je ki zamanki, zan musu abinci mai kyau in sha Allahu, Allah Ya ƙara sauƙi" 
"Ameen!" Na ce a gajarce tare da kiran Tasleem na ba ta dubu ashirin ɗin nan ce "a yo cefane, a sawo jan nama da duk abin buƙata"
Sai da ta fita ne ma nake tunanin to ina Alhaji zai saka Inya, gida guda zai haɗa mu ke nan duk gidajensa, ko kuwa abincin za a kai can inda za a yi jeren, ina wannan tunani na ji wayata na ringing, na duba na ga Alhaji na ƙi ɗauka, sai da ya yi kira uku na cira. 
"Wai ina kika ajiye waya ina ta kira" ya ce a zafafe. Ban amsa masa ba na yi shiru 
"Kina ji na?" Ya ce. 
"Ina ji" 
"Yawwa don Allah ki duba drawer ta ta hannun dama, za ki ga mukullan part ɗin nan na gefen nawa, in sun zo a ba su" ya ce. 
"Gida ɗaya za ka haɗa mu?" Na tambaya cike da mamakin part ɗin da nake ta ƙumin komawa yana hana wa wai kar na yi nesa da yara ya ɗaukar wa Inya,part ɗin da dole sai an bi ta nawa sashen za a isa garesa,wato ta ga dukkan sirrina, duk filin gidan nan, har da wani part sak irin nawa daga can waje bai ɗaukar mata ba sai a cikin nawa. 
"Kin ga zamu yi magana in na dawo" ya katse kiran. Tun da na zabga tagumi na lula duniyar tunani ban ɗago ba sai da na ji ana buga kafaɗata. 
"Amma kuka kike yi?" Tasleem ta fara matsar ƙwalla. Na yi hanzarin gogewa don wallahi ni kaina ban san kukan nake ba, na yi murmushi na ce "ke ba kuka ba ne, wani ƙwaro ne ya faɗan ido amma na ma cire ai" 
"Hmm! Amma ni fa ba Nadiya ba ce ba, an siyo komai dubu bakwai aka kashe" 
"Me ya sa ba a saka wadataccen nama ba?" 
"Na dubu huɗu fa, ga kaji Abba ya aiko, halan kuraye ne su" 
"Allah shiryeki" 
"Amma na san sun kusa zuwa ga kaya can na ɗauko miki, don Allah ki yi kwalliyar da dole su raina kazar da za su kawo " 
"Wace kaza kuma Tasleem?" Na ce don ban fahimta ba. 
Ta yi dariya ta ce "ke dai Amma ki shirya", na yi ɗan murmushi na gyaɗa kai. Tana fita na kuma share hawaye ina ta jimamin wai yau Inya ce za a kawo kayan aurenta gidana, ina wannan tunanin aka turo ƙofar ɗakina da sallama, ta yi tsaye tana kallona nima ina kallonta tsawon minti ɗaya, sannan ta taɓe baki ta ce "hmm uhmm! Hajiya Hadiza to zaman me kike yi haka kin rafka uban tagumi cikin hijabi kamar me takaba" 
Na harareta na ce "ki ji ki da wani zance, kowa ya tsinci kansa cikin halin da nake ai dole ki gansa a haka" 
"Lalalala! Wallahi ban da ni, shiru na yi miki na ga za ki faɗa min da kanki ko kuwa, amma sai na ji tsit shi ya sa na ce bari na zo na ji laifin da na miki da kika watsar da ni haka, ashe rabon zan yi mugun gani" 
Na yatsina fuska na ce "hmmm! Ni ina na ga nutsuwar sanar miki ne dama?" 
"Wai ta ya aka yi kika bari wannan abu ma ya faru har za a yi aure?" 
"Namiji Kubra!" Na ce cikin ɗacin rai. 
"Ƙwarai! Ƙanin ajali, ita Inya dole aka yi mata?" 
"Dole fa?, Inya na ta shuka min rashin arziƙi kar ki so ki ji" 
"Lallai! Allah Ka yi mana katangar ƙarfe da mugun iri, ke wai ɗinkin da kika kawon ita Alhaji ya farketa cikin gidanki?" 
"Idona ya gane mini Kubra, a gadon aurena mijina ya surfa ta" 
"Tabb! Kika kawon ita na ɗinketa, ɗinkin ciki da waje, kika ɓoye min a gaisheki!" Hawaye suka zubo min na ce "Kubra na yi zaton na farkon tsautsayi ne, haka suka lulluɓeni, na yi ta ɗirka mata gasashen nama da dahuwar ta matse, na gyarata tsaf Kubra ta haɗe ram, na kuma kamata ta yi sashen mijina suka cigaba da watsewa" 
"Kin yi sakaci Hadiza, wallahi kin yi sakaci", ban iya cewa komai ba na dai gyaɗa kai na ce "na yi nadamar riƙe ta wallahi, na yi nadama, ba ki ji yadda nake fama da haki ba, abu kaɗan ya taso min kamar zai halaka ni" 
"Sannu, zan rubuta miki magunguna zai yi sauƙi in sha Allahu, yau za a zo jere ko?" 
"Har ni aka ba wa kuɗin tarbar baƙi na yi musu girki" na ce cikin ƙunar rai. 
"Namiji!" Ta jinjina abin, ta kuma duba na ta ce "an yi girkin, ko na je na ɗora?" 
"Na saka a yi" na ce. 
"Ba laifi, na san yanzu sun kusa isowa tashi ki watsa ruwa ki yi shiri Hadiza har da damuwar nan ki wanketa wajen wanka, kar ki bari wasu hawayen su ɗiga, su jira har a yi auren" 
"Shirin me zan yi Kubra?, Auren mijina ne fa da butulun ƴata" 
Ta yi murmushi ta ce "ban manta ba Hadiza, duk rawar ƙafar wuyarta a ɗaura, ba su wata uku ki yi kallon sarautar Allah, kul! Kika bari kishi ya sa gidanki ya salwanta a hannunki"
Na cije leɓe na ce "gida?, Ni fa zaman ƴaƴana nake" 
Ta yi dariya ta ce "ko Ni ce a matsayinki, nima shi zan yi, amma a ganka cikin zati da ƙawa ma kwarjini yake ƙara maka, ba don namiji kawai ake ado ba, ke me faɗa wa wani ce" 
"Haka ne!" Kawai na iya cewa na shige banɗaki. Yadda nake wanka ruwan na kwaranyewa haka na ji kashi talatin cikin damuwata ta kwaranye, sosai na ji daɗin zuwan Hadiza, da na fito na shirya cikin wani ɗanyen leshi baƙi mai adon fari da maroon sosai ya fito da farar fata ta mai walwali kamar wadda ke wanka da ɗanyar madara, na saka siririyar sarƙata ta gwal da ƴan kunnenta, na saka siraran awarwaraye farare masu adon baƙin dutse, sosai na yi kyau duk da ban shafa komai ba a fuska sai kwalli da mai, na murza ture ka ga tsiya, na shafa turare masu ƙamshin gaske irin wanda nake amfani da su a kodayaushe, na murza ture ka ga tsiya abuna. 
"Madalla, kin ganki kuwa, na rantse namiji ma dai makaho ne" Kubra ta ce. Na yi murmushi a raina ina cewa sai kin ga yadda yake cewa Inya ma na zama tsohon injin.
Ba a yi ko minti biyar ba hayaniya ta karaɗe gidan, na leƙa ta window na hangi cincirindon ƙauyawan wanda kaf ɗin su dangin uban Inya ne,babu ko guda daga ɓangaren mahaifiyarta, mahaukatan faɗa ma suke a tsakaninsu, wasu sun sha ɗamara ga su fa sun zo dambe da Ni, na saki murmushin takaici na ce "ji su fa Kubra wai sun zo jeren yarinya" 
Ta yi dariya ta ce "Allah kyauta, mu je parlor" 
"Ameen" yadda suka shigo kamar an korosu da bala'i, sai hura hanci suke, ni abin ma dariya ya so ba ni wai a lallai sun kawo kayan auren ƴar su, gida na ne! Ban bari wata shegiyar mata ta min isa ba, Ni na buɗe musu part ɗin na koma da mukulli na ba su ruwa kafin abinci ya kammala, ban ɗaure musu ba sai dai na ja girmana, sai kuwa ga shi da yawansu sun fara borin kunya , wasu na kiran haka Allah Ya yi, Ni dai murmushi ne kawai nawa da cewa "Allah Ya tabbatar mana da abin da yafi alkhari", kaya na ji da faɗi aka lafta mata, na san Alhaji ne don ƙonƙiron ubanta na san in ya mata katifa ya yi namijin ƙoƙari. Sun ci abinci har suka yi guzurin shi. Bayan tafiyarsu muka kuma tattaunawa da Kubra inda shawarwari ne masu kyau ta bani, sai da ta yi magariba ta wuce gida. Bayan tafiyarta na yi wanka na yi sallar isha'i na kwanta, sai dai baccin ya gagari idona juyi ɗaya sai Inya ta faɗo min, ashe ba ni zan kai kayan Inya ba, ba ni zan kaita ɗakin miji ba abin da na ci buri, kawo min ita za a yi, aka turo ƙofar tuni baƙin ciki ya turnuƙe ni, wata tsanar Muntari ta taso min, ya kunna fitila yana washe baki ya zauna gefen gadon yana cewa "sannu Hadiza, sannu da hidima, kin yi ƙoƙari wallahi sosai" 
Cikin ɓacin rai na miƙe zaune na ce "kai Muntari mugun azzalumi ne, ba ka da imani, kuma babu adalci a zuciyarka, bayan butulci ashe kai har rashin adalci ka haɗa, ka yi wa Inya lefe akwati goma sha biyar masu tsada har da sarƙar zinare mai maƙudan kuɗi, ka bani wasu tsinannun atamfofi da kaya wanda a da ban sa irinsu ba ma sai su za ka bani toshiyar baki, don zalunci irin naka ka lafta mata kayan ɗaki masu uban tsada cokali baka iya canza min ba, Allah Ya isa tsakanina da kai Muntari, Allah da ya yi mu ni da kai,da Inya zai bi min haƙƙina akan ku" 
Cikin wani irin fushi ya taso yana cewa "Hadiza ni kike ja wa Allah Ya isa?, Kin ga an yi auren ban canza miki wani abun ba" 
"Allah Ya isa Muntari, Allah Ya tsine wa abin da za ka canza min, fitar min a ɗaki kafin na kwaɗa maka wannan fitilar wallahi" na wawuro bedside lamp, duk yadda na so na daure zuciyata na bi komai cikin kissa, wallahi na kasa, zuciyata wani irin ƙuna take, wani kuka na fashe da shi...
*Duk wadda ta kuma min sharing, Allah ka yi min sakayya a kanta*

1️⃣8️⃣
Na fashe da shi tare da kifa kaina a kan gado, kamar ƙaramar yarinya na yi ta rerawa,wani irin suya zuciyata ke mini, wallahi ji nake kamar na kashe kaina don baƙin ciki, Muntari bai fita ba, hakan ya sa na ɗaga kai a fusace don na kuma ƙunduma masa ashar, amma sai na gan shi kan bench na gadona, ya rafka uban tagumi yana kallona idanunsa sun bala'in kaɗawa kamar a dungure shi ya fashe da kuka, na kauda idona na ce "don Allah ka fita tun kafin zuciyata ta tarwatse" maimakon fitar sai ya taso ya dawo kusa da ni ya kama hannayena ya ce "Hadiza wallahi bana son ganinki cikin ɓacin rai, don Allah ki gaya mini abin da zan yi wanda zai dawo da walwalarki bayan fasa auren nan, Hadiza iya sanina ina bakin ƙoƙarina, idan akwai inda nake kuskure tunasar da ni za ki, ba tsanata ki nesanta da Ni ba" 
Sai na ji kalamansa ma kamar watsa min fetur suke, cikin tsawa na ce "ka fita ka ban waje", ya tashi ba tare da ya ce min komai ba ya sa kai. Daren ranar ma sai dai na raya shi da salloli don bacci haram a idona, a washegarin ban yi tunanin zan shiga tashin hankali ba sam wallahi, na so na daure zuciyata na yi harkokina kamar ba komai amma sai na kasa, musamman da na ga Alhaji ya fito cikin dakakkiyar shadda blue color kai da ka gansa ka ga ango, sai na ji duk na rasa sukuni, ya sameni a parlor yana sosa kai a lokacin na yi zuru ina kallon tv a zahiri,amma ƙwaƙwalwa da tunanina a cunkushe suke ga wani mummunan ciwon ƙirji da ya taso min kamar ya halakani, ya yi gyaran murya bakinsa washe ya ce "uwargida ran gida, zan ɗan fita, zuwa goma masu furnitures za su zo, a kyakkyauta wajen don Allah a cire gadon ɗakinki, za a saka wani" in kin tanka nima na tanka, haka ya ƙaraci zancensa ya yi waje, ɗaki na shiga ban kyakkyauta komai ba,ina amsa wayar ƴan uwa da ke bani haƙuri da shawarwari a ganinsu na gaza ne Alhaji zai ƙara aure, abin da ba su sani ba namiji ko shayar da shi nono kake tsananin ƙauna ba zai hana masa karta maka rashin mutuncinsa ba in ya so, barin ma nawa mai ƙuna ne ƴar da na riƙa, a baya ina ganin matan da ake musu kishiya wallahi a matsayin sun gaza tsare komai ne, sai da ya faɗo kaina nake fahimta a jininsu yake wannan rashin arziƙin, babu abin da baƙanta min rai in na tuna irin wannan tsohon injin da ya ce min, ni kaina wallahi bayan gyara na san ina cikin mata wanda Allah Ya yi wa ni'ima ta musamman, duk haife haifena wallahi da na haihu ram nake komawa, sai dai abin da ba a rasa, ka haihu ba a ce ba ka sauya ba kwata-kwata. Kamar yadda ya faɗa ɗin wajen goma da rabi aka fara shigowa da kayayyaki, Tasleem ita ta yi jagora aka jera komai don ni ko kusa ban shiga sabgarsu ba, sai wajen biyu suka gama kimtsa komai, idan na ce kayan ba su yi kyau ba na yi ƙarya, kusan komai na parlor an canza har da fridge kuwa,tsadaddun kujeru irin na Inya bambancin kala kawai, har wallpaper sai da aka sauya. Tasleem sai santin kaya take tana kiran yafi na Inya kyau ma, ni dai ban ce komai ba don bai burgeni ba, ba don Allah Ya sauya min ba, na san da ban yi magana ba sai dai na gani a wajen Inya, misalin biyar ya dawo cikin sauri ya shige ɗakinsa, bai fito ba sai da ya yi wanka ya shirya cikin sabuwar shadda maroon, kallo ɗaya na yi masa na kauda kaina na maida kan tv, ya samu waje ya zauna ya dubi Tasleem ya ce "bamu waje" 
Ya maida dubansa kaina ya ce "Hadiza" 
"Ina ji" na ce ban dubesa ba.
"Yanzu zan ɗan fita akwai ƙaramar walima da aka haɗa min, wataƙila zan kai har sha ɗaya a waje, gobe kuma da sassafe zan nufi Ƙaraye don haka ba na jin zan samu tattaunawa da ke, abin da nake so da ke don Allah Hadiza ki daure zuciyarki har a gama auren nan lafiya, duk abin da kika ga na yi kuskure na ba ki damar ki gyara min,Ni kuma in sha Allahu zan yi amfani da gyaranki, ki sa a ranki tamkar ƴarki ce za ta dawo gareki ba wai kishiya ba, don Allah Hadiza in ƴan kawo amarya sun zo bana son tashin hankali, ki ja wa Tasleem kunne ta kama kanta, maganar kayan lefe kuma Hadiza ni ban san abin da kike so ba tunda wanda na yi bai burgeki ba, zan sa miki 300k sai ki ƙara siyayya, ni zan wuce" ya miƙe. 
"Muntari!" Na kira shi, ya juyo ya kalleni, na ɗan yi murmushin tsananin baƙin ciki na ce "Ka bar kuɗinka, Aure kuma a je a yi, roƙona wajen Allah kawai ya yi muku abin da kuka min"
"Allah Ya kyauta" kawai ya iya cewa ya fice. Bayan fitarsa hawaye suka yi ta kwararo min wanda na kasa tsayar da su, ban iya cin abincin dare ba na shige ɗaki, wayata na kunna sai na shiga status nan na yi ta cin karo da hotunan Alhaji da Inya tamkar romeo da juliet, wanda ya fi tsaya min wani da ta manna mai kiss a lips, na runtse ido cike da takaici. 
Alhaji ba ƙaramar zubar da girmansa ya yi ba a fili, duk da a idona tuni ya zube, amma da takaici a dubesa a hakan a kira shi wai mijina, ya zama sususu wani lusari saboda ƙaramar yarinya. Sai wajen sha biyu na ji dirar motarsa, ya shigo yana waya da Inya ɗin duk da ban fahimci me yake cewa ba kasancewar wuce ƙofata ya yi amma da alama hira yake cike da shauƙi. Na ci kuka a daren na ƙoshi, na zauna bisa salayya na yi ta addu'o'i akan Allah Ya sassauta min ƙuna da zafin da nake jin zuciyata na yi. Aka ce rana ba ta ƙarya, baccin da ya saba kwasata da asuba in ban yi bacci ba sam bai kwasheni ba, na yi wanka na zauna ina lazimi amma a zahiri tunani nake akan yau ce dai ranar da mijina zai auri yarinyar da NI NA RAINE TA  matsayin ƴata tun tana jaririya, ina wannan tunanin aka turo ƙofa, sai da na ɗaga kai na ga ashe gari ma ya yi haske rangaɗau, Tasleem ta iso gabana ta tsugunna ta ce "Amma ina kwana, ashe kin tashi, tun ɗazu Abba ya fita ya ce a ce ya wuce Ƙaraye" 
"Allah kai sa lafiya" na ce a taƙaice. 
"Amma irish na soya miki a zubo ko?" Ta ce idonta a kaina, na daure na haɗiye damuwata na ce "e, amma kaɗan da sassafe na sha golden morn" ban ma sani ba ko zan iya cin abincin, don bana jin marmarin komai, don dai kar ta kuma tada hankalinta na ce ta kawo, babu jimawa ta shaƙo plate cike da irish ta kawon, ko da ta fita tsuru na yi ina kallonsa a zahiri a baɗini kuwa hankalina ya tafi can ƙaraye inda na san yanzu ana can ana hada-hadar ɗaura auren cin amana, wayata da ke bisa gado ta ɗau ƙara hakan ne ya dawo da ni daga karatun wasiƙar jakin da na tafi, na ɗauka tare da cewa "Hajiya Kubra" 
"Ina fa hanya, in ce dai kun tashi" ta ce. 
"Tuni muka tashi, Allah kawo ki lafiya" na ce a zuciya ina cewa ni yaushe ma na samu halin rintsawa. Na ɗebi dankalin na tura bakina sai dai duk yadda na so na haɗiye na kasa sakamakon wani abu da na ji ya tokaren maƙogwaro, dole na tufar da shi na koma gado na kwanta na rufe ido na lula duniyar tunanin tawa. Ban san lokacin da na ɗauka a haka ba sai da na ji an dafa ni ana cewa "Hadiza so kike ki kashe kanki saboda namiji ko?" Firgigit na tashi na sakar mata murmushi na ce "ashe kina kusa, na ɗau muna waya ba ki fito ba ai" 
"Hmm! Na fi minti goma tsaye a nan ina kallonki sallamar da na yi ma ba ki amsa ba, share hawayen dai tukun", na ji matuƙar kunya kwanan nan ban san me ke damuna ba, sai in yi ta kuka wanda ni kaina ban san ina yi ba, na share da ɗan murmushi na ce "abu ya faɗa min a ido" ta harareni cikin wasa ta ce "na sani" 
"Babansu Amir na ba ki haƙuri, wallahi bai ma je ɗaurin auren ba, ya ce na gaya miki ya yi bakin ƙoƙarinsa don nuna wa Babansu Tasleem gaskiya amma ya kasa gane wa, ya ce ki yi haƙuri ki dage da addu'a,in abu ya ɓata miki kin ga da zalunci ki yi masa magana" ta ce tana zama. Na yi murmushi na ce "na gode sosai, ki ce ina godiya" 
"Na ga an canza miki kayan parlor, na ce har yau dai ke ce mai mulkin gidan Alhaji Muntari ta gaban goshi" ta ce cikin tsokanarta. Na yi murmushi na ce "wani mulki, wallahi Kubra yanzu bora ta fi ni muƙami,ke kin ga yadda Alhaji yake rawar jiki akan Inya, na rantse miki da Allah sai ki rantse Alhaji ba sona yake ba ya aureni, duk soyayyarsa da kulawarsa ta koma ga Inya, ke in taƙaice miki ban samu arziƙin sallama ba yau saboda rawar jiki za a ɗaura aure da Inya ya dai bar wa Tasleem sallahu a ce min ya tafi" 
"Hadiza mijinki fa na sonki,na rantse miki da Allah da ba ya sonki ko cokali ba zai canza miki ba bare kayan ɗaki, amarya kuwa ko ta buzuzu ce kin san dole a yi rawar ƙafa akan ta, komai lokaci ne ki kwantar da hankalinki da an ɗaura an yi watanni uku na amarcin fa komai zai zama kamar ba a yi ba, ke dai ki daure ki kula da lafiyarki, ki cire wannan tunanin tunda aikin gama ya riga ya gama, ki sa musu ido kawai, ki ta kai kukanki ga Allah" idan na ce Kubra ƙawa ce a wajena na yi ƙarya,matsayinta ya wuce na ƙawa wallahi,sai dai na ce aminiya kuma ƴar uwa, duk shawarwarinta gare ni masu kyau ne idan na yi duba na tsanaki gaskiya ta faɗa, aikin gama ya gama ni ce dai nake ta ƙoƙarin kashe kaina da damuwa duk da ba a son raina ba ne amma nima ai ina da kamasho don na kan keɓe na yi tunanin da a ƙarshe ya birkita ƙwaƙwalwata ne kawai, idan na nutsu na yi engaging kaina to something useful duk zan rage tunanin da ke neman haddasa min ciwon zuciya a banza,hira ce ta ɓarke a tsakaninmu kuma sosai na ji daɗi, Kubra ta karanto min matsalolin da mata ke fuskanta wanda sun dame nawa nesa ba kusa, ita da take asibiti ta ce min wallahi lokuta da dama an kawo musu matan da suka mutu a idonsu saboda masifar ɗa namiji, wasu su yi duka su haɗa wa mutum jini da majina da karaya, bayan cin amana da suke yi, sosai kashi mai yawa na damuwata ya kau kamar koyaushe in na haɗu da Kubra, sai a lokacin na ji dama nima ina aiki kamar Kubra,don na kammala karatuna aiki dai ne Muntari ya ce ba ya so, a lokacin ban taɓa hasashen wannan matsalar ba duba da yadda yake sona jikinsa na rawa yake abu don ya kyautata min, nima don haka na haƙura da aiki na zauna don kula da shi, da gidansa ashe ranar da zan ji dama na zuwa.
"Ga wayarki na ga saƙo ya shigo miki" na duba na ga saƙƙoni guda biyu ɗaya daga Alhaji ɗaya daga Inya, na Alhaji na fara shiga na karanta kamar haka _ki taya ni murna Hadiza, an ɗaura aurena da Inya, ina cikin mutane suna min murna, zan kira ki in na samu sarari_ na taɓe baki na yi saurin maida hawayen da ke shirin zubo min, ban ko buɗe na Inya ba don na san kayan takaici ne na goge, muka cigaba da hira da Kubra har aka yi kiran azahar. Bayan mun yi sallah ta ce "ya kamata ki shirya fa, daga yanzu zuwa ko wani ƴan kawo amarya na iya faɗowa" 
 "Kubra shirin me zan kuma yi don Allah, ki bar ni don Allah" na ce
Ta yi dariyar shaƙiyanci ta ce "Ni da na miki booking make up" 
"Make up ɗin me, Allah kyauta!" Na jefa mata harara. 
"Ke fa kika ce da bikin Inya sai kin je make up, haba don Allah", dariya na saki na harareta cikin wasa na ce "raba ni don Allah" a komai sai Kubra ta jefa wasa,ban manta lokacin da na yi ta cika baki ba, da bikin Inya zan yi kaza na yi kaza, sai ga shi da bikin Inya ina ta kuka da baƙin ciki, abin da ban taɓa tsammani ba. Ba don son raina ba Kubra da Tasleem suka dage min na watsa ruwa na sanya atamfa super da aka haɗa ta da shadda wadda aka yo min ɗinkinta tun daga Lagos lokacin ina ƴar gaban goshin Alhaji. Fayau fuskata na bar ta sai kwalli, takura min Kubra ta yi a dole sai na yi kwalliya hakan ya sa na ɗan goga lipstick pink kala wanda sai ka ƙura ido ma kake iya ganewa don ya saje da laɓɓana, Ni kaina na san kyakkyawa ce a cikin mata, a tsaye nake, a cike dam ko ina ya ji don ma na ɗan faɗa ne, na kashe ɗaurin da ke matuƙar fiddo ni bayan na tufke kitson kaina da ribbon baƙi na ɗaura ture ka ga rashin mutunci, na bi ko ina na jikina na shafa wa turare, a ƴan kwanakin nan Tasleem ke ta kula da su Nadiya don ban cika son a matsa min ba, na dubi Tasleem da ke ta zuzuta kyawun da na yi na ce "ina su Nadiya?", "Ai yau asabar suna Tahfiz sai shida za su dawo" 
"Allah Ya dawo da su lafiya" na ce. 
Misalin ƙarfe biyar da rabi muka ji dirar motoci, da kiɗa, mawaƙa sun cika min gida kamar an kawo ɗiyar wata sarki, na dubi Kubra ta kalleni, na haɗiyi wani abu da na hangi Inya ta fito an wani rirriƙeta ta sha alkyabba, sai wasata mawaƙa ke yi wanda na san su suka ɗauko abin su, sai da aka fara shigowa da Inya na ji ashe ma har da habaici ake ta sheƙo min, wai uwar magaji ta shigo gida,uwar ƴanmata a matsa wa uwar masu gida, take zuciyata ta ɗau zafi, ni ban taɓa danasani ko na ji ina ma namiji na haifa ba, sosai nake ƙaunar yarana ba, daidai ƙofata wata ta rangaɗa guɗa ta ce "da yardar Allah Asama'u ɗiya maza za ki haife wa Alhaji ya ga ƙwansa magajinsa a duniya" cikin ƙunar rai na miƙe zan yi waje, Kubra ta yi maza ta riƙe ni ta ce "ke ko! Don su tunzuraki suke yi, sai ki biye, zuba musu ido"
"Don iskanci Kubra kenan su Tasleem ba ƙwansa ba ne kome, ki ji min zancen banza" aka turo ƙofa, Kulu yayar mahaifin Inya ce, hannunta riƙe da na Inya da ke cikin lulluɓi "Assalamu Alaikum!" Ta ce 
"Wa'alaikhi salam, maraba lale,sannunku da zuwa" cewar Kubra. Kallo ɗaya na yi musu na watsar na koma gado na zauna na ja wayata da nake latsawa. 
"Zauna nan Inya" cewar Kulu, ta zaunar da ita a ƙasa wajen ƙafafuna,tana  ƙoƙarin zama Kubra ta ce "a'a ga waje ki zauna" 
Ta zauna ta dube ni ta ce "Hadiza dole na soma da baki haƙuri, haƙiƙa duk wanda aka yi wa haka in ba zuciyar dutse gare shi ba dole ta sosu, to abin da Allah Ya ƙaddara tun kafin haihuwarsu a rubuce yake, mace dole mijinta za ta aura, don Allah ki yi haƙuri ki karɓi Inya a karo na biyu da hannu biyu, in sha Allahu watarana za ku fahimci juna, ke dama uwa ce a gareta duniya kuma ba za miki rashin ɗa'a ba in har ita ƴar halak ce, ga ta nan amana, ki ɗauka kamar hutu ne ta je ta dawo, babu abin da ya sauya a zamanku na baya sai alkhairi" 
"Kulu idan na ce miki na amshi amanar ƴarku na miki ƙarya, amma a gidana babu cutarwa, daga gare ni ba zan shiga shirginta ba bare har ta kai mu ga ɓacin rai, aure ne ta yi, Allah Ya zaunar da ita lafiya"
"Ameen Ya Allah, Ubangiji Allah to ya ƙara muku haƙuri da juna" 
"Ameen" cewar Kubra. 
Sai bayan isha'i na ji hayaniyarsu ta tsagaita, Hajiya Kubra direbanta ya zo ɗaukarta hakan ya sa na saka hijabi na mata rakiya, a farfajiyar gidan na hangi Ladi ƙanwar mahaifin Inya tana ta waige-waige kafin ta shige wani loko da ke bayan gida, sai na ji hankalina ya dugunzuma ya tashi, na bi bayanta, durƙushe na ganta tana ta haƙar rami wajen shukoki don nan ne kaɗai ke da ƙasa, bayan ta haƙa ta waiga hagu da dama, ta zaro wani ƙaton ƙulli a leda ta ware, ban iya hango abin da ta saka ba sai dai na hangi sheƙin allurai, ta birne a wajen ta maida ƙasa ta rufe, wani irin ɓari jikina ya ɗauka take a lokacin na ji kamar ana hajijiya da ni, "hasbunallahu wa ni'imal wakil" na shiga nanatawa ina jin yadda zuciyata ke wani irin tsitssinkewa...
*Ban yafe ba wallahi duk wadda ta karanta ba ta biya ba, gobe ƙiyama Allah Ya fidda min haƙƙina*

Cikin zafin nama na isa wajen tare da damƙo acucin kanta, cikin tashin hankali,hakin da ke damuna ya fara ƙoƙarin cin ƙarfina na miƙar da ita tsaye, kafin ta ce wani abu na kwashe ta da mari na ce "don uwarki me kuka binne min a gida" cikin hargagi. A matuƙar kiɗime take haɗe hannu alamun roƙo tana cewa "Hadiza don Allah cika min gashi na miki bayani" 
"Me kuka birne min!" Na daka mata tsawa na jijjigata iya ƙarfina, ta fasa ihun wahala wanda ya ja hankalin mai gadi. Ya yo wajen a guje yana "Hajiya lafiya, me ya yi miki wannan"
"Buzu!" Na ce ban ko kallesa ba, idona akan munafukar da ke hawaye tana ƙoƙarin ƙwatar kanta. 
"Na'am Hajiya" ya ce. 
"Ɗauko sandarka ka lallasa min tsinanniya, ta gaya maka abin da ta birne min a gida ko ka bar min gangar jikinta yanzu na saka a baƙar mota na wullar da shegiya a bola babu mai sani" na ce haka don na san mutumin ƙauye mugun tsoron na birni yake, musamman da ta ga wajen babu kowa ihunka banza. Na watsar da shegiya na harɗe hannayena a ƙirji, buzu ya ruga da gudu ya jawo sandarsa ya shiga juya ta. 
"Kafi ne, Hadiza wallahi maganin aljannu ne Baban Inya ya ce a birne" ta ce tana durƙushewa ta haɗe hannayenta. 
"Za ka faɗi gaskiya ko na kashe kayan banza, wallahi in na muƙa maka sanda ɗin nan guda ɗaya suma zaka yi, na biyun kuma she dai ki ji ka a lahira" buzu ya ce yana ɗaga sanda. A zabure ta yo gabana ta kama ƙafafuna tana cewa "asiri ne, don Allah Hadiza ki rufa min asiri, wallahi asiri ne" 
Hawaye suka zubo min na baƙin ciki, iya auren Alhaji da Inya bai ishesu ba, sai sun jefe ni da asiri, me na wa mutanen nan a rayuwar duniya ban da alkhairi, wallahi lokacin da Inya na hannuna zan iya dafa Qur'ani gara a bar min Inya a ɗauki Tasleem ko mutuwa ce kuwa, wani irin so da ƙauna na yi mata, tamkar na maida ta ƙirjina wallahi, wasu hawayen suka kuma zubo min na ce "me na yi muku, don Allah me na yi muku?" 
"Hadiza don Allah ki yi haƙuri, wallahi sharrin shaiɗaan ne" ta ce tana zazzare ido na san burinta bai wuce ta hango mai cetonta ba. 
"Ku ne dai shaiɗaanun, na rantse da Allah ki gaya wa uban da ya aiko ki zan je police station a rubuta duk abin da ya faru da ni, ko yarana sai an kama ku, tsinannu marasa mutunci, azzalumai, tukunna ma asirin uban me kuka min" 
"Don Allah ki yi haƙuri, wallahi ba za mu ƙara ba, ki yi haƙuri" ta ce cikin kuka. Ta tsorata sosai yadda na gani, jikinta sai kyarma yake yi. 
"Buzu ku je ta tone abin da ta birne" ina rufe baki ta miƙe jiki na rawa ta nufi wajen ta shiga tona ƙasar, manyan layu ne guda huɗu duk an coke su da allurai kaca-kaca, hankalina ba ƙaramin tashi ya yi ba, yanzu da ba don idona ya gane mini ita ba, haka matsaloli za su mana rubdugu mu rasa wacce zamu kama, lallai mutum abin tsoro ne, tunda duk kyautatawar da na wa Inya,ta aure min miji kuma ga shi tana bina da asiri, nan take buzu ya warware asirin sannan na shige gida na bar ta nan tsaye, ashe har Alhaji ya dawo, na so na je na sanar masa abin da ke faruwa amma sai wata zuciyar ta kwaɓeni tare da tunatar da ni ba yarda zai yi ba, gani zai yi baƙin ciki nake masa, abin da ya dace kawai na dage da addu'a na kuma dage wa yarana lallai su tsare azkar duk da suna yi. Na shiga ɗaki jikina sanyi ƙalau ba kuzari, sai zazzaɓin da nake jin yana shigata wanda ni na san tashin hankali ne sanadi, alwala na yi na fuskanci gabas, na yi shafa'i da wutri, ban ɗaga sallaya ba na yi lazimi, na yi kirari ga Ubangijina na roƙe shi ya shiga lamarina ya raba ni da dukkan azzalumi, ya tsare ni da ahalina daga muguntar duk wani mugu, na jima ina kai wa Allah kuka na kafin na naɗe sallayar lokacin har kusan ɗaya na dare.   
Washegari tun da sassafe bayan ƴan kawo amarya sun yi karin kumallo suka shiga shirin tafiya, Kulu ce kawai ta zo ta min sallama misalin ƙarfe goma, lokacin motocin da za su maida su suna harabar gidan. Na yi musu Allah tsare hanya. Bayan fitarsu gado na koma na kwanta don tun asuba suka cike gidan da hayaniya, ina rufe idona da mintina na ji garam an bugo mini ƙofa, na miƙe a zabure ina "Ya Allahu", Alhaji da ke tsaye ya ɗan sosa ƙeya, da ka gansa ka san yana cikin tsananin farin ciki sai washe baki yake ya ƙara so inda nake ya ce "yi haƙuri iska ce ta bugo ne, yawwa Hadiza zan fita ne, na ce don Allah ku yi abinci da Inya ko" 
"Da uban Inya zan yi abinci, Ni zaka samu ka ce na wa Inya abinci" na ce ina gyara zama akan gadon, rainin hankalin ya yi yawa wai na wa Inya abinci. 
"Allah Ya baki haƙuri ai na san ba ke kike abincin ba Tasleem ce, in da damuwa a bar shi sai na yo mata take away ma" ya ce yana ƙoƙarin fita, na ja tsaki a fili na san sarai ya ji Ni,yana rufe ƙofa ina komawa na kwanta. Wani bacci mai daɗi ya yi awon gaba da Ni, ba Ni na farka ba sai da aka yi kiran azahar, na farka bakina ɗauke da addu'a na yi banɗaki, bayan na gabatar da sallah karatun Qur'ani na shiga karantawa na jima kafin na tashi na watsa ruwa, doguwar riga mara nauyi na saka, sha'awar shiga kitchen nake ji hakan ya sa na fito parlor, tashin waƙa nake ji wanda hakan sabon abu ne a gida, Tasleem na san in za ta ji waƙa da earpiece ne,Alhaji kuma ba gwanin waƙa ba,in ya ji ma sai ta su Shata, shaf na manta da lamarin an kawo amarya gidan na nufi inda nake jin sautin na fitowa da ke hanyar sashen Alhaji ne, ina gaf da isa ɗakin Alhaji aka turo ƙofa, Inya ce dai ƴar da na raina ta ci rigar atamfa da siket wani watsatssen ɗinki, ta ɗaura ɗankwali ture ka ga tsiya tana taunar cingam, kallo ɗaya na yi mata na watsar na kuma fahimci waƙar daga ɗakinta take fitowa, na juya ina jin wani abu na taso min.
"Amma barka da rana" ta ce tana ba da "ƙaras" ƙarar taunar cingam. Ban ko juya ba bare na nuna na ji, wai Inya da ba ta gaisheni a tsaye, ita ce da ce min wani barka da rana, ita ba ɗiyar sarauta ba, ƴar gidan me facin taya, kitchen na wuce na ɗora dambu, wanda ya sha wadatacciyar gyaɗa da wake, cikin ƙanƙanin lokaci ƙamshi ya cika gida, na rufe dambu don ya turara na yi ɗakina na ja wayata na shiga duba wa. Hayaniya na fara ji kuma muryar Tasleem hakan ya sa na miƙe, ko da na tura ƙofa cacar baki suke da Inya, ban san me ya haɗa su ba, ba kuma zan shiga shirgin yara ba, hakan ya sa na koma ciki, na san a dake Inya ba za ta daki Tasleem ba sai dai su daki juna. 
"Wallahi sai na koya wa yarinyar nan hankali"  Tasleem ta shigo tana haki. Na dube ta na ce "Tasleem ba na son fitina da tashin hankali, ki fita shirgin yarinyar nan, bana son ku din ga faɗa ku ba kaji ba, ba ruwanki da ita" 
"Amma ina zaune fa a ɗaki ta shigo ta cillo min dubu ɗaya wai na siyo mata kati, Amma ni za ta aika, in katin take so ta saka da account mana ko ta aiki Buzu, sai ni don rainin hankali" tana rufe baki wayarta ta ɗauki ƙara, ta ja ƙwafa na kalleta ta ce "Abba ne" 
"Ɗauki mana" ta ɗauka, ban san me ya ce mata ba ta ba har ta kashe tana cewa "cabbb wallahi ba za ni ba", Tasleem mugun taurin kai gareta da kafiya, hakan ya sa ban ce mata komai ba na ƙyale, Ni ma sai ga wayata na ringing, na ɗauka na saurara na ji me zai ce, cikin faɗa yake cewa "Hadiza ke kike ɗaurewa yarinyar nan gindi ko, a aiketa ta ƙi zuwa sannan ta zageta, har da duka" sai huci yake kamar ya zane ni nima. Na ƙulu iya ƙuluwa ni me ruwana da shirgin yara da zai kira ni yana min hargagi, na kashe wayata ba tare da na ce komai ba. Na dubi Tasleem na ce "me ya kai hannunki jikin Inya?" Ban kalleta ba. Ba zan lalata tarbiyyar yarana ba saboda wai an min cin amana. 
"Duka! Wallahi Amma ƙarya take ban taɓa ta ba, cacar baki kawai muka yi", Tasleem ba maƙaryaciya ba ce, tana cikin mutanen da duk yadda ƙarya za ta ɓata maka sai ta faɗi gaskiya tun tana yarinya sai dai a kasheta,hakan ya sa na murmusa ina jinjina makirci na Inya. Miƙewa na yi don na dubo dambuna, a cikin parlor na idona suka yi masauki akan Inya ta zuba dambun da na dafa, kunnenta maƙale da earpiece tana kallon tv,raina ya yi bala'in ɓaci amma na haɗiye na wuce kitchen, ta kwashe fin rabin wanda na turara a farkon. Na juye, na ɗora sauran na rufo kitchen ɗin. Har magariba ban fito ba don bana son kuma haɗuwa da Inya,bayan Isha'i lokacin yara sun kwanta don sun gaji tun takwas sai shida,aka turo ƙofata Alhaji ne ya shigo, ya dube ni tare da cewa "Hadiza ga abokaina nan sun zo ki fito" 
"Ka ce na yi bacci" na ce ba tare da dubesa ba. 
"Ga ki idonki biyu" ya ce a hassala. 
"Muntari ka shafa min lafiya a duk abin da ya shafi wannan auren naka don girman Allah" na ce raina a ɓace. Bai tanka ba ya banko min ƙofa ya fita. Jin haki ya fara taso min ya sa na kwanta ina ta addu'o'i, wani lokacin yanzu in ya taso min kamar ya halaka ni haka nake ji, Tasleem ta turo ƙofar ɗakin hannunta riƙe da ledoji guda biyu, ta sake su ta ƙara so inda nake a rikice take cewa "Amma jikin ne?" 
"Taimaka min da magani Tasleem,yana waccan drawer" ta ɗauko ta bani na sha, na jingina da bango ina ta haki.
"Amma ko zamu je asibiti?" Ta ce a ruɗe, na yi murmushi na ce "ke lafiyata ƙalau,kawai haki ne,ba ki kwanta ba?" 
"Abba ya kira Ni,wai kaza ce da anta ya bamu, shi ne na zo na kawo miki naki da ya ce na baki ko za ki ci"
"Na kwanta, ki ajiye da safe sai ki ɗimama muku" ba ta ce komai ba ta kwashi ledojin ta fita, ba jimawa ta dawo ta ce "bari na kwana a nan,ko za ki buƙaci wani abu da dare" 
"Kin yi wa su Bahijja addu'a" na tambaya.
"E, da alwala ma suka kwanta" ta ce tana kwanciya. Wani irin wahalallen dare don haki.
*ALHAJI*
Ko da baƙinsa suka tafi wanka ya yi ya canza zuwa sassauƙan kaya ya mulke ko ina na jikinsa da turare,sosai yake zumuɗin wannan rana har ma fiye da aurensa na fari don bai manta irin raɓashar da ya kwasa ba da ya tsinci kansa jikin Hadiza don ma an kusa sati ana ɗauki ba daɗi kafin ya bi hanyar, ina ga Inya ƴar shawalwalar ƴar shilarsa mai rikita shi,da warware duk wani lissafin kansa, Allah kaɗai ya san daɗin da zai kwasa a daren yau don ita kanta zumuɗin ranar take ya san za ta ba shi haɗin kai su raya daren cikin ƙauna,cike da zumuɗi ya tura ƙofar ɗakinta hannunsa riƙe da leda,idonsu ya sarƙe cikin na juna,ta sakar mai lallausan murmushinta,tana sanye da dogon hijabi har ƙasa,ya ware mata hannunsa ta rugo ta faɗa,ya lumshe ido yana shaƙar daddaɗan ƙamshinta, sai ya rikice gabaɗaya ya fara laluben bakinta ta dai ƙi basa haɗin kai wai kunya,abin wani banbarakwai Inya da kunyarsa, amma haka ya biyeta ya ciyar da ita nama haɗe da shayar da ita sassanyar madara, su ka yi brush suka ɗare gado bayan ya kashe fitila, ya jawota ya rungume ya shiga lagudar jikinta, abin ka da ƴar hannu tuni ta fara maida masa martani ta shiga gigita sa, ya cire hijabin ya ga ƴar ficikar rigar da ta tsaya cinyarta shara-shara ga wani pant da abin da ya rufe a ɗuwawu, laushi da santsin fatarta ya sa ya kuma haukacewa uwa uba martanin ƙaunar da take masa, hannu ya kai ya taɓa wajen ya ji wani abu mai ɗumi a hannunsa...
*Wadda ta karanta min free ban yafe ba*

Abin bai yi kama da ruwan ni'ima ba don kaurinsa ya miƙa hannunsa ga side lamp ya haska, ya ga jini lamɓam har da gudaji-gudaji, "ya rasulillahi" ya ce yana miƙewa ya yi toilet da hanzari, ya wanko hannunsa a zuciyarsa yana Inya wani irin sakarci ne wannan ta san tana jini za ta bari ya kai hannunsa wajen, ya shinshina sai ya ji gabaɗaya ƙyanƙyami ma ya kamasa, ya dai daure ya ƙarasa sai ya hangota kwance kan gado ta haɗe kai da gwiwa tana kuka, ya rungumota yana faɗin "to meye na kuka don al'adarki ta zo, tashi ki gyara jikinki mu kwanta" ta lafe a jikinsa cikin kuka ta ce "shekaran jiya fa na yi tsarki, kuma kalli jinin ya yi yawa" ya shiga buga bayanta yana cewa "kar ki damu ƙila wasa ya yi miki, tashi na raka ki" tare suka shiga toilet sannan ya fito ya gyara gadon, bayan fitowarta ta canza kaya, shi ma ji ya yi ba zai iya kwanciya hakan ba,dole ya sake watsa ruwa sannan ya rungumota, ba ta bar shi haka ba, sai da ta kuma gigita shi da wasanninta sannan bacci ya yi awon gaba da su. A gigice ya farka talatainin dare wanda hakan sai da ya tashi Inya, wata muguwar zufa sai ɗiga take daga goshinsa duk da sanyin Ac da ɗakin ya ɗauka, ka rantse gudun tsere ya yi mai nisan gaske. 
"Lafiya sweet?" Cewar Inya da ke ƙoƙarin riƙe shi. 
Ya ture hannunta ya dira ƙasa ya fice a miliyan, ɗakin yaransa ya fara shiga ya gansu suna ta bacci abinsu, ya ja ajiyar zuciya ya dafa kowannensu ya tofa masa addu'a,sannan ya fito zuciyarsa na wani irin harbawa da ƙarfi, ya tura ɗakin Hadiza idanunsu ya sarƙe cikin na juna tana kan sallaya ta ɗaga hannayenta sama, idonsa ya sauka kan Tasleem da ke bacci, ya lumshe ido tare da sakin wata ajiyar zuciya ya ja ƙofa ya rufe mata, gabaɗaya hankalinsa ya tashi, mafarki ne amma sosai ya yi masa kama da zahiri, yana tsaye Inya na gefensa nesa da su kuwa Hadiza ce ta harɗe hannunta a ƙirji idanunta da bala'in damuwa tana kallonsa, yaransu na kusa da ita suna kuka,suna miƙa masa hannu, yana ƙoƙarin zuwa garesu wata ƙatuwar katanga ta shiga tsakaninsu tana tsayi,yana kusantowa tana kuma tsayi, siraran hawayen da ke maƙale a idon Hadiza suka samu saukowa daidai lokacin katangar ta yi mugun tsayin da bai iya hango ko gajimaren da ke kansu. Sannu a hankali kuma wasu baƙaƙen macizai suka shiga nufosa yana ja da baya har suka ƙure shi suka shiga nannaɗesa, ya sharce uwar zufar da ta keto masa ya nufi hanyar da ya fito, idonsa ya sauka akan Inya da ke tsaye bakin ƙofa, ta sakar mai murmushi,sai ya ji hankalinsa ya kwanta da alama ba ta damu da yadda ya fita ya bar ta ba, ba tare da ya amsa tambayoyinta ba, ta ja hannunsa har kan gado ta dube sa da kulawa ta ce "halan mafarki ka yi" 
"Mara daɗi ma, ki yi haƙuri na fita ban miki magana ba" ta ɗan mai dukan wasa ta ce "me ya sa zaka ban haƙuri don ka dubo su Nadiya, wallahi ina sonsu kamar yadda nake son kaina, ƙannena ne fa a baya yanzu kuma ƴaƴana, sai na ji haushi don ka dubo su, ai ko Ni ce yanzu na yi mafarki mara daɗi a kansu da gudu zan kwasa na fita ba ma sauri ba"ta ce da murmushi, ta janyo sa jikinta ta rungume, wani daddaɗan ƙamshinta na ratsa sa, ta kwantar da shi a ƙirjinta cike da kulawa tana shafa bayansa har bacci ya ɗaukesa, cike da mafarkinta, sai dai wannan mafarkin mai daɗi ne cike da soyayya shi da Inya ne. Har sai da ya makara asuba don daɗin bacci, bayan ya yi sallah kitchen ɗin Inya ya nufa wanda yake jin motsinta, ta baya ya rungumota yana "morning sweet baby" yana tura hannunsa ta cikin baggy rigar da ta saka shirt, ya ɗan matsa abin da ke susuta shi. Ta ɗan juyo da kanta cikin shagwaɓa ta ce "sweet ina ta tashinka mu yi wanka ka ƙi tashi ko", wani daɗi ya kama sa rabonsa da wanka da Hadiza tun da suka ɗauki Inya tana jinjira, lokacin suna yi cikin bokiti, ta dangwala masa kumfa da gangan ta yi mai gwalo, in ya rama ta saka kukan da ke susuta shi na shagwaɓa, Hadiza ba ƙaramar rigimammiya ba ce in ta so, ya yi murmushi 
"Tunanin me kake yi?" Ta ce tana hure masa ido, firgigit ya dawo ya sakar mata murmushi tare da ɗora kansa kan kafaɗarta ya ce "kin kusa gamawa mu je wankan?" Yana bala'in son irin wannan soyayyar, ba ƙaramar kewa ya yi ba. "Na gama gabaɗaya har tea ɗin ka na dafa" ta ƙare tana fari. Kashe gas ɗin ta yi ta bi bayansa, ita ta taimaka masa ya rage kayansa, bai san me ya sa ba sai Hadiza ta yi ta faɗo masa in Inya na mai abubuwa, bai manta daren da aka kawo Hadiza ba, ko kusa ƙin yarda ta yi ya taɓa yatsanta sai da ya mata wa'azi akan haƙƙinsa, ba ma a kai ga wajen ba, amma washegari da ta tashi har dare ba su haɗa ido ba don kunya, ya ɗan yi murmushi a ransa yana cewa "da ta kille kuwa rashin kunya sai wadda ta manta" 
"Sweet wai tunanin me kake ta yi?" Ta kyaɓe fuska kamar za ta yi kuka, daga ita sai ɗan pant da ƴar brazier, ya rungumeta suka shiga banɗakin. Duk yadda ya so ya daure zuciyarsa kasawa ya yi, jinin nan bala'in ɗaga masa hankali yake yi, Hadiza tun farkon aurensu har wa yau bai taɓa tozali da wani abu makamancin jinin al'adar daga wajenta ba,bai manta jininta na farko a gidansa ba, da ke mugun wahala take yi in ya zo, wani zazzaɓi ne ke cin jikinta kamar garwashi amma duk yadda ya so ya wanke mata pant ko ya taya ta wanka ƙi ta yi ta korosa daga banɗakin, shi kam ƙyanƙyamin jinin nan yake. Sai da ta gama sannan ya yi na shi,ko kafin ya fito ta saka kaya tana gaban madubi tana shafa haɗaɗdun turarukan da sosai yake jin daɗinsu, ya lumshe ido a zuciyarsa yana hamdala da Rabbi ya huwace masa samun wannan tsaleliyar yarinyar gwanar iya soyayya da taltali,Hadiza ta kusa ja masa asara. Ta kafa ɗauri lokacin da ya gama saka kaya ta dube shi cikin shagwaɓarta ta ce "sweet ba ka ce na yi kyau ba" 
"To har akwai wani abu me kyau bayan ke ne sweet baby, wallahi duk duniya ban ga macen da ta kai ki kyau ba", ta yi farr da idanunta ta ce "na gode sweet" ta shiga fesa turarukanta. Ya ƙara so bakin madubin ya kama ƙugunta ya ce "Ni ko sweet baby wannan turaren da nake jin sa a jikinki yana matuƙar min daɗi,zan so jin sa kodayaushe" 
"Wallahi sweet ka ga ko ina da shi da yawa, humra ne bari na baka wata kwalba ka kai wa Amma ka ga kullum zaka na jin sa, tun da kana so itama ta yi amfani da shi, mu ai burinmu farin cikinka ne"sosai ya ji yarinyar ta kuma shigewa zuciyarsa, ita ba ta ɗau duniya da zafi ba, Hadiza ce ta hana kanta shan ruwa saboda kishi, ta ja hannunsa suka wuce dining, ta ciyar da shi potato balls da yake bala'in so, suna gama wa suka koma ɗaki nan zazzafan romance ya soma, Alhaji bai fito ba sai wajen sha biyu da mintina,duk sai ya ji kunya ta kamasa, a parlor ya sami Amma da Tasleem suna hira da gyaɗa a gaban kowaccensu suna ci, "ina yini" Tasleem ta ce ba ta ko jira amsawarsa ba ta miƙe, ya bi ta da kallo,sosai ta ɗau zafi a lamarinsa da Inya,wannan shaƙuwar da ke tsakaninsu duk ta janye tun da aka fara maganar,ya girgiza kai, ya zauna yana kallon Amma da ba ta ko nuna ta san da ɗigonsa a wajen ba. 
"Hajiya Hadiza ina kwana?" Ya saci kallon fuskarta. 
"Alhaji barka da rana" ta ce a taƙaice ba ta dube sa ba. Sai ya ji duk ya rasa kuma abin ce mata,wani nauyi da tausayinta yake ji, Hadizarsa ƴar gayu ƴar duma-duma duk ta zube, fuskar nan da ba ta rabo da ƙyale-ƙyale ta yi fayau. Bai ce komai ba ya shiga kallon news da take kalla. Babu jimawa sai ga Inyarsa ta fito ƙaras ƙaras kana jin sautin takalminta, ta yi matuƙar kyau sai ƙamshi take zuba wa, ko da ta ƙaraso sai ta zube gaban Hadiza kanta a ƙasa ta ce "Amma ina kwana?" 
Idonsa ya gane masa siririn murmushin da Hadiza ta saki iya laɓɓanta kafin ta ce "lafiya lau" ba ta dube ta ba, Inya ta samu waje nan gefenta ta zauna,sosai abin ya masa daɗi yadda Inya ke girmama Hadiza. Duk sun yi jugum-jugum suna kallon tv. Zuwa can Inya ta dubi Hadiza ta ce "Amma me za a ɗora na ga su Nadiya sun kusa dawowa" 
Hadiza ba ta ɗaga kai ta kalleta ba tsam ta miƙe daga kujerar ma.
*HADIZA* 
In akwai abin da bana so bai wuce mutanen nan biyu su raɓe ni ba, na rasa bala'in da ya kawo su su min zaune a parlor bayan kowanne da nasa parlorn, miƙewa na yi don na basu waje tun da abin iskanci ne wai me za a dafa, yarinyar da ta gaisheni cike da fitsara jiya ita ce da tsugunnawa a gaban Alhaji ta gaisheni, Inya da ta zo duniya a idona ita ce wai za ta min makirci. "Hadiza!" Muntari ya kira ni. 
Na waiwaya na dube sa ban ce komai ba. 
"Don Allah bayan magariba ina nemanku a part ɗin a"
"Allah Ya kaimu" shi ne iya abin da na ce na wuce ɗakina. Bana son na sake saka duk wani abu da zai sakani tunani hakan ya sa na ja littafin hadisi na shiga duba wa, ilimin addini na da daɗi, idan kana karanta wani hadissin ko ƙissa sai ka ji kamar ana wanke maka dattin zuciya ne, ba ƙaramin dace na yi ba da Allah ya hore min shi, ina zaune Alhaji ya turo ƙofar, da fara'a ya ce "Malama Hajiya Hadiza" ban kula sa ba na dai yi murmushin laɓɓa. Ya ajiye min abu a kwalba ya ce "ga shi" 
"Mene ne?" Na ce da mamaki.
"Turare ne, in ji Inya" ya ce yana washe baki. 
Na yi murmushi na rufe littafin idona na kallesa na ce "ta baka ka kawo min?" 
Ya sosa kai ya ce "E, yana da daɗin ƙamshi ne" 
"Ya maka ƙamshi sai ka ce ta sammin ko Muntari?" Na tambaya ina tsatsaresa da ido, na san halin shi sarai hakan ya aikata. 
"Kyauta ce dai Hadiza mene na jan magana?" 
"Muntari saurara ka ji, ai Inya ba ta da turaren da za ta bani a duniya don a wajena ta san turare ta san muhimmanci da mutuncinsa, ko ka ji ubanta mai facin taya na ƙamshi ne?, Muntari Ni na yi wa Inya sutura tun tana jinjira har ka gani ka aura, ni kuwa da suturata ka ganni a gidan ubana masanin addini kuma mai dukiya a Ƙaraye ka aura, to yanzu ƴar gidan me facin taya ce za ta ba ni abin da zan yi amfani da shi?, Ina jin sai dai ko na ba ta sadaka ko Muntari?" Na ce ina tsaresa da ido, abin ya bala'in ƙona min rai, har Inya ce za ta bani turare, hana rantsuwa turarukan da nake amfani da su a rana sun yi kala goma, har bayan kunne da tsakankanin yatsuna ƙamshi suke. 
"Hadiza ke dai na kula yanzu ba a miki abin arziƙi, Allah Ya kyauta" ya ce yana fita. Na ja tsaki cike da takaici karatun da ban ƙarasa ba ke nan har aka yi kiran azahar. Nadiya da gudunta ta faɗo ta ruƙunƙume ni tana murna ta ce "Amma Anty Inya ta dawo, yanzu na ganta" na ɗan yi murmushi na ce "cikani to sarkin kauɗi" na ce ina dariya. 
Na ja hannunsu ita da Bahijja na zaunar akan gadon. 
"Amma ya na ga Anty Inya ta fito daga sashen kusa da na Abba, ta canza ɗaki ne?" Bahijja ta ce sounding curious.
"E, ba na son tambaya, Bahijja, Nadiya magana zamu yi mai muhimmanci" 
"To Amma" suka haɗa baki.
Na ja ajiyar zuciya na ce "kun ga ilimi shi ne fitila,haske kuma gishirin zaman duniya, duk wanda bai yi karatu ba a rayuwar nan ya tafka asara,ilimin addini shi ne gaba, kun ga wanda ba ya sallah ba ya karatun Qur'ani, ba ya azkar lallai da wuya ne in bai ga ɓacin rai da baƙin ciki ba, ƙarshen ta ma ya shiga wuta, ilimin boko kuwa ado ne, wanda bai iya ba sunansa baƙauye, don haka ku dage ku yi karatu, yanzu ba lokacin wasa ba ne, ku dage da karatu lokacin hutu da wasa na zuwa kun ji, Nadiya ki dage da azkar na safe da maraice na sanki da shegen wasa,mutum in yana azkar duk wani mugun abu ba ya kusantar shi, aljani, mayu, mugayen mutane, da mugayen dabbobi duk Allah na tsaresa daga sharrinsu"
"Amma har da dodo" Nadiya ta ce,alamu jikinta ya yi sanyi, don akwai ta da tsoro. 
"Ƙwarai" na ce ina dubansu. 
"Ya Bahijja zo mu je mu yi alwala da sallah mu shirya islamiyya, Ni bana son na shiga wuta" Nadiya ta ce kamar ta yi kuka. 
"In sha Allahu ba za ku shiga wuta ba yarana ƴan albarka, Ubangiji Allah Ya baku duniya da babban rabo a lahira, Allah Ya albarkaci rayuwarku, ku je ku shirya makaranta ku ci abinci."
Bayan mun yi sallar magariba jawo yarana na yi duk ɗin su har da Tasleem muka sake sabon azkar, muka yi karatun Qur'ani sannan na yi musu tarihi har aka yi sallar Isha'i muna zaune kan abin sallah. Bayan mun idar suka fidda home work ɗin su muka yi tare, muka ci sassauƙan abinci kana muka nufi parlor, Tom and jerry suka kalla na mintina kafin na ja su da kaina na kai su ɗaki, na tofe su da addu'a na kashe musu fitila. Ɗaki na koma na shiga wanka, na shafe ko ina na jikina da turare haɗaɗɗu masu daɗin ƙamshi, na ja tsaki tuna wa da na yi da abin da Alhaji ya kawo min, sai a lokacin na tuna ma ya ce yana nemana kuma da Allah ya haɗa, sai na saka doguwar rigar abaya saman kayan baccin da na ɗaura na saka hula tare da zira takalmi na fita,a hankali na tura ƙofar parlorn nasa ba ka jin ƙarar komai sai tv da sanyin Ac, ya gauraye da ƙamshin freshener, na nufi hanyar bedroom ɗinsa da na daɗe ban shiga ba,sai dai babu shi, hakan ya sa na juyo don na tafi sashena, ina buɗe ƙofa na gansu tsaye yana goye da Inya, na kauda kaina ina neman raɓa wa na wuce, cikin borin kunya ya sauketa yana cewa "Hajiya Hadiza koma mu yi magana, afuwan na ɗan jima"
Ban tankasa ba na juya na koma na zauna bisa kujera ina latsa waya, ya shiga ɗaki Inya ta bi bayansa tana cewa "Sweet me za ka yi to?" Wai Alhaji ne sweet ɗin Inya wanda yake kiranta da ƴarsa ya koma sweet, sun jima har na fara tunanin tafiya sai ga shi ya shigo Inya na biye da shi, na kauda kaina daga kansu baki ɗaya, ya zauna tana ƙoƙarin zama kusa da shi ya ce "koma can" nesa da shi. 
Ya yi gyaran murya tare da cewa "Alhamdulillah ina godiya ga Allah da ya nuna min wannan rana da muka samu daɗi,duk da dai tamun ce tuntuni a cikin gidan nan, Ubangiji Allah Ya bamu zaman lafiya, Ya bani ikon yin adalci a tsakaninku, Hadiza ina fatan za ki riƙi Inya matsayin ƙanwa duk da uwa kike a wajenta" ci kanka ban ce masa ba, ina ta latsa wayata duk da ina sauraronsa. 
"Inya ki ba wa Hadiza girmanta,ba zan jure wani rashin ɗa'a da za ki yi mata ba, ki mata biyayya ki guji abin da zai ɓata mata" ya ce. 
"In sha Allahu, za ku sameni mai ladabi da biyayya fiye da baya ma, Amma don Allah ki yafe ni idan kina jin haushina, duk duniya ba ni da wadda ta fi ki, babu yadda na iya da abin da Allah ya qaddara zai faru ne, don Allah ki yi haƙuri" ta fashe da kuka, inuwarta ban ɗago na kalla ba bare ita. Jin shiru sai tashin kukanta ya sa na ɗago na dube sa na ce "Muntari ka gama na wuce ne?" 
Ya girgiza kai ya ce "Hadiza!" Cikin jinjinawa ya ce "ban gama ba, sai maganar kwana, zan yi wa Inya sati guda daga nan sai ki faɗi yadda kike so a yi ranki ya daɗe", tsam na miƙe na ce "Muntari ai ni na yafe ka, bana buƙatar wannan haƙƙin daga wajenka, Inya ai yarinya ce ita take da buƙatar wannan kulawar daga gareka, yanzu tsofai-tsofai da ni ina ni ina raba kwana da sabon jini,ku darji amarci iya durza Muntari, Allah ba da cikin ƴaƴa maza goma" na yi ficewa ta. 
Ina shiga ɗaki yana faɗo wa, ransa a bala'in ɓace ya ce "Hadiza wai ke wace iriyar mutum ce da ba kya da haƙuri, kashe kaina kike so na yi ne, na yi ta lallamarki amma kin ƙi saurare,wane irin zancen banza ne za ki a gaban yarinya wani kin yafe ni, haƙƙina da ke kanki kuma fa?" 
"Kai da ka yi sabon injin, me za ka ci a tsoho ban da matsala Muntari?, Wani abun na yi don na ce ma yafe mata kai, ai ku ne ba ku tsufa ya kamata ku more sabinta" 
"Haka ne! Duniya yanzu ke kaɗai ce ke bani ciwon kai, da damuwa, yarinyar nan kuma ta yi ta bin ki da lalama har da kukanta amma don baƙar zuciya irin taki, Hadiza wai me kika ɗauki kanki ne?, Don na so ki shi ne za ki ɗauka a kodayaushe sai abin da kike so zan yi? "
"Sake ni tun da ka daina sona, Muntari ba zan san ranka a ɓace yake ba sai ka rufe ni da duka" na ce a hassale. 
"Furta saki ba ya miki wahala ko Hadiza?" Ya ƙanƙance ido. 
"Ƙwarai sake ni Muntari ka ga in ban rayu cikin farin ciki ba, Muntari in ka haifu sake ni tunda baka san arziƙi ba" 
"Shi ke nan! Ki je Hadiza...
*Wallahi duk wadda ta karanta min littafi gobe ƙiyama Allah Ya fidda min haƙƙina, ban yafe ba*

"Ki je Hadiza, mugun halinki ya ƙare miki, sakinki ne dai ba zan yi ba, ban ga kuma wanda ya isa ya sani ba, zama a gidana Hadiza illa ma sha Allah, ni ɗin kuma da kika tsana ba kya son gani na miki alƙawarin nisantarki in sha Allahu, har sai kin neme Ni" ya ce yana jan tsaki ya fice, Ni ma tsakin na ja ba ƙaramin haushi ya bani ba, ciwon hauka nake da zan raba kwana da Inya,wani haƙƙinsa fa don fitsara, daure zuciyata kawai nake a kwanakin nan ban musu wankin babban bargo ba,amma sun kasa fahimta tunda na ce a bar Ni,ya kamata su ƙyale Ni, magani na ɓalla na sha don na ji haki na taso min, da raina ya ɓaci sai na yi ta fama da shi, na ɗauro alwala na yi kwanciyata na ja bargo, bani na farka ba sai wajen uku da rabi, na yi sallolina da addu'a na shiga karatun Qur'ani sai da aka yi kiran subh sannan na yi salla na nufi wajen yara, bayan sun yi sallah na zaunar da su muka yi azkar sannan suka shiga wanka, ni kuma na dawo ɗaki na yi kwanciyata, tun da yarana suka tasa na sauwaƙe wa kaina duk wani aiki na mayar kansu, ɗakin Alhaji kawai nake gyara sai girki in na so don ba laifi dalilin gwanancewata yara na ma sun iya, wani bacci mai daɗi ya kwasheni, hayaniya ce ta tashe ni, na farka ina cewa "innalillahi!" Daidai lokacin da na ji ratsatsa alamun fashewar abu a falo, ga hayaniyar Tasleem nan ina ji sai masifa take, na fita da hanzari, idona ya sauka akan Inya da Tasleem da suka cakume juna a cikin parlor na, raina ya yi bala'in ɓaci da na ga show glass ɗina da ke ɗauke da haɗaɗɗun turaruka da na wuta da na saka manyan kuɗi na siya tarwatse a ƙasa, dake zuciyata na yi na ce da Tasleem "sake ta" babu musu ta sauke hannayenta tana cewa "sake Ni daƙiƙiya kawai", Inya sai ta kuma cakumarta tana sai ta ci uwarta a gidan nan in ita sa'arta ce.  Rai a ɓace na dubi Inya ganin sabon faɗa na neman kaurewa tsakaninsu na ce "cika ta" 

"Ba zan cika ba, Ni sa'ar wasanta ce da za ta zageni daga zama" 

"Me ya kawo ki falo na ki zauna Inya?, Ba ki da naki ne?" Na ce ina dai dakewa don na ji ciwon ba zan saki ɗin nan ba da ta ce. 

"Mijina bai min shamaki da ko ina ba, in da na ga dama nan zauna" ta ce cike da fitsarar da ba ƙaramin mamaki ta bani ba. Raina a ɓace na ce "Inya saketa ki bar min parlor na?" Sai ta kuma shaƙe Tasleem tana girgiza ƙugu, Tasleem ta hassala ta shiga ƙoƙarin cakumar wuyanta, hakan ya sa na saka hannu don raba tsakaninsu ina jin wani mugun ɗaci na taruwa a bakina, Inya ta saka hannunta ta bige hannuna tana cewa "wallahi ba zan saketa ba, sai ta bani haƙuri", cikin zafin zuciya na fizgota na ɗaga hannu na kifa mata mari, raina ya masifar ɓaci wai ni shegiyar yarinyar da na ɗauketa babu ko pant a jikinta tana jinjira na riƙe tsakani da Allah ke wa wannan fitsarar, na jijjigata na ce "na kuma ganin shegun ƙafafunki a parlor na sai na karya su don ubanki, tun da ba ɗakin ubanki ba ne, shegiya fitsararra" na ce ina fatali da ita. 

"Ubana kika zaga?, Me ya yi miki?" Ta ce cikin kuka.  Na ƙaraso inda take yashe a ƙasa na ce "e! Ubanki mai facin taya ko ba shi ne uban naki ba, matsiyatan banza da ba su san alheri ba, kin auri Muntari ki tsaya a iya matarsa,idan kika sake kika shiga gonata sai kin ɗanɗana kuɗar jikinki, maza ɓace min kafin na miki mugun duka mara kunyar banza da wofi" na ce cikin haki. Ta tashi ta wuce bayan ta ja min ƙwafa, ban saurari komai daga bakin Tasleem ba na rufe ta da faɗa kan ba ruwanta da sabgar Inya, ta fita harkarta in na kuma jin su tare sai na sassaɓa mata. Ɗaki na koma, baccin da ban iya cigaba ba ke nan. Tunanin fitsarar Inya ya tsaya min, wai ni ta gaggayawa magana irin haka, ko da yake ta auri Muntari,ta ɗanɗani abin da na ɗanɗana dole ta ce haka, musamman yadda yake goyata yake wasata ai dole ta ɗauka daidai muke a komai, ba laifinta ba ne. Har su Nadiya suka dawo suka yi shirin islamiyya suka tafi ina ɗaki, motsi guda mamaki sai ya rufe Ni, misalin biyar na ji dirar motar Alhaji na taɓe baki, daga nan kuma sai ihun Tasleem na fara jiyowa da hargagin Alhaji, da sauri na fita na nufi ɗakinsu,dukanta yake iya ƙarfinsa da dorina mai baki biyu, mugun duka kamar ya samu jaka, a hassale na yi wajen na fizge bulalar, ya ɗago jajayen idanunsa cikin fushi ya ce "Hadiza bani bulalar nan" 

"Ba zan bayar ba, ka ji me ya haɗa su, ƴar gwal ɗin ka ta faɗa maka ƙarya, ka zo ka lahanta min ƴa tunda ba ka san ciwonta ba" 

"Ki bani bulalata, ke ce ai kike kissima mata komai, bani kan ranki ya ɓaci" ya fizgo bulalar na damƙe ƙam. "Wal!" Na ga giftawar taurari fuskata ta ɗau zugi,na dafe wajen na ce "Muntari Ni ka mara?" Cikin tsananin mamaki.

"Na mare ki Hadiza, tun da ke azzaluma ce ba zan ji nauyin hukunta ki ba, ke da tsinanniyar yarinyar nan ku taru ku dake ta, ina hukunta ta ki hana, kin isa Hadiza ki lalata min gida saboda banzan kishinki, buɗe kunnenki da kyau, zama da Inya yanzu na fara, tunda baƙin sheɗan ne a zuciyarki, sai dai ki haɗiyi zuciya ki mutu, kuma duk shegiyar yarinyar da ta kuskura ta kuma taɓa ta, sai na bar ta kwance, marasa imani kawai" ya fice yana huci. 

Dafe zuciyata na yi da take wani irin bugu,na juya da hanzari na nufi ɗakina na saka sakata, wani irin kuka na fashe da shi a bakin ƙofa ina jin yadda zuciyata ke suya, Muntari bai taɓa dukan ko Nadiya ba, amma dalilin Inya yau ya wa Tasleem mugun duka, Ni ya mare ni, ya gaggasa min maganganu masu zafi, kamar na haɗiyi zuciya na mutu nake ji. Sai bayan magarib na buɗe ƙofata na fita, daurewa kawai nake wallahi don sosai nake jin haki, ga zazzaɓi, a ɗakin Tasleem na samu yaran bakiɗaya suna zazzaune,gefen fuskar Tasleem ya ja ga roɗin bulala kwakkwance kan wuyanta,ga wani da ya shata tun daga goshi ya bi ta saman idonta ya sauka kan kumatunta, Allah ne ya taƙaita bai shiga idonta ba, tana ganina ta fashe da kuka ta ce "Amma kin ji abin da Abba ya ce min, wai ni tsinanniya akan Inya" hawaye na shirin zubo min na haɗiye tare da cewa "ban haifi tsinanne ba, in sha Allahu za ku yi albarka, tun kan ku fito duniya nake nema muku albarka, rana ba ta taɓa fitowa ta faɗi ba ban nema muku albarka ba, za ku yi albarka Tasleem, za ku yi albarka" ta rungume ni tana sakin sabon kuka, sai su Bahijja ma suka rungume ni suna nasu kukan, na haɗe yarana na lumshe ido ina jin wani tausayinsu na ratsa ni, siraran hawaye suka sauko daga idona, na ɗauke su da yatsu sannan na ce "ku taso mu je ɗakina", zama muka yi muka sake sabon azkar, sannan na bar su suna karatun Qur'ani na shiga kitchen na ɗora jollop ɗin taliya, ina kitchen Alhaji ya fito rungume da Inya a jikinsa sai wash wash take, kallo ɗaya na yi musu na ɗauke kaina, Alhaji ya ja tsaki suka fita. Hawaye suka zubo min na yi hanzarin gogewa, sai da na gama taliyar tukunna na juyo na koma ɗaki, tare muka ci duk da bakina babu appetite, haka dai na tura, bayan mun gama na ba Tasleem paracetamol sannan muka shiga home work ɗin su, wajen tara da rabi mun kammala komai har wanka sun yi, sannan na kai su ɗaki suka ɗaura alwala suka kwanta bayan na tofe su da addu'a, Tasleem zazzaɓi ne ya rufe ta hakan ya sa na ce ta kwana a ɗakina. Ban iya runtsawa ba, abin ya tsaya min wai ni Muntari ya mara yau akan Inya ƴar da na riƙa, wai mun taru mun mata duka, yarinyar da ko shiga sabgarta bana son yi, ba dan fitsarar da ta min ba ai ko kula inuwarta a gidan nan ba zan yi ba, ban damu da wanzuwarta ba, abu guda ne ba zan ɗauka ba raini daga wajenta, na lumshe ido tare da dafe ƙirjina hawaye na bin kwarmin idona, bana son na yi wani motsi da zai tada Tasleem don ina jin hucinta na zazzaɓi,har ƙarfe ɗaya da rabi idona tangaran yana tsiyaya ganin aikin banza nake ya sa na miƙe na ɗauro alwala,ina fitowa na ga Tasleem idanunta jajur alamun kuka ta ci ta ƙoshi, "dama ba ki bacci ba?" Na tambaya. 

Ta saki kuka ta ce "Amma duk inda na juya kalaman Abba ne suke waƙa a kunnena, Amma ya tsine min, wai ni shegiya, Amma tsinanniya fa ya ce min" ta ce cikin wani irin kuka. Ni ma duk dauriyata sai na ji kukan ya ƙwace min na rungumeta ina cewa "Tasleem na ce za ku yi albarka, Ni na ɗaukeki wata tara a cikina,na yi naƙudarki na haifeki, na yi rainonki,Ni na ce za ki yi albarka, Allah Ya yi miki albarka,Tasleem za ki albarka" cikin kuka nake maganganun itama Tasleem na yi, da ƙyar na ɓamɓareta na sa ta ɗauro alwala, muka raya daren akan abin sallah. Da asuba Ni na tashi na shirya wa su Bahijja duk da komai ta iya, sai da muka yi azkar, suka ci abinci na raka su har bakin mota suka fice. Ɗaki na koma na watsa ruwa, bacci na so na koma amma sai na ji na kasa, hakan ya sa na fita parlor na kunna news. Wajen tara ina nan zaune sai ga Alhaji da Inya sun fito rungume da juna tana ta zuba mai shagwaɓa, da na san zai fita da wuri da ban fito ba, ban ko juya ba bare na nuna na san da zuwansu, har suka fita suna ta hirar soyayya, na share hawayen da suka sauko min na shige ɗaki tun kan ta dawo. Zaune na tadda Tasleem idanunta luhu-luhu tana waya, ina shigowa ta kashe. Cikin tuhuma na ce "da wa kike waya?" 

Ta yi min shiru ba ta amsa ba, ta sadda kai ƙasa. Da mamaki na ce "magana nake miki?" 

"Qaseem ne" ta ce kanta a ƙasa. 

"Waye Qaseem?" Ba ta ban amsa ba a nan sai ta tashi ta fita da sauri tana ƴar dariya. A raina sai na ji ina ma Allah Ya kawo mata miji ta yi aure ta tafi, duk da ina da burin ta yi karatu amma halin da muke ciki yanzu gara ta yi auren ƙila wani abun ya ragu, yadda nake jin haki ga hawan jini da fit ya kashe mutum, ba zan so na mutu ban aurar da ko Tasleem ba. Wayata na ɗauka na shiga media nan na samu ɗan abin dubawa. 

Bayan magariba muna zaune a parlor da ke ranar juma'a ce muna kallo Alhaji da Inya suka zo suka wuce, Alhaji bai ko kula Nadiya da ke tambayar ina za su ba, itama za ta je. Tasleem da ke ɗaki ta fito sanye da ƙaton hijab har ƙasa ta zauna gabana, da alamu magana take son yi min amma ta kasa sai ta ce Amma sai ta sauke kanta. Bahijja ta yi dariya ta ce "Amma wai fa Yaya Qaseem ne zai zo shi ne take jin kunya" 

Na yi ɗan murmushi na ce "me zai zo yi?" 

"Wai dubiya" Bahijja ta bani amsa, Tasleem ta harareta. Na yi murmushi na ce "to ya zo mana" 

"Amma wai yana ƙofa" ta ce tana sunkuyar da kai. 

"To a ce ya shigo, ku kuma ku taso mu shiga ciki" na tattara su Nadiya muka yi bedroom ɗina. A raina ina addu'a Allah Ya sa miji ne Allah Ya aiko mata, na fahimci tana son Qaseem ɗin, in dai mutumin kirki ne burina ya cika Ni kam. Muna ta hira da su Bahijja suna ban labarin kirkinsa ashe suna waya, Tasleem ta shigo, cikin kunya ta ce "Amma wai zai gaisheki" 

"To ga ni nan" na ce mata, sosai na yaba da sanin ya kamatansa. Na saka hijabi ta na fita,yana hangoni ya sauka daga kujerar ya sadda kansa ƙasa, kyakyawan saurayi ne mai cike da kamala, yana sanye cikin manyan kaya. Da sallama na ƙarasa ya amsa. Na dube sa na ce "bismillah ka zauna mana" bai ko ɗago ba ya yi murmushi ya ce "Amma ina yini, na sameku lafiya?" 

"Alhamdulillah, ya mutanan gida?" Na ce. 

"Lafiya lau Alhamdulillah" ya ce kansa a ƙasa. Sosai na yaba da hankalinsa, zuwa can ya ce "Amma suna nan Alqaseem Muhammad, na gama karatuna na masters degree a jami'ar Bayero inda na karanci political science, ba na sha'awar aiki, hakan ya sa na faɗa kasuwanci, ina da shaguna biyu a kwari,sannan ina kai citta ƙasashe irin su Ghana,Niger da Cotonou, gidanmu yana nan a Rijiyar zaki nan layin Ibrahim Khalil" 

Na jinjina na ce "ma sha Allahu! Allah Ya yi albarka, to ka san dai Tasleem yarinya ce dukka shekarun nata ba su wuce sha tara ba, muna da burin kuma ta yi karatu" 

"In sha Allahu Amma in kun aminta da ni, na yi alƙawarin zan bar Tasleem ta yi karatu har sai ta ce ya isheta,gidanmu dukkanmu har mata suna karatu kuma ma'aikata ne, Ni ne dai kawai na zaɓi kasuwanci,don haka in Allah Ya so ba zan ba ku kunya ba" har raina na ji wani sanyi na ratsa ni,yaron da ganinsa nutsatse ne, ga shi da kamala, na yi masa Allah Ya tsare na yi ciki na bar su don su tattauna, ba ta ko ƙara minti goma ba ma ta shigo hannunta ɗauke da manyan ledoji,siyayya ce ya yi mata masu yawa har da manyan lesuka guda biyu. Na tattara manyan kayan na ajiye na bar musu iya na ƙwalamar muka koma parlor, sai wajen tara 

da rabi Alhaji da Inya suka dawo hannunsu ɗauke da ledoji manya-manya. Ban kulasu ba yara suka musu sannu da zuwa ko na ce Nadiya. Bayan yara sun kwanta wajen sha ɗaya na din ga jin tashin kuka na doso ƙofata, na miƙe bakina ɗauke da addu'a na buɗe ƙofar, Inya da Alhaji ne tsaye tana ta kuka. Cikin gunjin kuka take cewa "ka ce ta warware abin da ta yi min wallahi, me na yi mata da za ta min haka", Alhaji ya ...

Alhaji ya ja ta suka nufi sashensu sai zillewa take ƙoƙarin yi, idan na ce na girgiza ɗaya ke nan, iya zamana da Inya ban taɓa sanin tana da aljanu ba, amma yadda ta din ga yi tamkar wadda aljanunta suka tashi take neman dukana,  na shige ɗaki ina mamakin abin da ya faru, da lamarin na kwana da na juya sai ya faɗo min a rai. Washegari bayan yara sun tafi islamiyya ina zaune ina karatun Qur'ani a ɗaki aka turo ƙofar, kallo ɗaya na yi masa na ɗauke na maida kan Qur'ani. Ya yi shiru na ɗan lokaci kafin ya ce "Hadiza", ban tankasa ba ban kallesa ba, da idona ya sauka akansa nake jin baƙin ciki na neman turnuƙe ni. 
Ya samu waje bakin gadona ya zauna. "Hadiza!" Ya kira ni, ban tankasa ba,ban ɗaga kai na kallesa ba, "wai wani irin iskanci ne wannan, na yi ta miki magana ki min banza, me ya sa kika raina Ni da yawa haka ne?" Ya ce cike da bala'i. 
Na ɗaga kaina na kallesa idona ya kaɗa ya yi jazur na ce "amsar wannan tambayar tana wajenka Muntari, za ka iya amsawa ba sai na amsa maka ba" na fara ƙoƙarin tashi, ya fizgoni na faɗa kan gado cike da bala'i yake cewa "Hadiza daga yau ki din ga bani matsayina na mijinki,Ni nake aurenki ba ke kike aurena ba, a ƙarƙashina kike don haka dole ki min biyayyar da Allah ya ce,don na tsare miki ci, sha, tufa, magani don haka nima ki min ladabi a matsayina na mijinki na gaji da irin wannan iskancin, kullum kike ɗaukar kanki kina taƙama kamar ba ni ke aurenki ba" da hargagi yake wannan maganar kamar ba Muntari ba, na lumshe ido siraran hawaye suka zuba a kuncina na yi hanzarin ɗauke su na ce "Muntari zan maka biyayyar, ina shi ke nan, don Allah to tashi ka je" 
Ya cije leɓe ya ce "a matsayinki na uwar Tasleem me ɗaure mata gindi, ki gargaɗeta ba ruwanta da Inya,Inya zamana take don haka ba ni son fitina, ta adana rashin tarbiyyarta ta nuna a wani wajen amma ba gidana ba" 
"Rashin tarbiyya irin wanda Inya ta samu?,ka manta a hannuna ta tashi tun tana jinjira, ai tarbiyya guda suka samu da Tasleem, dukka ya kamata ka ja wa kunne" na tashi na yi hanzarin shigewa toilet, bana son na yi kuka a gabansa,bana son ya ga rauni na,rufe ƙofar da na ji ne ya bani tabbacin ya fita, ban kuma fitowa daga ɗakin ba sai da yammaci da na shirya cikin riga da zani na ɗaura hijabi,gidan ya min zafi sosai so nake na fita na sha iska, wayata na ɗauka na turawa Muntari saƙo zan fita, da can ya bani izinin zuwa duk inda nake so, don haka ba na buƙatar jiran amsarsa, bana jin sha'awar tuƙi,hakan ya sa na shiga adaidaita sahu, nan bakin alphen na tsaya na siya wa Kubra room freshener,ban cika son zuwa gidan mutane hannu na dukan cinya ba, sannan na dawo ya ƙarasa da ni. Da sallama na tura ƙofar ɗakinta. 
"Oyoyooo maraba da aminiyata" ta ce tana tafa hannu cikin murna, sassanyan ƙamshin da na din ga ji mai ratsa zuciya tun daga toilet ya sa na lumshe idona, duk sai na raina freshener da na kawo mata, na samu waje na zauna, ta dube ni ta ce "ƙawata ya na ganki cikin damuwa" 
Na yi murmushi na ce "ya kike so ki ganni?" 
"Akwai wata matsalar ne?" 
Na yi murmushi na taɓe baki na ce "babu fa, ina yaran?" 
"Sun yi islamiyya" ta ce tana amsar ledar da na miƙa mata. 
"Ƙawata ai da na ji ƙamshin gidanki sai na raina freshener da na kawo miki" na ce ina gyara zamana. Ta yi murmushi ta ce "ke dai bari nima sosai nake son ƙamshin 3 in 1 mopping fragrance ɗin nan, kin ga idan na fesa shi tun daga safe sai ya kai min washegari ni'imataccen ƙamshinsa na daban ne, na yi mamaki ma da ba ki san da shi ba yadda kike da ƙamshi" 
"Kubra ina zan sani, damuwa ta min yawa, kullum baƙin ciki ake cusa min, wallahi na gaji, na gaji da auren Muntari, Kubra na rasa nutsuwa,walwala da farin cikina,Kubra Inya ta zame min annoba,na rasa yadda zan yi" na ce hawaye na ziraro min. 
"Hadiza kar ki damu Allah na tare da ke, ki cire Muntari a zuciyarki ki rungumi yaranki, watarana duk zai wuce sai dai a ba da labari, 3 in 1 mopping fragrance kuma zan yi wa mai shi magana, wallahi yana da daɗi sosai, ki saka a toilet, ki fesa a labulayenki, ki fesa a ɗakinki, ki mopping abin ki, sai ki ji ɗakin ya ɗau ƙamshi gwanin daɗi, kin san ƙamshi ma babban sirri ne a wajen mace" 
Na yi murmushin takaicin tuna wa da na yi na ce "Kubra har fa turare wai Alhaji ya ji wajen Inya ya ce ta sammin, don tsananin wulaƙanci, Ni Inya za ta ba turare" 
"Kai jama'a! Daina damuwa Hadiza duk abin da ya yi farko yana da ƙarshe, zan mata magana bayan 3 in 1 mopping fragrance da take da shi tana da haɗaɗɗun turaruka na jiki, za ki ji daɗinsu in sha Allahu" (Ga mai so ya mallaki nashi 3 in one din da mopping fragance ya nemi SMY Fragrance ta layin nan 08033719070 is very cheap and affordable bata tsaya iya nan ba har sprays na jiki masu saukin kudi zaa samu a wajenta kyaun gyara a hada da kamshi😍)
Mun jima muna hira Kubra na ta tausata da nuna min muhimmancin zama na kula da yarana, ban faɗa mata ya mare ni ba don ba komai ne ya dace ka fallasa ba, ciki ba don tuwo kawai aka yi shi ba, ban ankara ba sai jin kiran magariba na yi, ina yin sallah na fara shirin tafiya, har bakin gate Kubra ta kawo ni, ina taka ƙafata cikin gidan na ji ƙirjina ya yi mummunar bugawa, na dafe ina cewa "innalillahi wa'ina ilaihi raji'un" tamkar wadda ƙwai ya fashewa a ciki na ƙarasa ciki, a parlor idona ya sauka akan Nadiya ta haɗa hawaye da majina tana ta kuka ta na kneel down, ƙirjina ya buga, na ga Inya harɗe kan kujerata da robar ice cream gabanta tana sha tana kallo, Nadiya na gani na ta taso da gudu ta rungumeni, Inya ta daka mata tsawa ta ce "dawo ki tsugunna, na ce ki tashi ne?" Sai na ji wani ɓaci rai ya turnuƙe ni, ko mugunta ce na yi wa Inya a riƙon da na yi mata rashin arziƙin ya yi yawa, na daure zuciyata na ce "ina Tasleem?" 
"Sun je siyan awara" cewar Nadiya tana ɓuya a bayana. Yayin da Inya ta yi tsaye tana son hanyar janyota. Na daure iya daurewa na dubi Inya na ce "me ta yi miki?" 
Ta murguɗa baki ta ce "laifi, ba ta min komai ba ai ba zan hukunta ta ba", bana son fitina a yanzu gudunta nake don fama nake da lafiyata hakan ya sa na ja hannun Nadiya don mu shige ɗakina, Inya ta riƙe tana cewa "wallahi sai na hukunta ta, wannan ai lalata yaro ne" 
"Cika min hannun ƴa" na ce ina kallonta rai ɓace. 
"Ba zan cika ba" ta murguɗa min baki, na saki murmushi na sakar mata hannun Nadiya na nufi ƙofa, na yi haƙuri, ban ga dalilin da zai sa na bari yarinya ta raina ni ba bayan na bar mata Muntarin, ban ga dalilin da za take zamar min a parlor ba babu gaira ba dalili, sakata na saka, ina jiyo kukan Nadiya da dukan da Inya ke yi mata, zuciyata tana ƙara tafasa, dawowa na yi na riƙe hannunta tsam wanda yake jikin Nadiya na murɗa yatsun nan suka ba da ƙassss, ta saki gigitaccen ihu,na hamɓare bakin iya ƙarfina ya kuwa tsinke da jini, na shaƙe wuyanta na girgiza na ce "don ubanki duk butulcin da kika min bai isheki ba, sai kin haɗa da min iskanci a cikin gidana" na falleta da gigitaccen mari, na ce wa Nadiya "miƙo min bulalar can" bulalar da Alhaji ya zane Tasleem ce mai baki biyu take dukan Nadiya da ita, tana miƙo min na ce "wuce ɗaki" ya rage daga ni sai Inya da jikinta ke mazari,dama muguwar matsoraciya ce,na ɗaga bulalar na shiga shaɗa mata ina cewa "don ubanki idan ba ki fitar sabgar yarana da tawa ba sai na lahantaki,na rantse da girman Allah sai kin raina kanki, tun da ke tsinanniya ce mara mutunci, ki cigaba da haɗa min husuma a cikin gida, dukanta nake kamar Allah Ya aiko Ni, sai kuka da ihu take tana ja min Allah Ya isa, ni kuwa da ta furta na kuma tsaula mata bulala, sai da na wa kayan banza ligi-ligi sannan na miƙe na ce "kafin ƙiftawar ido ki ɓace min daga gani,shegiya tsinanniya" da jan gindi ta bar wajen. Na buɗe ƙofa, na shige ɗakina ina jin zuciyata fess ko ba komai na rage wani takaicin, nan su Tasleem suka same ni, na rufe su da faɗa akan don me za su fita su bar Nadiya, baiwar Allah Nadiya ashe so take ta zauna da Inya ta ƙi bin su, shi ne ta mata wannan azabar, ƙarya take Nadiya ba ta da rashin kunya sosai bar ta dai da rashin ji, kuma sosai take son Inya na san ba ta mata komai ba, baƙar mugunta ce kawai. Ana Isha'i na ce kowa ya shige ɗaki, na san za mu yi ta da Muntari na taɓa ƴar lelensa amma ban damu ba, zuciyata ta ƙeƙashe, kamar yadda na yi tsammani ina jin dirar motarsa ba a yi minti biyar ba ya banko min ƙofa, sai huci yake kamar kumurcin maciji, gefensa Inya ce sai kuka take yi, na taɓe baki na gyara zama a gadona ina kallonsa raina a bala'in ɓace na ce "lafiya ka banko min ɗaki babu sallama?" 
"An ƙi a yi miki sallamar, wane irin kutumar uba ne wannan za ki hau yarinya da duka,don ta hukunta Nadiya ta mata rashin kunya, ke wace iriyar mahaukaciya ce za ki wa mutum irin wannan dukan" 
Na miƙe tsaye na tako gabansa na ce "kutumar ubar da ta kaita taɓa min ƴa shi ya kai ni cin kutumar ubanta,ba yau ba,ba gobe ba,ba jibi ba, a duk ranar da ta kuma gigin kai hannunta jikin yarana sai na mata kutumar uban da tafi wannan Muntari, kalleka ka zo ka na ɗaga min murya da min hargagi saboda na daki wannan zabuwar banzar, daga ita har kai Muntari idan ba ku fita sabgata da ta yarana ba zan haɗa in ci kutumar bura ubanku,ƴan iskan banza la'anannu, fasiƙai" ina rufe baki ya sauke hannunsa a fuskata,cikin fushi na ɗaga hannu nima na sharara masa marin na ce "don uwarka ba arziƙin zama da kai na nema ba, ka yi ƙarya ka kwana da yunwa ka mare ni na ƙyaleka,ka yi na farko tun shekaran jiya ka yi na ƙarshe, Ni ba jaka ba ce ba,in ka gaji ka sawwaƙe min banza maye" na ce cike da bala'in da ban san ma na iya ba. 
"Ni kika mara Hadiza?" Ya ce jikinsa na rawa. Na kuma matsowa gabansa na ce "na mareka, yi zuciya ka sakeni,banza kai har ka isa, ka manta a yadda na aure talaka matsiyaci, duk masu neman aurena na maka alfarma na aureka don ka yi ɗan arziƙi ni za ka wulaƙanta?, Kai ɗin banza Muntari, yanzu jin kanka kake wani ko, na sanka Muntari tun kana tsamin hammata ka yi kaɗan ka yi tsiriri ka nemi kasheni a banza, Inya yanzu na fara dukanta muddin ba ta bar taɓa min yara ba sai dai ko ka sakeni ku huta" na ce a zafafe har huci nake yi. 
"Idan na sakeki Hadiza na miki mai sauƙi, ki shirya zama gidana cikin baƙin ciki,wallahi sai kin yi danasanin marina da kika yi, sai kin yi nadamar maganganun da kika furta min" ya ce yana jan hannun Inya suka fita. 
"Allah Ya fi ku azzalumai" na ce, ban koma gado ba,sai wajen biyu na dare, na yi kuka, na kai wa Allah kukana. Washegari da safe ina kitchen ina soya doya sai ga Inya ta shigo, ban ɗaga kai na kalleta ba, ta saka min hannu cikin kwalanda za ta ɗiba, da gangan na ɗauko matsami na kwaɗa mata ta saki razanannen ihu ta fice da sauri ba a yi minti biyu ba sai ga Alhaji ya shigo,bai ce da Ni komai ba ya ɗauke kwalandar ya yi waje da ita, dukka doyar na ciki, ban san ina ya kai ta ba ya dai dawo ya kwaɗa min kwalandar a jikina ya wuce. Ban tankasa ba sai dai na ɗora wa su Nadiya indomie suka ci suka tafi makaranta. Muntari tun daga nan bai kuma shiga harkata ba sai dai ya wuce na wuce, yaransa ba ya kula su kwata-kwata, Inya na ta sheƙa rashin arziƙinta sai dai bana ɗaga ido na kalleta tun da tsiyar ba ta yi yawa ba. Tsawon sati biyu ke nan ba abin da ya kuma haɗa Ni da Muntari, ina zaune yau bisa gado ina waya da Inno ya shigo,yadda na ga fuskarsa a murtuke nima na haɗe tawa, ya watsa min mugun kallo ya ce "Hadiza" 
"Ina ji" 
"Tun da aka yi auren yarinyar nan tsawon sati kusan huɗu ke nan a duk sanda muka zo tarawa jini sai ya ɓalle mata" ya ce idonsa a kaina, cike da tsananin mamaki na ce "Muntari!" Na haɗiyi wani abu na ce "meye nawa don kun kasa tarawa?" 
"Hadiza ki warware duk abin da kika yi mata, idan ba haka ba ranki zai yi mummunan ɓaci na rantse miki da Allah" 
"Muntari ba zan warware ba, ku nemi bokan da ya yi mini aiki ya warware muku in zai iya,ina jira na ga abin da zaka yi" na ce rai ɓace. 
"Haka kika ce?" Ya ce yana min mugun kallo. Na ja tsaki na ce "haka na ce", ya fice yana jan ƙwafa, gabaɗaya na gaji, daga wannan sai wannan wace irin masifa ce haka, wai har ni Muntari zai ce na yi asiri kamar bai sanni ba shekara da shekaru,ban da Allah ban riƙi kowa, ba na ɗaura ko layar kariya,na yarda azkar ya isar min, sun sakani gaba da masifa da bala'u, na fita sabgarsu na bar su sun yi auren to su shafa min lafiya mana, na kula Muntari bai san sanyi-sanyi ba, sai ana masa rashin arziƙi ƙwaƙwalwarsa ke fahimta. Har aka kwana biyu ban kuma saka Alhaji da Inya a idona ba,tafiya suka yi ba su sanar mana ba. Ina zaune a kwana na ukun a parlor Inya ta shigo kunnenta sanye da earpiece tana jan ƙaramar trolley, ta wuce ta gaba na ba tare da ta ce min komai ba, Ni ma na yi kamar ban ganta ba, kawo min kayan cikin da na ba da saƙo aka yi na shiga kitchen,yara na makaranta yayin da Tasleem na aiketa gidan Kubra,bayan na tafasa na watsar da ruwan farko, na haɗa farfesuna na fito, don yana ɗaukar lokaci na nufi ɗaki na ɗan kwanta, bacci ne ya fara kwasata zuwa can na ji kamar sauro ya cije ni, na tashi da sauri ina bugun cinyata, kawai ji na yi ban da nutsuwa kamar wani abu na faruwa, zumɓur na miƙe da na tuna girkina, ina fita idona ya sauka akan Inya da ke ƙofar kitchen ɗin a buɗe take, ta ɗaga murfin tukunyata ta na zuba min wani abu a abinci, ban yi sanya ba na isa da sauri na riƙe hannunta sai dai ta riga ta zuba, cikin tashin hankali na dube ta na ce "Inya magani kika zuba min?" Hawaye suka gangaro min. Ta zazzaro min ido a tsorace tana ƙoƙarin ƙwatar hannunta. 
"Me na yi miki don Allah da na cancanci haka daga wajenki?,Inya me na yi miki a duniyar nan don Allah wallahi ni ban sani ba" na girgizata cikin kuka. Ta shiga girgiza kai hawaye na ɗiga a idonta jikinta sai rawa yake yi. 
"Me na miki don ubanki, ki faɗa min!" Na daka mata gigitacciyar tsawa. Jikinta na rawa ta kasa haɗa ido da ni ta shiga cewa "ba komai, Amma ba ki min komai ba" 
Na kashe gas ɗin na ɗauki plate na zuba naman na saka cokali na ce "ɗauki ki ci" ta zazzaro ido ta shiga girgiza kai, na miƙa hannu na buɗe cabinet na jawo sabuwar wuƙa ƙatuwa na ce "ɗauki ki ci don ubanki ko na caka miki wuƙar nan" 
Ta fashe da kuka ta zube tana cewa "Amma don Allah ki yi haƙuri" 
"Inya wallahi tallahi idan ba ki ci ba sai na caka miki!" Na ce cikin rawar murya hawaye na zubo min...
*Don Allah don girman Allah ban yi Allah Ya isa ba, na dai ce ban yafe ba,wanda ya ji haushi ya biyani haƙƙina, masu kirana da 

"Amma don Allah,don Annabi ki yi haƙuri, na tuba na bi Allah na bi ki, wallahi tallahi ba zan kuma duk abin da zai ɓata miki ba. Ki rufa min asiri ki min rai" ta ce tana ƙoƙarin riƙe hannayena, na watsar da hannun na ce "don uwarki ɗauki ki ci, Inya idan ba ki ci ba wallahi da wuƙar nan sai na huce duk takaicinki da nake ji,in ba ki ci ba wallahi in na din ga caccaka miki ita akan duk zubar hawayen da kika sakani sai kin mutu,ɗauki ki ci" 
"Amma idan na ci wannan abun Allah tsine min,wallahi gara ki kasheni ɗin kawai" ta ce tana tsugunnawa da fashewa da kuka. 
Hawaye masu zafi suka zubo min, tun da na ga ta kafe ta ƙi ci duk tsoronta na san ba ƙaramin masifa ba ce ta so guma min,idona ya bala'in yin ja na ce " me kika saka min?" 
"Magani ne" ta ce tana makyarkyata. Na damtse idona ina jin wani raɗaɗi har cikin zuciyata sannan na ce "maganin me kika saka min?" 
Hawaye suka shiga zubo mata ta ƙi magana sai gyaɗa min kai take,a zuciye na ɗaga wuƙar na caka mata a cinya, ta kurma uban ihu cikin tashin hankali ta shiga ja da baya, bin ta na yi na kuma ɗaga wuƙar na ce "za ki gaya min ko sai na kasheki"
"Na wari ne, da baƙin jini,wari za ku yi ta yi kowa ya tsaneku, na tuba, wallahi na tuba" ta ce tana hawaye. Wasu hawaye masu zafi suka zubo min,na yarda wuƙar na ƙarasa gabanta na ɗago haɓarta na ce "Inya na so ki,na kyautata miki sama da Tasleem,ban san laifin da na yi miki da zafi haka ba,bayan kin aure min miji kina yadda kika so a gidana, hakan bai miki ba sai kin haɗa da sa mana baƙin jini, me na yi miki?" Na ce cikin karyewar murya, ba ta bani amsa ba sai juya kai take yi tana kuka,yadda nake jin zuciyata ji nake kamar na kashe tsinanniya na huta,ita ce matsalata ta duniya, ganin ta ƙi bani amsa ya sa na shaƙeta na ce "za ki magana ko kuwa?"
"Ba komai" ta ce tana kakari, na kuma kwaɗa mata mari na saki wuyan na ce "ban amsa don uwarki ko na miki ligi-ligi" 
"Amma ina son Abba ne, ba ki min ba, Abba nake so, ina son ya kula da Ni yadda yake kula da ke, na san ko na yi aure wani wajen ba zan samu mai irin kyautatawa da halin Abba ba, ki yi haƙuri ba ki min komai ba sai alkhairi" ta ce cikin kuka. Wani kuka ya kufce min,yau na tabbata ɗan wani ba ya zama na wani, tsintacciyar mage ba za ta taɓa mage ba,duk jikina ya yi sanyi,nutsuwata ta kau, wani baƙin ciki ke ratsa ni har cikin zuciyata, na sauke jajayen idona akan ta na ce "kin wa Alhaji asiri!"
"E!" Ta ce tana gyaɗa kai a tsorace. 
Na lumshe ido na ce "ina jin ki" 
"Amma in na faɗa ba za ki min komai ba, wallahi Baba ne ya bani" ta ce tana jan majina. 
"E, faɗi mu ji" na ce ina daure zuciyata. 
"Laya ce na ɗinke a pillownsa" ta ce. Hawaye suka gangaro min na cije leɓena na ce "tun kafin auren ko bayan auren" 
"Bayan auren ne Baba ya bani" 
"Iskancin da kuka ɗin ga yi min fa,kafin auren me kika masa?" Ina hasko yadda na gansu. Ta girgiza kai ta ce "wallahi Amma ban mai komai ba,kaɗai bayyana masa jikina na yi,ya biye amma wallahi ban mai asiri ba" ta ce cikin kuka. 
"Tashi mu je ki cire layar" na ce ina ɗaga ta, jinina na ta ɗiga don na ji mata rauni sosai kuma ban damu ba wallahi har cikin raina. Muna nufar ɗakin Alhaji ta ɗauko pillows ɗin sa ta saka reza da ke cikin drawer ta ɓarke take wasu cura-curan layu biyu suka faɗo, sai wani mutum-mutumi an ɗaɗɗaure shi da jan zare,mugun ɗauri an kuma cake wajen idanun da ƙananan allurai,jikina ya ɗauki wata iriyar rawa, na saka hannuna na ce "auzubillahi minna shaitaani rajim, bismillahi rahamanir rahim" na ɗauka,da addu'a bakina na ware kowacce laya, ɗaya ɗauke take da sunan Alhaji da Inya ɗin kaca-kaca manne da juna,sai tarkacen su gashi da ƙumba, hankalina ya bala'in tashi, ban taɓa ganin masifa irin ta ranar ba, wato ƙarfi da yaji sai an wulaƙanta ni an tozarta ni, ina laifina don na riƙi Inya, ina warewa ina hawaye har na kwance wannan mutum-mutumin na zare mai alluran, ko kafin na juyo wai na mata magana ashe ta fita ta yi ɗakinta, bana tarkata komai na nufi gun buzu na ce ya watsar, ɗaki na koma na faɗa gado na ci kukana na gode Allah. A haka Tasleem ta dawo ta same ni, ko da ta tambayeni mene haka na ce "Tasleem ku dage da addu'a, wanda kake wa kallon masoyi na iya rikiɗewa ya koma maƙiyi, kin ga mutum bai da tabbas, ki riƙi Allah ɗaya ya isar miki, ba don shi ba yau da duk mun shiga tashin hankalin da ko kafin mu samu waraka ƙila zuciyoyinmu sun buga,amma Allahn nan da na riƙe ya kuɓutar da mu,ba mu da rabon wahala", hawaye suka gangaro mata ta ce "Amma ki fitar da Ni a duhu", na girgiza kai na ce "ki dai dage ki ƙara dagewa wajen neman tsari a wajen Allah". Bayan Isha'i ina zaune na ji an turo ƙofar yadda na yi tsammani ba hakan ba ne. Na yi tunanin kamar yadda ya saba min cin mutunci hakan zai min,amma sai na ga yau ɗin fuskarsa da sassauci, ya samu gefen gadona ya zauna ya ce "Hadiza" 
"Na'am" na amsa, ya ja ajiyar zuciya ya ce "yanzu ba za ki daina dukan yarinyar nan ba,aure fa take itama nan ɗin gidanta ne,yanzu yadda kika yanketa da da ƙarar kwana ya za ki yi, kin jefa kanki,Ni da yaranki a musiba,wallahi kike sassauta zuciyarki" ya ce ya miƙe ya fice. Na taɓe baki,wani irin haushin Muntari nake ji, ashe ɗan iska ne tuntuni dama, tun da ba asiri ta yi mai ba, iya nono da ɗuwawu ya gani ya gigice wanda hakan ne ya ja duk bala'in da muke ciki, da da ya gani ya kwaɓeta ai da ba ta kai mu ga haka ba,munafukin banza a duk lokacin da ya ji ina mitar an ci amanar wata,mijinta ya wulaƙanta ta saboda wata ya yi ta tsaki kamar tsaka yana Allah wadai wani bin ya ce ƙarya ce ko sharri ake wa maza, wai mutumin da yake da aure wani abu ne jikin mace zai burge shi, da ke shi munafuki ne, ga shi shima nonon ya burge shi. Asirin da nake ji manya-manya yau ga shi a gidana, na bala'in tsorata, wayata na jawo na kira Malam na san zuwa yanzu ya dawo, yadda nake jin zuciyata da tashin hankali ina kira ina hawaye, yana ɗauka da sallama sai na fashe da kuka ina cewa "Malam ka taimakeni, suna neman cutar da ni,bayan alkhairi ne ya haɗa ni da su", ya sauke numfashi ya ce "ya isa Hadiza nutsu ki min bayani"
"Na yi haƙuri, na yi juriya, ina ta kauda kai, ina danne zuciyata, na gaji, ba zan yadda su lahanta ni ba su lahanta mini yara saboda Muntari ba" ya ja ajiyar zuciya ya ce "Hadiza me suka miki?" 
"Malam wai Inya ba sau ɗaya ba,na kama su suna bina da asiri wannan wace irin masifa ce" na fashe da kuka. Sai da na yi mai isata ya ce "Hadiza kullum cikin muku addu'a muke,ƙaryar tsafi ko mai tsafi ya ya taɓa ku, haƙurin nan dai ki ƙara gaba kaɗan ina hango miki haske mai kyawu,gaba kaɗan za ki ci ribarsa in sha Allahu, gobe ba jibi ba zan miki aike na dawo ki dama da ruwan zamzam ki sha da yaranki, in sha Allahu babu wani abun da zai ci ku na tsafi,ki yi haƙuri, watarana hakan zai zamo tarihi" ya ƙare yana kashe wayar, sai na fashe da kuka mai tsuma zuciya. 
*ALHAJI* 
Yadda yake jin zuciyarsa na zafi kamar ana babbakarta cikin ƙirjinsa, yanda ya nufi ɗakin Hadiza ya so ya mata kaca-kaca amma suna haɗa ido wannan kwarjinin da take masa tuntuni ya ga ya ƙaru,sai ya ji sa laƙwas,ya je da niyyar cin mutunci amma ya kasa, haka ya dawo jiki ba ƙwari, yana shiga ya ga Inya na haɗa kayanta cikin jaka tana kuka, hankalinsa ya bala'in tashi,yau da yake shirin gurzar amarci sun samu da ƙyar an ba su maganin da aka karya asirin jinin, Hadiza ta ɓata masa budget, ya ƙarasa wajenta yana kiran "sweet baby mene haka wai?" Ko kula sa ba ta yi ba ta cigaba da haɗa kayanta, ya rungumeta a ƙirjinsa yana hawaye da cewa "don Allah ki min rai, wallahi a yanzu ba zan iya rayuwa babu ke ba, kin san yadda nake sonki kuwa,wallahi ba zan iya rabuwa da ke ba, don Allah kar ki ja abin da zai ɓata zuciyoyinmu a daren nan" 
"Ba zan iya ba, ina ta mata biyayya, ina ta haƙuri kar a kira Ni butulu, amma ba ta gani, kai kuma kamar tsoronta kake komai ta yi ba ka iya tsawatar mata,ban ce ka ci mutuncinta ba amma kana namiji a gidanka,ina matsayin matarka ya kamata a ce ka hanata taɓa ni, saboda ina sonka ba zan yarda na zama jakar wata mata ba" ta fashe da kuka, ya kama hannayenta biyu ya kalli kyawawan idanunta da ke ɗauke da wani kwallin da ke kuma fizgarsa gareta ya ce "na miki alƙawari duk ranar da ta kuma taɓa ki zan ɗauki mummunan matakin da ba ta yi zato ba, ki yi haƙuri sweet baby kar ki ɓata mana wannan ranar",ta langaɓar da kanta jikinsa tana kallonsa sannan ta saki tattausan murmushinta da ke kara mata kyau ta ce "ka yi alƙawari?" 
"Na yi" ya lakace mata hanci, ta kama laɓɓansa ta shiga ba su wata kyakyawar sumba, sosai daga nan kafet ta shiga gigitasa, tsayuwar ta gagara ya ɗauketa cak ya yi gado da ita, bayan ya kashe fitila, wani irin kyakyawan romance suke, tun yana daurewa har ya kai geji ya buƙa ci hanya, ya fara neman ƙofa, ruf ya ji ta babu hanya hakan ya kuma daɗaɗa masa ya ƙara ƙaimi sannan ya ji sa tsulundum, daga ciki ba yadda ya yi zato ba, bai ji sa gam ba ko kaɗan,tabbas wajen ruf yake amma daga ciki akwai gun shan iska, zai yi rantsuwa ko Hadiza da ta yi haife-haife ta fi haka tsukewa nesa ma ba kusa ba, to amma itanma babu laifi da ɗan ɗanɗanonta amma ba ta kai Hadiza ba, yana wannan tunani ta ce "uhm sweet ka yi", abin ya bala'in ba sa mamaki, bai manta darensu da Hadiza ba,ko da ya samu ya shiga tana wash tana kuka haka ya yi kiɗansa shi kaɗai ya yi rawarsa amma _sweet ka yi_ gigita shi da ruɗa shi ta fara yi da wasanninta hakan ne ya sa ya cigaba da aiki ya bar tunani,ya yi bala'in ligi-ligi ko da aka gama, sannan shi bai ma samu irin gamsuwar da ya yi tunani ba, ko wadda Hadiza ke sama masa tafi wannan linkin balinkin, Inya sai hawaye take, shi kam ya rasa kukan da take,don tunda aka fara har aka gama nishin daɗi take, ya dai biyeta ko ba komai da ƙyar ya samu hanya hakan ya tabbatar masa budurwa ce, ya taimaka mata ta yi wanka suka koma suka kwanta, ban da tunanin Hadiza babu abin da yake yi,ta bala'in cutarsa da ta ce wai ta bar wa Inya kwananta,ko da bala'i shi ba zai yarda ba sai Hadiza ta karɓi kwananta, sai ya tsinci kansa da mugun jin haushinta na asarar kwanakin da ta yi masa, bai iya wani nutsatsen bacci ba, washegari da safe da ya tashi Inya sai narke masa take, da ya samu yadda yake so tabbas sai ya ririta ta kamar ɗan ƙwai,amma a yanzu dole ya yi takatsantsan kar ta jawo masa salalan tsiya, Hadiza ta kuma ɗaukan zafi ta hana masa haƙkinsa. Ko da ya dawo daga sallar asuba sai ya yi kiciɓus da Hadizarsa na shiga kitchen, tana sanye da riga da zani ta yi ɗaurin da ke bala'in burgesa amma a kanta, daga nan inda yake ya harɗe hannu yana kallonta,komai nata a nutse, ta ɗago ta yi mai kallo guda ta watsar ta ci gaba da harkarta, wannan izzar tata na burgesa wasu lokutan,ya murmusa ya ƙarasa wajenta ya ce "Barka da safiya ranki ya daɗe" ta ɗan yatsina fuska ta ce "Barka!" Duk yadda ya so ya ɗan ja ta hira ta ƙi ba da fuska haka ya wuce yana faɗin halin Hadiza sai ita. Ko da ya tura ɗakin Inya wani daddaɗan ƙamshi ne ya ziyarci  hancinsa tana sanye cikin wani ɗanyen leshi green color ta yi masifar kyau,yarinya shataf kuma mallakinsa ya lumshe ido da ya tuno hakan, ta yi masa farrr da idanunta ta ce "tun ɗazu nake zaman jiranka fa" ta ƙare cikin shagwaɓa, duk sai ya susuce ya nufe ta ya yi caraf ya cira kayansa sama ya shiga juyi da ita, suka yi masauki akan gado, yadda ta haɗun nan sai ya ji duk wata damuwa ta zuciyarsa ta wanke,ya so ya ƙara amma ta tubure masa har da kuka ya bari zuwa dare ta masa tanadi na musamman,don dole ya haƙura ta yi mai ƴan wasanni kana ya shiga wanka. 
*HADIZA* 
Kwana na yi ina gaya wa Allah damuwata ban damu da wai soyayyar da Muntari ke min ta dawo ba a'a ni na bala'in tsanarsa roƙona kawai ga Allah ne ya kare Ni daga sharrin mai sharri, bayan yara sun fita misalin sha ɗaya Malam ya kira ni ya ce saƙona ya iso tasha na tura a amso, na aika direba ya karɓo min, ina nan zaune a parlor bayan na ba da saƙon na ga Inya ta fito cikin shirin fita, ba ta kulani ba ban kulata ba, sai na ji gabaɗaya hankalina ya tashi, kawai na ji zuciyata na wani irin tsitssinkewa haka kawai na raya fitar da Inya za ta yi ba ta alkhari ba ce, na yi addu'a ina neman ɗaukin mahaliccina. Ina ta dakon dawowarta har ƙarfe biyar sannan ta shigo, fuskarta cike da fara'a muna zaune da Tasleem, da fara'a ta ce "Amma sannu da gida" sai na kasa cewa komai na bi ta da kallo. Babu jimawa na fara jiyo wani irin ƙamshi mai bala'in daɗi har sashena na haɗiyi wani irin abu mai ɗaci, zuwa can sai ga ta ta fito har da ƴar waƙa ta yi waje, Tasleem ta dube ni ta ce "Amma ban yarda da ita ba. Wani iri nake ji" ta ce min. Na yi murmushi na ce "Allah Ya fita, tashi ki shirya tun da Qaseem zai zo, ba sai an yi magariba ba ki hau shiri, ban so ki yi Isha'i a waje" 
"To" kawai ta ce ta tashi. Tana tashi sai ga Inya ta shigo hannunta riƙe da baƙar leda, ta min murmushi ta shige ciki. Ɗaki na koma ina addu'o'i a fili har su Nadiya suka dawo muka sake azkar mu duka kana na dama dawon nan wanda sai ƙamshin habbatussauda yake muka shanye duk rashin daɗinsa. Parlor muka fito, na tadda Inya a tsaye jikin wani corridor da ya yi hanyar sashenta da na Alhaji tana latsa waya, ta ɗago ido ta sauke akan Tasleem da ta shirya don fita, na karanto addu'a a raina ina nema wa ƴata kariya, ba zan ce ga iya inda sharrin Inya ya tsaya ba ban sani ba, sai dai kome na roƙi Allah kariya. Idanunta kan Tasleem har ta fice sannan ta mayar kan wayar,ta koma ɗaki, babu jimawa Tasleem ta shigo da abubuwan arziƙi masu yawa, kamar rannan na tattara masu tsada na ajiye a gefe na bar musu na ci, muna nan zaune muka ji dirar motar Alhaji, ba jimawa sai ga Inya ta fito cikin riga da skirt atamfa, yarinyar duk komi nawa don jan hankalin Muntari ta kwashe, turarukana irinsu take sakawa sai wanda na yi sabbi daga baya,haka ɗaurina,haka simple make up ɗina,ni na yi training ɗin ta ba ta da ƙazanta ba ta da ganda, tana gyara gidanta ta turaresa da kayan ƙamshi. Muna na nan zaune suka shigo suna hira hannunta riƙe da ledoji, suka shige. Nadiya ta ce "me Abba ya siyo?" 
"Ina ruwanki ga abubuwan ci a gabanki" 
Ban san me Inya ta ce masa ba sai ga shi ya fito,fuska ba fara'a ya zauna ya dubi Nadiya ya ce "wannan kayan fa?" 
"Yaya Qaseem ne ya kawo" ta ce. 
Na haɗiyi abu muƙut, "Hadiza waye Qaseem?" 
"Mai neman auren Tasleem" na ce ina kallonsa. Ya tamke fuska ya dubi Tasleem ya ce "ke kar ki kuma kawo min wani ɗan iska gida, karatu za ki yi" ya tashi ya fice. Na so ba shi amsa bai tsaya ba, amma ko da uban me yake taƙama muddin Qaseem yaron kirki ne auren Tasleem an yi an gama, iskancin Muntari ya isheni. Da wannan addu'ar na raya daren ranar idan da alkhari a auren Tasleem da Qaseem Allah Ya tabbatar mana.
Daga wannan rana ban kuma saka Muntari a idona ba har aka shafe sati biyu, ina dai jin dirar motarsa da tashin motarsa,yaransa sun min ƙorafi musamman Nadiya da take masifar sonsa har na gaji,amsa ɗaya nake ba su aiki ya masa yawa, yau ta kama ranar juma'a bayan sallar magrib mun gama duk abin da zamu yi muka zauna muna kallon mbc 3, dirar motar Muntari da na ji wallahi sai da na ji gabana ya faɗi, na so tashi amma sai na daure,abun da matuƙar ciwo a ce wai tsawon sati biyu har ma da ɗoriya ka kwana ka tashi da yara amma ba ka ga ko ƙyallin ubansu ba, bai gansu ba bare ya san lafiyarsu. Babu jimawa ya shigo,Nadiya ta yi wajensa da gudu tana "oyoyoo Abba" kamar kashi ya ture ta gefe yana yatsina fuska yana mata mugun kallo, fuska a turɓune yake dubanta yana cewa "wai wannan wani irin baƙi ne da yarinyar nan, dubi fa baƙin ya yi yawa" ya kalli Inya da ke gefensa. Hawaye suka sauko min na kauda kaina, wai Muntari ne ke cewa baƙin Nadiya ya yi yawa, kaf yarana jawur suke,Nadiya ce ta yo kalar ubanta,ya manta ubansa har shuni yake don baƙi amma yake kushe Nadiya da ta yo sa. Bayan sun wuce ji na yi gabaɗaya parlorn ya min duhu, na kashe kallon na ce kowa ya je ya kwanta. Ina ɗora haƙarƙarina saman katifa na jiyo ihun Tasleem da muryar Muntari yana ta surfa masifa, kamar na hantsila na sakko na nufi ɗakinta jikina na rawa,ya shaƙeta ba ta ko iya numfashi yana cewa "don uwarki me ya kai ki min transfer kuɗi da waya, uban me za ki da kuɗi har dubu ɗari takwas" ya shaƙeta sai kakari take yi idanunta sun fito, na ruga da gudu na shiga ƙoƙarin ƙwatarta ina kuka, wani irin tashin hankali ne akan idona mijina yana neman halaka ƴata akan abin da na san ba za ta aikata ba, duk yadda na so na ƙwaci Tasleem na kasa,kuka nake ina haɗa sa da Allah amma ya ƙi sakinta,a gigice na fita na yi kitchen na ɗauko taɓarya,idona ya sauka akan Inya da ta sakar min murmushi, na wuce ɗakin,wani ihu na kurma lokacin da na ga Tasleem ta faɗi warwas...
*Ban yafe ba duk wanda ya karanta min bai biya ba*
_Ina mata y'an kwalisa ma'abuta gyaran jiki macce Mai gyara daban take ga zuciya mijinta muna da kayan mata da supplement na gyaran jiki kala muna hadin amare da uwargida Dana masu jego muna da set Mai hade da kaza Mai kwai 3 da cicicibe da kifi da galam 3 na tsime da Burkett din gumba 2 da garuruka da zuma wanna set na maccen da ta isa ne muna hadin shi 20k akwai karami set na 15k akwai na 10k akwai na 5k_ 
_Muna da zuma Bata gindin kishiya ga wadda kishiya ke muzguna mata wanna Zuma In kinyi anfani da ita miji salab zaiji Daya shiyasa indai ba macce cikin matsala take ba bamu Bata ita_

_Fanin supplement ma ba'a bar mmn mujaheed abaya ba tana da nagyaran fata da kara haske akwai na gyaran brst na gyaran hip na kiba

Sai na saki taɓaryar cikin tashin hankali jikina na wata iriyar rawa kamar mazari,na nufi ƴata da take a ƙafe idanu a rufe,hannu na rawa na shiga girgizata ina cewa "Tasleem ki tashi" amma ko motsi ba ta yi ba, a ɗimauce na juya na wa Muntari magana babu shi babu alamarsa, Bahijja da ke rungume da Nadiya suna ta faman kuka ne ta nufi toilet ta ɗebo ruwa a kofi ta kwarawa Tasleem. Sai dai ko gezau Tasleem ba ta yi ba, ba na cikin natsuwa, hankalina ma ya gushe ba ma na gane komai, hawaye na bin kuncina na yi ƙuri ina kallon yarinyata da ke kwance cikin ruwa ba ta motsin komai. 
"Amma ta mutu?" Nadiya ta tambaya tana dafa kafaɗata cikin kuka, ban iya furta komai ba kallon Tasleem kawai nake yi. 
"Amma mu tafi asibiti" Bahijja ta ce tana nufar wardrobe ɗin Tasleem ta ɗauko mata hijabi ta fice. Ni na san Tasleem ta mutu, zuciyata wani irin harbawa take, komai gani nake mafarki nake yi, yanayin da nake ciki ba ma zan iya fasalta shi ba, ba baƙin ciki ba, ba damuwa ba, ban ma san me zan ce ba, kawai gani nan dai ne, Bahijja ta dawo ta miƙo min hijabita ta ce "nawa direbanmu magana, Amma ki kama ta mu tafi", na ɗago idona da suke ɗigar hawaye na ce "Bahijja Tasleem ta mutu ko?" 
"Amma ba ta mutu ba, ki tashi mu je" ta fashe da kuka. Ba ni da ƙarfin komai,duk jikina ya yi sanyi ya yi la'asar har Nadiya sai da ta taimaka aka kama Tasleem, haka muka fita mu uku muka faɗa mota, muna rungume da Tasleem muna kuka, Bahijja ce ta kira Kubra ban san me suka ce ba na dai ji ta cewa direba ya wuce da mu asibitin da Kubra ke aiki AKTH maimakon private da muke zuwa, har muka ƙarasa ina kallon fuskar Tasleem da ta yi wani irin fayau irin na gawa, hawayen nawa ma sun ƙafe, zuciyata ta yi wani irin tauri, muna shiga muka tarar da Kubra da ma'aikata na jiranmu da gado, suka ɗora Tasleem a kai suka wuce, hawaye suka samu damar silalowa a idona, na samu waje dandagaryar ƙasa na zauna ban damu da asibiti ba ne ba, Nadiya ta lafe a jikina cikin hawaye take cewa "Amma me muka yi wa Abba, me ya sa ya daina sonmu?" Ban iya ce mata komai ba na dai bi ta da ido ne, Bahijja na daga ɗan nesa tana waya, da ta gama itama sai ta dawo kusa da ni ta jingina,hawaye na ɗiga a idonta ta ce "Amma ɗazu Anty Tasleem take cewa in din ga yi miki biyayya,ɗazu take ce min in kula da Nadiya, take ce min kar in bari Inya take saka ki kuka, in daina barin ki ke kaɗai kin kamu da hawan jini, Amma ashe Anty Tasleem mutuwa za ta yi, Amma ashe wasiyya take bar min,Amma wallahi ba ta ɗauki kuɗinsa ba"
Na fashe da wani irin kuka na kifa kaina kan cinyoyina ina jin sadda duk suka kifo kaina su ma muka shiga rerawa babu mai rarrashinmu, ban san lokacin da muka ɗauka ba muna irin wannan kukan, tuni haki ya taso min da ƙyar nake jan numfashi.
"Bahijja!" Muka ji muryar Qaseem, muka ɗago muka zuba mai ido,kana ganinsa shi ma ka san a mugun ruɗe yake, jallabiya ce sanye jikinsa gefensa wani saurayi ne. Jikinsa na rawa yake cewa "ina Tasleem?" 
Cikin kuka Nadiya ta ce "ta mutu, Anty Tasleem ta mutu" tana rufe bakinta ya zube a ƙasa yana furta "innalillahi wa'ina ilaihi raji'un, Allahumma ajirni minnal musibati wa akhlifni khairaan min ha", yadda yake hawaye kowa yake hawaye sai na ji ƙwaƙwalwa da tunani suka ma mugun yawa ta hau min kiɗan Tasleem ta mutu, take na hasaso safiya na wayewa mutane za su cika ni da gaisuwar mutuwar sanyin idaniyata, wani tari ya taso min gadan-gadan ga haki, sai kawai na ji juwa ta ɗibeni yaraf na faɗi.
A hankali na buɗe idanuna da suka min nauyi, na kalli tsintsiyar hannuna da ke ɗauke da abin ƙarin ruwa,na ɗauke na sauke dubana akan Bahijja da ta kafe ni da idanu hawaye na ɗigar mata, na lumshe ido garai-garai duk abin da ya faru ya shiga dawo mini, hawaye suka zubo mini na ce "Ina Tasleem?", Ba ta bani amsa ba sai kuka da ya kufce mata, wani ƙarfi ya zo min, na fuzge abin ƙarin ruwan ina ƙoƙarin sauka a gadon Kubra ta shigo ɗakin hannunta riƙe da Nadiya, ta ƙaraso inda nake da sauri tana ƙoƙarin riƙeni da cewa "ina za ki Hadiza?" 
"Ina Tasleem" na tambaya hankalina a bala'in tashe. 
"Ki nutsu tukunna, zauna" 
"Ba zan zauna ba Kubra, ina ƴata take?, Ki faɗa min ina ƴata take?" 
"Tasleem ta samu lafiya"ta ce hawaye na zuba idonta. Wani irin karyewa zuciyata ta yi na ce "Tasleem ta mutu ko?, Tasleem ta mutu?" Na rushe da kuka ina durƙushewa ƙasa. Ta dafa kafaɗata ta ce "Hadiza ki nutsu mana, wallahi tallahi ba ta mutu ba, jijiyar wuyanta ce dai ta taɓu sosai, ki taya ta da addu'a ba kuka ba" 
"Jijiyar wuyanta Kubra, ƴata za ta zama miskiniya in ba ta mutu ba?, Kubra ba zan yafe wa Muntari ba, na rantse da Allah ba zan yafe masa ba" na ce cikin kuka. Ta rungumeni ina jin saukar hawayenta a gadon bayana. Cikin awanni na yi wani irin bala'in ramewa haka su Nadiya, da safe daga gidan Kubra aka kawo mana abinci sai dai har Nadiya ƙaramar yarinya ba ta ci ba don tashin hankali, burina kawai na ga Tasleem na gasgata zancen Kubra, duk da a yadda na bar Tasleem da yadda jikina ke raya mini ta mutu,ina son na gasgata Kubra akan ba ta mutun ba, ina zaune a gadon da aka bani yara na gefena wata dattijuwar mata ta shigo da wata budurwa, mutane masu kamala, muka gaisa nan ta gabatar min da kanta a matsayin mahaifiyar Qaseem budurwar ƙanwarsa, a bakinsu na ji shima ashe yana asibitin bai koma gida ba, na ji daɗi ba kaɗan ba, ko ba komai sun nuna damuwarsu da ƙaunarsu akan Tasleem ɗita, suka tafi akan da yamma budurwar za ta kawo gwaggwanin Qaseem ɗin. Bayan fitarsu hawaye suka ziraro min na ce "Allah ka amshi rayuwata a madadin ta Tasleem, wannan jarabawar ta rashin Tasleem ta min tsauri ya Allah" 
"Kul! Hadiza yi istigfari" Kubra ta ce min. Na gyaɗa kai kawai, zuwa sha biyu na ji ƙarfin jikina, duk yadda na so Kubra ta bari na ga Tasleem ta ƙi ya, abu ɗaya take nanata min na yi mata addu'a. Tattara su Bahijja na yi da Nadiya don mu je gida mu dawo, tun da ba bari na za a yi na ganta ba, gara na je na haɗo mana abun buƙata. A waje na ga Qaseem sanye da rigar jiya, wani tausayinsa ya kamani duk da nima abar tausayin ce,ba ƙaramin so yake wa Tasleem ɗita ba wanda hakan ya ƙara min ƙaunarsa nima, ya taso da hanzari ya nufo ni yana cewa "Amma ina kwana?, Ya jikin Tasleem ɗin?" 
"Da sauƙi Qaseem,zamu gida mu dawo tunda sun hana a ganta,kaima ka je ka huta" 
"To,Amma bari na kaiku" ya ce. Har muka ƙarasa gida babu wanda ya ce kanzil. Muka fita muka yi mai godiya. A harabar gida muka ci karo da Muntari da Inya da alamu fita zai yi, babu wanda ya kula su cikinmu muka wuce ciki, zuciyata ta yi baƙiƙirin, tsanar Muntari nake ji ba ƴar kaɗan ba, iskar gidansa ma kamar ƙonani take, da wannan na sauya tunani na dubi Bahijja na ce "ko ku tafi Ƙaraye?" 
"Ke fa Amma?" Ta tambaya. 
"Zan zauna da Tasleem,da ta ji sauƙi zamu biyo ku" na ce. 
"To!" Bahijja ta ce, da wannan muka shiga haɗa akwatuna, da hanzari muka yi shiri na ja akwatin yarana muka fito,idona ya sauka akan Inya, tana kallona ta yi ƙasa da kanta ta yi hanzarin shigewa ɗaki, na taɓe baki muka fice gidan. Sai da muka isa tasha na kira Malam na ce "ga su Bahijja zan sako a mota",na yi tunanin zai ja zancen amma sai ya ce "Allah Ya kawo su lafiya, da waya a hannun Bahijjan?" 
"Direba zai kira in kun isa", na saka yarana a mota bayan na musu addu'a kana na ɗau hanyar asibiti ƙirjina na buga wa, gani nake ina isa za a ce min Tasleem ta mutu ko a fiddo min gawarta. Ina isa idona ya sauka akan Kubra ta sakar min murmushi ta ce "kin ganki kuwa a kwana ɗaya kamar ba ke ba" 
"Ba kya tsoron Allah in kika ce a kwana ɗaya" 
Ta yi murmushi ta ce "zo mu je". Wani keɓantaccen ɗaki muka nufa, muna tura ƙofar idona ya sauka akan Qaseem da Tasleem, yana ba ta shayi da spoon, farin ciki da ya min yawa sai jikina ya soma rawa, ban sani ba ko cuta da damuwa ce ke haddasa min rawar jiki a kusan komai da ya ruɗa Ni. 
"Amma!" Ta kira ni hawaye na bin kuncinta, na share ƙwallar da ke shirin zubo min na ƙarasa inda take na ce "sannu Tasleem ya jikinki?" Hawaye suka shigo zubo mata zirrr ta dubi Qaseem, sai ya tashi ya ce "Amma bari na je na dawo" yana fita ta fashe da kuka, na zauna na rungumeta ina cewa ya isa haka, cikin kuka take cewa "wallahi Amma ban ɗauki kuɗinsa ba, Amma Ni me zan yi da kuɗi haka, ban san yadda aka yi suka zo account ɗina ba, wallahi ni ba ɓarauniya ba ce" na rungumeta ƙam ina buga bayanta na ce "na sani, wallahi Tasleem na sani, ban yi sata ba ba zaku yi sata ba,tunda shan sata ake a nono,don me zaku yi sata,tsakanina da Inya da Muntari Allah Ya isa, an yi na ƙarshe Tasleem, Ƙaraye zamu koma, ba mai kuma dukar min ku, ba za a kassara ni a kassara min yara ba" na dubi Kubra na ce "yarinyata ta samu lafiya?" 
"E, in sha Allah. Sai stress kawai" ta ce. 
Na dubi Kubra na ce "da sun sallame mu zamu tafi Ƙaraye, Kubra ba zan iya ba, da iya kaina abun ke tsayawa wallahi zan jure amma yarana ba zan iya ba, wallahi sai zuciyata ta tarwatse idan na ce haƙuri zan yi, na kai ƙarshe" 
"Yanzu ba zan ce miki komai ba, amma idan zuciyarki ta yi sanyi ki nutsu ki yi nazari Hadiza,in har kika bar gidan uban ƴaƴanki saboda wata ficikar yarinyar da kika raina kin faɗi warwas wallahi,ki zauna a ɗakinki, ki ga ƙarshen tsinanniya, Ni na gaya miki sai ta duƙa har ƙasa ta nemi gafararki, sai ta wulaƙanta tun da ita azzaluma ce" 
"In zuba ido a kashe mini yara ke nan?" Na ce hawaye na sakko min. 
"Wuya ba ta kisa wallahi,da tana kisa Hadiza kin san da ba ki ganni da rai ba". Kubra ba za ta gane halin da nake ciki ba, tashin hankalin nake ciki ba za ta taɓa fahimta ba, rayuwa nake gidan Muntari kamar mutum mutumi,duk yadda na ke kai zuciya nesa burinsu su ƙure ni, su ga ƙarshena. Ranar Tasleem ta dage ba za ta kwana ba a bamu sallama, Qaseem har cikin gida ya shiga da mu,muna fita a motarsa motar Alhaji na shigowa, na ja hannun Tasleem muka yi ciki ina ganin yadda yake wurga mana kallo, muna shiga na faɗa toilet na yi wanka, ina fitowa na iske shi zaune akan kujerar ɗakina ya kalleni ya ce "Hadiza daga ina kuke? Waye ya ajiye ku?", Baƙin ciki suka min rubdugu na san in na buɗi baki ɗayan biyu za a yi, ko mu yi ɓatacciya ko kuka ya ƙwace min, sai na yi shiru ina ta addu'a fatan ya fita a ɗakin. 
"Magana nake miki?" Na yi shiru ban ce da shi komai ba, ya fice. Ba a yi minti goma ba sai ga Tasleem ta shigo a ɗan tsorace take ce min "Amma wai Abba ne yake kirana" jikinta sai rawa yake yi. Na dube ta na ce "zauna, zan je na same shi" addu'a na shiga kwararowa ina roƙon Allah ya kawo min ɗauki kafin na tashi na nufi ɗakin Alhaji hannuna riƙe da baƙar ledar kuɗin da muka biya muka ciro wanda na Alhajin ne da aka tura account ɗin Tasleem. Da sallama na tura ƙofar ɗakinsa, yanayin da na gansu na kauda kaina tare da komawa baya, ta na kwance yana shan jikinta babu kyawun gani ba sutura,zat takaici. 
"Wani iskanci ne za ki shigo min ba sallama" ya daka tsawa. Na yi murmushi, cikin shagwaɓa ta ce "sweet idan kuma magana mai muhimmanci ce fa?, Bari na baku wuri" ba a wani jima ba ta fito,ta sakar min murmushin da ke bani tsoro a yanzu. 
Na koma ciki da sallama, ya harɗe ƙafa yana kaɗawa ya murtuke fuska, na ƙarasa gabansa na buɗe baƙar ledar na ce "Muntari ga kuɗinka na dawo maka da su" 
"Kin yarda ta sata ɗin ke nan?" Ya ce rai ɓace. Hawaye suka sauko min na yi maza na goge na ce "Muntari ban haifi ɓarauniya ba,jinina ba zai yi sata ba,tunda ni ba ɓarauniya ba ce" 
"A wajena suka gaji satar ke nan?" Ya ce cikin bala'i har yana miƙewa,ban ga abin da na ce da zafi ba da har zai fusata ya miƙe. "Kin maida ni ɗan iska ki fita sadda kike so,ki dawo sadda kike so,yau har motar wani tsinanne kuka kawo min gida na yi magana kin min banza ke isasshiya, wallahi ina gaf da saka ƙafar wando ɗaya da ke a gidan,in rashin mutunci kike ji da shi zan nuna miki na fiki, daga yau na kuma miki magana ki banza da ni, sata kuma Tasleem ta yi, uban wa zai tura min kuɗi account ɗin ta in ba ita ba" 
"Uban wadda take gindinka ce,Uban ƴar lelenka Muntari" na ce a fusace. 
"Kar ki sake ki zageni,don na ga take-taken ki ba hankali kika cika ba, da an taɓa ƴaƴanki sai hauka,ke kaza, haka kika cuci yarinya akan wannan baƙar ƴar taki wadda nake da alamar tambaya akanta", raina ya bala'in ɓaci,hankalina ya tashi ganin Alhaji na neman sheganta min yarinya na dubesa na ce "ai in baƙin da Nadiya ta yi ne ba karambani ta yi ba, su Tasleem farare da suka yo ni su suka yi karambani, Inna da Baba farare ne Muntari"
"Iyayena za ki zaga Hadiza?" Ya ce yana huci. 
"Tambaya ce! Ga kuɗinka, sai da safe" ina rufe baki Inya na shigowa a ruɗe take cewa "wuta!" Tana nuna waje...

Gabaɗaya sai muka yi wajen, tsorona Allah ta sa wa sashena wuta ne don na san halin yarinyar, ko da muka isa babu wata wuta amma sai nuni take yi jikinta na rawa, zuwa can ta zube a ƙasa ta fasa wata uwar ƙara ta shiga birgima a ƙasa, na taɓe baki na tsallaketa zan wuce Alhaji ya ce "Hadiza taimaka mu kamata mana, ki tofa mata addu'a", ban ko juya ba na yi shigewa ta na bar ta nan tana katantanwa, ban san yadda suka ƙare ba an dai kwashi sama da awa ina jiyo ihunta kafin ta yi shiru. Da asussuba na kimtsa komai na sashena, na yi wanka na shiga kitchen, indomie na dafawa Tasleem don Ni da azumi na tashi, na juyo mata ta ci sannan ta shiga wanka,zuwa ƙarfe shida da rabi na datse ɗakuna na,na ja akwatunanmu muka fice a gidan, ban ko buƙaci direba ba adaidaita sahu muka shiga. Sai da muka shiga motar Ƙaraye hawaye ya samu damar sauka kundukukina, Mun isa Ƙaraye na tarar da Malam a gida yana zaman jirana kamar ya san ina tafe, muka gaisa da jama'ar gida cikin mutunci, sannan na dubi Malam na ce "na dawo,na yi iya yina,na ƙoƙarta
Ya gyaɗa kai ya yi murmushi ya ce "sati kusan guda duk na kwanta sai na yi mafarkin zuwan warakar matsalolinki, na yi istikhara akan matsalarki sai dai ban ga rabuwarku da Muntari ba Hadiza, ba zan tursasa ki ba amma ina miki albishir da an cimma lokaci, idan za ki iya ki koma ɗakinki ki daure na ƴan kwanaki idan babu sauƙi na miki alƙawari da ƙafata zan je na taho da ke, na sani,kin sani Muntari mutumin kirki ne,mai ƙoƙarin kyautata miki da kyautata wa ahalinki,yanzu don ya shiga matsala ya cancanta ki guje shi, Hadiza kina addu'a kina sallah, kina wa ƴaƴanki addu'a,tsakaninki da Allah a duk sanda kika yi addu'a kina haɗa wa da Muntari?" Hawaye suka ɗigo min na girgiza kai, ya yi murmushi ya ce "kin bar shi ya yi da kansa kawai ko, ya so ki ya ƙaunaceki,ya miki gata, ya miki sutura da ya samu buɗi a lokacin yana ji da ƙuruciya,sai a yanzu lokacin tsufa ne zai sauya miki yana hayyacinsa?, Hadiza ke faɗa min me kika yi wa Muntari?" Iya hasashena na rasa taƙamaimai me na masa, idan ado da kwalliya ko kyautuka da nake ba sa ko girki mai daɗi gabaɗaya da dukiyar dai tasa nake wadaƙa, ƙwandalata ba ta ciwon kai, ba don Inya ba ina cikin matan da za a kira wanda suka gama dacen duniya,don Muntari ya yi min gata tsakani da Allah ba ɗan kaɗan ba, abu sai in ban yi marmarinsa ba,sutura tun ƙarfinsa bai yi nisa ba ya kan ƙuge ya siyo min manya ta shiga cikin manyan mata. "me kika yi masa?" Malam ya katse Ni. Na share hawaye na girgiza kai, "a duk gatan da ya yi miki baki mai komai ba Hadiza, me ya sa kika kasa tsare addu'arsa sai ta yaranki kawai, a ƙalla shi ma ya cancanci wannan gatan da kyautatawar, kin manta da duk matsalarsa taki ce, kin manta duk abin da ya shafesa sai ya shafeki, Hadiza gatan da Muntari yake miki a baya ina har ni sai da na zaunar da ke na miki nasiha akan ki ji tsoron Allah kar ki saka shi ya bi hanya mara ɓullewa, ya miki gatan da bai yi wa mahaifansa ba,ya miki bauta da jiki da dukiyarsa,ina har riƙe miki jaka yake yi duk don kyautatawa, cikin Malam bahaushe ɗari in kin cire sabbin aure wa zai miki haka Hadiza, shi ne yanzu yana cikin matsala ba za ku shawo kanta tare ba, za ki gudu, idan ɗanki ne za ki nisance sa in haka ta same shi?" Ya tambaya yana kallona. Na fashe da wani irin kuka haƙiƙa ban kyauta ba, Muntari ya yi min tabon da ba zan taɓa mantawa ba,kuma ba zan iya yafe masa ba don yanzu, amma gaskiyar Malam,a wajensa na samu irin gatan da nake karantawa a litattafai, ban taɓa buƙatar abu ya ce mini babu ba,ko bai da hali sai ya matse kansa, a kullum zancensa "Hadizata dole na kyautata miki, kin haƙura da masu dukiya kin zaɓe ni saboda Allah,kin wuce da ajina amma da ni ɗin dai kika haƙura kika zauna,burina na duniya na saka ki murmushi har ƙarshen rayuwata,ban ƙi in rasa komai nawa ba muddin zan ga murmushinki, ko a lahira na sameki Hadiza na ƙure jindaɗi,don Allah ki riƙe ni amana,ba zan taɓa juya miki baya ba,nima kar ki guje ni Hadiza" Muntari kan nanata wannan kalma lokaci zuwa lokaci, ƙaunar da yake mini duk inda muka je marmari ake, mata da yawa kan tambayeni waye bokana,sai dai na yi murmushi kawai don na san boka ya yi kaɗan ya min wannan aikin sai dai Allah, Muntari ko da ya yi arziƙi bai kai uwarsa Makka ba sai da tawa,tare suka tafi shekara ta zagayo ya kai Malam nawa, a duniya da wuya a samu miji irin Muntarin baya sai an tona, yanzu na tabbatar na yi ragon azanci, me ya sa ban kamanta halaccin da ya yi mini ba, na tashi sallar dare amma buƙatuna kawai nake miƙawa Allah. Ban taɓa tashin don Muntari kawai ba,bayan shi bai da burin da ya wuce ya sanya murmushi a fuskata,a lokacin da na ɗauko Inya tana jaririya yana ganinta ya ce "Hadizatuna riƙon ɗan wani da wuya,komai ka yi ba ka iya ba, amma in har kina so zan zame mata uba" ba ya so amma don ni ya amsheta, ƴan uwansa da dama ni suke kira su ce na shigar da buƙatunsu gun Muntari,don in dai na ce ba ya cewa a'a. Zama mai daɗi cike da soyayya,ƙauna da kyautatawa juna muka yi kafin la'ananniya ta murza kambunta, hawaye bin kuncina kawai suke yi,ban yi wa Muntari adalci ba tabbas in har na guje sa yana cikin wannan hali, ni na kawo bala'in da hannuna na ajiye masa a gidansa, yanzu da yake ci sai na bar shi shi kaɗai ya yi wahalarsa, ƴan uwansa sun mini koke akan asiri aka yi masa, ya sauya musu, yanzu da na tuna mene zai ruɗi Muntari a jikin Inya?, Yarinyar da a baya yake mini maganar ramarta ta yi yawa,manyan mata haɗaɗɗu kawo wa Muntarina warwaso suke lokacin da yana ji da ƙuruciyarsa ma,ban manta wata shuwa arab da ta sakosa a gaba ba har ya kai kuɗin aure, ranar da na ji na tuntuɓesa da batun ya ce gaske ne, da na ganta na tsorata da kyawunta, fushin awa uku da na yi wallahi Muntari ya ce ya fasa,bai kuma maganar aure ba sai a lamarin Inya, kuka kawai nake ina tuna baya da nake ƴar gata, lallai ɗan gata ma sha wuyar wata rana, ga shi kamar ba a dama da ni ba,sai ka rantse auren noma aka yi wa Muntari da ni, Malam ya dube ni ya ce "Hadiza ki yi dogon nazari,ba fa umarni ko tursasaki nake ki koma gidan Muntari ba don haka ki daina kuka, shawara ce in ba ta yi miki ba ki share waje ki zamanki ba mai ce miki don me, amma idan za ki koma gidanki kar ki kwana a Ƙaraye, don da zafi-zafi ake dukan ƙarfe,akwai rubutu da magunguna da zan ba ki ki ba wa Muntari ya yi amfani da su, me kika ce?" Ya tambaya, na share hawayena na ce "zan koma, amma gaba in na dawo ka yi min alfarma kar ka tambayeni don me,yaƙin ceto za ni ba na ceto soyayya ba, na roƙe ka Malam", ya gyaɗa kai ya ce "Allah Ya baki nasara Hadiza,bari na wuce zan turo miki su yanzun nan, da bayanin komai a rubuce", godiya na yi masa kamar na ari baki har ya fice ya bar ɗakin. Tasleem ta shigo ta ce "Amma kamar ji na yi Malam na ce wa mu koma" 
"Hakane yau zan koma da su Nadiya,ke ki zauna nan" na ce ina miƙewa, hankalina ya yi kan Muntari tabbas yana buƙatar ceto,in na bar shi haka na yi mai butulci bayan Ni na kai masifar da kaina gidansa, a ƙofa muka yi gware da Inno ta ja baya tana "ya Rasulullah! Ina zaki haka ne?" 
"Gidan mai carbi, Inno yau zan koma da su Bahijja,bari na je na dawo", "zan raka ki" cewar Tasleem da take sanye da hijabi. 
Malam Musa Mai Carbi shi ne sunansa,abokin mahaifina ne wanda na ji an ce tare suka yi yawon almajiranci, tsohon dattijo mai tsawon rai da ilimin addini, yana da sani ba kaɗan ba, na ji an ce ba mutane kaɗai ba har aljannu Allah Ya hore masa, a gulmar ƴan garin wasu kan ce ya kan taɓa tsafi don in ya yi magani har abada da ƙudurar Ubangiji kai da wannan cuta sai ko a lahira in ana yi. Na tura gidan bakina ɗauke da sallama, dattijuwar matarsa ta amsa tana mini ƙuri can ta ce "ba dai Hadizar Malam ba?" Da fara'arta. Na yi murmushi ina wa kaina masauki bisa tabarma na ce "ita ce fa Inna" 
"Lale sannu da zuwa" ta ce tana miƙewa, ta ajiye mana kwanansha taf da ruwan randa mai sanyi. Muka ƙara gaisawa sannan ta ce "wajen Baban naki kika zo ko?"
"E, Inna, Allah Ya sa yana nan". "Yana ciki bari na miki sallama da shi" ta miƙe, babu jimawa kana ta fito ta ce "ku shiga" 
Muna shiga da zama ya ce "sai yanzu kika zo Hadiza?, Na sha mafarki da mahaifinki yana nuna mini ke kina kuka, sai yanzu kika tuna da Uban naki, ko kema kin aminta ina tsubbu ne?" Ya ce. 
Kuka na fashe da shi na ce "ko ɗaya Baba,babu nutsuwar tunani mai kyau ne, a gafarceni", ya yi murmushi ya ce "Hadiza in sha Allahu zan taimaka miki, ba na tsubbu Ni na yarda Al-Qur'ani warakar kowane ciwo ce, me ke tafe da ke?", Na share hawayena na shiga rattabo masa dukkan damuwata. Har na gama bai ce da ni uffan ba, na kai ƙarshe sannan ya ce "Hadiza kina sallah,kina tazbihi amma kina sakaci da sadaka,kin ga sadaka maganin musiba ce, a ƙalla duk ranar juma'a ki sadakar abinci ga mutum guda in ba hali, mijinki kuma yana sakaci da ibada dole duk ƙulumboton da za a yi ya kamasa,bai kuma tsare azkar ba, ya shagala da kasuwanci me zai sa duk abin jifa ya faɗo kansa ba, kin ga azkar tamkar ƙofa yake,in har kana yi ko da an yo maka wata jifar wannan ƙofar za ta tare kafin ya kai ga jikinka, a yau in kin koma gidanki gabaɗaya zannuwan gadon mai gidanki ki ƙone su haka ki kyautar da duk wani takalminsa a siyi wani daga baya,wannan kina iya bari gobe. Zan ba ki ruwa ya yi alwala da shi,in sha Allahu da ya yi duk wani sihiri da yake jikinsa zai karye, ragowar ki yayyafa a duk wata kusurwa ta gidanki, zuma kuma ki haɗa da tazargade da garin habbatussauda ya sha sau bakwai a kwana bakwai in sha Allahu zai samu waraka sosai", ban da hailala da godiya ga Ubangijina babu abin da nake har muka karɓi kayan muka nufi gida, tasbihi kawai nake har muka koma gida, kayan Malam me suka samu jinkirin ƙarasowa sai wajen huɗu tukunna, haka na tasa su Bahijjan muka ɗunguma tasha, ƙarfe shida cikin gida ta yi mana, da ƙwarin gwiwata da karsashi na tura gidan, bakina da sallama na tura kofar sashen,idona ya sauka akan Mahaifin Inya na kwararo addu'ar neman tsari na ƙura musu ido ina kallon yadda suka yi ɗaiɗai a parlorna ga ƙullika kala-kala, a firgice duk suka miƙe musamman Inya jikinta ya ɗau rawa ta ce "Am..ma" na yi murmushi na taka har inda suke na ce "kun yi tunanin ba zan dawo ba ko?, Kun yi tunanin kun ci riba a kaina, kun yi ƙarya ba zan taɓa bar muku mijina ku yi yadda kuke so da shi ba, zan tsaya akansa sai ya gagari sharrinku kamar yadda na gagareku alfarmar Annabi da Qur'ani, na rantse da Allah me faci mara tsoron Allah in ba ka kwashe ƙullukan nan ka fitar min daga gida ba sai na ci mutuncinka" na dubi Bahijja na ce "je ki kira min buzu" 
"Me ya yi zafi Hadiza, aure ne Allah Ya haɗa ba yadda muka iya, sai dai mu yi haƙuri, Allah Ya baki haƙuri dama hanya ta biyo da ni na ce bari na leƙo" ya ce yana miƙewa
"Kwashe ƙulle-ƙullenka ka tafi da su" na ce ina masa nuni. Ya saka hannu ya kwashe ya watsa a aljihu ya fita yana watsa hannu da surutan da ban san me yake cewa ba. Na dubi Inya na ce "ke kuma mu zuba mu gani,shege ka fasa!" Ta ja siririn tsaki ta murguɗa baki ta wuce ɗaki. A matuƙar gajiye nake ga ƙishirwa, ɗaki na koma na watsa ruwa na yi alwala na zauna kan sallaya ina jiran kiran magariba, bayan magariba ban ko tsaya doguwar addu'a ba na sha ruwa da dabino, na fito, a corridor na tadda Inya tana turaren wuta, na nufi sashen Alhaji na ji sa a kulle,na dube ta na ce "bani makulli", ta yatsina fuska ta ce "ya ce kar a ba wa kowa" 
"Ba ni makulli" na ce cikin dakewa, ta yi ƙwafa ta nufi ɗaki ba jimawa ta dawo ta miƙo min, na harareta na buɗe ɗakin da addu'a,wani ƙamshi yake fitarwa amma da sirki marar daɗi wanda na rasa na meye, gyaran ɗakin na shiga yi,gyara na ƙurulla, kafin na gama kuwa na tsinci laya kusan uku har da banɗaki, na girgiza kai kawai cike da takaici na yaye kaf zannuwan gadon ɗakin har da wanda ke kai na fita da su haraba, Buzu ya taimaka ya watsa min fetur na cinna musu ashana, sai da suka yi ƙurmus tukunna na hauro sama, na yi kiciɓus da Inya a ƙafar bene ta na kai da komowa hankalinta a bala'in tashe sai hura hanci take yi, na sakar mata murmushi na wuce ɗakina, na ɗau sabon zanin gado da garwashi da turaren wuta da habbatussauda na nufi ɗakin, na shimfiɗa zanin gadon na watsa habbatussauda da turaren wuta, nan da nan ɗakin ya ɗau hayaƙi. Na fitar da shi bayan na tabbatar ko ina ya samu rabonsa kana na tattara takalman Alhaji na fito,Inya da ke tsaye tana kai da komowa ta kalleni tana duban hannuna ta ce "ina kuma za ki kai masa takalma?" 
"Gidan ubanki zan kai" na mata daƙuwa na wuce, wallahi ni kaina wani fess nake jin raina,kamar ana wanken damuwata. Buzu na ba wa takalmin na ce ya rabar. Sai da na gama sannan na samu shiga kitchen na ɗora jellop ɗin taliya mai daddawa wadda ta sha wadataccen busasshen kifi, a parlor muka zauna da yara muna kallo har ta gama, ina kitchen ina kwashewa na ji dirar motar Muntari, har na kwaso na dawo bai shigo ba, zuwa can ya shigo bakinsa ɗauke da sallama, na yi tunanin zan iya manta komai, amma sam na kasa ina ganin Muntari na ji raina ya soma ɓaci, na shiga tariyo irin dukan da ya wa Tasleem kamar ba gudan jininsa ba. "Hadiza!" Na ji ya kira ni muryarsa da sanyi ƙalau,ban kallesa ba na daure na ce "na'am" 
"Ashe Ƙaraye kika je, ba jimawa aka ce min an ganki a can" 
"E" kawai na ce ina daure zuciyata. Har ya shige kuma sai ya dawo ya ce "akwai ragowar abincin ne, ina sha'awar daddawar",kamar na ce babu sai na ga rashin kyautuwar hakan, na miƙe na ce "bari a kawo", na zuba masa daidai cikinsa kana na dawo, Sai da na dawo ɗin ne na kula da shi,ya bala'in ramewa, ya yi baƙi, Muntari ɗan ƙwalisa ya susuce har da barin suma. Na ajiye masa ina kallon yadda yake jan su Nadiya da hira amma sun yi tsuru-tsuru tsoronsa ma suke ji, ya ɗauki plate ɗin ya dube ni ya ce "Hadiza ba na jin daɗi, ki taya ni da addu'a" ya wuce. Hawaye suka ɗigo min,wallahi kamar ba Muntari ba, duk ya lalace ya fita hayyacinsa,mutum mai fara'a da wasa da barkwanci,ɗan gaye na ƙarshe amma duk ya yi wani ga shi nan dai, da ka gansa ka san a zabure yake. Abincin ma kasa wani mai cin kirki na yi na nufi ɗaki, bayan yara sun kwanta na kunna Qur'ani ina sallah a ɗaki, Muntari ya turo ƙofar, bayan na idar sai na ga ya kwanta kan gadona ya rufe fuska da hannunsa kamar mai bacci, idan na ce tausayinsa bai tsirga min ba na yi ƙarya,sai da hawaye suka kwaranyo min sannan na share na ce "bacci kake?"
Ya buɗe idanunsa ya miƙe zaune ya ƙura min ido,har sai da na kauda kaina, ya ja ajiyar zuciya ya ce "Hadiza ina Tasleem?" 
Na watsa mai mugun kallo na ce "wadda ka so halakawa?" 
"Wallahi ban san me yake damuna ba, abu ƙanƙani sai ya hassala Ni, sai da ga baya na ga wauta ta, don kuɗi ai ba na kassara ƴata ba" 
"Bare ma ba ta ɗaukar ma kuɗi ba ko" 
Bai ce komai ba,ya yi shiru ya jingina a gadon, na ce "matarka sabon injin na jiranka fa, Ni ma bacci nake ji zan kwanta", ya runtse ido tare da cije leɓe ya ce "wai me ya sa ba ki da haƙuri da mantuwa ne?" 
"Hmmm! Kai kuma da ƙin gaskiya ba" na ce ina kauda kaina. 
"Yaushe za ki karɓi girkinki?" Ya jefo min tambaya. 
"Ai ta yafe, ka manta ta ce ta yafe, ɗazun nan ka gama ce min zumarta ya ƙare, ka ce min ba mace ba ce shi ne yanzu za ka ke tambayarta ranar da za ta amshi girki!" Inya ta banko min ɗaki a zafafe. Raina in ya yi dubu ya bala'in ɓaci na miƙe daga zaunen da nake na ce "wa ya baki izinin shigo min ɗaki" 
"Malama ba wajenki na zo ba" ta ce cike da fitsarar da ba ta taɓa min irinta ba, yadda na kula ranta a bala'in ɓace yake, na san kuma hakan na da nasaba da lalata aikinta da na yi. 
Na yi murmushi na ce "to fitar min a ɗaki" 
"Ba zan fita ba, ta so mu je", yarinyar raininta ya yi yawa hakan ya sa ni kuma na nufe ta na ce "fitar min a ɗaki,shi kuma a nan zai kwana" 
"Wallahi ba ki isa ba!" Ta ce tana riƙe ƙugu. Na saka hannu da niyyar hankaɗata ta riƙe tana cewa "wallahi yadda kika je kika yo surkullenki ba zai kwana a ɗakin nan ba" ta fashe da kuka. 
"Fitar min ɗaga ɗaki kafin na miki mugun duka" na ce. 
"Kashe ni Hadiza sai ki kwana da Muntari, amma na rantse da Allah ba za ki kwana da shi ba a daren yau, sai dai mu kwana ɗaki ɗaya" ta ce tana shigowa ɗakina ta zauna a ƙasa. Yadda na ga ta kafe na san wani mummunan tashin hankalin ne,Ni kuma na ƙuduri a raina ba zan bar Muntari ya kwana da ita ba a yau. (Tasleem ta ce : kin san Allah Fatima haka suka kwana a ɗakin nan su uku, Amma ta kafe, Inya ta kafe har asuba idon kowaccensu biyu) 

Duk yadda na yi da Inya ta fitar min ɗaki ta ƙi, sai hawayen da ban san dalilinsu take ba, alwala na ɗauro na zauna kar sallaya ina karatun Qur'ani Murya buɗe,yayin da Muntari ya gyara kwanciyarsa ya bamu baya akan gadon, Inya ta zauna bisa kujera, a haka dai muka wayi gari, cikinmu Alhaji ne kawai ya rintsa, da asuba na tashesa na zuba mai ruwa a buta na wannan maganin,lokacin Inya ta fita da ta ji kiran sallah, yana yin alwala ya fito dafe da kansa, ya dube ni ya ce "Hadiza bari in yi sallah a gida,kaina sarawa yake yi" 
"Da dai ka daure,ana idar wa sai ka juyo". Bai ce min komai ba ya fita, ina idar da asuba ya turo ƙofar ɗakina,idonsa ya bala'in yin ja kamar ya sa kuka, gadona ya kwanta bai ce min komai ba,zuwa can na fara jiyo saukar numfashinsa haɗe da huci,rage gudun Ac na yi sannan na fita kitchen, su Bahijja za su makaranta hakan ya sa na ɗora doya don ba wuya ta yi, har na gama aikina da gyaran gida bai tashi ba, ina ƙoƙarin shiga ɗaki na ji uban ƙamshin turaren wuta mai hawa kai ya turniƙe gidan, kaina ya sara na ce "auzubillahi minna shaitaani rajim" na ce, na nufi hanyar ɗakinta, idona ya sauka akan kaskon da ke gabanta da ƙullin turaren wuta a leda, na ƙarasa na ɗauki kaskon da ƙullin, da runannun idanunta alamun ta ci kuka ta gode Allah ta kalleni,na yi mata murmushi na ce "asiri lokaci garesa, na yi mamakin inda kika watsar da tarbiyyar da na baki" ba ta ce mini komai ba ta ɗauke kanta har na fice. Alhaji sai wajen sha biyu ya tashi da salati, kallo guda zaka masa ka tabbata ya samu sassauci ba kaɗan ba, ya yi min ɗan murmushi ya ce "Hajiya Hadiza na kai haka ina bacci ba ki tashe Ni ba?" 
"Ai na ga ba ka jin daɗi ne, ga magani" na miƙa masa zumar da na haɗa da duk abin da aka ce,ya karɓa ya sha, ya yatsina fuska,ban ce komai ba har ya gama na wuce na mai da cokalin,parlor na zauna ina break fast ya fito,gefena ya zauna yana "ina nawa?" 
Da mamaki na kallesa na ɗauke kai na ce "dama Ni nake maka girki ne?" 
Ya ɓata fuska ya saka hannu a kwano na, muna cin abincin Inya ta fito ta riƙe ƙugu tana kallonmu da ganinta ta ƙulu iya ƙuluwa,sai cika take tana batsewa. Na ja tsaki a raina na ɗauke dubana, Alhaji ma kallo guda ya mata ya maida hankali kan abincinsa,sai da muka gama sannan na ce "ka ga ka cinye min abinci ban ƙoshi ba" don Inya kawai na ce,na san Muntari in dai na da ne sai ya faɗi wadda za ta ɓata mata,ya kuwa ce "ranki ya daɗe ai sai na shiga kitchen ɗin na miki wani,in bai yi ba ma na sake" na miƙe ina sakin ɗan murmushi na ce na wuce ban ce komai ba, ya biyo bayana. Muntari sai ya zame min kamar jela, duk inda na jefa ƙafata a ranar yana biye da Ni,kasuwar ma na yi juyin duniya ya ce ba zai je ba, ba daɗin shishige min ɗin da yake nake ji ba,hasalima daure zuciyata kawai nake don haushinsa ɗin dai nake ji ban daina ba, ina daurewa ne don gani nake da ya koma gun Inya za ta kuma juya kansa,burina yanzu ya samu lafiya gabaɗaya na tabbatar ya wuce tsafinsu sai na ɗau matakin da na ƙudurcewa yi a zuciyata. Sai bayan la'asar Muntari ya fita bayan mun yi azkar ɗin maraice tare, fitarsa da wuya na samu baƙuncin Hajiya Kubra, da murna na tarbeta a parlor, muka shiga gaisawa ta tambayi Tasleem, na ce "wallahi can na barota Ƙaraye,na ga duk bala'in kanta yake ƙarewa in an yo,gara ta zauna can kafin komi ya daidaita"
"Hakan yafi,Allah Ya kyauta, ga kayayyaki kuwa na jido muku har ita" 
"Kayan me?" Na tambaya 
"Haɗaɗdun kaya masu inganci na Maman Mujahid ƴar usulin garin sakkwatawa, na gwada na yaba,ke har na ci ribarsa ƙawata,shi ya sa na ce ba za a bar ki a baya ba, Tasleem kuwa magungunan sanyi ne masu fatattakarsa kamar me, kin san yanzu gyaran mace shi ne martabarta,to tunda har muna ganin mun samu tsayayye tun yanzu ya kamata mu fara maganin sanyi, kar daga baya lokaci ya ƙure mana, kin ga ai an yi mai wuyar, kuma ba a haɗa gudu da susar ɗuwawu ba,muna na ni'ima muna na sanyi,gara mu fara da na sanyin tun wuri, kin ga kayan maman Mujahid su ake kira da maida tsohuwa yarinya,sosai suke dawo da martabar mace, da ta min dahuwar kaza in gaya miki sai da aka maimaita daren amarci" Kubra ta ce cikin dariya, na yi dariyar nima na ce "ba kya gajiya da wasa" 
Ta gyara zama ta ce "Hadiza buɗe kunnenki,kin ga komi sai na sa raha ko?, To wallahi kayan Maman Mujahid ƙarshe ne,idan na ce ƙarshe ina nufin an kai ƙarshe,kin san yadda maganin sanyinta yake ragargazar sanyi cikin kwanaki ƙalilan?, To sai dai ki ji ana labarin sanyi da kin yi amfani da shi a wani wajen amma ba wajenki ba, haɗi take na musamman ta fannin hakki,kin ga kazarta,kifinta,ciccibi duk macen da ta san martabar aure za ta nemesu,ke fa in ta fannin shimfiɗa ne kika nemi Maman Mujahid sai kun ƙure ƙarshen daɗi ke da oga (ana iya tuntubarta ta wannan layi 08066726866 gyara dai shi ne martabarki)" 
Yadda na ji Kubra na zuzuta kayan na san ba ƙaramin kyawu garesu ba, tana cikin matan da ba su wani damu da kayan mata ba ko don kasancewarta nurse, duk wasu abubuwa in na kai mata ta kan ce min fruits,zogale, nama da madara sun isheta, sosai na ji ina son gwadawa sai dai na san babu ma wani amfani don bana jin akwai ranar da zan kuma tarawa da wani namiji,ban sani ba ko daga baya in na aiwatar da ƙudurina, na kuma tsintar kaina a sabuwar rayuwar da zan yi hakan, tattara kayan na yi na jawo su jikina don na adana, sosai kuma na ji daɗin maganin sanyin da ta kawo wa Tasleem don duk mace ba a rabata da sanyi ba sai ko in ta dage da gyaransa, na san kuma in da sanyi duk wani gyara da mace za ta yi aikin banza ne, don ba zai yi armashi ba. Da wannan tunanin na shiga mata godiya tare da amsar lambar Maman Mujahid a hannunta da niyyar ko wani abu ya kama zan nemeta ko ba yanzu ba. Ina son mata maganar sauƙin da aka samu Inya ta fito sanye da earpiece, ta gabanmu ta wuce bayan ta jefa mana kallon banza, Hajiya Kubra ta riƙe baki ta ce "ohhh ni Kubra inda ranka dai ka sha kallo, wai Inya ce wannan ta wuce tana mana kallon wulaƙanci" 
"Hmm!" Kawai na ce. 
"Gaskiya kin riƙi mai ladabin kunama Hadiza, Allah Ya yi mana mugun tsari"
"Ameen" na ce.
Kubra ta dube ni ta ce "Hajiyata na ganki cikin nutsuwa ,in ce ko sauƙi ya fara samuwa?" Na yi murmushi,kafin na yi magana wayata ta ɗauki ƙara. Na ɗauka da sallama. Alhaji ya saki dariya ya ce "Hajiya Hadiza ga ni wajen mai nama,na ce yau hantar gasassa za a siyo ko mai romo?" Na kalli Kubra da ke ƙunshe dariyarta tana jin mai ya ce don ƙarar muryar ya fita da kyau. "kowacce!" Na ce a taƙaice na yanke kiran. 
"Ke ko Hajiya ba a haka, ya za ki ce kowacce ki kashe waya" 
Na yi murmushi mai ciwo na ce "Kubra zaman ɗan lokaci nake a gidan Muntari,bana jin akwai ranar da zan kuma ganin farinsa, ya kyautata min dalilin dawowata na kwatanta alkhairinsa a gare ni,ba don soyayya ba,shi ma yana tunanin na dawo ne har yana min maganar kwana, ai har gaban abada na bar haɗa shimfiɗa da Muntari, wani gyara ne ban yi ba, amma tsohon injin fa ya kira ni da shi, kina ganin zan iya manta abubuwan da duk suka faru a baya,saboda Muntari ya fara ƙoƙarin kyautata min komai sai ya wuce kamar ba a yi ba" 
"Hadiza hana masa haƙƙinsa za ki ke nan, kin san hukuncin hakan fa ko tuni kike so na miki" hannu na ɗaga,raina ya soma ɓaci na ce "bari Kubra kar ki sake min wata magana, a rufe wannan babin" ba za ta fahimci abin da na ɗanɗana ba, gani wasu za su yi tunda an kyautata min an ban haƙuri na haƙura,abu ne da ba zan iya ba, abu ne da bana jin zan taɓa iya wa da Alhaji wai kwanciyar aure bayan yadda na gansu da Inya suna murzar juna ba aure a tsakaninsu, bayan wannan iskancin da ya gama min na susucewa akan yarinyar da na raina, ya kira ni tsohon injin a wajenta,sannan wai na ba sa injin ɗin nan ya kuma tada wa,ina! Har gaban abada an gama. Ba jimawa sai ga Inya ta dawo fuskarta washe,ta watsa mana kallon banza ta shige tana waƙarta. Sai da aka kira magrib Kubra ta wuce, ina shafa addu'a na ji tatsatsa ƙarar fashewar abu, da hanzari na fita,sai na ga ɗakina ƙalau yake hakan ya sa na koma,na kuma jin fashewar abu wannan karin da ƙarfin gaske. Su Bahijja da ke gefena suka ce "Amma mene yake fashewa?" 
"Ina ruwanku?" Na ce. Tare muka ci abinci da yaran muka yi muraja'a har aka yi kiran Isha'i. Bayan sallah na kwantar da su na shige ɗaki, wanka na shiga na watsa, na mulke jikina da daɗɗan body oil, na feshe shi da sassanyan body spray na SMY fragrance, na saka sassauƙar doguwar riga ta bacci, ɗakin na ji ya min wani iri ko da na kwanta na tashi na fesa SMY 3 in 1 a kowacce ƙusurwa da labulayen ɗakin, na ƙara gudun Ac take ɗakin ya ɗau wani cool scent (ga mai buƙatar SMY 3 in 1 da Mopping fragrance varieties of flavor ya tuntuɓi 08033719070, ƙamshi shi ne mace) na kashe fitila na bar bedside lamp, na kunna qira'ar Sudais. Bacci nake mai wata iriyar nutsuwa ga daddaɗar iska na ratsa kowacce huda ta jikina, bubbuga ƙafata aka shiga yi a hankali na ware idona bakina ɗauke da addu'a, na sauke akan Alhaji da ya min ƙuri yana kallona, wani haushi na ji na neman turnuƙe ni na daure na tashi na ce "ashe ka dawo?" 
"Shi ne ko ki jira ni ko?" Ya ce yana cire hularsa. 
"Da ka wuce sashenka ai tunda na kwanta Ni" 
"A nan zan kwana" ya ce yana wucewa toilet, babu jimawa ya fito yana cewa "daɗina da ke Hadiza akwai ƙamshi, ba ki ji daddaɗan ƙamshin da toilet ɗin nan ke yi ba" 
Na yi murmushi ina jinjinawa SMY fragrance a fili na ce "ƙamshi ai sai Inya, ita da ta ba ka turare ka kawo min" 
"Wai meye haka, mutum ba zai yi magana ba, sai kin tado zancen Inya" ya ja siririn tsaki. Na taɓe baki ina tuna yadda ya din ga wulaƙanta ni a kanta,musamman yadda suka kusa haddasa min ciwon zuciya suka din ga lalacewa a gidan aurena,sai na ji haushin Muntari ya cika ni. Ya shafa mayukana sannan ya ce "bari na sako kayan bacci" ya fice a ɗakin. Yana fita na dannawa ƙofar makulli. Ina jin sa yana magiyar na buɗe har ya gaji ya hau faɗa,daga nan ya wuce, na gyara kwanciya na ce "ohoo dai, me za ka ci a tsohon injin, ka kai sabo ya niƙa maka" na san Muntari sarai wannan rawar ƙafar da yake da shafe-shafe duk don a yi ne,mutum ne shi da in zai bacci ba ya son shafa komai daga mai har turare,in ya yi wanka ƙamshin sabulun ya wadatar da shi. 
*ALHAJI* 
Ransa ya bala'in ɓaci,Hadiza mummunan riƙo da zuciyar bala'i sun mata yawa,sosai yasa rai da ya samu nutsuwa da ita a yau ɗin,har magani ya kora, amma ta datse ƙofa,dole ma ya san yadda zai yi ta sakko take ba shi haƙƙinsa ya bala'in kewarta da ɗuminta da zumarta,ya san ko cikin mata Hadiza ta dabance, idan ya daina kusantar Hadiza shi ko ai jindadinsa ya ƙare, a bala'in matse yake maganin da ya sha ya taso masa gadan-gadan, ɗakin Inya ya nufa har ya kai, kawai ya ji ransa na ɗan ɓaci haushinta ya ma fara ji,har da ita ta ja Hadiza ke masa wannan rashin kirkin wai ta yafe sa. Ɗaki ya shiga ya kulle ya sakar wa kansa ruwa kafin ya ɗan samu sukuni, da ƙyar ya yi bacci ransa cike da haushin Hadiza. Washegari bayan ya dawo asuba ɗakinsa ya koma ya kwanta sai wajen goma ya fito cikin shirinsa, a parlor ya gota Hadiza bai ce da ita komai ba, ita ma kuwa ba ta kula sa ba sai ta yi kamar ba ta ma gansa ba, ransa ya sosu haka ya wuce,har ya kai ƙofa sai ya juyo ya koma,Inya ce ta faɗo masa bai ganta tun jiya, abu ne da bai taɓa faruwa ba tun aurensu,tana nuna damuwa akan lamarinsa.  "Ya Rasulullahi! Hadiza!" Ya furta da ƙarfi ko da ya tura ɗakin Inya. 
*HADIZA* 
Miƙewa na yi ina addu'ar Allah Ya sa lafiya wannan kira bai kama da na lafiya ba, na nufi inda na ji muryar Alhaji, ko da na shiga ɗakin ya yi kaca-kaca duk gillasan show glass da tv tarwatse a ƙasa ga jini face-face a ƙasa, Inya na kwance yashe a ƙasa jikinta duk ya yi roɗi-roɗin bulala. Hankalina ya bala'in tashi da na ganta a haka,duk mutum mai tausayi sai ya ji tausayin halin da take ciki. Na dube sa na ce "me ya sameta ne?" 
"Wallahi ban sani ba, kamata mu je asibiti" ya ce yana ficewa. Na kalli Inya da ke kwance a ƙasa jikinta ya wani irin fashewa da shatin bulala,na tsugunna zan kamata ta ware idanunta ta sakar min murmushi ta ce "Hadiza na rantse da Allah ba za ki raba Ni da Muntari ba,ba zan taɓa bar miki shi ba" 
Na miƙe da tsantsar mamaki na ce "dama don ki min sharri kika cutar da kanki har haka?" Zuciyata wani irin bugawa take, duniya ban taɓa ganin makira irinta ba. Ta yi murmushi ta ce "kaɗan kika fara gani, in dai burinki ki raba Ni da shi wallahi sai kin haɗiyi baƙin ciki" 
Na yi murmushi na ce "to har mu gani Inya,zama ke da Muntari kuma mutuwa ce za ta raba in sha Allahu ba zan yi sanadin igiyar aurenki ba" na sakar mata murmushi na yi waje...
_Ina mata y'an kwalisa ma'abuta gyaran jiki macce Mai gyara daban take ga zuciya mijinta muna da kayan mata da supplement na gyaran jiki kala muna hadin amare da uwargida Dana masu jego muna da set Mai hade da kaza Mai kwai 3 da cicicibe da kifi da galam 3 na tsime da Burkett din gumba 2 da garuruka da zuma wanna set na maccen da ta isa ne muna hadin shi 20k akwai karami set na 15k akwai na 10k akwai na 5k_ 
_Muna da zuma Bata gindin kishiya ga wadda kishiya ke muzguna mata wanna Zuma In kinyi anfani da ita miji salab zaiji Daya shiyasa indai ba macce cikin matsala take ba bamu Bata ita_
_Muna da magunguna masu jawo hankali maigida da kara martaba dasa alhere ga maruwacin namiji_
_Akwai Zuma kiba da hip sati Daya Kinga result_
_Muna hadin kiba duk ramar ki duk bushewa ki kinka sha shi sai ke ciciko_
_Fanin supplement ma ba'a bar mmn mujaheed abaya ba tana da nagyaran fata da kara haske akwai na gyaran brst na gyaran hip na kiba
Kamar su Lady capsule 4500
Sugar wanita 3500
Glutathione 3500
Vitamin e 3k
Gluta white 3500
Royal jelly 3500
 Apetamin 3k_
_Frozen collagen 3500
Da sauran su insha Allah duk Wani supplement Zaki same su ga mmn mujaheed y'ar mutan skwatawa
Ina wadda sanyi ke Hana ta jindadin gidan miji_ 
_Y'ar uwa kiyi bayani abaki dai2 da type dinki indai sanyi ki Hana Miki jindadin aure ku budewa GABA ku rashin niima to kedai yima mmn mujaheed bayani zata baki dai2 Dake mun tanade set din maganin sanyi 4500 Wanda zai fatataki sanyi Kuna kashe ne_
_Mmn mujaheed y'ar mutan skwatawa muna zaune garin kebbi state
08066726866_ 
_Kayan mu iya kudinka iya shagalin kane_

Ina fita muka yi kiciɓus da Muntari a ruɗe yake cewa "ina take?" 
"Ta yi min rashin kunya ta ce ni da ita mu zuba mu gani, a cewarta na yi kaɗan na raba ku, me kuma zan mata Muntari?, Makirci ne kawai don ban ga wanda zai mata duka haka ba a cikin gidan duk bamu sani ba, ka kaita asibiti kai kaɗai ba da Ni ba" na yi wuce wata. Jim ya yi kafin daga bisani ya shiga,ya jima kafin ya fito, fuskar tasa babu walwala alamun ransa ba daɗi,ban san me suka ce ba, babu jimawa ta fito tana matsar hawaye  da ɗingisa ƙafa, na kalleta na watsar, Muntari ya dube ni ya ce "Hajiyata bari na kaita asibiti to" ban yi tunanin zai kula ni ba, tunanina haushina ma zai ji amma ban ga hakan ba ya fita ya bar ni da mamakina,  wajen ƙarfe ɗaya da rabi ya dawo,ina gyaran gado ya turo ƙofar,da murmushinsa ya ce "ranki ya daɗe,Allah ya kama miki!" Ya jinjina min,dole na yi dariya ƴar kaɗan na ce "ya mai jiki?" Ya ɗan ja siririn tsaki yana zama kan kujera ya ce "mata wani zubin tunaninsu ɗan ƙanƙani ne, Allah dai ya kyauta,an yi abinci?" 
"Ameen, an yi" na ce. Na miƙe na zubo masa, yana cin abincin na ce "wa ya mata duka haka ne?" 
Ya ɗago ya cinye na bakinsa ya ce "shirme fa Hadiza, ta yayyanki kanta ta daki kanta ta lafta man shanu,duk don banzan haukan kishi,ke da kika bar mata kwananki watanni ba ta gani ba sai ita don na kwana ɗakinki,kai wasu dai ƙaramar ƙwaƙwalwa ke gare su"
Na yi murmushi na shiga yi wa Allah kabbara a zuciyata, da a baya ne na san Muntari in ya riƙa cin mutuncina sai na yi kuka, amma ko nuna min ya damu a yanzu bai yi ba, sai da ya cinye abincinsa ya ɗago ya ce "Hadiza!" 
"Na'am" na ba shi amsa. 
"Don Allah ki karɓi kwananki, ba zan matsa sai kin tara da Ni  ba in sha Allahu, sai kin yi ra'ayi,amma ya kamata a tsara gidan muna zaune a haka babu tsari abin bai yi ba" ya ce yana ƙure ni da idanu. Abin bai min daɗi ba wai na raba kwana da Inya amma da gaskiyarsa hakan shi zai rage yawan tashin hankalin da ke ta faruwa. Na dube sa na ce "Allah Ya sa hakanne alkhairi" 
"Ameen ranki ya ɗaɗe" ya ce da murmushinsa ya miƙe da cewa "bari na ɗan runtsa na gaji da yawa" 
"To" na ce na ɗauki plate ɗin da ya ci abinci na bi bayansa. Muna fita muka ga Inya da akwatu tana hawaye, da mamaki ya kalleta ya ce "ina za ki?" 
"Ƙaraye, tun da ta asirceka, Ni na gaji wallahi,tun shekaran jiya ban runtsa ba" ta fashe da kuka. 
"Maida akwatinki, kar na sake na ga ƙafafunki a gate, shashasha kawai" ya ja tsaki ya wuce. Ban kuma kallonta ba na wuce na bar ta tana durƙushe tana kuka. 
Kwana kusan biyar Inya tana zaman ɗaki,wannan falli da firiritar kamar ba ita ba,sai a kwana a tashi ma ban ji motsinta ba, Alhaji wata zazzafar soyayya yake gwada min sai dai bana ƙasa a gwiwa wajen gwasale shi, na kan taya sa hira da gama gari, haka sosai na dage kan ya tsare azkar ɗinsa,duk bayan sallar farilla nake tunatar masa ya yi karatun Qur'ani ko da aya biyar ce kafin ya tashi, cikin iko da ƙudurar Ubangiji abubuwa suka yi ta daidaita, rannan da ya nufi su Nadiya ta tashi da gudu ta yi ɗaki tana cewa "Abba don Allah ka yi haƙuri nima ban ɗauki kuɗinka ba" tunawa take da irin abin da ya wa Tasleem, ya gina tsoronsa sosai a zukatansu, da ya shigo ɗakina idanunsa sun yi bala'in ja ya ce "Hadiza na ɓata alaƙata da yarana,idan Nadiya za ta guje min kan dukan da na yi wa Tasleem ina ga ita Tasleem ɗin fa?" Na dai yi murmushi na ce "sannu a hankali komai zai daidaita" 
Ya min ƙuri ya ce "Hadiza kema na cutar da ke da yawa ko?", Ban ba shi amsa ba wannan karon na wuce sa kawai,don ban da abin ce masa. Yau ba Ni ke da girkinsa ba, tare da shi da muka yi azkar bayan mun gama da yara,cikin dubara na kan ce "zo mu yi azkar kai na tsaya jira tuntuni ban yi ba mu yi tare" da jindaɗinsa ya kan zo, na sani yana da sakaci sai ya manta ko ma ya ce ya yi in ya gaji,amma in tare ne bai da hanyar zame min. Tun da azahar take ta shige da fice,ba jimawa gidan ya ɗauki ƙamshin daddaɗan girki na gargajiya, ko da na ji murmushi na yi, ta iya girki, training ɗin da na ba ta ban wa Tasleem shi ba. Yamma lis ta fito sanye da dakakken les ɗinkin riga da zani, ta yi ɗauri dai nawa,sai ba za ƙamshi take na kalleta na ɗauke kai ina jin wani ɓacin rai na son taso min,yarinyar kusan komai nawa ta kwafe babu wanda ta bari sai wanda ta ƙara. Ana kiran magarib Alhaji ya dawo,bai cika dawowa da wuri haka ba,yawanci sai bayan Isha'i, idan na ce raina bai sosu ba na yi ƙarya,gani nake kamar zumuɗin kasancewa da ita ne ya dawo da shi da wuri,na wuce ɗakina kawai, ina zaune ya turo ƙofar, da murmushinsa ya ce "Hajajju ranki ya daɗe, kin ga na dawo da wuri ko, wallahi yunwa ta koro Ni,a taimaka min da abinci" 
Na yi murmushi na miƙe na buɗe drawer na ɗauko zumar nan na tsiyaya masa na ce "sha tukun" 
"Wai zumar nan ta meye ce nake mata shan magani ne?" Ya tambaya da dariya, na yi dariyar nima na ce "zuma kam ai magani ce har ta yunwar ma ina fatan ta yi maka". Sai da muka yi azkar na jadadda masa ya shafa'i da wutri ya kuma yi addu'a kafin ya kwanta sannan ya fice yana dai nuna ba ya so,a raina na ce "ohoo yau gudun ƴar lelen taka kake" haka na kashe fitila na kwanta ina bin Qur'anin da ke tashi a ɗakin.
*ALHAJI* 
Jiki ba kuzari ya fito daga ɗakin,sosai yake jin Hadiza a ransa hira da ita ma kawai na yaye damuwarsa abin da ke daɗa burgesa da ita addininta, irin mutanen nan ce ita da in har ka zauna da ita sai ka ƙaru da ita walau ta fuskar zamantakewa ko addini, sosai take da shiga rai saboda nutsuwarta, a hankali ya tura ƙofar sashensa,ya lumshe ido duk da ya ji sauyin turaren wuta wannan mayataccen ƙamshin mai masifar daɗi wanda Hadiza ta kwana biyu tana masa amfani da shi na nan daram (SMY 3 in 1 Fragrance ku nemi naku ta lambar nan 08033719070), zaune ya sameta akan kujera ta harɗe ƙafa tana kallo, da murmushi ta taso don tarbarsa,yau ya bala'in ganin ramarta duk ƙasusuwan wuyanta sun bayyana,bai cika son mace ramammiya ba, yafi son mace ƴar dumurmur duk inda ya taɓa ya ji luɓus da laushi komai cike zam-zam ( talking of the devil akwai garin kunu na ƙiba ga mai buƙata wanda duk ya sha shi sai dai ya ba da labarin rama in sha Allahu, har yara ma ana iya ba su in sun fara cin abinci don dumurmur gwanin sha'awa yaronki zai koma, kema ki ɓulɓul abinki gwanin kyau, mai buƙata 1ltr 1500, 2ltr 3k, 5 ltr 7k. Akwai zumar mata ma mai ciko da mace, mai buƙata ya tuntuɓeni ta layina 08167888934) 
Ta rungumesa sai kuma ta cika sa ta turo baki cikin shagwaɓa ta ce "tun ɗazu na ji ƙarar motarka amma shiru ba ka shigo ba"ta yi ƙwalƙwal da ido, ya daure zuciyarsa sam ba ta wani burgesa komi ta yi banbarakwai yake jin abun, ya ce "ina wajen Ammanki mun yi addu'a ne" 
Ta sakar mai murmushi ta ce "ka ci abinci a wajenta ko na kawo?" 
Sai ya ji wani irin tausayinta kuma ya lulluɓesa kamar bai kyauta ba,tun da Hadiza ta amshi girki duk ranar girkinta ko ganin Inya ba ya son yi, yana maƙale wajenta,sai ya ga kamar bai kyauta ba ya sa hannu ya janyota a jikinsa ya lakace mata hanci ya ce "ko a ƙoshe nake ai ba zan ƙi cin abincinki ba,bari na watsa ruwa" ya shige banɗaki. Ya sakar wa kansa ruwa, ko da ya fito ya tarar ta jere mai abincin a carpet, ya bararraje ya kwashi burabusko da ya sha haɗaɗɗiyar miyar da ta ji zallar tsokar naman rago dahuwar lugub, girkin tun daga ƙamshi har ɗanɗanonsa kusan na Hadizarsa ne,ya saki murmushi a ransa yana jinjinawa ƙoƙarinta wanda ta koya wa ma ya iya haka ina ga ita, a gajiye yake liƙis ko da ya ci kamar ba ya yi sallar ba,amma tuna girman alƙawarin da ya yi wa Hadiza sai ya kurkure baki ya gabatar da shafa'i da wutri, ya yi addu'a ya haye gado, har ya fara bacci ya ji daddaɗan ƙamshi na kusantar hancinsa,idanunsa ya ware ya sauke akan Inya da ke sanye cikin wata fitinanniyar rigar bacci duk ƙirjinta a waje, ya haɗiye yawu take ya ji abar ta motsa masa, ta kwantar da kanta a ƙirjinsa tana cewa "sweet ko kewata ba ka yi ba" tana rufe baki ya haɗe bakinsu waje guda,wata zazzafar sumba take ba shi tana kuma kunnosa da hannayenta, ta ƙware a romance ba ƙarya, bai da doguwar juriyar romance ya birkita ta yana neman hanya, a karon farko da zai sadu da ita ya tuna addu'ar da duk rintsi sai ya yi ta zai shiga jikin Hadiza, "Allahumma jannibna shaitaana,wa jannibna shaitaana min ma razaƙtaana"  zuruf yana sakawa ta shige,babu wata gargada, Hadizarsa duk haife-haifenta har yau in zai shiga sai ya ji a matse gam wajen yake kuma a cike, sai da ya ja siririn tsaki ya shiga aikin haƙa sai dai babu wani ɗanɗano,duk sai ya ji ransa a jagule, zare jikinsa ya yi ya ture ta, ya nufi toilet bai tanka tambayoyin da take masa ba, sai tsaki yake a wanka yana cewa "haka rami wawakeke sai ka ce ta haifi duniya,ina mace a nan" haka ya fito fuskarnan ba walwala, ya sameta akan gado ta kifa kanta tana kuka, ya kuma jan tsaki ya kwanta ya juya mata baya, a ransa yana mai ya kai sa ma auren wannan ƙarmashashiyar kuma ba daɗin komai, gani yake ma girmansa ya faɗi, dole Hadiza ta canza masa don yarinyar da ta raina ba ta fita da komai ba,tsautsayi da ƙaddara suka faɗa masa aurenta,ya rasa ma me ya ruɗesa a jikinta har ya auretan ban da nono shi bai ga wani abu a jikinta na a zo a gani ba. Yana jin kukanta har bacci ya yi awon gaba da shi, cikin dare ya ji vibration na wayarsa ya ɗauka,saƙo ne daga Hadiza kamar haka _Allah da kansa yana saukowa a irin wannan lokacin don amsa addu'o'in bayinsa_ iya abin da ta ce ke nan, ya yi murmushi duk da baccin da ke cin sa,ya daure ya yi raka'a huɗu ya yi ƴan addu'o'i ya kwanta. Da asuba ma saƙonta ya tashesa. Ko da ya dawo daga masallaci ɗakinta ya wuce suka yi azkar sannan ya koma nasa,misalin takwas da rabi ya tashi idonsa ya sauka akan Inya ta saka riga da siket,rigar an mata wani irin ɗinki ba ko hannu ɗaya, yana tashi zaune ya ce "wai ke ko wani irin ɗinki ne kike ba kyawun gani, wannan ai duk salon lalata kaya ne" yana rufe baki ta rushe da kuka, ya taɓe baki don bai ga abin kuka ba don ya faɗi gaskiyarsa. Ya wuce ta ya watsa ruwa da brush ya nufi dining yana cikin serving kansa ta shigo sai turo baki take, kallo guda ya yi mata ya ɗauke sam ba ta burgesa wani abun ma ta yi takaici take ba sa. Ta langaɓar da kai ta ce "sweet yanzu don asiri ni ce na zama abar wulaƙantawarka?" Ya ɗago kai ya kalleta sai ya kwashe da dariya har da dafe ciki, sosai ta ba shi dariya ba kaɗan ba,ta ɓata fuska ta ce "mahaukaciya na koma maka?" 
"Wallahi kin kalli mudubi kuwa da za ki shafa kwalli, na rantse kamar dodanniya kika koma, kin ganki kuwa?" Ya ce yana ƙoƙarin ƙunshe dariyarsa ganin ta fara hawaye, fuuuu ta tashi ta bar wajen,ya ƙara dariyarsa ya fara cin abinci a ransa yana mamakin Inya da ke cewa wai Hadiza na asiri bayan ya san ta sani in Hadiza na yi ko ba ta yi.
Bayan ya kammala cin abincinsa ficewa ya yi daga gidan zuwa harkar kasuwancinsa, bai jima da fita ba ya ga saƙon Inya akan ta tafi Ƙaraye, ransa ya bala'in ɓaci ya kirata cikin faɗa yake cewa "wallahi na dawo ban sameki ba a bakin aurenki, wani irin iskanci ne wannan ki kira ni wai kin tafi Ƙaraye" yana kashe wayar ya danna layin Hadiza. 
*HADIZA* 
Ina tsaye bakin madubi ina gyaran wajen na ji wayata da ke bisa gado ta ɗau ruri, na nufeta na ɗauka da sallama. 
"Hadiza kina gidan yarinyar can ta tafi Ƙaraye ba da izinina ba, ko ta gaya miki ne?" Gabana ya wani irin yankewa ya faɗi, a sanyaye na ce "ai za ta dawo" 
"Don ban da mutunci za ta tafi ba ta gaya min ba,wallahi na dawo ba ta gidan ta yi wa aurenta" ya kashe wayar, na bi wayar da kallo ina mamaki, to Ni meye nawa a ciki da zai ke min wannan masifa,gabaɗaya sai na ji tsayuwar ma na neman gagarata jin wai ta tafi Ƙaraye na san ba abin arziƙi ne ya kaita ba. Na nemi waje na zauna, da na ga zaman ba amfana min yake ba, na miƙe na saka suratul baqarah ta kuwa cike gidan da karatu. 
*INYA* 
Cikin kuka ta faɗa gidan, zaune ta tadda mahaifinta bisa tabarma, ta zube tana kuka. Ya ja tsaki ya ce "Ni na san sai ta lalata aikin nan, ban taɓa ganin mace mai shegiyar kafiya da juriyar baƙin ciki irin wannan matar ba, tunda na samu labarin an ganta gidan mai carbi ni ai na san sai ta warware komai" 
Ta kuma fashewa da kuka ta ce "Baba wallahi in ka ga wulaƙancin da Alhaji ke min akanta kare ma ba zai ci ba, yau kwallin da na saka ma dariya ya din ga min wai dodanniya, kuma Alhaji ya ce ya dawo bai tarar da ni ba a bakin aurena" 
"Tashi mu je, ai zama bai ganmu ba tunda Hadiza ba ta gaji ba" ya miƙe yana watsa hannu kamar mahaukaci yana ƙananan surutai. Tafiya mai nisa suka yi a babur har suka ɗau hanyar barin gari kafin suka sauka suka daɓa cikin daji, ba su yi tafiya mai tsawo ba suka taras da wani gida ginin zamani na bulo, sun taras da mutane biyu a gabansu kafin layi ya zo kansu, aka yi musu iso har ciki, babban mutum baƙiƙirin tuƙeƙe ya naɗe cikin babbar riga da baƙin rawani. Ya dubi mahaifin Inya ya ce "Allah ya gaza ne?" (Wa'iyazubillah, wallahil azeem akwai bokan da sai ka amsa wannan tambayar zai baka magani,Allah Ya kiyashemu wannan mugun zunubi)
"Ya gaza!" Baban Inya ya amsa, boka ya kwashe da dariya ya ce "kai ma ka taɓe, aiki ya warware ko?" 
"Ƙwarai!" 
"Na san dama za a rina tunda wannan shegen tsohon ya shigo ciki, aikin yanzu akansa zai yi wuya,don ya koma ga Allah, ya riƙe azkar sai in ya shagala" 
"Ai matarsa ce ke masa tuni, a shiga lamarinta sai a samo kansa" Inya ta ce. 
"Ya sunanta?" Boka ya tambaya. 
"Hadiza!" Ta amsa. 
Ya jawo wata ƙwarya ya ƙulumbotansa kafin ya ce "kalli nan" ya mata nuni da ƙwaryar da Hadiza ta bayyana zaune kan kujera da casbaha a hannunta. 
"Ita ce!" Ta amsa murya na rawa. 
"Me kuke so a yi mata?" Ya tambaya, mahaifin Inya da Inya suka shiga kallon kallo. 
"A kasheta ko a haukata ta?" Bokan ya ce yana muzurai. 
"A kasheta!" Mahaifin Inya ya ce. A haukace ta juyo ta kallesa ta ce "kasheta fa Baba?" 
"Ƙwarai mene amfaninta" 
"A'a wallahi ban yarda ba, kar a kasheta" 
"A haukata ta ke nan?" Bokan ya ce. 
"A'a! Kar a yi mata komai, idan ba za a iya shagalar da ita ba, kar a yi mata komai" ta ce cikin kuka tana girgiza kai. 
"Shiru!" Bokan ya daka mata tsawa. Ta haɗiye kukanta sai hawaye take yi, hankalinta ya bala'in tashi. Ba za ta iya ɗaukar haƙƙin rai ba,ran ma na Amma,macen da ta so ta sama da nata ƴaƴan. 
"A kasheta ko a haukata,mene amfanin barin abin da yake ba ka matsala" cewar mahaifin Inya. 
"Ungo nan!" Bokan ya ajiye mata bulala,allura da dutse, ta amsa ta riƙe jikinta na rawa hawaye na zuba. 
"In kika caka mata allurar nan za ta mutu, in kika daketa da bulalar nan za ta haukace, in kika jefa mata dutsen nan za ta kamu da cutar da za tai ajalinta a hankali, maza yi zaɓinki" 
Inya hankalinta ya bala'in tashi, Idonta kan fuskar Amma da ke ta murmushi tana jan casbaha, ta bala'in yin nadamar fitowa yau da ba ta shiga uku irin haka ba, ba ta san wanne za ta aikata ba duk sun munana, ba ta nufin Amma da irin wannan sherin,burinta kawai Alhaji ya ririta ta itama, ya nuna sonta a fili, ya maidata ƴar gata kuma *MATAR SO (NA MAI DAMBU)* 
"Ke!" Bokan ya daka mata tsawa, jiki na rawa ta ɗora hannunta kan ƙwaryar don ta jefa dutsen take hoton Amma da ke cikin ƙwaryar ya ɓace. Boka ya bala'in girgiza, ya kuma kiran Amma ta bayyana, ana kuma ɗaga dutsen ta ɓace,sai da suka yi haka har sau bakwai sannan suka saduda. Boka wani ƙulli ya bata ya ce "ki saka wannan a jikinki,in har ya tara da ke duk tsarin jikinsa zai karye sai mu samu damar aiki a kansa."
Sai ƙarfe uku suka fito daga dajin, babur ta hau ya kaita tasha, ko da ta isa motar Kano mutum ɗaya ne a ciki don wata ta tashi ba jimawa,hankalinta ya bala'in tashi, haka ta biya kuɗin dukkan seats ɗin suka ɗau hanya, motar ba ta gudu duk da kasancewarta daga waje sabuwa. Sun yi nisa direban ya ja wani uban birki, ko da suka tsaya ya fito yana duba lafiyar motar, ya gama ƴan gyaransa ya kuma tada injin amma furr motar ta ƙi tashi, kuma duk motar da ta zo wuce wa a cike take tahowa, hankalin Inya ya bala'in tashi sai kiran Alhaji take ya ƙi ɗagawa, har ƙarfe biyar suna nan ana fama da mota ta ƙi tashi... 
Juma'a promo,kuna iya samun dukkan litattafaina daga yanzu zuwa 12 na dare akan 1000kacal,in da har Ni na raine ta 1500 
Litattafan sun haɗa da. 

Sai wajen biyar da rabi suka samu motar ta tashi,hankalin Inya ya kai ƙololuwa wajen tashi,ba ta daina kiran Alhaji ba shi kuma bai gaji da yanke kiran ba. Sai bayan magariba wajen bakwai suka sauka, napep kawai ta tara ta sanar mishi unguwar. Sai hawaye take tana addu'ar Allah Ya sa bai koma ba. 

*HADIZA*

Ina zaune kan sallaya bayan magariba tare da su Bahijja muna lazimi kiran Alhaji ya shigo wayata da ke gefe, na yi sallama na ɗauka. 

"Har yanzu ba ta dawo ba?" Ya jefo min tambaya da alamun ɓacin rai a muryarsa. "Ban sani ba gaskiya don muna ɗaki" na ba shi amsa, ban son shiga abin da bai shafeni ba, kuma hakan gani nake kamar gulma ce, koma mene in ya zo ai ya gani da idonsa. "Ina hanya" ya ce tare da kashewa. Ajiye wayar na yi na shiga ƙara kimtsa ɗakina, na fesa SMY fragrance da nake  bala'in so,tare da sabon product ɗinta na turaren shimfiɗa,ɗakin ya ɗau ƙamshi gwanin daɗi. Ina ƙoƙarin fita don zuwa kitchen Inya ta shigo gidan a zabure, kallo guda ta yi min ta wuce sashenta. Na ja addu'a a fili na wuce. Bayan mun ci abinci, na tashi su Bahijja don su kwanta, ban san me ya sa ba duk wani iri nake ji na tamkar wata mara lafiya, na watsa ruwa na kwanta ina saurare da bin karatun Qur'ani da ke ta tashi a ɗakin. Turo ƙofar aka yi na buɗe ido na sauke akan Alhaji, ya sakar min murmushi nima na ɗan faɗaɗa laɓɓana na ce "sannu da dawowa" 

Ya samu gefen gado ya zauna ya ce "wato Hadiza Allah Ya miki wata baiwa, duk ina cikin damuwa na kalleki sai na ji duk ta zagwanye" na yi ɗan murmushi kawai. Ya ajiye min ledar da na fahimci hanta ce daga ƙamshinta yana cewa "ranki ya daɗe yau duk biyu aka haɗo da gasasshiyar da mai romo, ki ci ki more" 

Na saki ƴar dariya na ce "na gode to, ɗauro alwala mu yi azkar tuntuni kai nake jira" 

Ya miƙe ya shigo toilet ba jimawa ya fito ɗaure da alwala, ya zauna muka yi azkar sannan na dube sa na ce "to sai da safe ko?" 

Ya dafe kai ya ɗan ja siririn tsaki ya ce"Hadiza wai me ya kai ni?" 

Na fahimta sarai amma na ce "me fa?" 

"Ba komai" ya kuma jan tsaki ya miƙe da cewa "sai da safe"

"Allah Ya tashemu lafiya" na ce ina bin sa da kallo. Miƙewa na yi na kashe fitila na ɗora haƙarƙarina bisa gado.

ALHAJI 

Fuska a turɓune ya tura ƙofar sashen Inya,yana murɗa ƙofar bedroom ɗin ya ji ta a buɗe, zaune ya tarar da ita kan gado ɗaure da towel tana waya, tana ganinsa ta kashe wayar tare da miƙewa tana cewa "oyoyooo my sweet" ta nufosa za ta rungume ya daka mata tsawa da cewa "meye haka?" Sai ta yi tsaye ta kasa ƙarasawa ta kasa cewa komai,hawaye suka shiga sauka akan kumatunta. Juyawa ya yi ya fice, ya ji bai kyauta ba, amma sam ya gagara danne zuciyarsa,wani irin haushin yarinyar yake ji,haka komai ta yi sam bai burgesa sai ma takaici,ledar da ya taho mata da ita ajiye akan bedside drawer ya faɗa wanka, sai da ya kimtsa ta shigo cikin doguwar rigar bacci,a ƙasan gadon ta zube cikin kuka ta ce "na rasa laifin da na yi gareka da na cancanci wannan ƙiyayyar, nuna so da kishinka laifi ne?, Kuma ko da ka yi furucin nan ai ban tafi Ƙarayen ba, idan ina maka wani abu ba daidai ba don Allah ka faɗa mini na gyara" ta ce cikin kuka. "Ya isa! Ya wuce amma ko da kuskure kar ki kuma taka ƙafarki waje ba tare da kin faɗa min ba" 

"Ba zan ƙara ba Allah sweet" ta ce cikin shagwaɓa.

"Kin san Allah wannan abun da kin daina, wallahi yadda kika san doluwa ko irin haka-haka ɗin nan yake maidaki" ya faɗi iya gaskiyarsa. 

Ba ta ce masa komai ba ta miƙe ta haye gado ta juya masa baya. Shi ma kwanciyar ya yi, sannu a hankali ya din ga shaƙo wani irin ƙamshi wanda, cikin ƙanƙanin lokaci ya ji hankalinsa ya bala'in tashi, matsawa ya yi kusa da Inya,ya shiga shafarta, cikin zafin nama ta ture hannunsa tare da cewa "kar ka kuskura ka taɓa ni,ka je can wajen wadda ba doluwa ba", ransa ya ɓaci amma a wani irin buƙace yake hakan ya sa ya ɗan sassauta murya ya ce "wasa fa nake miki,yanzu ke baki san wasa ba, abu kaɗan sai ki yi ta fushi" ya ce yana ƙoƙarin riƙe ta. Da bala'in fushin da bai taɓa sanin tana da shi ba ta fincike jikinta ta ja siririn tsaki ta fice a ɗakin, ransa ya yi mugun ɓaci, ga wata iriyar masifaffiyar sha'awa da ta yi masa yawa,banɗaki ya faɗa ya sakarwa kansa ruwa, ya jima kafin ya fito, bai taɓa tsammanin wannan fitsarar daga wajenta ba, jiya da ya shiga ma ba daɗin wajen ya ji ba,don me zai so kuma bi in ba dole ba, har kusan asuba bai yi baccin kirki ba. 

Washegari da safe bayan ya shirya ya fito,zaune ya tadda Inya da kayan abinci a parlor cikin kwalliya,kallo ɗaya ya yi mata ya kauda kansa,wani irin haushinta yake ji kamar ya doddoke ta, ban da ƙaddara me zai sa ya nemi mace ma haka kamar zabuwa har ta ke mai shan ƙamshi. 

"Ina kwana?" Ya tsinci muryarta. 

"Lafiya" ya ce kawai ya yi waje. 

Tsaye ya tadda Hadiza ko da ya tura ƙofar ɗakinta tana gyaran gado,sanye take cikin ɗinkin doguwar riga Koriyar atamfa,ta sha yari da awarwaro ta ɗora ɗaurin da ke mata bala'in kyau,laɓɓan nan sun sha ɗan jambaki, ta bala'in masa kyau,ga ta mace har mace komai ya ji, ƙurrr ya yi yana ƙare mata kallo. 

"Wannan kallo haka" ta ce tana mai murmushi. Ya lumshe ido ya ce "kun tashi lafiya?" 

"Alhamdulillah" ta ce kawai. 

"Kun yi abinci ne?" 

Da mamakinta ta ce "abinci kuma,ko amaryar taka ba ta jin daɗi ne?" 

"E, zubo min" kawai ya ce da ita. Ta wuce ya bi bayanta da kallo, Hadizarsa mace ce mai suna mace, a shimfiɗa dole ya bata lambar yabo,ba ƙaramin cutar kansa ya yi ba. Ta dawo ta ajiye mai abincin ya ci kana ya mata sallama ya fita. 

*HADIZA* 

Bai jima da fita ba sai ga Nadiya an dawo da ita daga makaranta jikinta rau zazzaɓi, suna ajiyeta na ɗauki hijabi na masa text akan zan kaita asibiti, bayan mun fito asibiti kawai na nufi gidan Kubra, mun jima muna tattaunawa akan rayuwa tare da ba wa juna shawarwari, sai da lokacin dawowar Bahijja ya kusa tukunna na miƙe don tafiya, ta yi min rakiya. Ina shiga cikin muka yi kiciɓus da Siyama aminiyar Inya ta fito tana masifa da cewa "wallahi sai kin san Ni kika wulaƙanta,ba ki san Siyama ba wallahi sai na koya miki hankali" 

"Ke ɗin banza, wallahi na fi ƙarfinku,in ba ki fitar min a gida ba sai na sa an naɗa miki kashi, daƙiƙiyar banza" Inya ta ce. Ban kula ko waccensu ba na yi wucewata. 

Da yammaci bayan mun yi azkar Nadiya na zaune gefena sai ga Inya ta fito tana taunar cingam ta cokala ɗauri, ta dubi Nadiya ta ce "ke zo na aikeki" 

Nadiya ta ɓoye a jikina tana cewa "zazzaɓi nake yi" zazzaɓin ne a jikinta rau ma kuwa, tana dai da ƙarfin hali ne.  

"Don uwarki zo ki siyo min kati, uwar zazzaɓi kike yi" ta ce a fusace. Ban ɗaga kai ba na kalleta, so nake na ga iya gudun ruwanta, Nadiya dai ga ta a jikina ban ga mai ɗagata ba, Nadiya ta yi ƙoƙarin tashi, na maidata na ce "yi zamanki" ta zauna ta ɓoye fuskarta a gadon bayana. 

"Cabbb! Wallahi sai kin ci uwarki, Ni da ke ne" ta buga ƙwafa ta wuce. Na girgiza kai kawai ina mamakin rashin ɗa'ar yarinyar. Nan muka jira har Bahijja ta dawo islamiyya,muka yi sallah, muka yi addu'a, sannan muka ci abinci na fita na bar su suna kallo. Ɗakin Alhaji na wuce na gyara shi tass na wanke toilet,na yi mopping na fesa SMY 3 in 1 Fragrance take ɗakin ya ɗauki wani haɗaɗɗen ƙamshi, ina ƙoƙarin kwashe kayan na ga wucewar Inya fuuu, zuwa can na ji ihun Nadiya, da bala'in sauri na fito har ina neman yin tuntuɓe, Nadiya na gani kwance sai ihu take yi, na ɗaga ta,fuskarta ga shatin hannun Inya nan raɗau idonta ɗaya a rufe sai zubar hawaye yake alamun ta taɓa sa. Raina ya bala'in ɓaci na damƙota na ce "don me za ki dakar min yarinya" 

"Don me za ta min rashin kunya?" Ta ce tana wani fiffizga. 

"Ita ƴar aikenki ce da dole sai ta je miki aike, yara da gidan ubansu ki takura musu, ke mahaukaciyar ina ce ba ki ji zazzaɓi a jikinta ba?" 

Ta saki wata shu'umar dariya ta ce "ai Nadiya Alhaji ya ce ba ubanta ba ne,don haka nan ba gidan ubanta ba ne", raina ya kuma hassala jin tana neman sheganta min yarinya, na ɗauki hannu na tsinketa da mari na ce "kin yi na farko kin yi na ƙarshe, kika kuma wallahi sai na miki abin da baki zata ba" ta watsar da shegiya ƙasa na ja yarana ciki. Muna shiga ɗaki ba a yi minti biyar ba muka ji ƙarar sauti kamar an kunna speaker har kunnenmu. 

"Na gaya miki sweet baby babu wata banzar mace da ta isa ta shiga tsakaninmu,ke ni wallahi mai iya rabuwa da kowane don ƙaunarki don haka ki kwantar da hankalinki aure Ni da ke ba fashi, ke Ni fa ban san soyayya ba wallahi sai a kanki, Hadiza kawai an yi auren ƙuruciya ne, Ni hauka ma nake na biye a hana min aurenki, wallahi tsawon shekarun nan lallaɓawa kawai nake amma Hadiza sam ai *BA MACE BA CE (wataƙil littafina mai zuwa)* iya kwalliya, soyayya da komai ma ai ke ce gaba, ke Hadiza fa ko ɗan irin wasannin nan ba ta wani iya ba, kawai ta buɗe a gama ta rufe, wallahi wata soyayyar ma ni sai a kanki na santa" muryar Alhaji ce raɗau ke tashi a speaker. Hannuwana na bisa kunnen yarana na toshe bana son su ji musamman Bahijja da itama ta fara tasawa, duk da na san makirci ne kuma abu ne da ya riga ya wuce amma wani irin ɗaci da raɗaɗi nake ji zuciyata na yi.

Muryar Inya kuma ta karaɗe gidan cikin shagwaɓa take cewa "uhmm! Sweet ka daina ɓacinta ka san ita ta riƙe ni kuma na san ba ta da sanya, ko don ka faranta min kake kusheta?" 

Zuciyata wani irin fatfat take ina son in toshe kunnena amma bana son na cire hannuna daga kunnen yarana duk da na san wataƙil suna ji don kowa guda na sa masa,hannun nawa guda biyu ne kacal. 

"Ke wani don faranta miki, Hadiza ai tsohon injin ce, ina da ke sabuwa dal fil a leda me zan ci a can" ya ce yana jan tsaki. Wasu hawaye masu mugun ɗumi suka zubo min. Rintse idona na yi jikina na wata iriyar rawa,ƙirjina ya min nauyi kamar an ɗora min dutse,numfashi ma da ƙyar nake ja. Bahijja ta dube ni ta ce "Amma me suke nufi, zaginki suke yi?", Na yi ƙoƙarin shanye kukana na girgiza kai da ƴar dariya na ce "yabo ne", ina rufe baki na ji muryar Inya wani record ɗin ne ta kunna, "Amma kuma Nadiya ai ita ta biyo kalarka, kawai ta ɗan fi ka duhu ne" 

Jikina na wata iriyar rawa na miƙe na toshe kunnuwana na nufi sashen Inya, ƙarar ta fi ƙarfi a can don daga ɗakinta ta kunna, na shiga ƙoƙarin buɗe ƙofar amma ta datse, bana son na ji abin da zai tarwatsa min zuciya, bana son in ji abin da zai sa na kuma ganin ƙimar Alhaji ta zube a idona, hawaye na zubo min ina jin yadda haki ya fara taso min na ce "don Allah don Annabi ki kashe,ki duk abin da kike so ba zan tanka miki ba amma ki kashe wannan record ɗin" 

Ina jin dariyarta ta ƙara volume muryar Alhaji ta fito raɗau, na toshe kunnena amma hakan bai hana ni jin ya ce "uhmm! Wani kama ba don na san Hadiza da addini ba wallahi da na dafa Qur'ani wannnan ba ƴata ba ce" ji na yi tsayuwar ta gagareni na daddafa na koma ɗakina ina wani irin kuka. Bayan sallar Isha'i na kwantar da su na koma ɗaki, hakin dai nake ta fama da shi, sai ciwon kai ƙila saboda kukan da na sha, na watsa ruwa na saka kayan bacci na ɗaura zani a kai, bana jin zan iya zuwa ɗakin Muntari,yadda nake jin zuciyata na zafi,Inya ta tada min tsohon mikin da nake fama da shi,wajen tara ya dawo hannunsa riƙe da ledoji ya turo ƙofata da fara'a ya ce "Hajajju dama na yi zaton kina nan" ban iya ce masa komai ba na ƙura masa ido, ban san me ya gani ba ya ajiye ledojin ya nufo gadon ya zauna ya ƙura min ido yana cewa "Hadiza lafiyarki kuwa?", Yana rufe baki hawaye suka shararo min, na yi dauriyar ai na danne, to na kai geji nima ina da iyaka. Ya bala'in ruɗewa kamar ya yi kukan shima yake cewa "me ya faru?, Me aka yi miki?" 

Na share hawayen idona na ɗago na dubesa na ce "Muntari yanzu don za ka ƙara aure shi ne ka je ka yi min zagin rashin mutunci,da bakinka kake furta wa wata Ni ba mace ba ce, Muntari ban taɓa nuna maka gajiyawata ba duk nemana da za ka yi,watarana Muntari sai ka neme ni sau uku-huɗu amma a hakan duk Ni ba mace ba ce,ba ka bar wa iya cikinka ba, ka shiga shelantawa duniya" tun da ya sadda kansa ƙasa bai ɗago ba, sai ɗigar hawayensa da nake gani suna ɗiga a hannayensa, Ni ɗin ma kuka nake yi. 

"Hadiza ki yi haƙuri,haƙiƙa ban miki adalci ba,na kuma cutar da ke, amma wallahi..." Ban bari ya ƙarasa ba na ce "ya isa Muntari duk ba wannan ba,Nadiyar da kake kokwanto a kanta nake son ka ɗauka ka je a yi muku gwajin jini, in har jininku bai hau ba..." Ban ƙarasa ba na ga ya miƙe ya fice fuuu.

Ba a ɗau minti biyar ba na fara jiyo ihu da kururuwar Inya, na san duka ne yake mata ba na wasa ba, ganin abin ya yi yawa,ihu take kamar ana zare mata rai na fita,ba zan so ya kashe rai ba,ina buɗe ƙofa na ga ya yi wani irin ƙwallo da ita sai ga ta a gabana, ransa a bala'in ɓace, jikinsa na rawa ya ɗaga wani tattauran reshe na bishiya ya zambaɗa mata a gadon baya, cikin hargagi yake cewa "don uwarki burinki ki lalata min rayuwa,ki rusa min gida, ban da tashin hankali ba abin da na ƙaru daga wajenki,ke har ba ki ji kunyar faɗa wa Hadiza maganganun nan ba, akwai wadda take ba mace ba kamarki, zumar Hadiza nan wallahi wallahi tafi taki, tun a daren farko kawaici kawai na miki, don na kasa gane budurwa ko rijiya na aura, daƙiƙiyar banza da hofi,Ita za ki kalla har ki zageta ban da kina ƴar iska maras mutunci" ya ƙare da sa ƙafa ya hamɓareta. 

Kuka kawai take ya haɗa mata jini da majina, amma bakinta ya ƙi mutuwa, shi kuma bai fasa dukanta ba. 

"Na rantse da Allah sai na rama,tunda kika haɗa min ƙarya kika sa ya min wannan dukan sai na rama" ta ce cikin kuka. 

Ya ɗaga ƙaton reshensa zai buga mata na yi maza na riƙe. "Wannan wace iriyar masifa ce, na gaji, Ni ban ga amfanin da kike min ba,ke ki je na ..." Bai ƙarasa ba ta kurma uban ihu, ta yi tsalle ta cacume wuyansa ta fara cewa "ba laifinta ba ne, mu muka sa ta, kar ka yi mata wannan hukuncin, zamu bar ta"...

(Gaske aljanun ne ko ta ƙare wa ƴal banza ne?😜)

Takaici ya isheni na ja siririn tsaki na wuce wa ta, ko da na koma ɗaki sakata na saka, ina jiyo ihun Inya tana ta maganganun hauka wai a lallai ita mai aljanu, ba jimawa na ji ƙwanƙwasar ƙofar Alhaji, na yi banza da shi na shige cikin bargo ina jin yadda haki ya ƙi lafa min, tun ina jin sa yana magiyar na buɗe har bacci ya yi awon gaba da Ni,ƙarfe uku na tashi, har aka yi kiran asuba ban koma ba, jikina babu ƙwari hakan ya sa na ɗan kishingiɗa wai gari ya ɗan yi haske, na san Bahijja za ta iya shirya kanta, in na tashi sai na mana indomie. Ban farka ba sai da gari ya yi tangaran sosai, na tashi da hanzari na fice, ina fita wani ƙamshi ya ziyarci hancina, ko ina a gyare ƙal, Nadiya na kan kujera tana kallon cartoon, na dube ta na ce " ina Bahijja?" 
"Ta tafi makaranta" ta bani amsa. 
"To me ta ci?" 
 "Ta dafa mana indomie" ta bani amsa. "Don me ba ku tashe ni ba?" 
"Cewa ta yi mu ƙyale ki ba ki da lafiya", "ita ta gyara ɗakin?" 
"Ba ita ba ce, ban san waye ba" ta ce ba ta kalleni ba, ɗaki na koma na yi wanka na shirya cikin riga da zani, sai da na kimtsa ɗakin sannan na fito, ina fita parlor sai ga Inya riƙe da warmer, fuskarta ta kumbura ta yi ja idanunta luhu-luhu alamun ta ci kuka ta gaji, na ɗauke kai ina ƙoƙarin shiga kitchen ta tsugunna har ƙasa ta ce "Amma ina kwana?" 
Ban ko kalleta ba na yi wucewata Nadiya ta taso ta bi bayana na son saboda tsoron Inya ne, har ƙofar kitchen Inya ta biyo ni ta ce "Amma ga abinci na kawo miki" da tsananin mamaki na juya na kalleta ta yi saurin sadda kanta ƙasa hawaye suka ziraro ta share da sauri, na kauda kaina na shiga sabgar gabana,maimakon ta wuce sai ta durƙusa a wajen ban ma sani ba Nadiya ce ta ce "Amma kin ga Anty Inya ta zauna tana kuka",na waiwaya na kalleta hawaye na ta ɗiga. Sai da na ƙare jefa ɗanwakena ya yi na kwashe na zuba a plate na fito,na samu waje a parlorna na zauna a raina ina ganin shirmen Inya, to hauka nake ta dafa abinci wai ta bani na ci, yarinyar da ke neman halakani ba dare ba rana, ina cin abinci Alhaji ya fito ya ɓoye idanunsa cikin baƙin tabarau. Ya dubi Nadiya muryarsa sanyi ƙalau ya ce "ya jikin?" 
"Da sauƙi" ta ce.
"To ɗan je ki ɗaki, zan yi magana da Ammanki" ya ce yana shafa kanta. 
Zama ya yi a kujerar da nake gefena murya can ƙasa ya ce "ina kwana?", Wani irin zafinsa nake ji abincin ma wlh sai ya fita a raina amma na daure na ce "lafiya lau" 
"Hadiza fushi kike yi da ni ko?, Jiya ban iya ko runtsawa ba" ya ce a sanyaye. Bani da kuma abin da zan ce da shi na yi shiru da bakina, bai ce komai ba shima ya yi shiru tsawon minti uku kafin ya ce "don Allah, don Annabi ki yafe min, na sani haƙuri ya yi kaɗan na wanke kaina a wajenki, amma wallahi tallahi Allah shi ne shaidata da baya da yanzu matsayinki bai taɓa sauyawa ba, wallahi Hadiza ban san me ya kai ni ba, ban san me ya sa na furta waɗannan kalaman da ba gaskiya ba ne, wallahi ban sani ba" ina ganin hawaye ta ƙasan idanunsa,Ni ma nawa hawayen na share na ce "Muntari ba za ka ce min asiri ba ne, ka yi niyyar wulaƙanta ni dama tuntuni, ka manta ƙumbiya-ƙumbiyar da ka din ga min da ƙarairayi, har ranar aurenka ka turo min saƙo na tsantsar farin ciki wato zuciyata ta tarwatse ta buga na mutu, ba ma duk wannan ba kai shaida ne daga irin gidan da na fito ko hannuna babu wanda ya taɓa riƙewa sai kai bayan mun yi aure, amma ka jefe ni da irin wannan kalami, ka ɗaura kokwanto akan Nadiya, yanzu zamu tafi asibiti a fidda maka kokwantonka,in har ƙazafi ku ka min ba zan yafe muku ba, Allah Ya yi min sakayya" 
"Hadiza Nadiya ƴata ce wallahi,ba asibitin da zan je, don Allah kar ki bari makirci ya raba mu ko ya katse mana zaman lafiya, wallahi don ta Inya ni mai sakinta ne yanzu-yanzu in kina so" ya ce yana ƙoƙarin kama hannuna. Na yi murmushi na ce "Muntari ai in har zan cigaba da zaman gidanka dole da Inya, asibiti kuma ya zame maka dole ka je, wallahi tallahi ka ji na rantse maka in ba ka je ba na bar gidanka bari na har abada" na ce ina haki da miƙewa. Idona ya sauka akan Inya,na yi murmushin baƙin ciki na ce "ki shirya mu je in aka gwada sai ki cigaba da kwarmata wa duniya na yi zina na haifi shegiya" 
"Amma don Allah ki yi haƙuri wallahi..." Ban bari ta ƙarasa ba na ɗaga mata hannu na ce "bana buƙatar jin wasu ƙarairayinki da makirci" na wuce kitchen na ajiye abincin, ɗaki kawai na shiga na ɗora hijabi na nufi ɗakin da Nadiya ke ciki na ɗauko mata wasu kayan ta canza na ja hannunta, yadda na bar Alhaji haka na same shi ya durƙusar da kai ya haɗa gwiwa, na dube sa na ce "mun shirya" 
Ya ɗago a sanyaye ya ce "yanzu Hadiza wannan maganar ba za a bar ta ba" 
"Na wuce Ƙaraye ke nan?" Na tambayesa. Bai ce komai ba ya ce "mu je" ya miƙe. Na dubi Inya na ce "ɗauko hijabinki mu je, sai ki samu abin kwarmatawa da kyau" cikin kuka ta shiga girgiza kai tana cewa "Amma ki yi haƙuri,wallahi na tuba" 
"Ɗauko hijabinki don ubanki!" Na daka mata tsawa, ba wai tsawata ba ce ya sa Inya tashi na sani,ban san dai dalilinta na koke-koken nan ba da ladabin da take min, ba ta ma san hakan da take ba shakkunta take kuma sanya min. Tun da muka shiga mota ba abin da ke tashi sai shasshekar Inya, ba wanda ya bi ta kanta har muka ƙarasa, muna shiga aka ɗibi jininsu muka samu waje muka zauna jiran sakamako, zuciyata sai zogi take tana kissima min na yi wa Muntari wankin babban bargo in an bamu sakamakon, sai dai ɗayan ɓangaren na dakatar da ni kan na daure har zuwa lokacin da na ɗiba sai na yi mai gabaɗaya. Ba jimawa nurse ta fito da result ɗin, ta miƙo min na ce "miƙa masa" ya sa hannu ya karɓa, wayar Inya ce ta yi ƙara ta koma gefe ta ɗaga, "Baban!" Iya abin da ta ce ke nan ta zube ƙasa, jama'a suka yi kanta, ba jimawa aka shige da ita, na so wucewata amma wata zuciyar ta ce na jinkirta na ji me ke damunta, ba jimawa likita ya fito tare da jan Alhaji office ɗin sa, ya ɗan ɗauki mintina kafin ya fito fuskarsa babu dai walwala. "Mu je" ya ce da Ni.
"Ita fa?" Na tambaya. 
"Sun ba ta gado,wai jininta ya hau kuma ba ta da lafiya" 
"Allah Ya kyauta" kawai na ce na wuce, ya biyo bayana. Ba wanda ya ce wani abu har muka ƙarasa gida. Yana parking Nadiya ta buɗe ƙofa,na murɗa gefena na ji a kulle, na waiwayo na kallesa, ya zare gilashin idonsa na yi hanzarin kauda idona,sun bala'in ja na san ya sha kuka ne ba kaɗan ba,cikin karyayyar murya ya ce "Hadiza na je an auna, ki taimake ni ki saki ranki,don Allah ki faɗa min abin da zan yi ki manta komai, wallahi ina jin zafi sama da ke, Hadiza da na san hanyar da zan bi in maida maganganun nan wallahi da tuni na mayar ba su iso kunnenki ba,don Allah ki yafe min mu birne baya" 
"Hmm!" Kawai na ce. 
"Ga takardar don Ni ba ta da amfani a wajena", na watsa mai harara na ce "kai kuwa za ta ma amfani,jira matar taka ta dawo sai ku karanta sakamakon tare" 
"Hadiza!" Ya riƙe hannayena duk biyu ya ɗora kansa a kai yana hawaye, na fizge na ce "wallahi Muntari irin lokacin nan dama adana maganganu da hawayenka ka yi, Allah bana jin kana da abin yi ko da za ka ce da zai rage min baƙinka,buɗe min mota" ya buɗe na fice.
Ina shiga gida wayar Tasleem na shigo min,na ɗaga da sallama. 
"Amma kin ji me ya faru?" Ta ce. 
"Mene?" 
"Wallahi Baban Inya ne ba lafiya kar Ƙaraye ta ɗauka,sai dai a kwantar a tayar ko ruwa ba ya iya sha sai rabi sun dawo, bakin an ce ya karkace, gwanin tausayi in ji mutane,wai jifa ya yi ta dawo kansa,tun ranar da kika ce min ta je Ƙaraye abin ya same shi wai" 
Ban da tasbihi babu abin da nake a zuciyata,lallai in ka riƙe Allah duk wani yaƙi zai yi maka shi, zuciyata sosai ta karkata kan Ni aka nufa da sharri ya koma musu, ba wai ina farin ciki ba ne,amma dole na gode wa Allah da ya kareni, kitchen na shiga na ɗora lafiyayyar jolop mai yawa don sadaka. 
Har wajen goma Alhaji bai dawo ba, bai saba zama a waje har haka ba, duk daɗewarsa bai wuce ƙarfe tara, wayata na ɗauka na kirasa sai dai na ji wayar a kashe,har sha biyun dare idona biyu ina kiran layin Alhaji shiru, tunawa na yi ai Inya na asibiti wataƙil yana jinyarta ne ya sa na watsar na yi kwanciyata. Washegari ta kama asabar kuma su Bahijja suna gida an yi hutun islamiyya, wajen ƙarfe sha biyu aka kira ni na ɗaga ake sanar da ni mun bar mara lafiya ita kaɗai, na yi mamaki sosai don tunanina suna tare da Alhaji, hakan kuma ya ɗaga min hankali na shiga kiran layinsa, iya zamana da shi bai taɓa ƙin kwana gida ba, duk layukansa a rufe babu wanda ke shiga, hankalina ya yi bala'in tashi, na kira Kubra na sanar mata ta tambayi mijinta ko ya san inda yake. Wasa-wasa har aka yi kwana uku ba Alhaji ba ɗuriyarsa,zuwa lokacin na kai geji wajen tashin hankali babu daɗi ɓatan mutum sukutum kuma babban mutum tun ina ɓoyewa har dai na bayyanawa yaransa da Malam,Malam ne ya ce a jinkirta sanar wa mutane kar a ɗaga hankalinsu wataƙil Alhaji kaɗaici yake so, a kwana na huɗu aka sallami Inya, nurse ce da kanta ta kawo ta da ke muna mutunci da ita, result na test da aka yi wa Inya take ce min ba za ta bayar ba sai Alhaji za ta ba hannu da hannu ya ba ta tukwicinta, tun da ta ce haka na fahimci nufinta ma'ana Inya na da juna biyu, sai da na ji wani abu ya caki ƙirjina daga bisani kuma na watsar a zuwan me ya shafe Ni, burina yanzu bai wuce na ganin Alhaji cikin aminci ba. 
Cikin kwanaki bakwai na ɓatan Alhaji na rame don tunani, ba na haɗa minti uku in ba ina sallah ba wayarsa nake kira, duk abokai da yaransa na kira su akan ko sun gan shi amsar dai ba a san inda ya shiga ba, bacci ma ya gagareni, Tasleem da a kwana uku da ɓatansa ta dawo ita ke yin komai na gidan,ba ƙaramin tashin hankali muka shiga ba, danginsa na Ƙaraye duk an sanar musu, Inya ta yi laƙwas ba ta cika fitowa ba ma, in ta fito tambayata za ta yi ko an gansa ko kuma gaisuwa. 
A kwana na takwas misalin goma na dare yara duk sun yi barci, ina zaune kan sallaya idona jagaf da hawaye ina roƙon Allah ya bayyanasa na ji alamun buɗe gate, na ɗaga window sai na ga motar Alhaji, jiki na rawa na fita,ina tsaye na ga Tasleem da Inya ma sun fito, Alhaji ya shigo, kallo ɗaya ya yi mana duk ya yi shigewarsa bai ce mana komai ba illa Tasleem da ya amsawa gaisuwarta, da mamaki duk muka bi sa da kallo, ciki muka yi gabaɗaya. Na ga ransa babu daɗi hakan ya sa na ce Tasleem ta je ta kwanta, na nufi sashensa ina tura ƙofa na ji ya daka wata uwar tsawa da "get out!" Na dubi Inya da ta wuce sumi-sumi, ciki na shiga ina kallonsa sai haɗa kaya yake cikin jaka, da tsantsar mamaki na ce "ina zaka?" 
"In da na fito" ya ban amsa bai ko kalleni ba, na kama jakar na riƙe na ce "babu in da za ka, wanne irin rashin tausayi ne wannan, ka tada mana hankali ba waya ba saƙo tsawon kwana takwas" ya ɗago kai ya kalleni ya ce "don me za ki tashi hankalinki akan ɓatan maƙiyinki ai murna za ki yi" ya janye jakarsa yana ficewa. Na bi bayansa da hanzari na riƙe,ganin da gaske yake komawar zai yi sai na fashe da kuka, take ya yi laƙwas ya ja hannuna muka koma ciki, bai ce min komai ba ya juya min baya. 
"Ba ka damu da halin da iyalinka da ƴan uwanka za su shiga ba, ka san iya tashin hankalin da muka shiga?"
"Ya kike so na yi, sai na faɗi na mutu tukunna za ki fahimci halin da nima nake ciki, na gaji, wallahi na zauna a nan zuciyata na iya bugawa a banza, na ce na saki tsinanniyar yarinyar nan kin ce a'a,don Allah ya kike so na yi, Ni ban san abin da zan yi ba na samu kwanciyar hankali nima in ba guduwar ba, don me ba za ki fahimci irin son da nake miki ba,biyar na samu goma na samu burina na faranta miki da ita, kan laifin da na aikata a lokaci ƙanƙani kike ta min irin wannan azabtarwar" 
"Tana ɗauke da cikin naka za ka saketa?" Na tambaya don katse tambayoyinsa. 
"Cikina?" Ya ce cikin mamaki. 
"Ƙwarai, sai fatan Allah Ya sauketa lafiya, zancen tafiya kuma in har da tausayi da ƙaunar yaranka a zuciyarka ka bar ta" na ƙare tare da ficewa. Ina shiga ɗaki na naɗe sallaya don wani irin bacci ke fizgata. Ina kwanciya akan gadon Alhaji shi ma ya shigo, gadon ya kwanta tare da tsura min ido, ban tankasa ba na juya na yi kwanciyata, ko da na tashi ukun dare ina rungume a ƙirjinsa. Kwana biyu Alhaji ya yi a ɗakina a na ukun na ce ya koma wajen Inya, sai ya yi kutun-kutun da fuska ya ce bai zuwa. Ko da Inya ta min laifi na san haramcin hakan a musulunci hakan ya sa na ce sai ko ya koma sashensa. Da yammacin ranar ina zaune sai ga Inya ta shigo ta yi kwalliyarta cikin atamfa ta yi sallama,na amsa. 
Gefena ta tsugunna ta ajiye warmer ta ce "Amma ina yini" 
"Lafiya" na ce a taƙaice. Ta turo min warmer ta ce "ga dambu na yi muku" 
"Ba a so, Malama kwashe tsiyarki ki bar nan" Tasleem ta ce cikin tsiwa, Inya ta ɗago fuskarta ta kalli Tasleem hawaye na ɗiga ta ce "wallahi Tasleem na yi nadamar duk abin da na aikata,ke fa ƴar uwata ce don Allah ku bani dama na gyara abin da na ɓata" 
"Nadama ba ki ko fara ba,tukunna dai ai wanda ya ce tukunyar wani ba za ta tafasa ba,tasa ko zafi ba za ta yi ba,wallahi ba ki ga komai ba, ki jira dai da saura" bayan Inya ta shige na rufe Tasleem da faɗa, ta turo baki ta ce "Amma ai gaskiya na faɗa, dukan da ta sa Abba ya yi min ai ya mata linkinsa tun da ita har kwana uku ta yi asibiti, saura sakayyar baƙin cikin da ta tura miki wallahi, ta yi ɗaki bayan ta yi ƙwallo da kwanon lafiyayyen dambun da Inya ta ajiye. 
INYA
Ɗaki ta faɗa ko bayan da Tasleem ta gama yi mata, wani irin kuka ta fashe da shi ta zube a gwiwarta tana faɗin "Allah na tuba ya Allah" rabonta da wata walwala ko jin daɗi har ta manta, tashin hankali damuwa da tunani sun zame mata abokai, wata iriyar nadama take yi, ita kanta ta shiga irin wannan tashin hankalin ina ga Amma a baya, wadda ita gidanta ne,mijinta ne ita kuma ƴar da ta raina, ji take ina ma tana iya maida hannun agogo baya, da kuwa ba ta ɓata rawarta da wannan mugun tsallen ba,Baban da ya riƙa ɗorata da turata kan keken ɓera ya zama nakasasshe sai an kwantar an tayar ba ya ko iya magana sai hawaye, Alhajin da take bala'in begen soyayyarsa ba ƙaramar tsanarta take hangowa a ƙwayar idonsa ba, ko kallonta baya son yi, ta cutar da mutanen da suka mata gata da sutura ashe reshe zai juye da mujiya ne,kanta ta fi cutarwa sama da kowa tunda ga rayuwarsu na ta daidaita ta ta kuwa baƙin ciki, damuwa da ɓacin rai sun mata ƙawanya. Ta jima bisa sallaya tana neman gafarar mahallicinta bayan sallar isha'i, sai da ta ji muryar Alhaji ta tashi, da sallama hannunta riƙe da kular dambu ta tura sashensa. "Malama fita!" Ya daka mata gigitacciyar tsawar da ta sa ta yarda kular hannunta jikinta ya ɗauki rawa hawaye suka hau kwararar mata. 
"Ba ki ji ba!" Ya kuma daka mata wata tsawar ta juya da sauri har tana zamewa ta fita cikin hawaye. Wani irin kuka ta fashe da shi tana faɗa wa kan gado, zuciyarta wani irin suya take yi,bacci bai saceta ba sai wajen uku da rabi na dare. Ƙarfe shida ƙarar wayarta ta tasheta, ta duba ta ga mai kiran ta ja siririn tsaki ta kashe ta faɗa toilet ta yi alwala, sallar asuba ta yi kana ta yi wanka ta gyara sashenta ta wuce sashen Amma wanda ta maida gyaransa kanta, tsoron Alhaji take don haka ba ta yi gigin shiga sashensa ba ta faɗa kitchen,bakinta bai mata wani daɗi sai ta soya plantain ta san Alhaji ko ta yi abincin ba ci zai yi ba, kan kujera ta zauna ta ƙura wa farantin ido hawaye na zubar mata, zuwa can ta jawo wayarta, idonta ya sauka akan saƙon Siyama da take cewa "na gaya miki ai kin yi kaɗan ki wulaƙantani na ƙyaleki jira nake ki manta sai na saki abin da zai tarwatsa zuciyarki ƴar iska,duk iskancinki Inya a tafin hannuna kike yanzun nan zan sakeki duniya ta gan ki tsirararki tsinanniya" wani irin rawa jikinta ya ɗauka ta shiga kiran layin Siyama,ita kuma Siyama tana yankewa, take sai ga text "aikin gama ya riga ya gama yarinya,shiga media ki sha kallo" runtse idonta ta yi tana jin yadda zuciyarta ke wani irin fatfat, hannu na rawa ta kunna data ta shiga WhatsApp,wani irin tsoro da tsitssinkewa zuciyarta ke yi,saƙonni na gama shiga ta danna wani group da yake a farko. "Tsinanniya, wasu dai kamar dabbobi, Allah Ya kyauta" abin da ta karanta ke nan kan wani hoto da wata ta yi tagging, hoton ta danna daidai lokacin ta fasa wani uban ihu,ƙafarta ta shiga rawa ta zube ƙasa...
*Wadda ta karanta ba ta biya ba,ban yafe ba*

Wani irin kuka take tamkar zuciyarta za ta faɗo, haki ne ya fara taso mata abinka da mai juna biyu, wayarta da ke yashe gefe ta ɗauki ruri, lambar Siyama ta bayyana kan allon wayarta,ta cira muryarta na harɗewa ta ce "Siyama me ya sa za ki min haka, don me za ki aikata min haka?" 
"Dakata! Ba wannan na kira ki na ji ba, ga lambar mijinki nan na turo miki, ki duba da kyau in ita ce,ina son ya ga hotunan sannan na ƙara masa da video kin san tsofaffin nan ba su wani cika social media ba,kar a yi babu shi" ta saki dariya. 
Cikin tashin hankali Inya har tana tsugunnawa ta ce "don Allah Siyama ki yi haƙuri,ki min rai auren nan kaɗai ya rage min kar ki min sanadiyyar tsinkewarsa don darajar Allah, zan ba ki abin da kike so wallahi zan baki" 
Siyama ta sheƙe da dariya ta ce "Matar Alhaji ai tunda ta kawo mu haka kuɗinki sun linka sau biyar,maimakon dubu ɗari biyun da kika yi min alƙawari miliyan ɗaya za ki bani" 
"Miliyan ɗaya! Wallahi Siyama ba Ni da irin wannan kuɗin, ban san inda zan samesu ba, don Allah ki rufa min asiri" 
"Awa biyu kacal na ɗibar miki tana cika wallahil azeem sai na saki videonki a duniya bayan na tura wa mijinki" ƙit ta kashe wayarta. Hankalinta ya bala'in tashi jikinta na rawa ta shiga kiran layin Siyama tana tsinkewa, ganin zaman ba amfanarta zai yi ba ya sa ta miƙe, hawaye sai bin kuncinta suke. Yawo take a ɗakin ta rasa yadda za ta yi da rayuwarta, lokaci na bala'in gudu kafin ƙiftawar ido awa guda ta wuce, saƙon Siyama ya shigo _saura awa ɗaya_ babu shiri ta buɗe drawer ta ɗauko sarƙarta ta gwal ta saka a jaka,mayafi kawai ta ja ta ɗau jakar ta fice, zani na ƙoƙarin kuncewa saboda rashin nutsuwa,hawaye sun ƙi yankewa a idonta ga haki da take yi, tamkar mahaukaciya haka ta koma a titi adaidaita sahu ya gagara, da ƙyar ta samu wata da ta tsaya da mata biyu "sabon gari" 
"Kuɗinki..." Ba ta bari ya ƙarasa ba ta haye tana cewa "mu je don Allah" 
Hawaye kawai take yi tana duba lokaci,ta san Siyama kamar yunwar cikinta,nadama take akan me ma ta hana Siyama kuɗin da ta alƙawarta mata, da duk ba ta shiga wannan tashin hankalin ba, Siyama ta cuceta ita ce silar turata wannan mugun halin da take ciki amma duk ba ta gani ba sai ta ƙara da watsa tsiraicinta duniya,ita ba ta ga ribar da ta samu a wannan lamari ba sai tashin hankali,ba ta tsira da komai ba masifa da baƙin ciki, hawayen idonta sun ƙi ɗaukewa ga wani irin abu da cikinta ke yi mata. "kin ga ba wannan ba ce aka tura hotonta a group ƴar lesbian?" Ta ji muryar guda daga cikin matan can ƙasa tana raɗa wa ƴar uwarta, hawaye suka shararo mata ta juya tana kallon waje ta ɗan rufe fuskarta a fili a hankali tana cewa "Allah na tuba ya Allah, innalillahi wa'ina ilaihi raji'un". Ko da ta sauka a motar ɗari biyar ta zaro ta ba shi ta wuce ba ta bi ta kan canjin da yake ƙoƙarin nemo mata ba, ta duba lokaci sauran ta minti talatin da biyar, zuciyarta ta yi wani irin dokawa iya hoto aka gani aka ganeta ina ga video,ta goge hawayenta ta nufi wajen ƴan gwal, ta kusa zamewa ya kai sau uku tsananin tashin hankali cikin kasuwar, a ƙalla sarƙarta za ta yi miliyan ɗaya da dubu ɗari takwas, amma tayin wulaƙanci suka mata wai dubu ɗari takwas, ranta a ɓace ta ce "Malam ba wasa na zo yi ba,ba Ni da lokacin ɓata wa nawa kuɗin sarƙata?", Da ƙyar da suɗin goshi suka amsa a miliyan ɗaya da ɗari biyu,ta amshi kuɗin tana share ƙwalla mai mugun zafi, ko kafin ta fita kasuwar saura minti goma lokacinta ya cika, tana samun napep ta shiga kiran layin Siyama,kira uku ba ta ɗauka ba sai a na huɗun ta ɗauka tana cewa "ya aka yi, saura minti bakwai" 
"Siyama don darajar Allah ki ɗan ƙaramin mintina gani a napep zan taho gidanku, an samu,ki rufa min asiri ki jira Ni" 
"Okay" kawai ta ce ta kashe wayar ta. Wasu hawaye suka silalo mata ta dafe saitin zuciyarta da ke barazanar tarwatsewa, a banza kusan dubu ɗari shidda zuwa bakwai sun zagwanye a banza, ta share idonta tana tuna lokacin da Siyama ta zugata ta je ta ɗauki awarwarayen gwal ɗin Amma ta siyar a dubu ɗari aka mata maganin da Alhaji ya fara kallonta. Minti goma sha biyu ta saka ƙafarta gidansu Siyama, ba ta ko tsaya sun tsawaita gaisuwa da mahaifiyar Siyaman da ta tarbeta da fara'a, a firgice ta faɗa ɗakin Siyama, Siyama da ke zaune kan katifa tana latsar waya ta ɗago ta yi mata duba ɗaya ta yatsina fuska zuwa can ta kwashe da ƴar dariya ta ce "Hajiya Inya ai na so kin ƙara minti talatin da ko samuna a gidan ba za ki ba"
Inya da ƙafafunta ke mugun zoƙi ta zube a ƙasa idonta ya ciko da ƙwalla ta ce "Siyama mene ribarki na min irin wannan tozarcin?" 
"Dalla yi min shiru, duk matsayin da kika taka kin manta Ni ce sila, wato kin yi arziƙi ki rabu da ni na ƙarata da tsiyata ko, Ni za ki wulaƙanta sannan na ƙyaleki ya tafi a banza" 
"Siyama ban ƙaru da ke a komai ba sai tashin hankali, wallahi rashin saninki ya fi saninki amfani, ba don na haɗu da ke ba da yanzu rayuwata ba ta koma baibai ba, tsakanina da ke Allah Ya isa Siyama,kin cuce ni" ta fashe da wani irin kuka. Siyama ta miƙe da kyau ta ce "kutumar ba don Ni ba da baki shiga daular da kike ciki ba, shi ne za ki min butulci har da cewa na cuceki,ba wannan ba bani kuɗina" ta miƙa hannu tana yatsina fuska. 
"Zan baki kuɗi Siyama amma ki fara bani wayarki na goge abubuwana da kike ɗauke da su tukunna"
Wani banzan kallo Siyama ta watsa mata ta ce "kina da lokacin ɓatawa, dubi nan" ta hasko mata wayarta tana kan lambar Alhaji ga hotuna da video ratata send kawai za ta danna, wani ihu Inya ta kurma ta shiga girgiza kai ta haɗe hannayenta waje biyu alamar roƙo tana murzawa hawaye na zuba. 
"Matsoraciya, ya isa ban kuɗina" Siyama ta ce tana sakin dariya. Kuɗinta da Inya ta ware tun a napep ta ɗauko ta ajiye mata, wani irin kukan nadama take, me ya aiketa irin wannan rayuwar da har za ta sai mutuncinta da kadararta, ta cuci kanta,Siyama ta cuce ta ba za ta manta ranar da Siyama ta fara ribatarta a duniya ba. 
TUNA BAYA
Sun haɗu da Siyama Akeel a makarantar koyon computer, Siyama ta kasance yarinya mai giggiwa da surutun tsiya yayin da Inya ba ta cika magana ba ga ta sanyin hali, a nutse kusan kullum sanye da hijabinta ita kaɗai, watarana bayan an tashi Inya ta fito tana ƙoƙarin shiga adaidaita sahu sai ga Siyama itama, hanyarsu kusan guda sai suka shiga tare, Siyama ta sakar wa Inya murmushi ta ce "ke mai kyau me ya sa ba kya kula mutane ne?" 
Inya ta yi ɗan murmushi ta ce "ina kula wa mana" 
"In har kina kula wa mu ƙulla ƙawance to", Inya ta yi murmushi ta ce "Allah Ya sa mana alkhairi" 
"Ameen, saka min lambar wayarki" ta miƙo mata wayarta,nan suka yi saving number juna kana suka rabu. Duk da kasancewar Inya da Siyama masu halaye mabanbanta sosai shaƙuwa ta ƙullu tsakaninsu. Kusan kullum suna tare a waya, gidajensu babu nisa hakan ya sa Siyama na yawan ziyartar Inya,a kwana a tashi har iyayensu suka san da ƙawancensu. Wata ranar juma'a Inya ta je makaranta har aka tashi Siyama ba ta zo ba, hakan ya sa ta ɗaga waya ta kirata ta ce "kina lafiya kuwa ba ki zo ba, bayan kin ce za ki zo?" 
Cikin wata iriyar murya alamun rashin lafiya ta ce "Inya kin ganni kwance rai a hannun Allah wallahi wani ciwon ciki ya addabeni, ga shi su Umma ma ba sa nan" ta ƙare tana jan majina.
"Innalillahi bari na zo na ganki kafin na wuce gida" Inya ta ce ta kashe wayar. Da sallama ta tura ƙofar ɗakin Siyama, bisa katifa ta hangota tana ta murƙususu,idanunta sun yi masifar ja sai matsar hawaye take, da hanzari ta ƙarasa wajenta ta dafa ta ta ce "ke haka jikinki ya yi tsanani,ki tashi mu je asibiti" 
Siyama ta damƙe hannunta tana cije leɓe ta ce "a'a,na saba zai bari don Allah taimaka min na je banɗaki na watsa ruwa",Inya ta riƙe ta suka shiga toilet, suna shiga Siyama ta danna shower sharkaf rigar Inya ta jiƙe, a cewar Siyama ba ta sani ba, Inya ta fita ta bar ta ta yi wankanta. Cire rigar ta yi ta shanya a tsakar gida ta ɗaura zanin ta yi ɗaurin ƙirji tana jiran fitowar Siyama, Siyama ko da ta fito ƙurrr ta yi tana kallon Inya,kafin ta ƙaraso ta zauna gefenta ta tsura mata ido, Inya da mamakin yanayinta ta ce "lafiya?" 
"Kina da nono mai kyau", tsaki Inya ta ja ta shiga ƙoƙarin miƙewa, cikin zafin nama Siyama ta fizgota ta zauna ta haɗe bakinsu, tureta Inya ta yi a harzuƙe ta ce "Siyama wannan wani irin iskanci ne, wannan ai hauka ne" 
Siyama ta fashe da wani irin kuka dafe da ciki har wani ƙaƙƙafewa take, hankalin Inya ya bala'in tashi don yadda Siyama ke yi tamkar mutuwa za ta yi tana kiran "don Allah ki taimaka min,sau ɗaya kawai ba zan cutar da ke ba, daga shi shi ke nan", ba da son ranta ba ta sallamawa Siyama ta shiga sumbatarta  har komai ya wakana Inya hawaye take, suna gamawa ta faɗa toilet a ciki ta saki wani irin kuka tana Allah wadai da abin da ta aikata, ko da ta fito ba ta kalli inuwar Siyama ba ta saka rigarta ta fice a gidan, zuciyarta duk a jagule. A ranar ta ƙudurci yanke duk alaƙarta da Siyama, amma ko kafin ta ƙarasa gida Siyama ta mata kira yafi sau ashirin da text na ban haƙuri da nuna tsantsar nadama. Ko da ta isa gida duk yadda Amma ta yi ta faɗa mata damuwarta ƙi ya wa ta yi, kusan kwana biyu Siyama na nemanta ta ƙi ɗagawa, har sai da ta zo gida, cikin kuka ta ba ta haƙuri akan itama ba halinta ba ne, tsautsayi ne sannan suka shirya ƙawancensu har ya ɗinke ya so ya fi na da. Tun daga ranar Siyama ba ta kuma ɓullo mata da irin wannan al'amarin ba, sai watarana da ta tura fim a wayar Siyama, bayan ta koma gida ta gama komai ta kunna, fim ɗin babu wani abin kirki sai zallar batsa tsakanin jinsi ɗaya, wani wajen mata biyu da namiji guda, hankalin Inya ya bala'in tashi haka ta kusan kwana tana maimaita fim ɗin,sannu a hankali duk haɗuwar da za su yi sai Inya ta samu ire-iren fim ɗin wajen Siyama ta kalla, wata ranar asabar Inya na gida, Amma da Tasleem sun fita, su Bahijja na islamiyya, ta samu baƙuncin Siyama lokacin tana kallon fim ɗin. Ta tarbeta da fara'a, Siyama ta mata wani irin duba ta ce "ya na ganki haka" 
"Ba na jin daɗi ne" ta ba ta amsa. A ranar sai da aka ƙara daga nan kuma abin ya zame musu jiki, a kwana a tashi Siyama ta yi introducing ɗin ta ga abokananta maza,da fari Inya ta tsorata a cewarta gara ta tsaya iya hakan ta yi aure da mutuncinta,amma daga ranar da wani mai suna Salim ya ba ta kyautar dubu hamsin a tafin hannunta wannan zancen ya ruguje, bala'in son kuɗi gareta duk da su Amma sun tsare mata komai har da ƙananan buƙatu, Abba kuɗin sati yake ba su da Tasleem dubu biyar-biyar. A kwana a tashi a ɓoye Inya ta zama cikakkiyar fitsararriya sai dai ta bala'in iya takunta don ba wanda zai ce ga halinta sai Siyama. 
Wata rana Siyama ta kawo mata ziyara gida a hanyar rakota Abba ya shigo suka yi kiciɓus, bayan sun gaishesa Siyama ta shiga zuzuta Abba, cike da jin daɗin Inya take cewa "wallahi Siyama ki bari,Abba ɗan aljanna ne bai da burin da ya wuce ya sakamu farin ciki, soyayyarsu da Amma abin burgewa har yau in kika gansu kamar romeo and juliet, Allah dai ya bani miji kamar Abba" 
"Amin ya Allah, don gaskiya mutumin babu ƙarya ya haɗu"da haka suka rabu. Wata rana cikin hira Inya ta saki baki nan ta sanar da Siyama Amma da Abba ba mahaifanta ba ne,buɗar bakin Siyama ta ce "lallai ke wawuya ce dama ba mahaifinki ba ne kika so tafka mana asara,ki tsinci dami a akala ki tsaya sanyar ɗauka" 
Inya ta yi kicin-kicin da fuska ta ce "ban fahimceki ba" 
"Ina nufin ki yi duk yadda za ki yi ya so ki, wannan ai shirme kika so yi,ina za ki samu mutum mai irin qualities ɗin wannan" 
"Amma ba ki da hankali, kin san wace Amma kuma waye Abba a wajena?" 
"Yes! Ko ma su waye tun da ba su suka kawo ki duniya ba wannan ba hujja ba ce tunda babu haramci" 
"Amma ban taɓa tunanin ke jaka ba ce sai yanzu, Amma ita ta raine ni fa tun ranar da na diro duniya,in rasa da me zan mata sakayya sai da wannan mugun butulcin?"
"Ni kika kira jaka Asma'u don na baki shawara saboda na damu da ke?" Cewar Siyama ranta a bala'in ɓace. 
"To hell with you da shawararki, let this be the last time da kika kuma irin wannan furucin in ba haka ba wallahi tallahi zan datse ƙawancenmu datsewa ta har abada" 
"Fine, dama na yi ne da zuciya me kyau,sanin ba wanda zai tallafeki ya rufa asirinki sama da su a duniya,for me kin san bazawara ce komai na yi babu mai saka mini alamar tambaya in na yi aure, ke fa?" Siyama ta ce tana kallonta. Wani dogon tsaki Inya ta ja ta ce "ko zan yi yawo tsirara ƙarewar tonon asiri,ba zan taɓa aikata wannan haukan da kike mafarki ba, let this be the last time za ki min irin maganar nan." Ranta ɓace ta isa gida, ba ta fito ba sai bayan isha'i lokacin suna kallo, waje ta samu ta zauna suka shiga yi tare, suna zaune Abba ya dawo a parlorn ya zauna shima ya miƙa wa Tasleem ledoji biyu,ɗaya ta gasashen nama ɗayar kuma ya ce ta ta ce, ya miƙa wa Amma ma irin ta hannun Tasleem ɗin ya ce ta ta ce, sai da suka shiga ɗaki Tasleem ta buɗe nan suka ga wata dandareriyar set na azurfa ne masu design mai mugun kyau, wani abu ya ɗarsu a zuciyar Inya, sam ba ta ji daɗin wannan bambanci da Abba ya yi ba a karo na farko,ranta ta bala'in sosuwa amma ta haɗiye ko a fuska ba ta nuna ba ta shiga taya Tasleem murna. Ta yi tunanin za a siyo mata itama ko Amma ta bata tata sai dai har aka kwashe kwanaki shiru, wata dinner da za su na yarinyar abokin Abba, da Amma da Tasleem suka yi wanka suka sha sarƙarsu ta azurfa ban da ita, ranar sai ta yi faking zazzaɓin ƙarya don sosai ta ji zuciyarta na wata harbawa ma saboda baƙin ciki, bikin da ba ta je ba ke nan. Tun daga nan ta ƙullaci Abba da Amma, Abba akan bai siyo da ita ba, Amma ba ta bata tata ba, haka rayuwa ta cigaba da tafiya, Inya sai wasu lokutan take gani kamar ana bambanta ta da Tasleem, musamman komai in Amma za ta saka ba za ta ce Tasleem ba sai ita,tunda ita ba ta haifeta ba ta yi ta wahala, kamar ƴar aiki, Tasleem na hutawa babu abin da ta sani sai danna waya da kallon indian series. Wata safiyar ranar alhamis Tasleem ta tashi tana menstruation, in tana yanayin abu kaɗan sai ya hassalata,tana zaune tana shan tea  kan kujera ta ɗora ƙafarta guda kan ɗayar kujerar tana kaɗawa Inya ta zo wucewa da tsintsiya za ta yi shara, cikin wasa ta ɗan bige ƙafar Tasleem tana cewa "dalla ɗauke lafta-laftan ƙafafun nan na yi shara da kyau" 
Rai ɓace Tasleem ta ce "ba zan ɗauke ba, tun da ba gidan wasu na je ba, a bar ni na huta" 
Inya ta kalleta ta ce "Tasleem gori kike min?" 
"Duk yadda kika ɗauka" ta murguɗa mata baki. 
"Ki ce in koma gidan Ubana kawai na takura miki Tasleem, daga cewa ki ɗauke ƙafa na yi shara" tana rufe baki Amma ta fito tana tambaya lafiya
Inya cikin kuka ta kwashe komai ta faɗa mata, Amma ta balbale Tasleem da faɗa sannan ta ce in Inya ta gama ta je tana nemanta. Da sallama Inya ta shiga ɗakin, Amma ta amsa ta hau ta da faɗa akan don me za ta yi irin wannan furucin ta san ba haka Tasleem ke nufi ba, ita babba ce ta daina biyewa Tasleem suna irin shashancin nan,ta yi wa Inya ma tass sannan ta ce ta fita. Ran Inya ya bala'in ɓaci ta fita daga gidan, idanunta sun yi luhu-luhu ta isa computer school ɗin su. 
Siyama ta...
*Ban yafe haƙƙina ba*

Siyama ta tarbeta da "lafiya na ganki a hargitse" 
"Ya zan yi da rayuwata tunda ba a gidanmu nake zaune ba", sun jima suna tattauna Siyama na ta ingizata ta samar wa kanta matsayi ta huta da wulaƙanci, a ranar Inya ta ɗau huɗubar Siyama. 
Wata ranar asabar Amma ta tafi gyaran jiki, su Tasleem sun je Ƙaraye da ke ana hutun makaranta, tana kwance tana kallo ta ji shigowar motar Abba, da hanzari ta zare jikinta ta sakar wa kanta shower sannan ta jawo ɗan ƙaramin towel ta ɗaura, daidai lokacin da ta ji fitowarsa ta fita da mugun gudu ta ɓoye bayansa ta ruƙunƙumesa, da gayya ta goga masa tudun ƙirjinta, sarai kunnenta ya jiye mata ya sauke wani irin numfashi kafin ya juya ya jefa mata mugun kallo da "wane irin shashanci ne wannan, meye haka?" 
Cikin shagwaɓa ta hau dire-diren ƙafafu tana masa nuni da ɗaki da ƴar ƙwallarta tana cewa "ƙadangare ne a ciki Abba", tsaki ya ja bai kuma kallonta ba ya wuce sashensa, a ranar Amma ta yi dare sun je unguwa da Kubra, ta kirata ta yi wa Alhaji abinci ta kai mai, bayan ta gama ta yi ado na gaske ,da gayya ta ɗago ƙirjinta har suka ɓullo ta saman riga, ta ajiye kwanon ta nufi Abba tana karairaya, a daren nan kuwa ya yi mata ɗan banzan duka ya rantse ta kuma masa wannan iskancin sai ya ba wa Buzu aurenta tunda aure take so, yana ubanta tana gwada masa iskanci. Bayan kwana biyu da jagorancin Siyama suka je suka siyar da awarwaron Amma na zinari aka haɗa mata kwalli,jigida da wata humra. Cike da farin ciki ta koma gida, da yammacin ranar ta cewa Amma za ta je siyo kayan shafa na ta sun ƙare, Amma ta zaro 7k ta ƙara mata, Inya ba ta zarce ko ina ba sai office ɗin Alhaji na kasuwanci, da sallama ta shiga ciki, shi kaɗai ne yana ta doka lissafi, bai ɗago ba ya ce "lafiya?" 
Cikin ƴar shagwaɓarta ta ce "Abba anguwa za Ni na ce sai na biyo na ganka" daidai lokacin ya ɗago kansa,idanunsu ya sarƙe a na juna, da hanzari ya kauda kansa tare da ajiye biron ya linke hannayen bai ɗago ba sama da minti goma. 
"Ko na tafi?" Ta ce kamar za ta yi kuka. 
"Wait! Ai na kusa, bari sai mu wuce" ya ce da ita. Bayan ya haɗa lissafinsa suka fito, a mota ta janye ɗan mayafin hakan ya bayyanar da saman ƙirjinta, wani wawan birki ya ja, ya ja numfashi ya furzar ya ce da ita "me kike yi haka?" 
Kuka ta saka ta ce "Abba wallahi sonka nake,na rasa yadda zan yi, na yi ƙoƙarin yakicewa amma na kasa"daidai lokacin ta ƙare da ɗora hannunta saman nasa, sama da minti uku ya yi zuru sannan ya ɗago ya dubeta cike da kasala ya ce "ina zaki?" 
"Hanyar BUK" wani waje mai duhuwa babu mutane sam sai masu wucewa daga nesa, a wurin tasa ya yi parking ta fita ta koma gidan baya,ya waiwayo don magana idanunsu ya sarƙe ta zuge zip ɗin gaban rigarta bra ɗin ta mai ɗauke da manyan ƙirjinta ta bayyana, ya wani lumshe ido, a ranar suka fara romancing. Tun daga nan soyayya mai mugun zafi ta ƙullu tsakaninsu sai dai ko da wasa ba sa nuna wa har yadda Amma za ta gane. 
Inya da suka haɗu da Siyama cikin murna ta tabbatar mata aiki ya ci, Siyama da dariya ta ce "mene tukwicina" 
Inya ta ce "faɗi duk abin da kike so zan ba ki" 
"Dubu ɗari biyu" Siyama ta ce da dariya. 
Inya ta riƙe baki ta ce "ina na gansu, amma na miki alƙawari duk ranar da na zama matar Alhaji zan baki" suka saki dariya da ƴar shewa. 
Inya sam ba ta so Amma ta gane zancen soyayyarsu da Alhaji ba,so ta yi sai bayan ɗaurin auren su lulluɓeta, ta yi haƙuri su zauna, amma ganin yadda Amma ta fututtuke ba za a aureta ba ya hassalata ta tunzura ƙwarai har ta din ga mata tsiya, ranar aurensu da Alhaji ita ta ɗauki waya ta tura wa Amma saƙo da wayarsa. Bayan aure ta so yakice Siyama ta sauƙi amma Siyama ta ƙi ganewa,ta san Siyama ba ƙawar arziƙi ba ce,so take da aurenta kuma ta din ga kwanciya da ita, Inya kuwa ta ƙuduri aniyar duk wasu halayen da ta yi a baya watsarwa za ta yi ta kama mijinta, su ɓarji soyayya don mahaifinta ma ya tsaya mata tun a ranar da ta je Ƙaraye ta sanar masa. Kamar ma ya fi ta murna da al'amarin.
A gajeren tunaninta tunda ta samu cikar burinta gara ta watsar da Siyama ta kowacce hanya, Siyama ta yi mata rarrashin duniya akan su cigaba da alaƙarsu babu mai sani, amma firr Inya ta ce ba ta san zance ba, Siyama ta nemi ta cika mata alƙawarin da ta ɗauka, nan ma ta ce ba ta yarda ba ba ta san an yi ba, tsiya-tsiya ta uwa ta uba suka rabu a ranar. Tun daga nan Siyama ba ta kuma nemanta ba, sai ranar da ta je gida, ko zama Inya ba ta bari ta yi ba ta hau ta da tambayar me ya kawota, Siyama na ta ƙoƙarin lallaɓa Inya amma ta turje ta karta mata rashin mutunci ga shi yanzu Siyama ta ɓaro mata masifa. 
Cigaban labari
"Siyama tunda kin karɓi kuɗin don darajar Allah ki goge abubuwan tsiraicina da ke wayarki,kar ki manta kyakkyawar alaƙa ce ta haɗa ni da ke, wallahi ban tsammaci haka daga gareki ba" 
"Yi min shiru, wato ke suda sarkin magana, Ni da ke wa ya fara butulcewa wani, na je gidanki kika min dizgin duniya bayan ni ce nan silar amsa sunanki matar Alhaji, ai kin bani mamaki" 
Cikin haki Inya ta ce "duk ba wannan ba yanzu, ki goge Siyama" 
"Zan goge amma in mun ɗana" ta kashe mata ido ɗaya. 
Wani irin baƙin ciki da tarin danasanin haɗuwa da Siyama take yi a rayuwa, cikin fushi ta ce "Siyama ba zan yi ba, da wannan abubuwan da kike yi, ki ɗauko wuƙa ki caka min kawai, kin rage min wahala" ta ce cikin kuka. 
"Ke ya isa, bari na goge" Siyama ta ce. Wata iriyar fizga Inya ta yi wa wayar hannunta kuwa ya danna kan send, saƙonnin da Siyama ta yi marking zuwa ga Alhaji duk suka tafi,wani ihu Inya ta kurma tana "innalillahi wa'ina ilaihi raji'un, Allahumma ajirni fil musibati na tura masa" hannunta na wata iriyar rawa ta danna delete for me. Siyama da ke bayanta ta ce "ke mahaukaciya delete for me kika danna ban da shi" 
A zabure a rikice ta juyo tana kallon Siyama hannunta ya shiga kakkarwa hawaye suka tsinke mata, wani duhu ta fara gani yana gilma mata,daɓas ta zauna a ƙasa zaman ƴan bori. Cikin wani irin kuka ta ce "Siyama kin cuce ni, tsakanina da ke Allah Ya isa"
"Mtsww kin cuci kanki dai, Malama zan fita Ni tashi ki bar min ɗaki". 
Jiki babu ƙwari kamar za ta faɗi ta miƙe, tana fita bakin ƙofa wani amai ya taho mata dole ta tsugunna ta kwarara shi, da wannan ta samu ta ji ɗan dama ta shiga neman napep. A matuƙar wahalce ta ƙarasa gida,jikinta wata iriyar rawa take, addu'a take Allah Ya sa Alhaji bai buɗe saƙonnan ba, ta samu ta goge. Tana shiga suka kusa karo da Amma, da sauri ta matsa tare da cewa "Amma ina yini?" 
"Lafiya!" Kawai ta ce mata ta wuce ta, hawaye suka gangaro mata,duk wannan tarin ƙauna da kulawar da Amma ke mata babu a yanzu ta zagwanye, a baya in ba ta da lafiya ko ruwa za ta sha a baki Amma ke ba ta,wani irin so take mata da a zahirin gaskiya ko su Tasleem ba ta gwada wa irinsa, komai na duniya ta samu ta ce "wannan na ƴata Inya ne" ba ta manta wani lokaci da Abba ya siya musu less ita da Tasleem, na Tasleem yaso yafi kyau da ɗaukan ido, suna shiga ɗaki Amma ta ƙwace ta musu musanya,Tasleem ta yi kuka don ɓacin rai har ta ce Amma ba ita ta haifeta ba, wasu hawaye suka zubo mata cikin kuka ta ce "me ya kai Ni, Allah na tuba ya Allah" a parlor ta tadda Tasleem da Bahijja suna ta murzar flour, ta so musu magana sai ta ga sun ɗauke kai, Tasleem da a baya komai ta ce "Yayata ya kika gani, in yi kaza" ga shi a yanzu ta mata mugun raini, haka nan Bahijja, tun da ta shiga ɗaki ba ta fito ba, tana bisa dadduma tana istigfari da roƙon Allah Ya sa ka da sakon nan ya kai ga Alhaji. Cikin kwana guda ta yi wata iriyar zabgewa don tashin hankali. Ta kasa cin komai sai ruwa, bayan magariba marmarin awara ta ji tana yi,ta san ba ta isa ta aiki wani ba a yanzu ta zura hijabi ta fita, a parlor ta tadda Amma,Bahijja da Nadiya suna hirarsu gwanin sha'awa sai dariya suke, hawaye ya gangaro mata da a baya ne yanzu da ta iya zuwa ta zauna kusa da Amma,Nadiya ta shige jikinta su yi hirarsu gwanin sha'awa amma ina ta ɓata rawarta da tsalle dama dai kuma wanda ya tuna bara bai ji daɗin bana ba,ta goge hawaye ta wuce,a harabar gidan idonta ya sauka kan Tasleem da wani saurayi matashi suna hira gwanin sha'awa daidai ita, wasu hawayen suka zubo mata,me ya kaita ma tafka wannan kuskuren na auren mahaifinsu, wani daɗi take hangowa a rayuwa da wanda yake tamkar mahaifinta,kishi da uwa a wajenta, tana ƙoƙarin fita motar Alhaji ta danno kai,tsayawa ya yi tare da sauke glass fuskar nan a tamke ya ce"ina zaki?" 
"A...a...awara zan siyo" ta ce tana ƙoƙarin danne hawayenta.
"Come on, wuce ciki!" Ya katsa mata tsawa. A guje ta juya don tun dukan da ya yi mata take bala'in tsoronsa. A parlor ta wuce su Amma, a hanyar corridor ta laɓe,so take ta ji shigowar Alhaji,in ya shiga wanka ta ɗau wayarsa ta goge don da alamu bai gani ba. A parlor ya yadda zango ya tambayi abinci, aka kawo masa, wata iriyar hira yake da iyalinsa cike da shauƙi da kulawa,ba kamar ita ba da duk hirar da zata yi masa ba ta wuce ta motsa sha'awa. 
Ya jima kafin ta ji ya ce da Amma "Hajajju bari na watsa ruwa na fito ko,akwai labari", jiki na rawa ta koma ɗakinta. A bakin ƙofa ta tsaya har ta ji shigarsa,sai da ya kwashi a ƙalla minti biyar sannan ta tura ƙofar ɗakin, cikin sa'a buɗe ya bar bedroom ɗinsa,rigar da ya cire tana kan gado, jiki na rawa ta ɗaga ta ɗauki wayarsa ta shiga WhatsApp gani ta yi ya jima ma bai hau ba, ta kunna data tana addu'ar saƙonnin sun shigo ta samu ta goge. Kusan minti biyar kafin saƙonnin su gama shigowa ta danna lambar Siyama ta yi marking duka hotunan tana ƙoƙarin danna delete ya turo ƙofar. Da bala'in sauri ya nufota,ta daka uban tsalle garin haka duk marking ɗin ya goge ta ɗane kan gado tana hawaye tana ƙoƙarin gogewa, cikin zafin nama ya...
*Wallahi duk wadda ta karanta min kyauta da haƙƙina a kanta kuma ban yafe ba*
Ayiri yiri 💃💃💃💃💃kuna Ina Mata Mata fa nake nufi bamuna mataba😃😃A& Z COLLECTION takawomuku ingantatun supplement  👇👇👇👇
Muna da supplement na Infection 
Muna da supplement na gyaran jiki Wanda zaisa jikin ki yayi kyau fata tai laushi da sheki 🥰🥰
Muna dana gyaran breast succiko su tashi tsaf gwanin Sha awa 🥰🥰
Muna da namatsi dazai matsaki ciki dawaje bawai ki matsi iya farkoba kuma yasaukarmiki da ni ima 
Muna da na gyaran gashi Wanda zai fitomiki dagashi 
Dawanda zaki haske sosai haske me kyau ba,irin na bleaching ba😃😃
A&Z COLLECTION dealer ce kayanmu suna da sauki sosai price dinmu price din sari ne zaki samu kayanmu cikin sauki alhmdulillah💃💃💃💃💃
Ga kadan daga ciki
1 Royal jelly karami 2500 me 60 pcs babba 16k me 365pcs
2 surga wanita 2500
3 vitamin e 2000
4 Amirna pills 7500
5 gluta white 2000
6 collogen + glutathione 2000
7 whiting gummies 2200
8 khusus 3500
9 juliet Eve 8500
10 vitamin c 2200,2500
Waddannan sune kadan daga cikin price din kayanmu nasan kodaga nan zaku gane A&Z COLLECTION gidan sauki  ne 💃💃💃💃💃💃
Muna garin Kano Dan neman Karin bayani Kira 
ko whaspp 09037870422 
Karku manta muna tura Kaya duk garin dakike inkinyi siyayyama dayawa muyi Miki free delivery 💃💃yan garin Kano kayanku har kofar gida 🤝
*My book is 500 only via 1401611541,Fatima Lawal Sa'id,Access bank, DM 08167888934*
RAHUSA DATA AVAILABLE (MTN)
1GB-280
2GB-560
3GB-840
4GB-1120
5GB-1400
10GB-2800
(1401611541, Fatima Lawal Sa'id,  Access bank. Call 08167888934) All network available.
3️⃣2️⃣
Ya hayo tare da fizge wayar lokacin ya yi daidai da sadda ta danna delete,wasu hawaye suka shararo mata tana ta hamdala a zuciyarta, wani wawan mari ya sake mata tare da cewa "uwar me kika ɗauka ki yi da wayata?" Ransa a bala'in ɓace har huci yake. Wata rawa jikinta ya ɗauka ta kasa magana sai hawaye da ke zuba sharrr. 
"Sata za ki min ko?" Ya tambaya a bala'in hassale, bakinta ya kasa furta komai sai girgiza kai take tana hawaye, ya kuma sharara mata mari ya ce "talk you fool" 
Cikin rawar murya ta ce "e sata zan yi wallahi don Allah ka yi haƙuri" ta ce jikinta na wata iriyar kyarma. 
"Ke ce kika min sata kwanaki ke nan, kika tura..." Saboda tsoro ba ta bari ma ya ƙarasa ba ta ce "na tura account ɗin Tasleem ba, amma wallahi na yi nadama Abban Nadiya, na yi nadama" ta ce cikin wani irin kuka. Kamar kayan wanki ya ja ta ƙi sai gaban su Hadiza, a lokacin Tasleem ma ta shigo gida, ba ta taɓa jin ƙasƙanci da kunya irin haka ba, ya dungurar da ita ya ce "maimaita abin da kika faɗa" 
Ta fashe da wani irin kuka ta ce "Amma don Allah ku yi haƙuri, Ni ce na tura kuɗi account ɗin Tasleem"
"Allah Ya isa tsakanina da ke, kika min sharrin..." Tasleem ta fara magana hawaye na zubo mata, Amma ta daka mata tsawa ta ce "ya isa! Tattara su Nadiya ku wuce ɗaki", bayan wucewarsu Amma ta dubi Alhaji ta ce "haba Alhaji, meye haka kake yi, ai wannan tsakaninka da matarka ne, ba sai ka saka yara a ciki ba, meye hakan fisabilillahi" ta tashi ta yi wucewarta. Ta ɗaga runannun idanunta da ke ta hawaye ta  kallesa,ya watsa mata wani mugun kallo ya yi wucewarsa yana jan tsaki ya bi bayan Amma.  A nan ta durƙushe tana wani irin kuka tamkar ana zare mata rai, duk wata masifa na ta dawo mata bi da bi, kamar tsinkewar carbi, bata san haka ta ɗanɗana musu wahala da tashin hankali ba sai yanzu da ya kawo kanta, jiki babu ƙwari ta tattara ƙafafunta ta tashi ta koma ɗaki. 
Kwana kusan biyu kwata-kwata ba ta leƙo ba, tana ɗaki tana rizgar kuka, yau ta tashi jikinta babu daɗi sosai, wayar Alhaji ta kira amma kira har uku bai ɗaga ba, daga ƙarshe ma sai ya saka layinta a divert, bayan ta yi wanka ta saka riga da skirt da hijabi, sashenta ta rufo ta nufi ɗakin Amma, ƙwanƙwasa ƙofa ta yi sannan aka mata izinin shiga ta shiga, Amma na kan gado a zaune tana waya tamkar ma ana mata dole, yadda Inya ta fuskanta kamar da Alhaji ne ma suke waya wani abu ta ji ya daki ƙirjinta,wato ita ce ya tsana ba ya ko son ji daga gareta, ta ɗan yi murmushi ta zauna kan kafet har Amma ta ƙare wayar, kamar ta kifa ta ce "Amma ina yini?" 
"Lafiya!" Amma ta ce tamkar ba ta so, ta kuma tsura mata ido, duk sai ta daburce jikinta ya ɗauki rawa hawaye suka fara ɗiga. 
"Ya aka yi?" Amma ta tambaya. 
"Amma dama asibiti zan je, kuma wayata ta ɗan samu matsala shi ne na ce ko za ki taimaka ki sanar da Abban Nadiya" 
Wayar Amma ta miƙo mata, jiki na rawa ta ƙarasa ta karɓa, ta danna lambar hasashenta kuwa gaskiya ne da shi ta gama waya, bugu ɗaya ya ɗauka da "Hajjaju har kin yi kewata, nima na yi taki" hawaye suka gangaro mata ta ce "ba ita ba ce, Ni ce, dama asibiti zani ne bana jin daɗi" 
"Allah Ya tsare" kawai ya ce ya kashe wayar. Ta sauke wayar ta bi ta da kallo,ta share ƙwalla kafin daga bisani ta miƙe ta kai wa Amma wayarta ta ce "na gode Amma, sai na dawo"  ba ta ko tsaya jiran amsa ba ta sa kai ta fice. Ko da fitarta ta hango mai masara can daga bakin titi, da saurinta ta ƙarasa ta sayi gasassu manya guda biyu sannan ta tari napep, a napep ta cinye guda, sai a lokacin ta ji cikinta ya yi ɗan nauyi, ta jima rabonta da wani abincin kirki, bayan ta ga likita scanning suka rubuta mata, abin ka da private take ta kai takadda ta biya ta hau layi, tana zaune reception tana ta ganin couples suna jira su ma cike da ƙauna da kulawa,yadda take gani ma kusan duk kamar sabbin aure ne,da mace ta ɗan motsa sai mijin ya hau tambayar mene,hawaye suka shararo mata tana tuna irin dukan da ta sha hannun Alhaji kwana biyu da suka wuce, ta yi jugum tana kallon irin soyayyar da ke bala'in burgeta amma yanzu kam ta san ta mata nisa sai ko ta gani a wajen wasu. Har aka kawo kanta aka yi mata ta dawo zaman jiran result,da aka bata direct gun likita ta mayar ya duba da murmushinsa ya ce "komai lafiya lau, Edd ɗin ki nan da wata uku " 
Cikin wata iriyar zabura ta ce "wata uku,likita ban gane wata uku ba, cikin nawa yana wata na nawa ke nan?" 
"Wata shida da sati uku!" Wani irin komawa da baya ta yi ta zauna a kujerar, hannunta na bala'in rawa ta janyo takardar tana karantawa, hankalinta ya bala'in tashi tun kafin ta gama ta saki ihu da cewa "ba zai yiwu ba" dukka auren nata wata biyar ya za a yi a ce tana ɗauke da cikin wata shidda da satittika, jiki na mazari ta ɗauki jakarta ta fice ba ta ko bi ta kan likitan ba, ba ta yi wa ko ina tsinke ba sai wani asibitin aka duba ta aka bata result, ba ta ko buɗe ba don gudun ganin abin da zai tarwatsa zuciyarta,ban da hawaye babu abin da take har ta ƙarasa gida yamma lis, tana tura ƙofa ta ga Abba,Amma, Tasleem,Bahijja da Nadiya cikin shiri alamun fita za su yi, babu wanda ya kalleta a ciki kowa kallo guda ya yi mata ya watsar sai Abba ne ya bi ta da harara, jiki a sanyaye ta shige ciki tana ƙoƙarin yin tuntuɓe, ba ta ko iya ƙarasawa sashenta ba ta zube a sashen Amma, ta ɗauko takaddar sai dai ta kasa warewa tsoro take ji, zuciyarta wani irin harbawa take,ta tsura wa takaddar ido tana kallo hawaye na zuba, duk tsanar kanta da tsanar Siyama sun cika zuciyarta, wani irin nadama da danasani take yi amma marar amfani, ba ta ga ranar wannan iskancin da butulcin ba, ban da tarin tashin hankali da wulaƙanci babu abin da ta ƙaru da shi, a hankali ta shiga ware takaddar,zuciyarta ta wani irin harbawa ta kauda kanta hawaye na sauka a kuncinta, can ta saki ɗan murmushi ta ce "Allah na ga ishara, na yi nadama,Allah ka sassauta min,ka tsayar min iya haka" sai kuma wasu hawaye ke ɗigo mata,ba ta manta lokacin da ta cewa Amma ai Alhaji ya ce Nadiya ba ta shi ba ce,ta kusa sheganta ta,ga shi yau tana girbar abin da ta shuka, cikin jikinta bana Alhaji ba ne,wata sabuwar masifar bayan wadda take ciki. Jugum ta yi ta kasa wani ƙwaƙƙwaran motsi, ba ta da gata a yanzu sai Allah, ban da ruɗin shaiɗan me ya aiketa,ta san Amma ita ce duk wata gata da rufin asirinta,tun da aka haifeta babu rana guda da mahaifinta ya siyo tsinke ya bata a matsayinsa na wanda ya yi silar zuwanta duniya ban da asiri, danginsa ma kuwa ba su ƙareta da komai ba sai zancen tana gidan arziƙi ba ta tuna wa da su, ga shi yanzu ta yi sanadin taɓarɓarewar gatan nata ta dawo ba ta da kowa sai ita ɗaya, ta share hawaye, ta san idan har asirinta ya tonu game da wannan cikin dubunta ta cika, asirinta ya gama tonuwa. Ɗaki ta rarrafa ta koma,har aka kira isha'i tana safa da marwa kuma ba su dawo ba, tana cikin sallah tunanin maganin zubar da ciki ya zo mata,ba ta ko tsaya addu'a ba ta saka takalmi ta fice, Chemist ta nufa bayan layi ya zo kanta tana shiga ta ce "maganin zubar da ciki nake nema" tana rufe baki ya ɗauko ya miƙa mata haɗe da faɗin kuɗin da ƙa'idar sha, wani farin ciki ya lulluɓeta ta ba shi kuɗinsa tare da karba ta wuce, a lokacin sai ta ji kashi sittin na damuwarta ya ragu, tana shiga ɗaki ta watsa ruwa ta kwanta ta janyo magani ta watsa sa over dossage ta ja bargo ta kwanta,tun tana ƙirgen mintina har ta dawo awanni ba ta ji ko watsalniyar abin cikinta ba, sai zuwa can ya ɗan motsa ga dukkan alamu gyara kwanciyarsa ya yi har ta ji shigowar su Alhaji kusan goma da rabi na dare,har sha biyu idonta ƙuri tana dako,ta ji tsit ta kuma ɓallo uku ta watsa amma shiru babu labari, ko da ya wayi safiya ta ganta rass hankalinta ya dugunzuma ya tashi. Burinta bai wuce ta rabu da wannan tsinannen cikin na jikinta ba, ƙarfe goma na yi Alhaji na fita ta sa ƙafa ta fice,ba ta yi wa ko ina tsinke ba sai sabon gari,wani keɓantaccen layi ta shiga, ta taɓa raka Siyama a lokacin da take da wani sabon ciki aka zubar da shi. Ta tura ƙofar shagon da ke ta warin asibiti, minti sama da uku tana hello kafin jibgegen Iyamurin ya fito bayansa biye da wata mata bahaushiya tana gyara zama. Ya ɗan mata murmushi alamun sanayya ya ce "kai ne!" 
"E! Ya aiki" ta ce tana satar kallon matar da ke ta yamutsa fuska. Sai da ya sallami waccan ta fita sannan ya ce "ina jin ka abokin Siyama" 
Ta gyara zama hawaye sharr suka zubo mata ta ce "ciki za ka zubar min" 
"Wata nawa ne?" Ya tambaya cikin gurɓatacciyar Hausarsa.
"Shida da sati uku" ta ce tana goge fuska. 
"Ya yi karfi ma, tashi mu je in gani" ta bi bayansa hawaye na ɗigar mata ya ce "cire wando ka hau nan" ya mata nuni da wani gado ta yi yadda ya ce tana rintse idonta ban da hawaye babu abin da take yi, ba ta taɓa nadamar zina irin yau ba, ya saka hannu ya wangale mata cinya,ta wani rintse ido tana tauna leɓe lokacin da ta ji ya zurmuƙa mata yatsu jikinta hawaye sharrr suka gangaro. Ya jima yana jujjuyawa kafin ya zare hannun yana cewa "wannan ciki ta yi ƙarfi, yena kwance da kyau" 
"Ni dai ka cire min shi don Allah" 
"Kuɗinka dubu talatin na aiki" ya ce. Inya ta zuge jaka ta shiga ƙirgawa. 
"A'a ba zan yi maka aiki ba, sai ka zo da wani fa" ya ce. 
Cikin hawaye ta juya ta ce "Chimo wa zan zo da shi Ni da nake Ƙaraye, ƴan uwana duka suna Ƙaraye" 
"Ka zo da ƙawarka, dokanmu ne,kai da cikinka ya yi karfi in ka mutu a nan, ina zan yi da kai, ka zo da wani sai a yi" duk yadda ta yi da Chimo ya ƙi yarda dole ta fito, ba ta san kuma wa za ta nemo ba, wannan ta sanar wa wani ai tamkar ta yi kururuwa ta daɓa wa cikinta wuƙa ne. Siyama ta faɗo mata a rai ta yi saurin cewa "auzubillahi" Siyama da ta tozarta ta so kashe mata aure,yanzu in ta nufeta da wannan zancen ai wasu kuɗin za ta nema a wajenta ko ta tona mata asiri. Tamkar wata mahaukaciya ta koma tana tafe tana saƙe-saƙe lokaci-lokaci tana sharar hawaye, a yanzu kuma ɗaya ne take da wani hope a kai, ta je Ƙaraye ta taho da wata Gwaggonta tun kafin asirinta ya gama tonuwa ta shiga ukunta, da wannan ta nufi gida a gobe za ta tafi Ƙaraye ko Alhaji bai bari ba. Ko da ta isa gida tana tura gate ƙirjinta ya wani irin bugawa sakamakon motar Alhaji da ta gani wadda ya fita da ita, har ta tura kai cikin gidan ƙirjinta wani irin duka yake. Tana tura ƙofa idonsu ya sarƙe a na juna ta wani irin razana ta dafe ƙirji, take annurin da ke fuskarsa ya gushe ya haɗe girar sama da ta ƙasa ya daka mata tsawa ya ce "daga gidan uban wa kike" daga bakin ƙofar ta lafe jikinta na rawa. 
"Kai kuwa ba ka ga juna biyu ne a jikinta ba, ka daina katsa mata irin wannan tsawar ai sai ta razana"
"Ba za ki gane ba wannan ba ƙaramar muguwa ba ce ba, hawayen da take na makirci ne,ke Ni wallahi na gaji,sau kusan uku ina kamata ta fita ba da izinina ba, wa ya san ina take zuwa" ya dube ni ya haɗe rai ya ce "in kika kuma fita ba izinina a bakin aurenki" 
Wani wawar zubewa na yi a bakin ƙofa ina kallonsa kukan ma ya ƙi zuwa,don tashin hankali da nake ciki ya wuce kuka,zaɓi biyu ke gare ni ko tonon asirina ko mutuwar aurena da nake ta lallaɓawa kar ya tsinke...
*Wadda ta karanta min ba ta biya ba,akwai haƙƙina a kanta,ban yafe ba*

Wani wawar zubewa ta yi a bakin ƙofa tana kallonsa kukan ma ya ƙi zuwa,don tashin hankali da take ciki ya wuce kuka,zaɓi biyu ke gare ta ko tonon asirinta ko mutuwar aurenta da take ta lallaɓawa kar ya tsinke. 
Tana kallon Amma tsam ta miƙe ta bar wajen ba tare da ta ce komai ba. Alhaji ma ya miƙe ya wuce ta gabanta yana doka tsaki,ta san ya tsaneta don ba ya ko iya ɓoyewa yadda idanunsa kan nuna kamar duk duniya babu wacce ya tsana sama da ita, ta sha karanta hakan a idonsa. Ba ta da wani ƙarfi ko kuzari haka ta lallaɓa ta shiga ɗaki ta kwanta bisa gado tana shaƙar iskar da take jin ta gidanma dukka ta mata kaɗan bare ɗakin. 
Har ƙarfe uku idonta biyu,duk yadda take son ta kare igiyar aurenta ba ta da halin hakan don ko bata tafi ba,cikin jikinta sai ya fallasa ta an mata korar da kare ma ba zai ci ba,zaɓin da yafi kwanta mata shi ne ta tattare komai nata ta yi gaba tun kafin komai ya ƙara jagule mata. Da wannan tunanin bacci ɓarawo ya samu nasarar kwasheta. 
Washegari misalin sha biyu ta gama tattara komai nata, hawaye na ta bin kuncinta, doguwar hijab ta saka har ƙasa,tana ji a jikinta lokaci ya yi da za ta nemi yafiyar Amma, yafiya ta gaske ba ƴan kwanonin da take yi ba, kafin ta fice ta bar mata gidanta,tana da tabbacin da wuya alaƙarsu ta koma ta da, amma za ta so ko yaya ne Amma ta ɗan sassauto a kanta, ta yi nadamar baƙanta mata irin haka, duk halin da ta jefata ga shi ita ma tana ɗanɗanan mafiyinshi. Bakinta ɗauke da sallama ta tura ƙofar. Zaune ta tadda Amma kan gado tana yankan ƙumba,ta ɗago idanunta ta sauke a kanta. 
Hawaye suka ɗigo mata ta share sannan ta ce "Amma ina kwana, an tashi lafiya" 
"Lafiya" ta amsa mata yadda ta yi tsammani. Hawaye suka zubo mata sharrr cikin dauriya ta ƙarasa kusa da Amma ta ce "Amma zan tafi na zo miki sallama ne da ba ki haƙuri" sai a lokacin ta ɗago ta kalleta. Ta kuma share hawaye ta ce "nadama ita ce ƙanƙanuwar abin da zan ce nake yi a halin yanzu, wallahi ban san me ya ja ni aikata haka ba, duk da na ɗau zigar Siyama wadda ta zame mini annoba da nawa laifin da na makance wajen mallakar abin da yake kusan haramun a wajena, Amma duk duniya ban da kamarki,babu wanda ya soni sama da ke har da mahaifina kuwa,ina ji a jikina idan na tafi da haƙƙinki ba zan taɓa albarka ba,rayuwata za ta lalace sama da haka domin ke uwa ce a wajena, na rantse da Allah ji nake da ina da ikon tariyo baya da na goge zuwa na computer school domin shi ne ya ja min haɗuwa da wadda ta tarwatsa rayuwata, Amma duk duniyata ban da kamarki amma silarta na makance na yi duk abubuwan da na miki, ba zan ce ki yafe min domin laifina mai girma ne a wajenki, amma ina roƙonki kar ki tsaneni domin na ga ishara daki-daki a duk abin da na yi miki, wallahi Amma ban san me ya shige ni na dinga abubuwa irin haka ba"ta dakata tare da fashewa da wani irin kuka. Amma ba ta ce mata komai ba sai kallonta take yi da alamun rauni a idonta. 
Ta runtse ido tana tabbatar wa da kanta ta ɓarar da duk damarta, me ya kaita, me ya aiketa take ta nanatawa a zuciyarta, Amma da ke gatanta ta rasa inda za ta juye shararta sai akan wadda ta yi mata sitira ta kuma fashewa da wani kukan cikin haki take cewa "Amma na zaɓi saki akan zama da Abba, ina fatan hakan zai sassauto da zuciyarki, don Allah ki yi haƙuri, Tasleem ta tsaneni ba ma za ta saurareni ba amma itama don Allah ta yafe min, zan yi nesa da ku, ina fatan hakan zai dawo da walwalarku" ta ce tana ƙoƙarin miƙewa. 
"Asma'u!" Amma ta kira ta cikin wani irin yanayi marar daɗi da rashin karsashi. Jiki babu ƙwari ta waiwayo tana sharar hawaye.
"Kar ki kashe aurenki!" Ta ce a taƙaice. Wani irin sanyi ta ji har cikin ranta kafin wani kuka ya taho mata, umarni kawai zuciyarta ke bata ta sanar da Amma halin da take ciki, ta sani ko ba ta magance mata ba, ba za ta taɓa tona asirinta ba, Amma mutum ce da ba dai ka ji zancen wani a bakinta ba. Wani irin kuka ta fashe da shi tare da zube wa kan gwiwoyinta ta shiga rerawa kafin daga bisani ta ɗago ta dubi Amma ta ce "Amma ciki ne da ni, ciki ne da ni, ya zan yi Amma, na sha magani ya ƙi ya zube, ina tsoron ka da na je a zubar na mutu bayan ban ajiye komai wa lahirata ba, Amma ya zan yi?" Ta fashe da wani irin gigitaccen kuka. Hannun Amma ta ji a bayanta ta dafa kafaɗarta,har ranta wani irin nutsuwa da sanyi ta ji suna saukar mata wanda uwa ce kawai ke iya kawo shi, Amma tabbas uwa ce a wajenta, ita ce dai ba ta cika ƴa ta halak ba. 
"Ba cikin Alhaji ba ne?" Amma ta tambaya
"Amma ba cikinsa ba ne, yanzu cikin yana wata shidda da sati uku, auren ai wata biyar ne" ta ce cikin kuka. 
"Ba tun kafin ku yi aure ba kuka same shi" wannan koran da ɗan ɗaci a harshenta. 
"Bai sanni ba sai da muka yi aure, ba nashi ba ne" ta ƙare tana haki.
Cikin wani irin yanayi Amma ta koma gado ta zauna, kallon Inya kawai take yi, zuwa can wasu siraran hawaye suka zubo mata ta ce "me ya sa kika yi haka Asma'u? Da me na rage ki da kika gurɓata tarbiyyar da na baki mai tsafta" 
Cikin haki da kuka Inya ta shiga girgiza kai tana cewa "Amma ban sani ba, duk ban sani ba, bani da amsa, amsa ɗaya gare ni ita ce *Kawa* Amma ban san ya zan yi, na je a zubar da cikin an ce sai na zo da wani, Amma na rasa ya zan yi, komai ba daɗi, na yi danasani,na gaji!" Ta ƙare tana kifawa kan kafet ɗin cikin matsanancin kuka. 
Yadda Inya ke wannan kukan wani iri take ji, duk haushi da ɓacin ran da yarinyar ta jefata ji take kamar ta rungumeta a ƙirjinta, haushi wani abu ne da za ka iya hucewa, amma ƙauna takan rayu ne har gaban abada,ƙauna irin ta ɗa take wa Inya,duk da kashi mai yawa ya zagwanye ba za ta taɓa mutuwa murus ba,ɓarɓashinta take ji yana ɗan kamawa riririii cikin zuciyarta, ta toshe kunnuwanta don kukan ya tuna mata a lokacin da ta ɗauke ta ranar farko cikin fellen zani,tik ba ko riga ta rungumeta a ƙirjinta ta ce "ba za ki taɓa kukan rashin uwa ba, ni nan zan zame miki uwa, zan miki gata, zan so ki sama da yadda zan so kaina" wasu hawaye masu ɗumi suka sauka kan kundukukinta cikin wani irin mugun rauni ta dubi Inya da ke kuka kamar ranta zai fita ta ce "me ya sa?, Don me za ki min haka, na soki sama da yadda na so wadda ta fito daga jikina, don me za ki min tukwicin gatan da na miki da wargaza tarbiyyar da na jima kusan shekara ashirin ina miki? Don me?!" Ta daka gigitacciyar tsawar da ta ƙare da kufcewar hawaye. Cikin wani sabon kuka Inya ta rarrafo ta ɗora kanta saman ƙafafun Amma ta ce "in kika tsine min na tsinu,Ni da duniya mun shaida ke uwa ce a wajena, Ni ce dai da nake da baƙar zuciya da hassada na ruɗe akan ke uwata ce, ga shi na yi gini kan tubalin toka ya ruguje,ɗaya bayan ɗaya nake girbe dukkan abin da na shuka da hannuna, don Allah ki yafe min Amma ko na samu sassauci na san haƙƙinki ne ke ta bibiyata" ta ƙare tana dafe saitin zuciyarta. 
Amma ta saka hannu ta ɗago ta ta ce "ya isa haka. Ki bar kukan na ce hakanan" 
Inya ta miƙe da ƙyar tana cewa "Amma bari na wuce ban so yamma ta yi min" 
"Kar ki je ko ina" Amma ta ce
" Na gama auren nan, ki yi haƙuri zan kuma saɓa umarninki karo na biyu" 
"Ina zaki?" Amma ta tambaya. 
"Ƙaraye!" Ta bata amsa. 
"Duk duniya baki da in da za ki suturta wannan sirrin sama da nan,kar ki zubar da cikin nan, ya yi tsufan da in kika ce za ki zubar za ki iya halaka rayuwarki, bayan haramcin da Allah Ya yi akan hakan" 
"Shege ne fa, ban san uban cikin ba, ban sani ba wallahi" 
Amma ta runtse ido jin kalmar take kamar ɗigar dalma a zuciyarta wai Inya ce da zina har ta rasa waye uban cikin duk tarbiyyar da ta bata. Ta haɗiyi wani abu ta ce "kar ki zubar da shi, ki koma ɗakinki ki zauna amma kar ki zubar da shi" ta ce tana kauda kanta daga duban Inya.
Jikinta a matuƙar sanyaye ta nufi ɗakinta, daɓas ta zauna kan gado hawaye na ɗigar mata ta rafka uban tagumi. 
HADIZA
Wani irin kuka nake yi cike da ɗacin zuciya, tausayin Inya na ratsa ni,ta bala'in lalacewa duk ta rame, shekarunta ba su wuce ashirin da ɗaya zuwa da biyu ba amma in ka ganta sai ka rantse ta yi talatin saboda tashin hankali, ban taɓa sanin abin da Inya ke aikatawa ba sai da na ganta da Alhaji, hankalina ya bala'in tashi wai a ce gabana duk ta watsar da tarbiyyar da na bata har da zina duk ban ankare ba, na yi tunanin Alhaji shi ya lalata ta ashe da gaske bai san ta mace ba yadda ya rinƙa jadadda min, haba abin da bala'in ɗaure kai, na san Muntari mutum ne mai takatsantsan da gujewa abin da za a ce ya yi mara kyau, mutum ne mai tsananin dattako, amma Inya fa, na rasa gane ta ina na kuskure wajen tarbiyyarta da har wai ta yi ciki ba da aure ba, sai yanzu nake nadamar ƙin rabata da Siyamar da na yi, tun farkon ganina da yarinyar ba wai ta kwanta min ba ne don ta cika firirita surutu, idanunta kuma a tsaitsaye suke, Inya yarinya mai sanyin hali da ta samu nagartacciyar tarbiyya, ga shi yanzu ta lalace dalilin ƙawar banza. Kiran Alhaji ya shigo wayar, na yi wa wayar tsuru ina kallonta,gabaɗaya sai na ji ƙwarin gwiwata ya mutu murus gabaɗaya, ban so ko kusa a ce auren Inya da Alhaji ya mutu ba, so na yi a ce ta zauna da shi ɗin tunda hakan ta zaɓa,mu zauna in da rabo da ita. Jikina ya bala'in sanyi ya mutu murus haka Tasleem ta zo ta same ni ta kafa tambayar me ya faru.  Sai bayan Isha'i Alhaji ya shigo, bayan na tarbesa ya yi shirinsa har na bacci na dubesa na ce "me ya sa ka auri Inya?", Take na ga annurin fuskarsa ya gushe tamkar bai taɓa dariya ba ya ce "meye kuma?" 
"Ka auri ƴar mutane kuma sai wulaƙanta ta kake, don me?" 
Ya wani zabura ya miƙe fuska tamau ya ce "kina fa nema ki matsa min, meye naki cikin irin zaman da nake da Inya, tunda kin dage kar a sawwaƙe mata, ba kuma ki isa takura min hulɗa da wata busashiyar yarinya ba" 
"Zaman wulaƙanci ke nan kake so ta yi gidanka?" 
"Haka nake nufi" ya ce yana juya baya. 
"Ba ni takardarta" na ce. 
"Takadda wace iri?" Ya ce yana yamutsa fuska. 
"Ba hanyar rabuwa da ita kake so ba?" na tambaya
"Ƙwarai!" 
"To, sawwaƙe mata ta huta" na ce. Jikinsa har rawa ya ɗauka take fuskarsa ta cika da walwala ya miƙe jiki na ɓari ya ɗauko biro da takadda. Ya yi rubutunsa sannan ya dube ni ya ce "wa za a ba wa takaddar, ita ko ke?" 
"Ba ni nan!" Na miƙa masa hannuna. Na warware, runtse ido na yi hawaye suka ɗigo min, yanzu na gasgata lallai asiri ne ya ingiza Alhaji auren Inya, ban da haka wannan sakin ai ya yi tsauri da yawa,sai da ya datse dukkan igiyoyin da za su kuma sargafe su a tare... 
*Baking practical class for Sokoto people at 10k only, 8 slots available* 

Fried meatpie
Samosa
Pizza
Burger
Sandwich
Plain donut
Glaze donut
Red velvet cupcake
Vanilla cupcake
Chocolate cupcakes 
*Contact 08167888934 for inquiry*

Washegari bayan fitar Alhaji,Tasleem na aika ta kira min Inya, babu jimawa sai ga ta ta shigo,ta samu ƙasa ta raɓe ta ce "Amma ina kwana?" 
"Alhamdulillah, ya jikin?" Na tambaya. 
"Da sauƙi" ta ce kanta a ƙasa tana wasa da yatsunta. Na ɗan nisa sannan na ajiye mata takaddar a kusa da ita na ce "takaddarki ce Alhaji ya rubuta, duk da ba wai yana da laifi ba ne, addini ne ya yi haramci da hakan, na san kin sani" 
Ta gyaɗa kai tana share ƙwallar da ta zubo mata, tausayinta nake ji har raina, na ɗan sassauta murya na ce "ba komai ba ne,Allah zai baki wani da zarar kin sauka lafiya in sha Allahu" ba ta ce min komai ba ma, kanta ta kuma gyaɗa wa ta ce "Amma akwai abin da za a yi miki?" 
"Babu!" Na ba ta amsa a taƙaice. Ta min sai an jima tare da ficewa.
Sosai na yi da Tasleem kafin ta ɗan fara kula Inya, kwata-kwata ta daina zama a sashenta nan take wuni ta yi zuru ko ba su kulata ba,girki ko na yi ta bar shi sai ta yi, in da ƙarfi a jikinta ta gyara sashena, a hankali dai Tasleem ta sauko ta fara kulata sama-sama. 
Bayan kwana biyu, Alhaji ya dawo gida bayan magariba, alamu dai sashensa ya fara shiga kafin ya turo nawa, ina lazimi ya janyo littafin azkar ya karanta shima, bayan mun idar ya ɗaga kai ya kalleni yana ɗan yamutsa fuska, na ce "meya faru?" 
"Wai yaushe za ta koma gidansu?" 
"Wa?" Na ce da mamaki. 
"Inya, na ga na saketa" 
"Na ga tun da a nan ɗin take, ta tare maka wani abu ne?" 
"Hadiza da fa da yanzu ba zai taɓa zama ɗaya ba" 
"To in korarta zaka yi sai na haɗa kayana mu tafi tare ke nan ko?" 
"Wai meye haka?" Ya ce. 
"Idan ka koreta ina za ta to a halin yanzu, ba ka ga jikinta ya yi nauyi ba?" 
Ya ja tsaki ya ce "to ta tashi min a ɓangare, ni bana so" ya yi maganar kamar ƙaramin yaro da ɓata fuska. 
"Tau! Sai ka yi mata magana" na ce ina masa hararar wasa. Ban san ya aka yi ba da yammacin ranar sai ga Inya janye da akwatinta ina parlor, na ɗaga kai na kalleta na ce "ina zaki?" 
Kanta a ƙasa ta ce "Amma ba na jin daɗin can ɗin ne, shi ne zan koma ɗakinmu na da" 
"To" kawai na ce ina hararar Tasleem da ta ɓata fuska ta fara kumbure-kumbure, ta ƙi sakin ranta sam da Inya kamar baya. Sati guda da komawarta saƙon mutuwar mahaifin Inya ya riskemu, abin ya girgizani yadda mutum zai mutu amma a ce kusan kowa aibata shi yake,Inya ta ci kuka kamar ba gobe, har Tasleem ta ke ce min ko na bar ta ta je Ƙaraye,na hana don ban ga me za ta je ta musu ba, addu'a ce in ta yi daga nan za a amsa, bana son kowa ya san halin da take ciki. 
Tamkar ƙiftawar ido haka lokaci ke shuɗewa, an samu wata kusan uku a gaba, abubuwa da dama sun faru kamar saka ranar auren Tasleem, haƙuri da sake rungumar Inya da yarana suka yi don sosai take shishige musu da ba su baki, sai dai duk yadda ta so ba kamar baya ba, musamman Tasleem abubuwan bikinta ma sai na ga tana ta ɓoye mata sai dai tsakaninta da Bahijja, ta ɓangarena na kan duba jikinta ta yi min magana na amsa, na siya abubuwa kamar baya yadda nake musu, amma duk yadda na dage wai na rungumeta kamar baya na kasa, ina dai ƙoƙari kar na nuna mata komai da zai sa ta ji babu daɗi, na kan ce ta yi tattaki a cikin gida. Yau ina idar da sallar isha'i sai ga Tasleem ta faɗo jikinta na kyarma take ce min "Inya ce" 
Da sauri na miƙe ganinta a ruɗe na nufi hanyar ɗakin,kamar yadda na yi tsammani haihuwa ce ta taso mata gadan-gadan. Ina shirin shiryata zuwa asibiti sai na ga haihuwar ta matso sosai nishi kawai take alamun kowani lokaci yaron na iya faɗowa, Tasleem na kalla na ce "ɗauko min kujera, handgloves, reza da zani" na kama Inya na ɗan jinginar a gadon ina jiran Tasleem,zafin da mace ke ɗanɗana wajen haihuwa abu ne mai wuyar kwatance, ihu take na ce "daina, rin ƙa ambaton Allah" ba a yi minti goma ba Inya ta sankato ƙaton ɗanta. Sai dai cikin wani hukunci na Allah, ban ko gama gyarata ba ya ce ga garinku nan, duk da na ji ƙaunar yaron mai kyau da shi, amma na san Allah ne ya so ta da rahama ya kuma so rufa wannan sirri nata. Jego mai kyau na dage Inya ta yi, haihuwa ta saka ta cicciko sosai wannan ramar ta rage, kunun tsamiya nake dama mata har ruwan nononta ya daina tsiyaya. Ban sanar da kowa ba bayan Kubra har ta yi arba'in, a lokacin ana saura satitttika bikin Tasleem, shirye-shiryen biki nake haiƙan haka yara, kayan ɗakinta duk da kanta muka je ta zaɓa. Inya ta dage ana ta hidima da ita, ta yi ƙibarta wannan ramar babu ta ƙara haske kamar yadda Tasleem ta ƙara duk farinsu, magana ce dai ban ba amma ina ta mamakin farin da gani dai bana bleaching ba ne. 
Yau muke amsar lefen Tasleem, jama'ar Ƙaraye da yawa sun zo tun ana gobe amsa. Ina zaune a ɗaki muna sile robar cincin da za a bayar Tasleem ta shigo ɗakin ita da Inya. 
Inya ta ɗan langaɓar da kanta ta ce "Ayya Amma don Allah ki ce wa Tasleem ta zo mu je amso snacks ɗin ba zan iya ɗaukowa ni kaɗai ba,in mai napep ya saukeni ƙofar gida sai ta wuce inda za ta" Tasleem ta wurga mata harara ta ce "don ni na fi kowa rashin kunya, ba za ni ba" 
"Wai ina za ki ma tukunna?" Na tambaya ina kallon Tasleem. 
"Amma gidansu Hajar zan je sai magrib na dawo" ta ce tana langaɓe kai. Gabaɗaya ni na tsorata da lamarin ƙawaye tun kan Inya, na yi kicin-kicin da fuska na ce "babu inda za ki je, ki zauna gida" 
"Amma sai a kawo lefena kuma ina gida ta ce" kamar ta yi kuka.  Inya ta ƙunshe dariyarta ta ce "ki shiga part ɗin Abba babu mai sanin kina ciki ai"  
"Shi ke nan ma, ku je ku amso snacks ɗin, sai ku dawo" bayan fitarsu Sadiya ta dube ni ta ce "cabbb! Hadiza gaskiya samun irinki a mata sai an tona, ina ba zan taɓa iyawa ba" 
"Me aka yi?" Na ce da ƴar dariya. 
"Yanzu duk abin da yarinyar nan Inya ta yi miki, amma kika sake rungumarta har da sakin fuska haka, cabbb!" 
Na sake murmushi na ce "Inya ai ƴar mu ce, ban yarda da maganar Hausawa ba da ke cewa wai hannunka ba ya ruɓewa ka yar, sadda zai isheka da ciwo kuɗi za ka ba da haɗe da roƙo a cire maka shi ka huta, amma na yarda ƴaƴa amana ce a hannunmu, tun farko da zuciya ɗaya kuma da ƙauna irin ta uwa na gina zamana da Inya, idan na ce ban ji zafin abin da ta yi min ba na yi ƙarya,na yi kuka, na yi mamaki har da ciwo kuma har yau hawan jini bai sakeni ba, amma ko Ubangiji mu kan mi shi laifi ya yafe mana, idan na watsar da ita kuma kun ƙi rungumarta ina za ta je, dangin ubanta ruɓaɓɓu wanda da su aka cigaba da rura duk fitinar da ta faru ƙara lalata tarbiyyarta za su yi,duk inda ta je Allah wadarai za a yi da ita, ko ba ta gurɓata wasu ba,za ta ɗaga musu hankali kamar koma fiye da yadda ta ɗaga min,amma yanzu fa, ga shi komai ya wuce kamar ba a yi ba sai tarihi, a hankali da dubara kuma ina ƙara nusar da ita rayuwa da zamantakewa da jama'a, Allah dai ya taya mu tarbiyyar yaranmu" 
"Ameen Ya Rabbb, haka ne, Ubangiji Allah Ya baki lada ya saka miki da jannatul firdaus" 
"Ameen da ke da dukkan Musulmi"
Lefen Tasleem lefe ne da ya girgiza dukkan wanda ya zo kallonshi ciki kuwa har da ni, seti uku masu biyar biyar, babu ƙaramin turmi ko guda,leshi na kece raini kawai ya zuba, ba a batun kayan kwalliya don tsadaddu ne haka underwears duk na kwali ne masu tsada, ga setin gwal har biyu da babba ta shiga biki,sai wata ƴar siririya, tabbas Qaseem ya shammacemu don ko kusa ba mu yi tunanin rabin lefen da ya yi ba, mu ma mun bada tukuici mai gwaɓi aka tsayar da rana da sati uku masu zuwa. 
Alhaji ya buɗe bakin Aljihu haka muka shiga shirin bikin Tasleem,abin har mamaki yake ba ni wai Ni ce zan aurar da ƴa, duk burin da na ci a bikin Inya a baya akan na Tasleem zan yi shi, duk da ni walima kawai na shirya a cikin gida tunda ina da ƙaton fili. Lokaci da ke wucewa kamar walƙiya sai ga mu a satin bikin Tasleem, kyawun da na ga fatar jikinta ta yi da haske gwanin sha'awa ni na san ba iya gyaran jiki ba ne, tana zaune suna ware iv na dube ta na ce "wallahi Tasleem ki ji tsoron Allah, duk farin da Allah ya yi miki bai miki ba sai kin haɗa da bleaching" dariya  suka saki ita da Inya kafin Inya ta ce "Amma ba fa bleaching ba ne ba, wallahi wasu haɗaɗɗun supplements na gyaran jiki muka samu a wajen A&Z collection, tana da supplements masu saka jiki laushi,taushi, haske, fararen idanuwa, cikar gashin gira, ciko hips da boobs da sauransu" (ga mai buƙata yana iya nemanta ta wannan layin 09037870422)
"Ke!" Tasleem ta kira ta, wani irin zaro ido ta yi tare da wucewa cikin gida a guje, na girgiza kai da ɗan murmushi. 
Cikin iko da hukunci na Ubangiji sai gamu cikin biki tsulundum, na gudanar da walimata a cikin gida in da aka yi wa'azi sannan aka ɗan taɓa kiɗan ƙwarya, ranar asabar aka ɗaura auren Al-Qaseem da Tasleem, a ranar kuma za ta tare a gidanta da ke jambulo mai ɗan karen kyau, bayan ta yi shirinta da jagorancin Hajiya Kubra aka shigo ɗakina da ita aka tsugunnar,mamaki kawai nake na yadda lokaci ke gudu har na aurar da ɗiya,wai Tasleem ce ta girma har na aurar da ita, cikin kuka ta ɗora kanta saman cinyata tana cewa "Amma" 
Na yi murmushi na ce "yanzu dai ke ba yarinya ba ce mai ɗakin kai ce,Tasleem kin ga haƙuri,juriya,tsafta, kwalliya,girki su ne mace a dunƙule,ke shaida ce akan dukkan abubuwan da na faɗa,ina buga misali da kaina Tasleem,aure sai kin yi haƙuri dole sai kin yi haƙuri, babu wanda kika taɓa jin an ce haƙurinsa ya ƙare, duk kuma wanda kika ga bai ci ribar haƙuri ba, to bai yi da yawa ba ne,rayuwar aure saɓanin duk abin da kike tunani ce,a baya soyayya kuka yi ɗauke take da ƙyale-ƙyale,yanzu ne za ku fuskanci juna kowa ya san ɗan uwansa, ba zan soyayya ba ta taka rawa a zamantakewar aure ba,amma haƙuri babban makami ne da zai fatattaki duk wani abu da zai kawowa zaman lafiyarku farmaki. Allah Ya kauda muku fitina,ya baku zuri'a ta gari" wani kuka ta saki tana ƙanƙameni da cewa "Amma ni na fasa" haka aka fita da ita tana ta gunjin kuka, na share hawaye da suka ɗigo min, aure kaɗai ke raba ɗa da uwa idan ka cire mana mutuwa.
Haka ƴan biki suka watse,kowa na ta sam barka da addu'ar Allah Ya nuna mana na ƴan baya, bayan kai Tasleem da kwana biyu gabaɗaya rasa kan gane Inya na yi, in ta shiga ɗaki bayan ayyukanta ba na kuma ganinta sai dare idanuwanta sun yi luhu-luhu alamun ta sha kuka.  Yau shiru na ji ta sosai hakan ya sa na tashi don zuwa ɗakin, su Bahijja tun goma suka tafi gidan Tasleem, shasshekarta na fara ji ina tura ƙofar. "me yake damunki?" Na tambaya. 
Cikin kuka ta ɗago ta dube ni ta girgiza kai. 
"Ki min magana!" Na daka mata tsawa. 
"Amma wai Siyama ce take son na bata dubu ɗari biyar,Amma na siyar da gwal ɗita kwanaki na bata miliyan ɗaya akan ba za ta saki video na ba, amma yanzu wai sai na ƙara mata ko ta saki gobe, Amma ta saki hotuna na hakan bai yi mata ba, ba ni da kuɗi, ban san yanda zan yi ba" ta ƙare cikin kuka. 
"Ya isa haka, shirya mu je gidansu bari na zo" ɗaki kawai na shiga na yi wa Alhaji magana a waya na zura hijabi na fito, ita ɗin ma da hijabi na tarar da ita, direba ya kai mu har unguwar ta su. Na tasa ƙeyarta muka shiga gidan, na ga wani dattijo zai fita, da hanzari na ce "kai ne mahaifin Siyama?" 
Da alamun rashin sani ya dube mu sannan ya ɗaga kai ya ce "ƙwarai Ni ne" 
"Wajenka muka zo" na ce. 
"Bismillah ku wuce ciki to Hajiya,bari na zo" ya ce yana mana nuni da ƙofa. Muna shiga idona ya sauka kan Siyama, wata iriyar razana ta yi tana kallonmu, mahaifiyarta ta ƙaraso cikin fara'a tana "ga Asama'u, ga Asama'u", Inya ta ƙaƙalo murmushi ta ce "Umma ina yini?" Matar ta amsa sannan ta kalleni muka shiga gaisawa, mace ce mai kirki yadda na fahimceta kamar yadda na karancin baban,ban san inda ita Siyama ta ɗauko baƙin hali ba,yaran yanzu sai addu'a. A ɗaki ta mana masauki ta ɗebo mana ruwan randa,Siyama sai kallon Inya take tana girgiza mata kai, ina kallonsu ban ce komai ba har mahaifinta ya shigo,ya zauna, muka gaisa sannan na ce "suna na Hajiya Hadiza, Ni ce mahaifiyar Asma'u ga ta nan ƙawar Inya,magana ce na zo da ita mai matuƙar girma, na san za ku ji babu daɗi, amma yaran ne na yanzu mun haifesu ba mu haifi halinsu ba, kuma nake gani gara a yi wa tufkar hanci tun kan lokaci ya ƙure" 
"Haka ne Hajiya, zamani ne ya zo mana da wasu irin abubuwa da dama wanda ba namu ba,kana ba wa yaro tarbiyya ka tura shi islamiyya amma in ya yi wani abun sai a ɗauka kai mahaifinsa bamaguje ne ma ba kirista ba, Allah Ya yi mana magani, ina saurarenki" 
Na dubi Inya na ce " yi magana mana" 
Kanta a ƙasa hawaye suka ɗigo ta ce "Umma dama da muna ƙawance da Siyama ne abubuwa suka shiga tsakaninmu marasa kyau,to bayan na yi aure sai na ce ba zan ƙara ba, ta yi ta bibiyata akan mu cigaba na ƙiya, to ashe tana da hotuna da video na da muka yi tare babu kaya,ta watsa hotunan,videon kuma ta ce sai na bata kuɗi miliyan ɗaya, na siyar da sarƙata ta gwal na ba ta kuɗin..." Ba ta ƙarasa ba mahaifiyarta ta dafe ƙirji ta ce "miliyan ɗayan kika bata?" Tana share wata uwar zufa. 
"Cigaba" mahaifin ya ce yana goge fuskarsa da hankici. 
"To shi ne yanzu ta kuma cewa wai sai na bata dubu ɗari biyar" ta ƙare tana hawaye. 
Tana ajiyewa na ɗora da cewa "da mahaifin nata cewa ya yi mu wuce a kai case ɗin police station sai na ga rashin dacewar hakan, ta yiwu kuma iyayenta ba ku san abin da ke faruwa ba tunda yaran yanzu sai addu'a, na ce gara na fara sanar daku ku tsawatar mata" ina rufe baki mahaifin ya ce "ba mu sani ba, wallahi bamu san haka halinta yake ba" 
"Ina kika kai miliyan ɗaya don ubanki" mahaifiyar ta ce tana kwaɗa mata mugun duka. Ta kurma ihu ta yi baya Uban ya rufar mata da duka yana tambayarta kuɗin.
"Ku yi haƙuri duka ba ya magani. Da kun zaunar da ita ne kun ji, kuma maganar wancan kuɗin ya wuce,videon ne kawai ake so ta goge yanzu" 
"Ina videon yake?" Uban ya ce ransa a mugun ɓace. 
"Yana wayata, don Allah Bana ku yi haƙuri" ta ce cikin kururuwa. 
"Ba ni wayar don uwarki,buɗe min" jikinsa na ta rawa,uwar kuwa hawaye kawai take. Ta buɗe wayar ya miƙo min ya ce "ku goge" bana son na ga Inya a yanayin hakan yasa na miƙa mata na ce "goge" 
Minti kusan biyar muna tsaye sannan ta ce "na goge" ta miƙo wayar. Baban ya ce "riƙe ki tafi da ita ƙila akwai wasu ki duba da kyau in kin goge sai ki yar,don Allah don Annabi Hajiya ku yi haƙuri" 
"Babu komai wallahi, Allah Ya shirya mana su bakiɗaya" na ce ina gyara hijabita. 
"Mun gode sosai" mamanta ke ta nanatawa har muka fito. A mota na ƙara wa Inya nasiha tare da tunatar mata sanar da ni duk wani abu da ya dameta. Ko bayan mun koma su Bahijja sun dawo da tsaraba lodi-lodi. 
Shekara kwana, har shekaru biyu sun shuɗe cikin abubuwan da suka faru akwai masu daɗi da marasa daɗi, cikinsu akwai buɗi sosai da Alhaji ya samu haka mijin Tasleem don a yanzu ma sun koma Dubai can ya koma kasuwancinsa, haihuwar Tasleem ta samu ƴa mace, kammaluwar karatun Bahijja na Sakandiri,rasuwar Inno,abubuwa da dama dai. Tun daren jiya nake ɗaukin zuwan Sabir,matashin saurayi ne da na so haɗa shi da Inya tun kafin ta auri Alhaji, sai kuma inda yake karatu can UK suka riƙe shi aiki bayan ya kammala,har yanzu ban fidda rai ba ina son Inya da shi don yaro ne mai nutsuwa da kamala duk da dai bazawara ce gani nake ba ta yi wata maraba da budurwar ba,ɗan wata Hajiya Asiya ne da muka ƙulla zumunci mai ƙarfi da ita a Saudiyya mun je Hajji,mace ce mai tsananin kirki da iya zamantakewa. Su Bahijja ne ke ta rawar ƙafar shirya snacks, da yammaci ne zai zo, Bahijja sarkin kwalliya ta tasa Inya ta mata make up aka saka sabon kaya, na faɗa musu roƙona ga Allah ya sa ya ga Inya ne ya ce yana so, bayan isowarsa muka zauna a parlor muna gaisawa, na ƙwala kiran Inya ta shigo sanye da mayafinta na ce "kawo masa ruwa mana" 
"To Amma" ta ce cikin sanyinta. Ta kawo ta ajiye masa. Muna zaune yana ta bani labarin can ƙasar turai sai ga Nadiya ta fito da gudu hannunta riƙe da waya, Bahijja ta biyo bayanta tana cewa "wallahi Nadiya na kama ki sai kin ji jiki,ki zo ki bani wayata" ta ƙare cikin shagwaɓarta da haka yanayinta yake. Nadiya ta ajiye mata hannun kujera ta yi mata gwalo, ta yi ƙwafa tare da cewa "zan kama ki ne" za ta yi ciki ke nan na ce "ba ki iya gaisuwa ba" 
Ta saki murmushi tana sosa kai,wani lokacin sai in ta ganin ƙuruciya sharr a Bahijjan duk da tana da girman jiki ta cika budurwa sosai, kana iya cewa ta yi ashirin duk da shekarun nata sha takwas ne. "Au ina yini,sannu da zuwa" 
"Yawwa!" Ya iya furtawa yana ta kallonta. 
"Je ki ɗauko masa kayan taɓa wa na ga Asma'u ta shige" na ce. 
"To" kawai ta ce, ta je ta ciko tire ta dangwarar gabansa ta yi gaba, na girgiza kai ina yaba wautar Bahijja. Yadda na kula Sabir sai kallon ƙofa yake har ya tashi da niyyar tafiya.
Bayan isha'i Hajiya Asiya ta kira ni,shaida mini ta yi cewar Sabir ya ga mata a gidana, sai da zuciyata ta doka don daɗi,burina bai wuce na aurar da Inya ba yanzu, girma take ta yi gabana, ga Tasleem har yarinyarta ta shekara,sam ba na jin daɗi, amma kwatakes na yi da na ji description ɗin da Sabir ɗin ya yi, ba Inya ba ce, Bahijja ce. Na bar ta a zamu yi magana da Alhaji sai na kirata daga baya. Alhaji da shigowarsa ke nan ya dafa ni yana "my Deeja" 
Na sakar mai hararar wasa na ce "meye wani Deeja don Allah da tsufana,har fa jika gare Ni"
Ya lakace min hanci ya ce "ita soyayya ai ba ta tsufa", na yi murmushi na ce "ƙwarai masoyi" 
"Ya na ganki haka kamar da magana", na langaɓar da kaina na ce "ka ga wanda nake ta wa Inya kamu wai shi kuma Bahijja yake so, ga shi har na fallasa musu cikina" 
Ya ɗan taɓe baki baya ƙaunar duk wata magana da zan yi na sa masa Inya,kafin ya ɗaga gira ya ce "to ko kina wa ƴata baƙin ciki ne, don na kula shi yaron ai kina ji da shi" 
Na yi murmushi na ce "Allah Ya sa hakane alkhairi" mun yi magana da Alhaji inda ya ce na tuntuɓi Bahijja, ganin yarinyar nake kamar ma hankali ba ta yi ba shegen wasa gareta, amma na sani yana ɗaya daga cikin kuskuren da Iyaye ke yi shi ne ƙin aurar da yara bayan sun kai munzali. 
Ban ja al'amarin ba a washegari na sanar da Inya kan wai Bahijja yake so, ba ta nuna wani rashin jindaɗi ba nan ta sanar min dama akwai wani da yake ta son ya turo, Bahijja kuwa ba kunya ta ce ta amince. 
Alhaji ya yi bincike akan dukkansu ba su da wata makusa, Inya mijin yana koyarwa ne a wata Secondary da ke nan kusa da mu ya kuma san Inya ɗin bazawara ce, yayin da Bahijja ma luluƙawa za ta yi can wata ƙasa UK kamar Tasleem, Inya ce dai a kusa da ni. Bayan  bincike iyayen kowanne suka turo aka saka rana watanni huɗu masu zuwa, number Maman Mujahid da nake ta ajiye da ita na ɗauko (08066726866) muka yi magana na siya kayan sanyinta masu inganci, don na san sanyi muguwar illa yake wa ƴa mace, duk wani gyara da za a yi in da sanyi asara ce. Muna gama wayar Alhaji ya shigo na gutsiri ayabar da ke gefena, ya zauna tare da jingina kansa a kafaɗata yana ta kallona, na yi murmushi na ce "ranka ya daɗe!" 
Ya langaɓar da kai ya ce "Hadi ni ba ki bani ba" kullum cikin canza min suna yake, na yi murmushi na miƙa masa ya gutsura.
Ya ce "Hadi nima ina so" na kalle shi ya yi narai-narai da furfurarsa da ta firfito sosai na ƙyalƙyale da dariya na ce "me kake so" shagwaɓa ce dai Alhaji ba zai daina ba, sai in bai samu wuri ba,tamkar ƙaramin yaro yake koma mini in ya so. 
"Baby nake so Hadi,Baby nake so ki haifa mana" ya ce yana matsa hannuna. Na yi dariya na ce "kai ko yanzu ma ka fara ganin babies amma ba daga wajena ba, daga wajen yaranka"...
*Ayyah jiya ban ji daɗi ba ne wallahi ban yi tunanin zan kai yau ba, ban taɓa fashin post ba sai rannan sau ɗaya kuma na sanar muku na kuma biyaku abin ku on weekends, ban ji daɗin yadda wasu suka yi min maganganu marasa daɗi ba a pc sam, Ni ba yarinya ba ce a ƙalla idan ko ra'ayin za a faɗa a tausasa harshe don Allah,mu mutunta juna as i believe oll of us are matured, wanda suka kira suka ya jiki da duba lafiyata na gode ƙwarai da gaske,masu message ma na gode Allah Ya bar wannan ƙaunar har gidan aljanna, masu ƙorafinma na san ƙaunar alƙalamina ta sa haka kuma na fahimta, ina muku ƙauna ta gaskiya, Allah Ya bar wannan taren🤝 har a aljanna, jazakumullah bikhair* 
*Practical class for baking ga mutanen Sokoto is still going on, with just 10k zaki zama CEO ɗin kanki*
*My book is 500 only via 1401611541,Fatima Lawal Sa'id,Access bank, DM 08167888934*

Bayan bikin su Bahijja da Inya, sai gidan ya zamana ya yi min shiru, Nadiya na ta fama da karatu,soyayya muke gudanarwa mai tsafta Ni da Alhaji, rayuwar ba ta taɓa gara maka a kodayaushe farin ciki tana cakuɗe ne da ƙalubale a kowane taku, amma haƙuri, juriya da soyayya sun taka muhimmiyar rawa a zamantakewata da Alhaji, duk wani abu ya gani ko ya samu Hadiza, haka nima a kodayaushe yake a maƙale a zuciyata da cikin addu'ata, Alhaji ya shiga islamiyya tunda shekaru sun ja ya ɗora yara bisa kasuwancinsa, hakan kuwa ya ƙara mana kusanci a kodayaushe muna manne da juna cikin aminci, da neman rahamar Allah.  
*15 years later*
Tana kwance saman ledar ɗakinta ta yarda filo yaronta na gefenta suna bacci ta ji an banko ƙofar, "Ya Rasulillahi" ta ce tana dafe ƙirjinta da ya yi wani irin bugawa, haka take fama da bugun zuciya da sauri-sauri musamman in abu ya razanata,wani lokacin haki ya taso mata, hawan jini take fama da shi ba ɗan kaɗan ba. 
Matar da ba za ta wuce shekaru ashirin da biyu ba ta watsa mata kallo tare da cewa "kai Yusuf zo ka siyo min maggi don uwarka" 
"Idan ya ƙi zuwa fa?" Inya ta ce ranta a bala'in ɓace, duk wani ɗan hutu ko bacci ta samu Samira ta yi ta takalen bala'i ke nan, saboda jarabarta sai da Imaan babbar ƴarta da ta ci sunan Amma ta bar gidan ta koma can wajen Amma. 
"Na ci uwar yaro na gurji bakinsa, ubansa ya dawo ya ƙara masa wallahi" Samira ta ce tana tauna cingam ɗin bakinta. 
Ba ta haɗa kwana biyu ba ta share hawayen tashin hankalin da Samira ke sakata ba, kuma ta yi magana Adamu mijinta ya rufeta da bala'i tana son wai lalata tarbiyyar yaransa, ta sani tunda ya fara neman auren Samira ta rabu da ɗan kwanciyar hankalinta, fifiko yake nuna wa sosai akan Samira, har ranar kwananta watarana sai ya ce ta je shi ba shi da lafiya, cikin dare in za ta banɗaki ta ji nishinsa a ɗakin Samira, ban da ciyarwa da sutura duk sallah,Adamu ya sakar mata ragamar kula da yaran nasa guda uku, ba don ƴar NCE ɗin da ta yi ba take aikin koyarwa da rayuwar ta yi mugun hajijiya da ita duk da lokuta da dama Amma kan taimaka mata takan ga kuma saƙon Tasleem da Bahijja jefi-jefi. Hawayen ne suka silalo mata kamar kodayaushe ta dubi Yusuf ta ce "tashi ka je!" 
Ya fita ɗin ya siyo amma da kuka ya dawo, Samira ta wanke farar fuskarsa da mari har da shatin hannunta rangaɗau a kai, ba ta da ikon magana don ta san zaman boranci take yi, ta yi magana Adamu ya hayayyaƙo mata in ba ta yi sa'a ba ya taɓa lafiyar jikinta. Ba zata ce kwata-kwata rayuwar ƙunci take ba a'a,ta kan dara ta kan koka kamar yadda kowani ɗan Adam yake yi. Ban da matsalar Samira da yadda Adamu ya yi juyin masa da soyayyar da yake mata tun shigowar Samira rayuwarsu,ban da wannan rayuwa take da tasa ta gane farin ciki ba kodayaushe yake zuwa da kuɗi ko wata riritawa ba, yana zuwa ne idan aka samu wadatar zuciya da zama iya inda Allah ya zaunar da kai, sosai takan yi tunanin rayuwar da ta yi a baya,da mutanen da suka sota suke kan nuna mata son sama da kowa a rayuwarta,da yanda ta yi amfani da wannan so da ƙaunar da suke mata ta cutar da su. Ta kan tuna mahaifinta tana kuma nema masa gafara duk da ta san tarin zunubansa, takan koka akan rashin tuban da ya yi har lokaci ya ƙure masa.
Yau ranar asabar ce, gidan Amma take yini, alƙawari ne da Adamu ya ɗauka tun kafin aurensu, ta na farin ciki da kuma har yau bai karya shi ba duk da zugar Samira ya riƙe alƙawarin, zuciyarta cike da nishaɗi ta share ledar ɗakinta ta goge, ta ɗauki Nihal da ke bacci ta wanke ta shirya, ta zuba wa Yusuf ruwa a bokiti nan tsakar gida ya yi wanka, itama wankan ta yi ta janyo atamfarta ta shirya, ba dai wata shiga ce ta a zo a gani ba amma ba a wulaƙance take ba, tana cikin masu rufin asiri ko ya yake, ɗakinta ta sa wa kwaɗo don Samira jifa da neman bayanta take haiƙan sai ta rabata da gidan aurenta,ba ta samu nasara ba ne kawai saboda ƙarfin ibada da ta dage da shi,haka kullum cikin neman afuwar Allah take, abubuwan da ta yi ne ke ta dawo mata ta sani. Napep ta tarar musu, ba su zame ko ina ba sai gidan Amma. 
HADIZA
Ina zaune ƙasan bishiya riƙe da casbaha,lazimi nake domin shi da karatun Qur'ani sune suka zame min abokai a kodayaushe, ƴar matashiyar budurwar wadda take takwarata babbar ƴa ga Inya ce ta fito hannunta riƙe da kofi, ta ajiye da dariyarta ta ce "ashe nan kika gudo Amma ina ta nemanki, ga ruwan tufarki", na yi murmushi na ce "takwara ni surutunki na gujewa ki bar ni na yi tasbihi ko dubu biyar ne kan ki fara hirar" ta ƙyalƙyale da dariya ta ce "kamar kin san labari zan baki wallahi, amma idar tukunna" ta ajiye min ruwan tufar ta juya, na yi murmushi ina jin ƙaunarta, ina ɗauka na ji sallamar su Inya, na faɗaɗa murmushina ina warewa Yusuf hannu da ya rugo wajena da gudu. "Kai ba ka da hankali ya zaka ɗane kanta haka, so kake ka karya min uwa" Inya ta ce cikin faɗa. Na saki ƴar dariya na ce "wa ya ce miki nima ruwa-ruwa ce irinku, ta ya zai karyani" 
Ta yi murmushi ta zube har ƙasa ta ce "Amma ina kwana, kin tashi lafiya?" 
"Alhamdulillahi su Nihali bacci ake yi?" Na tambaya. 
"Ai kuwa, bari na fara gyaran gidan tukunna na zo, me kike marmarin ci yau Amma?" Ta tambaya da ƴar dariyarta. 
Na yi murmushi na ce "Ni kam da zan samu fate da na ji daɗi" 
"To bari na ɗora kuwa, da shuwaka ko?" Ta tambaya, na gyaɗa mata kai. Na bi bayanta da kallo, tausayinta nake ji sosai, tun can da ban da al'amarin da ya gifta tsakaninmu wanda ba na jin zan manta,amma na yi ƙoƙarin binnesa a zuciyata,sanyi gareta,ƙaddarar aurenta mai wahala ce,duk da ba kodayaushe dama rayuwa ke cike da jin daɗin ba, ban yarda ma akwai shi wai dawamammen farin ciki ba,amma rayuwar aurenta mai wahala ce. Lokuta da dama takan share hawaye ta ce "Amma in na tuna na kan ji na tsani kaina,duk da ina ta girbar shukar da na yi,na kan kwana da baƙin ciki a duk na lula duniyar baya" yanzu da tsufa ya kama ni alkhairan da na yi ke ta dawo min,da na watsar da Inya kamar yadda kowa ya so na yi a baya da kaɗaici ya dame ni a yanzun da na yi rashin wani jigo na rayuwata,Alhaji Muntari ina fatan Allah Ya haɗa fuskokinmu a Darussalam, babu Kubra,babu Malam nawa, Tasleem da take kasuwanci can Dubai take da iyalinta, haka Bahijja itama tana ƙoli sai dai mu yi waya na ga aikensu, Nadiya auta ta zama cikakkiyar likitar mata duk da ta samu jinkirin aure amma ba kasafai take zama ba saboda yanayin aikinta, Inya ɗin dai ita ke kusa da ni, ta zo ta taya ni hira ta ɗebe mini kewa, ta mini shara da gyaran gida, ta mini girki, ƴarta ta mini wankin ƙananan kaya da aiken ɗauko wannan ɗauko wancan,mu yi hira mu yi wasa mu yi dariya, jikokina na ƴaƴan da na haifa sai dai na gansu a hoto ko in sun kawo mana ziyara lokaci-lokaci,ita rayuwar kamar shifcin gizo ce, ba komai ba ne a cikinta,idan ka tsaurara komai zai zo maka a tsaurare, idan ka sauƙaƙa komai zai zo maka a sauƙaƙe,haka kuma mu duka ƴan cirani ne da muke haɗuwa da mutane mabanbanta a hanyar mu,kowa da irin halayya da ɗabi'unsa amma idan ka haƙura ka jure sai ka zamo tauraro a tsakankanin waɗanda zamantakewa ta haɗaku. Rayuwar ba ta zo min da sauƙi ba Ni da yarana,ƙaddarata da ta yarana ba ta kai mu matsayin da muke cikin sauƙi ba,ba ni da tabbacin yadda rayuwa za ta ƙare wa yaran nawa bayan ƙasa ta rufe idanuwana,amma ƙaunarsu ga juna ta sa ina da yaƙinin in dai suna kan zumuncin da na ɗora su, ko ya rayuwa za ta gara da su,ɗaya zai tashi ɗaya ko da ɗayan ya kai ƙasa, za su zamowa juna majingina.
INYA
Ba ta gama duk hidindimun da za ta yi ba a gidan sai wajen ƙarfe biyu ta haɗa zufa kasharɓam ta nufi ɗakin Amma hannunta riƙe da farantin fate da ya ji wadatacciyar gyaɗa, "Assalamu Alaikum" 
"Wa'alaikhi salam" Amma ta amsa mata tana ɗorawa da "sannunki ƴar albarka" 
"Amma kar ki min sannu, ba na so" ta langaɓar da kanta. 
Amma ta yi ƴar dariya kawai, faten ta tanƙwashe ƙafa tana sha sai da ta shanye na bakinta ta ce "daɗina da ke kin yi girki, abincina da naki sai a rasa bambanci" 
"Wallahi Amma duk iya girkina a bayanki nake,har kin tuna min girkin Bahijja na farko" gabaɗaya suka sa dariya. 
"Amma ruwa kofi nawa zan saka in zan dafa rabin taliya!" Cewar Nadiya da ta shigo sanye da labcoat tana kwaikwayon Bahijja,duk suka saka dariya, hira ce ta ɓarke a tsakaninsu har aka yi kiran la'asar, sai da Inya ta yi wa Amma tuwon alkama tukunna yamma lis suka yi shirin tafiya. Nadiya ce za ta sauke su a motarta. Bayan sun fito Amma ta linke dubu biyu ta saka a hannun Neehal, ta kuwa damƙe, Inya ta ɗan ɓata fuska ta ce "Amma sai na ga kullum biyana aikin da na yi kike yi, in kin ba da kuɗi bayan ni kuma albarkarki nake so" 
"Kin taɓa ganin ƴa ta biya ƴarta,ai ko me zaku min ba za ku biyani ba, kuɗin alawa na ba wa Neehal kawai, Allah Ya yi muku albarka, ya albarkaci zuri'arku" hawaye suka zubo wa Inya, Amma ta harareta ta ce "za ki fara ko" 
"Amma sai nake ganin har yanzu kyautatawata ba za ta wanke laifin da na miki ba, Amma don Allah ki yafe..." Inya ta kai wa Nadiya duka da ta fara kwaikwayonta,a kusan kullum za su rabu da Amma waɗannan ɗin ne kalaman nata. Duk suka saka dariya sannan Inya ta ce "Amma don Allah ki yafe min" 
"Na yafe! Ku je kar ku yi dare" 
Ko a mota hira suke da Nadiya har suka ƙarasa gidan na Inya da suke a Ƴankaba. Tun da ta taka ƙafarta cikin gidan gabanta ke wata irin faɗuwa, tashin hankalin Samira ne take tsoro,tsaye ta ganta ta cokala ɗauri tana taunar cingam cikin shiga ta asin-asin, tana ƙoƙarin buɗe ƙofa ta ji Samira ta fara waƙa tana cewa "zan magana bisa jakar mata,mai ƙaryar daraja da muƙami,tunda ta sauka a baƙon birni sai ka ji ta raɗa sabon suna" wani irin ɗaci ya ziyarci wuyan Inya, Samira ta hana mata shan iska mai daɗi a gidan,ba ta san me ta tare mata ba kullum burinta ta ɓata mata ne. Amma zuwa yanzu ta fahimci haka rayuwar take tafiya a ko ina, ta koyar da ita babu wani abu wai shi dawamammen farin ciki,sai dai akwai farin cikin da kake samu ko yayane a cikin duniyar da take gudun fanfalaƙi,tunda za ka tashi da tarin dalilan da zaka godewa Allah domin su...! 
*ALHAMDULILLAH*
Astagfirullah!
Astagfirullah!
Astagfirullah! 
*Ba zan ce dukka ba, amma ina da yaƙinin ko ya ya ne akwai waɗanda suka fahimci saƙon da na aika. Kamar yadda mutane suka mabanbanta,halayya da ɗabi'u dole su zama mabanbanta,idan ko mutum ɗaya ya amfana da darussan ciki haka ya isheni farin ciki akan wannan littafi don ban da iko da zan farantawa kowa a duniya, sai mun haɗu a littafi na gaba, stay tuned!🥰  Jazakumullah bikhair* 
*Zan so sharhi da jin darussan da kuka amfana da su idan da hali😊* 
Mss Flower🌸
